
1-БЎЛИМ 

1 - МАВЗУ. ПСИХОЛОГИЯ ФАНИНИНГ ДОЛЗАРБ 

ВАЗИФАЛАРИ, ПРЕДМЕТИ. 

Режа: 

1. Психология фан сифатида. 

2. Психологиянинг предмети. Психика ва унинг намоѐн бўлиш шакллари. 

3. Психологиянинг фанлар тизимида тутган ўрни ва боғлиқлиги. 

4. Психология фанининг тармоқлари. 

 

1. Психология фан сифатида. 

 Психология соҳасида мукаммал дарсликлар ѐзила бошлаган даврга 

деярли 160 йил бўлди. Шу давр ичида жуда кўплаб илмий тадқиқот 

натижаларини ўз ичига олган монографиялар, дарсликлар, қўлланмалар 

ѐзилди. Лекин, бу билан фаннинг жамият ҳаѐтида тутган ўрни жуда ошиб 

кетди, деб бўлмайди. Сабаби, психология соҳасида фаолият кўрсатган  барча 

олимлар кўпрок диққатларини мавхум шахс ва индивидуал психологияга 

қаратдилар. Ваҳоланки, инсон, унинг баркамоллиги, жамият тараққиѐтига 

бевосита таъсири масаласи ҳозирги даврга келиб, ўта долзарб ва муҳим 

муаммолар қаторидан жой олди. 

 ХХ асрда инсоният техника, электроника ва бошқа шунга ўхшаш 

мураккаб технологияларни яратгангани билан характерланса-да, вақти 

келганда, шундай холатга дуч келамизки, мураккаб электрон техникани 

яратган ўта ақлли инсон ўзи ва ўзи атрофидагиларнинг руҳий кечинмаларини 

тўғри баҳолай олмаслиги сабабли, ўзини ночор ва кучсиз  сезиши 

мумкинлигини  ҳаѐт исботлади.  ХХI асрда жуда кўплаб давлатларда 

бўлгани каби дунѐ харитасида муносиб ўрин олган мустақил Ўзбекистонда 

ҳам барча соҳаларда туб ислоҳотлар бошланди. Бу ислоҳотларнинг барчаси 

инсон омилини ҳар қачонгидан ҳам юқори савияга кўтариб, унинг кучи, 

идроки, салоҳияти, руҳий ҳамда маънавий баркамоллигини бевосита 

тараққиѐт, ривожланиш ва цивилизация билан узвий боғлади. Бундан инсон 

ва унинг мукаммаллиги, ўз устида ишлаши, ўз мукаммаллиги хусусида 

қайғуриши муаммоси ҳар қачонгидан ҳам долзарб масалага айланди.  

 Ўзбекистон Республикаси Президенти Ислом Каримовнинг иккинчи 

чақириқ Ўзбекистон Республикаси Олий Мажлисининг тўққизинчи 

сессиясидаги ―Ўзбекистондаги демократик ўзгаришларни янада 

чуқурлаштириш ва фуқаролик жамияти асосларини шакллантиришнинг 

асосий йўналишлари‖ мавзуидаги маърузасида еттинчи устувор йўналиш 

деб, барча ислоҳотларнинг пировард натижасини белгилаб берадиган инсон 

омили ва мезони эканлиги бесабаб кўрсатиб берилмагандир. (Каримов И. А. 

Ўзбекистонда демократик ўзгаришларни янада чуқурлаштириш ва фуқаролик 

жамияти асосларини шакллантиришнинг асосий йўналишлари.- ―Туркистон‖, 

2002 йил 31 август). 

 Инсон психологиясини билиш, ўз тараққиѐтини ва иқтидорини ташкил 

этишни  билиш, ҳар қандай ѐш даврда ҳам оптимал равишда ишга 

яроқлиликни, турли ўзгаришларга психологик жиҳатдан тайѐрликни 

таъминлаш, янгича фикрлаш ва тафаккур қилиш, рўй бераѐтган жараѐнларни 

объектив ва тўғри идрок қилиш қобилиятини ривожлантириш муаммосини 

илгари сурди. 

 Шундай қилиб, янги давр ҳар бир инсондан ўз ички имкониятларини 

адекват билиш, шу билимлар заҳираси билан яқинлари ва ҳамкасблари 

психик дунѐсини билишни талаб қилмоқда. Буюк Суқрот ўз даврида «Ўз - 

ўзингни бил!» деган шиорни ўртача ташлаган бўлса, янги давр «ўз 

ѐнингдагиларни ва уларнинг қилаѐтган ишларини ҳам бил», деган шиорни 

ҳар қачонгидан ҳам долзарб қилиб қўйди. Айни шу муаммони ечишда 

ҳозирги замон психология илми ва амалиѐтининг роли бениҳоя  каттадир. 

 Анъанага айланиб қолган ҳодисалардан бири  шуки, психология ва у 

ўрганадиган ҳодисаларни фақатгина ушбу фан билан бевосита 

шуғулланадиган кимсалар ўрганиб келишган, зеро, психологик ҳодисалар 

билан ҳар қандай инсон ҳам таниш бўлиши ва у инсон ҳаѐтининг асосини 

ташкил этиши керак. Янги давр ва унинг ўзгаришларга бой ҳаѐти энди ҳар 

бир кишининг психик ҳодисалар қонуниятларини билиш ва шунга мос тарзда 

оқилона ва омилкорона иш юритиш заруратини талаб қилмоқда. 

 Психологиянинг Фан сифатида дунѐга келиши ва ривожланиши кўплаб 

олимларнинг илмий адабиѐт ва дарсликларида баѐн этилган. Франциялик 

олим Ж.Годфруанинг ―Что такое психология‖ номли 2-жилддан иборат 

китобида антик дунѐдан бошлаб инсон психикаси, унинг қалби, ҳислари, 

хулқи масалалари диққат марказда бўлган эканлиги, психологиянинг фан 

сифатида ривожланишида файласуфларнинг қарашлари, табиий фанлар 

ривожи, 17-асрдан бошлаб фалсафа фанидан турли фанларнинг ажралиб 

чиқиши, 18 ва 19-асрларда Кондильяк, Локк, Юм ѐндашувлари асослаб 

берилган. Психологиянинг Фан сифатида ривожланишида немис психологи 

ва  физиологи Вильгельм Вундт (1832-1920)нинг хизмати, унинг томонидан 

махсус тажрибавий синов лабораторияларининг ташкил этилиши ва моҳияти 

очиб берилгандир. Демак, психология 1879-йилда Лейпциг Университетида 

немис физиологи ва психологи Вильгельм Вундт томонидан биринчи 

психологик лаборатория ташкил этилиб, унда илмий асосда турли 

тажрибалар ўтказиш бошлангандан кейин мустақил фан сифатида тан 

олинган.  

 Психологиянинг пайдо бўлиши ва Фан сифатида эътироф этилишида 

биологик, ижтимоий, бихевиор (хулқга кўра), когнитив, психоаналитик, 

гуманистик, социал-психологик йўналишлар ва уларнинг асосчилари баѐн 

этилган. (Годфруа Ж. Что такое психология: В 2-х т. Т.1. Пер. с франц. М., 

Мир, 1992. -496 с. 57-80-б.) 

 Россиялик психолог олим Р.С.Немов уч жилддан иборат ―Психология‖ 

китобида психология атамаси 16-асрда биринчи марта қўлланилганлигини, 

онг ва ўзини кузатиш туфайли инсон ўзидаги психик холатларни ўргана 

борганлигини, кейинчалик инсоннинг фаолияти соҳасида шу психик 

жараѐнларни ўрганиш зарурати етилганлигини изоҳлаб берган. (Немов Р.С. 

Психология: Учебник для студ. Вузов., Кн. 1.: 688 с. 8-12 б.) 

 Ўзбек психолог олимлари Э.Ғозиев, М.Холмухамедов, 

Х.Иброҳимовларнинг ―Психология методологияси‖ ўқув қўлланмасида 

психология фанининг фалсафа ва табиатшунослик фанлари негизида пайдо 

бўлганлиги етарлича далиллар воситасида кўрсатиб берилган. Э.Ғозиевнинг 

2 жилддан иборат ―Умумий психология‖ дарслигида психология фанининг 

предмети, бу фаннинг вужудга келши, асосий соҳалари ва уларнинг ўзига хос 

хусусиятлари, психологиянинг методологияси ва принциплари, фаолият, 

унинг тузилиши, шахс ва унинг тузилмаси, шахс психикасининг намоѐн 

бўлиш шакллари, шахснинг психологик хусусиятларидан қобилият, 

темперамент, характер кабилар кенг ва батафсил ѐритиб берилган. Ўзбек 

психологиясида шахснинг ривожланишида фаолият, фаолият тузилмаси, 

касбий фаолият хусусиятлари М.Г.Давлетшин томонидан ўрганилган. 

Шахснинг ижтимоий таъсирлар маҳсули эканлиги, шахс ва жамият 

муносабатларининг ўзига хос томонлари, жамиятнинг бир бўлаги сифатида 

оила институтининг психологияси масалалари Ғ.Б.Шоумаров, Н.А.Соғинов, 

Б.М.Умаров ишларида ўрганилгандир. Оила масканининг миллий, худудий, 

анъанавий хусусиятларини ўзбек, тожик, қирғиз, қорақалпоқ, рус оилалари 

мисолида махсус тадқиқ этиш, унинг мотивлари, шахслараро муносабатлари, 

никоҳ қуриш омиллари жиҳатидан ўрганиш ишларини психологлардан 

М.Утепбергенов, Р.Душанов, Е.Моршинина, Ш.Жўраеваларнинг илмий 

ишларидан кўринади.  Психология фанида тафаккур хусусиятларини махсус 

ўрганиш ва тадқиқ этиш ишлари Р.И.Суннатова, З.Т.Нишонова илмий 

ишларида кузатилади. Шу ўқув қўлланманинг муаллифларидан бири 

В.М.Каримова ўзининг бир қатор китобларида психологиянинг ижтимоий 

психологияга алоқадор муаммоларини, чунончи раҳбарлик, лидерлик, 

мулоқот, самарали таъсир механизмлари, гуруҳ ва шахс психологияси 

муаммоларини; умумий психологияга алоқадор тафаккур, уни 

ривожлантириш усулларини, шахсда мустақил тафаккурни намоѐн бўлиши ва 

уни самарадорлигига оид масалаларни кўрсатиб берган. Шунингдек, бу 

муаллифнинг илмий йўналишлари оила, ѐшларнинг оила тўғрисидаги 

ижтимоий тасаввурлари муаммоларига қаратилгандир.    

2. Психологиянинг предмети. 

Психика ва унинг намоѐн бўлиш шакллари. 

 «Психология» сўзи иккита грек сўзларидан - «psyche» - жон, руҳ ва 

«logos»- таълимот, илм сўзларидан иборат бўлиб, анъанавий маънода инсон 

руҳий дунѐсига алоқадор барча ҳодисалар ва жараѐнлар унинг предметини 

ташкил этади. Бошқача қилиб айтганда, психологиянинг предмети ҳар 

биримизнинг ташқи оламни ва ўз-ўзимизни  билишимизнинг асосида ѐтган 

жараѐнлар, ҳодисалар, ҳолатлар ва шаклланган хислатлар ташкил этади. 

Психология бўйича адабиѐтларда унинг предметини қисқача қилиб, 

психикадир, деб таъриф беришади. Психика - бу инсон руҳиятининг шундай 

ҳолатики, у ташқи оламни (ички руҳий оламни ҳам) онгли тарзда акс 

эттиришимизни, яъни билишимиз, англашимизни таъминлайди. Лекин бу 

қисқа таърифлардан психикага алоқадор жараѐнлар онгнинг акс эттириш 

шакллари экан, деган юзаки хулосага келиш нотўғри бўлади. Чунки инсон 

психикаси ва унинг руҳий оламига алоқадор ҳодисалар ва жараѐнлар шу 

қадар мураккаб ва хилма - хилки, биз баъзан ўз-ўзимизни ҳам тушунмай 

қоламиз. Шунинг учун ҳам одамларнинг билимдонлиги нафақат ташқи 

оламда рўй бераѐтган объектив ҳодисалар моҳиятига алоқадор билимлар 

мажмуига эга бўлиш билан, балки ҳаѐтда муносиб  ўрин эгаллаш, ўз ички 

имкониятлари ва салоҳиятидан самарали фойдаланган холда фаолиятини 

оқилона ташкил этишнинг барча сирларидан бохабар бўлиш, ўзига ва 

ўзгаларга таъсир кўрсатишнинг усулларини билиш ва улардан ўз ўрнида 

унумли фойдаланишни назарда тутади. Психологик  билимдонликнинг 

мураккаблиги айнан шундаки, атрофимиздаги нарсалар ва ҳодисаларнинг 

моҳиятини бевосита ҳис қилиб билишимиз мумкин, лекин психикага  

алоқадор бўлган жараѐнларни, ўзимизда, миямиз, онгимизда рўй бераѐтган 

нарсаларнинг моҳиятини билвосита биламиз. Масалан,  ўртоқларимиздан 

бири бизга ѐкади, доимо бизда яхши, ижобий таассурот қолдира олади, лекин 

унинг у ѐки бу ҳатти - ҳаракатларини бевосита кўриб, баҳолаб, таҳлил 

қилолсак-да, унга нисбатан ҳис қилаѐтган меҳримизни, узоқ кўришмай 

қолганимизда уни соғинаѐтганлигимиз билан боғлиқ ҳисни бевосита  кўриб, 

идрок қилиш имкониятига эга эмасмиз. Айнан шунга ўхшаш ҳолатлар 

психология ўрганадиган ҳодисалар ва ҳолатларнинг ўзига хос табиати ва 

мураккаблигидан дарак беради ва улар бошқа турли ҳодисалардан фарқ 

қилади. 

Шундай қилиб, психология фани ўрганадиган жараѐнлар ва ҳодисалар 

мураккаб ва хилма-хил. Уларни ўрганишнинг икки жиҳати бор: бир 

томондан, уларни ўрганиш қийин, иккинчи томондан осон ҳам. Охирги 

жиҳати  хусусида шуни айтиш мумкинки, бу ҳодисалар бевосита бизнинг 

ўзимизда берилган, уларни узоқдан қидириш, мавҳум аналогиялар қилиш 

шарт эмас, бошқа томондан,  улар ўзаро бир - бирлари билан боғлиқ бўлган 

умумий қонуниятлар ва тамойилларга бўйсунади.  

Демак, психологиянинг предмети конкрет шахс, унинг жамиятдаги 

хулқ - атвори ва турли фаолиятларининг ўзига хос томонларидир, деб 

таърифлаш мумкин.   

Психиканинг турли шаклларда кўринишлари: психик жараѐнлар, 

психологик холатлар, хусусиятлар мавжуд бўлиб, психик акс эттириш бир 

қатор хусусиятлари билан ажралиб туради, яъни шахс индивидуаллиги 

орқали намоѐн бўлади; шахснинг фаолияти жараѐнида юзага келади; 

атрофдаги воқеликни тўғри акс эттириш имкониятини беради.  

1 - Расм 

ПСИХИКАНИНГ НАМОЁН БЎЛИШ ШАКЛЛАРИ ВА 

УЛАРНИНГ ЎЗАРО БОҒЛИҚЛИГИ 

 

ПСИХИК 

ЖАРАЁНЛАР 

ПСИХОЛОГИК 

ҲОЛАТЛАР 

ШАХСНИНГ 

ХУСУСИЯТЛАРИ 

 

БИЛИШ ҲИССИЙ - ИНДИВИДУАЛЛИК 

ЖАРАЁНИ ИРОДАВИЙ 

Сезгилар 

 

Эмоциялар Йўналишлар 

Идрок 

 

эътиқодлилик Темперамент 

Хотира бардамлик Характер 

Тафаккур тетиклик Қобилиятлар 

Ҳаѐл апатия Иқтидор 

Нутқ қизиқувчанлик ақлий салоҳият 

Диққат ҳайратланиш хулқ мотивацияси  

 ишончлилик иш услуби 

 ижодий 

руҳланиш 

Масъулият 

 

1 - расмда психик жараѐнларнинг намоѐн бўлиш шакллари, улар 

ўртасидаги ўзаро боғлиқликлар акс эттирилган. 

Психология фанининг предмети масаласида психика ва унинг намоѐн 

бўлиш шакллари замонавий психологиянинг умумий психология соҳасига 

алоқадор бўлиб, кўплаб олимлар ўз илмий адабиѐтларида бу жиҳатни муҳим 

сифатида қарайдилар. Психиканинг намоѐн бўлиш шаклларини биз 

(муаллифлар) томонидан таснифи 1-расмда келтирилган. 

 

3. Психологиянинг фанлар тизимида тутган ўрни ва 

боғлиқлиги. 

 

Психология яхлит ва мустақил фан сифатида одамларда гуманистик 

менталитетнинг шаклланишига хизмат қилиб, инсон омилига алоқадорлиги 

унинг шу йўналишдаги муаммоларни маълум маънода ўрганадиган барча 

фанлар билан бевосита алоқасини тақазо этади. Булар биринчи навбатда 

ижтимоий-гуманитар фан соҳалари бўлиб, психологиянинг улар орасидаги 

мавқеи ўзига хос ва етакчидир. 

Фалсафа ва унинг охирги пайтларда шаклланиб, ривожланиб бораѐтган 

ижтимоий фалсафа қисми билан бўлган алоқа бу иккала фаннинг инсон ва 

унинг ҳаѐти моҳиятини тўла англаш ва унинг ривожланиб бориш 

тенденцияларини белгилашдаги ўрни ва аҳамиятидан келиб чиқади. Табиат, 

жамият ва инсон тафаккурининг ривожланишига оид бўлган умумий 

қонуниятлар ва тамойилларни психология фалсафанинг базасидан олади ва 

шу билан бирга ўзи ҳам инсон онги ва тафаккури қонуниятлари соҳасидаги 

ютуқлари билан фалсафани бой маълумотларга эга бўлишига ѐрдам беради.  

Шуни алоҳида таъкидлаш жоизки, мустақиллик мафкураси ва миллий 

онгнинг шаклланишига тааллуқли умумий илмий қонуниятларни излашда 

ҳам юртимиз шароитида бу иккала фан - фалсафа ва психологиянинг 

ҳамкорлиги бевосита сезилмоқда. Бу боғлиқлик аввало янгича тафаккур ва 

дунѐқарашни шакллантириш муаммоси кўндаланг турган тарихий даврда 

миллий мафкура ва миллий ғояни шакллантириш каби долзарб вазифани 

бажаришга хизмат қилмоқда. 

Социология фани ҳам янгича ижтимоий муносабатлар шароитида ўз 

тараққиѐтининг муҳим босқичига ўтган экан,  психология ушбу фан 

эришган ютуқлардан ҳам фойдаланади, ҳам уларнинг кўлами кенгайишига 

баҳоли қудрат хизмат қилади. Айниқса, психологиядан мустақил равишда 

ажралиб чиққан, бугунги тараққиѐт давримизда алоҳида аҳамият касб этган 

ижтимоий психологиянинг социология билан алоқаси узвий бўлиб, улар 

жамиятда ижтимоий тараққиѐт ва ривожланишни  таъминлаш ишига хизмат 

қиладилар. Қолаверса, ҳуқуқий, демократик давлат қуриш ишини 

собитқадамлик билан амалга ошираѐтган Ўзбекистон аҳолисининг ҳуқуқий 

маданиятини ва демоқратик ўзгаришларга психологик жиҳатдан 

тайѐрлигини амалда таъминлаш, бу соҳада мунтазам тарзда ижтимоий фикр 

ва инсонлар фикр ва қарашларидаги ўзгаришларни ўз вақтида ўрганиш, 

башорат қилиш ва тараққиѐт мезонларини ишлаб чиқишда иккала фанлар 

методологияси ва методларини бирлаштириш тадбиқий аҳамият касб этади. 

Шунинг учун жойларда ташкил этилган ижтимоий-психологик хизмат 

марказлари айни шу вазифани бажаришга қаратилгандир. Республикамиз 

миқѐсида эса ―Ижтимоий фикр‖ марказининг турли мавзулар бўйича олиб 

борадиган ижтимоий сўровлари аҳолининг кайфияти, қизиқиши, хохиши, 

эҳтиѐжи, ниятини ифодалаш билан бирга, ҳукумат ва давлат томонидан 

қандай истиқболли режалар тузиш лозимлигига олиб келади. Ижтимоий-

психологик сўровларнинг олийгоҳларда ўтказилиши устоз-шогирд, талаба-

ўқитувчи муносабатларини, иш жойларида ўтказиш ходим-раҳбар, ходим-

ходим муносабатларини билиб олиш имконини яратади. Бу орқали нафақат 

социологик сўров, балки инсон шахсига алоқадор психологик 

хусусиятларни аниқлаш мумкин бўлади. 

Педагогика билан психологиянинг ўзаро ҳамкорлиги ва алоқаси 

анъанавий ва азалий бўлиб, уларнинг ѐш авлод тарбиясини замон талаблари 

руҳида амалга оширишдаги роли ва нуфузи ўзига хосдир. Республикамизда 

амалга оширилаѐтган  «Таълим тўғрисидаги Қонун» ҳамда «Кадрлар 

тайѐрлашнинг Миллий Дастури»ни амалга ошириш ҳам икки фан 

ҳамкорлиги ва ўзаро алоқасини ҳар қачонгидан ҳам долзарб қилиб қўйди. 

Миллий дастурда эътироф этилган янгича моделдаги шахсни камол 

топтириш, унинг чуқур билимлар соҳиби бўлиб етишиши, баркамоллигини 

кафолатловчи шарт - шароитлар орасида янги педагогик технологияларини 

таълим ва тарбия жараѐнларига тадбиқ этишда педагогиканинг ўз услуб ва 

қоидалари етарли бўлмайди. Шунинг учун ҳам психология у билан 

ҳамкорликда ѐш авлод онгининг таълим олиш даврларидаги ривожланиш 

тенденцияларидан тортиб, токи янгича ўқитиш технологияларини бола 

томонидан ўзлаштирилиши ва ундаги ақлий ҳамда интеллектуал 

қобилиятларга нечоглик таъсир кўрсатаѐтганлигини ўрганиш ва шу асосда 

ишни ташкил этиш психологиядаги методларни дидактик методлар билан 

уйғунлаштиришни тақозо этади. Айникса, маънавий баркамоллик 

тамойилларини мактабда ва янги типдаги таълим муассасаларида жорий 

этиш ҳам шахс психологиясини теран билган холда ўқитишнинг энг илғор ва 

замонавий шаклларини амалиѐтга тадбиқ этишни назарда тутади. Шахсга 

таълим ва тарбия беришнинг алоҳида эмас, биргаликда қаралишида 

педагогика ва психология фанларининг ўзаро узвийлиги муҳимдир. Ҳозирги 

кунларда таълим сифати ва самарадорлигини ошириш учун таълим 

олувчининг психологик хусусиятларини билган холда, унга педагогик таъсир 

этиш ва уни янги билимларга йўналтириш технологияси жорий этилганлиги 

ҳам бу икки фан  бир-бирига чамбарчас боғлиқ эканлигини кўрсатади. 

Табиий фанлар: биология, физиология, химия, физика ва б.к. психик 

ҳодисалар ва жараѐнларнинг табиий физиологик механизмларини тушуниш 

ва шу орқали уларнинг кечиши қонуниятларини объектив ўрганиш учун 

материал беради. Айникса, бош миянинг ҳамда марказий асаб системасининг 

психик фаолиятларини бошқаришда ва уларни мувофиклаштиришдаги 

ролини эътироф этган холда психология фани табиий фанлар эришган 

ютуқлар ва улардаги тадқиқот услубларидан омилкорона фойдаланади. 

Масалан, шахс қобилиятларини диагностика қилиш унинг туғма лаѐқатлари 

ҳамда орттирилган сифатларини бир вақтда билишни тақозо этгани сабабли, 

ўша табиий лаѐқатнинг хусусиятларини аниқлашда психофизиологиянинг 

қатор усулларидан (мия ассиметрияси қонунлари, мия биоритмларини ѐзиб 

олиш, нейродинамик ҳодисаларни аниқлаш, қон айланиш ва тана ҳароратини 

ўлчаш методлари) ўз ўрнида фойдаланади ва биология, анатомия, 

физиология, нейрофизиология каби фанларнинг шу кунгача эришган 

ютуқларидан фойдаланади. Шунинг учун табиий фанлар соҳасида эришилган 

барча ютуқлар психологиянинг предметини мукаммалроқ ѐритишга ўз 

ҳиссасини қўшган холда уни бойитади. 

Кибернетика фани соҳасидаги эришилган ютуқлар психология учун ҳам 

аҳамиятли ва зарур бўлиб, у инсон шахсининг ўз-ўзини бошқариш ва психик 

жараѐнларни такомиллаштириш борасида ахборотлар технологияси ва 

кибернетика томонидан қўлга киритилган ютуқлар ва тадқиқот методлари, 

махсус дастурдан ўз ўрнида фойдаланади. Айникса, маълумотлар асри 

бўлган ХХ1 асрда информацион технологиялар ва моделлаштириш борасида 

психология ҳамда кибернетика ҳамкорлигининг салоҳияти янада ортади. 

Масалан, оддий мулоқот жараѐнини  янада такомиллаштириш, ҳар бир 

сўзнинг шахслараро муносабатлардаги таъсирчанлигини ошириш мақсадида 

ҳамда ана шундай ижтимоий фаолият жараѐнида шахс тизимини 

такомиллаштиришда турли кибернетик моделларидан ўринли фойдаланиш 

замонавий психологиянинг жамиятдаги ўрни ва ролини оширади, махсус 

компьютер дастурларининг кенг қўлланилиши инсон мияси ва руҳий олами 

сирларини тез ва аниқ ўрганишни кафолатлайди. 

Техника фанлари билан психологиянинг ўзаро алоқаси ва ҳамкорлиги 

яққол сезилмоқда. Бир томондан мураккаб техникани бошқарувчи инсон 

онги муаммосини ечишда, иккинчи томондан, психик ҳаѐтнинг мураккаб 

қирраларини очишда махсус техник воситалардан фойдаланиш зарурати бу 

икки йўналишнинг эришган ютуқларини бирлаштиришни назарда тутади. 

Масаланинг яна бир алоҳида томони ҳам борки, у ҳам бўлса, техника 

тараққиѐтга интилаѐтган бир вақтда мураккаб техника ва машиналар билан 

«мулоқот» қилаѐтган шахс фаолиятини янада мукаммаллаштириш ва унинг 

имкониятларига мослаш масаласи ҳам ана шу ҳамкорликда ҳал қилиниши 

лозим бўлган масаладир. Айникса, мустақил Ўзбекистон учун мураккаб 

замонавий техника сир - асрорларини биладиган, унинг жамият ва фан 

равнақига хизматини таъминлаш қанчалик долзарб бўлса, ана шу техникага 

ҳар бир оддий фукаро онги, тафаккури ва қобилиятларини мослаштириш ва 

«одам - машина» диалогининг энг самарали йўлларини излаб топиши жуда 

муҳим. Техника билан бемалол «тиллашадиган» малакали мутахассислар 

тайѐрлаш борасида ҳам техника фанлари педагогика ва психология фанлари 

методларидан фойдалана олсагина, муваффақиятга эришади. 

Иқтисодиѐт билан психологиянинг ўзаро алоқаси ва ҳамкорлиги ҳам 

янгилик бўлиб, айниқса, бозор муносабатларига босқичма - босқич ўтиш 

шароитида иқтисодий онг ҳамда иқтисодий хулқнинг ўзига хос намоѐн 

бўлиш қонуниятларини ўрганишда иккала фан тенг хизмат қилади. 

Ўзбекистон Президенти И. Каримов мустақилликнинг дастлабки 

йилларидаѐқ фуқароларда, биринчи навбатда, ѐшларда янгича иқтисодий 

тафаккур шаклланишининг жамият иқтисодий тараққиѐтидаги аҳамиятига 

эътиборни қаратган эдилар. Демак, янги давр шахсини тарбиялаш ва унинг 

жамиятга мослашуви масаласида психология иқтисодиѐт фанида қўлга 

киритган ютуқлар, янгиликлар ва иқтисодий самарага эришиш омилларини 

ҳисобга олса, иқтисодиѐт ўз навбатида иқтисодий ислоҳотларнинг объекти 

ҳамда субъекти бўлмиш инсон омилидаги барча психологик ўзгаришларни 

аниқлаш, таҳлил қилиш ва шу аснода башорат қилиш вазифасини ечиши 

керак. 

Юқорида таъкидланган фан тармоқлари психология бевосита узвий 

алоқада ривожланадиган фанларнинг асосий қисми холос. Бугунги кунда ҳар 

бир фан ривожи учун инсон омилини ҳисобга олиш зарур экан, психология 

ўша барча фанлар билан алоқада ва ҳамкорликда ривожланади. 

Шунинг учун бугунги кунда психология фанидан алоҳида бўлиб 

ажралиб чиққан тармоқлар тўғрисида ҳам фикр юритиш мумкин.  

4. Психологиянинг тармоқлари 

      Психологиянинг алоҳида тармоқларини дифференциация қилиш энг 

аввало ишлаб чиқаришдаги инсон фаолияти кечадиган соҳалар ва уларнинг 

вазифаларидан келиб чиқади. Ҳозирги даврга келиб психологияни инсон 

шахси ҳақидаги энг муҳим фанлардан бири сифатидаги аҳамиятини ҳамма 

тан олмоқда. Инсон шахсининг эса бевосита кириб бормаган соҳасини топиш 

қийин. Психология иқтисод, педагогика, фалсафа, мантиқ, социология ва 

бошқа ижтимоий-гуманитар фанлар билан алоқадор фан ҳисобланади. Чунки  

ҳамма соҳада инсон шахси фаолият кўрсатар экан, ҳар бир соҳада ишни 

самарали ташкил этиш, олиб бориш учун кишилар психологиясини, 

шахслараро муносабатлар психологиясини, одамларнинг турли 

вазиятлардаги хулқ-атвор нормаларини билиш ва шунга кўра иш олиб бориш 

муҳимдир. Шунинг учун ҳозирги давр мутахассислари психологик 

билимлардан бохабар бўлишлари лозимдир. 

Психологиянинг 300дан ортик тармоқлари фан сифатида 

ривожланаѐтганлиги ҳозирги кунда психологиянинг фанлар тизимида янада 

мустаҳкамланаѐтганлигидан далолат беради: 

- умумий психология - психологиянинг барча масалаларининг ўзига 

хос жиҳатларини ўрганадиган махсус соҳаси; 

- педагогик психология - кишига таълим ва тарбия беришни 

психологик қонуниятларини ўрганишни ўз предмети деб билади; 

- ѐш давр психологияси - турли ѐшдаги одамларнинг туғилгандан то 

умрининг охиригача психик ривожланиш жараѐнини, шахснинг шаклланиши 

ва ўзаро муносабатлари қонуниятларини ўрганади; 

- ижтимоий психология - одамларнинг жамиятдаги биргаликдаги иш 

фаолиятлари натижасида уларда ҳосил бўладиган тасаввурлар, фикрлар, 

эътиқодлар, ҳиссий кечинмалар ва хулқ-атворларини ўрганади; 

- меҳнат психологияси - киши меҳнат фаолияти психологик 

хусусиятларини, меҳнатни илмий асосда ташкил этишнинг психологик 

жиҳатларини ўрганади; 

- инженерлик психологияси - автоматлаштирилган бошқарув 

системалари операторнинг фаолиятини, одам-техника ўртасида 

функцияларни тақсимлаш ва мувофиқлаштиришнинг хусусиятларини 

ўрганади; 

- юридик психология - ҳуқуқ системасининг амал қилиши билан боғлиқ 

масалаларнинг  психологик асосларини ўрганади; 

- ҳарбий психология - кишининг ҳарбий ҳаракатлар шароитида намоѐн 

бўладиган хулқ-атворини, бошлиқлар билан ижро этувчилар ўртасидаги 

муносабатларнинг психологик жиҳатларини ўрганади; 

- савдо психологияси - жамиятда тижоратнинг психологик шароитлари, 

эҳтиѐжнинг индивидуал, ѐшга оид, жинсга оид хусусиятларини, харидорга 

хизмат кўрсатишнинг психологик омилларини аниқлайди, модалар 

психологияси каби масалаларини кўради; 

- тиббиѐт психологияси - шифокор фаолияти психологиясини, бемор 

хулқ-атворининг психологик жиҳатларини ўрганади.  

Шунингдек психологияда этнопсихология, оилавий ҳаѐт психологияси, 

бошқарув психологияси, иқтисодий психология, шахс психологияси, раҳбар 

психологияси, мулоқот психологияси, педагогик психология, интеллект 

психологияси, психодиагностика ва бошқа кўплаб соҳалари мавжуд. 

2 - МАВЗУ. ПСИХОЛОГИЯНИНГ ЗАМОНАВИЙ МЕТОДЛАРИ ВА 

УЛАРНИ АМАЛИЁТГА ТАДБИҚ ЭТИШ. АМАЛИЙ  

ПСИХОЛОГИЯНИНГ БОЗОР МУНОСАБАТЛАРИ  

ШАРОИТИДАГИ ИМКОНИЯТЛАРИ. 

Режа: 

1. Психологиянинг асосий методлари. Кузатиш, сўров, тест, психологик 

тажриба ва моделлаштириш. 

2. Психологиянинг тадбиқий ва амалий соҳалари. 

3. Амалий психологиянинг йўналишлари. 

3.1. Саноат ва ишлаб чиқариш соҳаси. 

3.2. Сиѐсат соҳасидаги психология. 

3.3. Оила ва никоҳ борасидаги тадбиқий ишлар. 

3.4. Маориф соҳасидаги амалий ишлар. 

3.5. Хуқуқбузарликни олдини олиш. 

 

1. Психологиянинг асосий методлари. Кузатиш, сўров, тест, 

психологик тажриба ва моделлаштириш. 

      Аниқ изланиш предметига эга бўлган ҳар қандай фан ўша предметининг 

моҳиятини ѐритиш ва материаллар тўплаш учун махсус усуллар ва 

воситалардан фойдаланади ва улар фаннинг методлари деб юритилади. 

Фаннинг салоҳияти ва обрўси ҳам биринчи навбатда ўша методлар ѐрдамида 

тўпланган маълумотларнинг ишончлилиги ва валидлилигига боғлиқ 

бўлади. Бу фикрлар бевосита психологияга ҳам алоқадор бўлиб, методлар 

масаласи бу фанда жуда катта аҳамиятга молик масала сифатида қаралади. 

Чунки юқорида таъкидлаганимиздек, психик ҳодисаларни бевосита қўл 

билан ушлаб, кўз билан илғаб, қулоқ билан сезиш қийин. Лекин жуда кўплаб 

фанлар билан фаол ҳамкорлик шунга олиб келганки, психологиянинг ҳар бир 

тармоғи ўз вазифаларини ечиш ва маълумотларга эга бўлиш учун кўплаб 

методларни синовлардан ўтказиб, энг ишончли ва мукаммалларини сақлаб 

қолган. 

Математик статистика ва эҳтимоллар назариясининг психология 

соҳасида қўлланилиши ва унда эришилган муваффақиятлар аввало ҳар бир 

методнинг ишончлилик даражасини аниқлаш, қолаверса, тўпланган 

маълумотларнинг қай даражада асосли ва валид эканлигини исботлашга 

ѐрдам беради. 

Психологиянинг асосий методлари 

АСОСИЙ МЕТОДЛАР Асосий методларнинг вариантлари 

 

КУЗАТИШ МЕТОДИ         

Ташқи (объектив кузатиш) 

Ички  (субъектив, ўз-ўзини кузатиш) 

Эркин кузатув                                  

Стандартлаштирилган 

Гуруҳ ичида кузатиш 

Гуруҳ ташқарисида кузатиш 

 

СЎРОҚ МЕТОДЛАРИ 

Оғзаки сўроқ  

Ёзма сўроқ  

Эркин сўроқ (суҳбат)                             

Стандартлаштирилган сўроқ 

 

ТЕСТЛАР МЕТОДИ 

Тест – сўров 

Тест - топшириқ 

Проектив тест                               

Социометрик тест 

ЭКСПЕРИМЕНТ Табиий эксперимент                                 

Лаборатория эксперименти 

  

МОДЕЛЛАШТИРИШ        

                                   

                                          

Математик моделлаштириш                                

Мантиқий моделлаштириш 

Техник моделлаштириш                                

Кибернетик моделлаштириш 

 

2-Жадвалда келтирилган методлар ѐрдамида тадқиқотчи ѐки қизиқкан 

шахс у ѐки бу психик жараѐн, ҳолат ѐки шахс хусусиятлари тўғрисида 

бирламчи маълумотлар тўплайди, тўпланган маълумот яна таҳлил қилинади 

ва махсус тарзда ишлатилиши мумкин. Психология фанида инсон 

психикасини тадқиқот қилиш методларининг турлича таснифи мавжуд. 

Б.Г.Ананьев психикани ўрганиш методларини тўртта гуруҳга ажратиб 

берган. Бу тўртта гуруҳ методлар М.Улуғбек номли Ўзбекистон Миллий 

Университети, Низомий номли Тошкент Давлат Педагогика Университети, 

Фарғона Давлат Университети каби психолог мутахассис тайѐрлайдиган 

олийгоҳларда муфассал ўрганилади. Биз мазкур мавзуимизда ҳар бир 

инсоннинг ўзини ва атрофидагиларни билиб олишига имкон берадиган, 

мураккаб бўлмаган, қўллаш шартлари шароитга мос бўлган ва умум қабул 

қилинган методларни келтирдик. 2 - жадвалда асосий психологик методлар 

ва уларнинг турлари келтирилган. 

Кузатиш методи табиий методлар жумласига киради. Ташқи кузатув 

моҳиятан кузатилувчи хулқ - атворини бевосита ташқаридан туриб, кузатиш 

орқали маълумотлар тўплаш усулидир. Ўз - ўзини кузатиш эса одам ўзида 

кечаѐтган бирор ўзгариш ѐки ҳодисани ўзи ўрганиш мақсадида маълумотлар 

тўплаш ва қайд этиш усулидир. 

Эркин кузатув кўпинча бирор ижтимоий ҳодиса ѐки жараѐнни ўрганиш 

мақсад қилиб қўйилганда қўлланилади. Масалан, байрам арафасида 

аҳолининг қайфиятини билиш мақсадида кузатув ташкил қилинса, олдиндан 

махсус режа ѐки дастур бўлмайди, кузатув объекти ҳам қатъий бўлиши шарт 

эмас. Ёки дарс жараѐнида болаларнинг у ѐки бу мавзу  юзасидан умумий 

муносабатларини билиш учун ҳам баъзан эркин кузатиш ташкил этилиши 

мумкин. Стандартлаштирилган кузатув эса, бунинг акси бўлиб, нимани, 

қачон, ким ва кимни кузатиш қатъий белгилаб олинади ва махсус дастур 

доирасидан чиқмасдан, кузатув олиб борилади. 

Ижтимоий ҳамда педагогик психологияда гуруҳий жараѐнларнинг 

шахс хулқ - атворига таъсирини ўрганиш мақсадида бевосита ичкаридан 

кузатув ташкил қилинади, бунда кузатувчи шахс ўша гуруҳ ѐки оила ҳаѐтига 

табиий равишда қўшилади ва зимдан кузатиш ишларини олиб боради. Бу бир 

қарашда контрразведкачиларнинг фаолиятини ҳам эслатади. Шу йўл билан 

олинган маълумотлар бир томондан табиийлиги ва муфассаллиги билан 

қимматли бўлса, иккинчи томондан, агар кузатувчида конформизм хислати 

кучли бўлса, ўзи ҳам гуруҳ ҳаѐтига жуда киришиб кетиб, ундаги айрим 

ҳодисаларни субъектив равишда қайд этадиган бўлиб қолиши ҳам мумкин. 

Гуруҳий феноменларни ташқаридан кузатиш бунинг акси - яъни кузатувчи 

гуруҳга ѐки кузатилаѐтган жараѐнга нисбатан четда бўлади ва фақат бевосита 

кўзи билан кўрган ва эшитганлари асосида хулосалар чиқаради. 

Умуман, кузатиш методининг ижтимоий ҳаѐт, профессионал 

кўрсаткичларни қайд қилишда сўзсиз афзалликлари бор, лекин шу билан 

бирга кузатувчининг профессионал маҳорати, кузатувчанлиги, сабр - 

қаноатига боғлиқ бўлган жиҳатлар, яна тўпланган маълумотларни субъектив 

равишда таҳлил қилиш хавфи бўлгани учун ҳам бироз ноқулайликлари ҳам 

бор, шунинг учун ҳам у бошқа методлар билан биргаликда ишлатилади. 

Сўров методи ҳам психологиянинг барча тармоқларида бирламчи 

маълумотлар тўплашнинг анъанавий усулларидан ҳисобланади. Унда 

текширилувчи текширувчи томонидан қўйилган қатор саволларга мухтасар 

жавоб қайтариши керак бўлади. 

Оғзаки сўроқни ѐки баъзан уни оддийгина қилиб, суҳбат методи деб 

аталади, ўтказадиган шахс унга маълум даражада тайѐргарлик кўргач сўроқ 

ўтказади. Агар мабодо унинг профессионал маҳорати ѐки тажрибаси бунга 

етарли бўлмаса, сўров ўз натижаларини бермаслиги мумкин. Лекин 

маҳоратли сўровчи ушбу метод ѐрдамида инсон руҳий кечинмаларига 

алоқадор бўлган ноѐб маълумотларни тўплаш имконига эга бўлади. 

Ёзма сўроқ ѐки анкетанинг афзаллиги шундаки, унинг ѐрдамида бир 

вақтнинг ўзида кўпгина одамлар фикрини ўрганиш мумкин бўлади. Унга 

киритилган саволлар, улардан кутиладиган жавоблар (ѐпик анкета), ѐки 

эркин ўз фикрини баѐн этиш имкониятини берувчи (очиқ анкета) 

сўровномалар аниқ ва равон тилда жавоб берувчилар тушуниш даражасига 

монанд тузилган бўлса, шубҳасиз, қимматли бирламчи материаллар 

тўпланади. 

Сўроқнинг ҳам эркин ва стандартлаштирилган шакллари мавжуд 

бўлиб, биринчисида олдиндан нималар сўралиши қатъий белгилаб 

олинмайди, иккинчи шаклида эса, ҳаттоки, компъютерда дастури ишлаб 

чиқилиб, минглаб одамларда бир хил талаблар доирасида сўроқ ўтказилиши 

назарда тутилади. 

 

Тестлар охирги пайтда ҳаѐтимизга дадил кириб келган текширув 

усуллари сирасига киради. Улар ѐрдамида бирор ўрганилаѐтган ҳодиса 

хусусида ҳам сифат, ҳам микдор характеристиқаларини олиш, уларни 

кўпчиликда қайта - қайта синаш ва маълумотларни корреляцион анализ 

орқали ишончлиликка текшириш мумкин бўлади. Айни тестга қўйилган 

талаб ҳеч қачон ўзгармайди, ҳаттоки, шундай тестлар борки, улар турли 

миллат ва элат вакилларида, турли даврларда ҳам ўзгармаган холда 

ишлатилаверади. Масалан, Равеннинг  ақлий интеллектни улчаш, Кэттелнинг 

ва Айзенкнинг шахс тестлари шулар жумласидандир. 

Тест - сўров олдиндан қатъий тарзда қабул қилинган саволларга 

бериладиган жавобларни тақозо этади. Масалан, Айзенкнинг 57 та саволдан 

иборат тести шахсдаги интроверсия - экстроверсияни ўлчайди, саволларга 

«ҳа» ѐки «йўқ» тарзида жавоб бериш сўралади. 

Тест - топшириқ одам хулқи ва ҳолатини амалга оширган ишлари 

асосида баҳолашни назарда тутади. Масалан, шахс тафаккуридаги 

креактивлиликни аниқлаш учун кўпинча бир қарашда оддийгина топшириқ 

берилади: берилган 20 та доира шаклидаги шакллардан ўзи хоҳлаганча 

расмлар чизиш имконияти берилади. Маълум вақт ва тезликда бажарилиш 

суръати, расмларнинг ўзига хос ва бетакрорлигига қарабшахс фикрлаши 

жараѐнининг нақадар ностандарт, ижодий ва креактивлигига баҳо берилиб, 

микдорий кўрсатгич  аниқланади. Бу методларнинг умумий афзаллиги 

уларни турли ѐш, жинс ва касб эгаларига нисбатан қўллашнинг қулайлиги, 

бир гуруҳда натижа бермаса, бошқа гуруҳда яна қайта текширув ўтказиш 

имкониятининг борлиги бўлса, камчилиги - баъзан текширилувчи агар 

тестнинг моҳиятини ѐки калитини билиб қолса, сунъий тарзда унинг 

кечишига таъсир кўрсатиши, фактларни фалсификация қилиши 

мумкинлигидир. 

Тестлар ичида проектив тестлар деб номланувчи тестлар ҳам борки, 

тестнинг асл мақсади текширилувчига сир бўлади. Яъни шундай топшириқ 

бериладики, текширилувчи топшириқни  бажараѐтиб, нимани аниқлаши 

мумкинлигини билмайди. Масалан, машхур Роршахнинг «сиѐх доғлари» 

тести, ѐки  ТАТ (тематик апперцепцион тест), тугалланмаган ҳикоялар каби 

тестларда бир нарсанинг проекциясидан гуѐки иккинчи бир нарсанинг 

моҳияти аниқланади. Ўша 1921 йилда кашф этилган «сиѐх доғлари» ва 

уларга қараб текширилувчининг  нималарни эслаѐтганлиги, доғлар 

нималарга ўхшаѐтганлигига қараб, унинг шахс сифатидаги йўналишлари, 

ҳаѐтий тамойиллари, қадриятларига муносабати, ишни бажариш пайтидаги 

эмоционал ҳолатлари аниқланади. Бу тестлар жуда ноѐб, қимматли, лекин 

уни фақат профессионал психологгина қўллаши ва натижаларни моҳирона 

таҳлил қилиши талаб қилинади. 

Ушбу метод турли ѐшдаги (чақалоқлик, болалик, ўқувчилик, 

ўспиринлик, етуклик, кексалик) одамлар психикасини чуқурроқ, аниқроқ 

тадқиқ қилиш методлари ичида энг муҳими ҳисобланади. Эксперимент 

методи ѐрдамида сунъий тушунчаларни шакллантириш, нутқ ўсишини 

текшириш, фавқулоддаги ҳолатдан чиқиш, муаммоли вазиятни ҳал қилиш, 

билиш жараѐнлари, шахснинг ҳис туйғулари, характери ва типологик 

хусусиятлари ўрганилади. Хуллас, инсон психикасининг нозик ички 

боғланишлари, муносабатлари, қонуниятлари, қонунлари, хоссалари, 

мураккаб механизмлари тажриба ѐрдамида текширилади. Бунинг учун 

эксперимент материал текширувчи томонидан синчковлик билан танланиши, 

объектив тарзда ҳар хил ҳолат ва вазиятлар яратилиши, синалувчи ѐшига, 

ақл-идрокигша, характер хусусиятига, ҳис-туйғусига, қизиқиш ва савиясига, 

турмуш тажрибасига, кўникма ва малакасига эътибор берилиши лозим. 

Психологик экспериментнинг моҳияти шундаки, унда атайлаб 

шундай сунъий бир вазият шакллантирилади ва ташкил этиладики, айнан шу 

вазиятда қизиқтираѐтган психик жараѐн ѐки ҳодиса ажратилади, ўрганилади, 

таъсир кўрсатилади ва баҳоланади. Агар табиий эксперимент ўша 

қизиқтираѐтган феномен текширилувчи учун табиий ҳисобланган 

шароитларда (масалан, меҳнат жараѐнида, каниқулда ѐзги лагерда, лицей 

аудиториясида ва шунга ўхшаш) мақсадли ташкил этилиб, ўрганилса, 

лаборатория эксперименти махсус жойларда, махсус асбоб - ускуналар 

воситасида атайлаб ўрганилади. Масалан, диққатингизнинг хусусиятларини 

билиш керак бўлса, психология лабораториясида махсус тахистоскоп деб 

аталган мослама ѐрдамида ѐки «Ландольт ҳалқачалари» деб номланган 

жадваллар ѐрдамида ўрганиш мумкин бўлади. Ҳаттоки, ижтимоий 

муносабатлар борасида ҳам ўзаро ҳамжиҳатлик, лидерлик ва конформлилик 

ҳодисаларини текшириш учун группавий интеграторлар ва гомеостат деб 

номланувчи мосламалар яратилган ва улар ѐрдамида гуруҳдаги турли хил 

ҳодисалар ўлчанган. 

Моделлаштириш  методи кузатиш, сўроқ, эксперимент ѐки бошқа 

усуллар ѐрдамида ўрганилаѐтган ҳодисанинг туб моҳияти очилмаган 

шароитларда қўлланилади. Бунда ўша ҳодисанинг умумий хоссаси ѐки 

асосий параметрлари моделлаштирилиб, ўша модель асосида тадқиқотчини 

қизиқтирган жиҳат ўрганилади ва хулосалар чиқарилади. 

Моделлар техник, мантиқий, математик ѐки кибернетик бўлиши 

мумкин. Математик модел асосида ўрганилган ҳодисага машхур 

тадқиқотчилар  Вебер - Фехнерларнинг сезгирликнинг куйи ва юқори 

чегарасини аниқлашга қаратилган математик формуласи ва шу асосда 

тўпланган маълумотлар таҳлилини мисол қилиш мумкин. Мантиқий 

моделлар ѐрдамида кўпинча инсон ақли ва тафаккури жараѐнлари ва 

қонунларини ҳисоблаш машиналари  иш принциплари билан киѐслаш орқали 

тузилган ғоялар ва символлар ишлатилади. Кибернетик моделлаштиришда 

эса ғоялар психологиясини  ЭХМ даги математик программалаштириш 

тамойилларига мослаштириш назарда тутилади. Ҳозир кўпгина мураккаб 

шахс хусусиятлари ҳам программалаштирилган бўлиб, улар алгоритмлар 

асосда қисқа фурсатда кўпгина сифатларни кўплаб параметрлар нуқтаи 

назаридан ҳисоблаб натижаларни умумлаштиришга имкон бермоқда. 

Кўпинча математик ўйинлар ғояси одамлар ўртасидаги ўзаро муносабатлар 

соҳасини ўрганишда ҳам қўлланилмоқда. Маълум бўлишича, одамнинг 

фикрлаш операциялари билан  ЭХМ ларнинг ишлаш принциплари ўртасида 

маълум уйғунлик бор экан,  бу эса мураккаб психик жараѐнларни 

моделлаштириш орқали инсон ақлу - заковати чегарасини янада кенгайтириш  

истиқболини беради. 

Умуман психологиянинг ва унинг ҳар бир алоҳида тармоқларининг 

ўзига хос методлари бор. Бу борада хориж, Россия ва ўзбек психологлари 

модификациялашган ва модификациялашмаган методларни таклиф этадилар. 

Психологияда қўлланиладиган методларни қўллаш шартларини ўрганиш ва 

қўллай олиш учун Д.Бурлачукнинг ―Психодиагностика‖, Р.Немовнинг 

―Психология‖ (3-китоб), Э.Ғ.Ғозиевнинг ―Психология‖ (2 жилдли) 

китобларини тавсия этамиз.  

2. Психологиянинг тадбиқий ва амалий соҳалари  

             Ҳозирги замон илм - фанининг қадри ва аҳамияти унинг нечогли 

амалиѐтга кириб бориб, тадбиқий салоҳияти ортиб бориши билан 

баҳоланади. Психологиянинг охирги йиллардаги тараққиѐти ҳам айнан ана 

шу мезон талабларига жавоб бериши билан характерланади. 

Амалий ҳамда тадбиқий психология соҳаларининг ўзига хос жиҳатлари 

аввало шундан иборатки, улар жамиятнинг бевосита бугунги кундаги  

талаблари  ва  буюртмаларига  кўра иш юритади. Жамиятимизда эса 

психологик билимларни бевосита амалиѐтга тадбиқ этишга эҳтиѐж катта. 

Биргина Ўзбекистонда кадрлар тайѐрлашнинг миллий дастурини оладиган 

бўлсак, унинг бажарилиши ва муваффақиятли амалга оширилиши учун 

психологиянинг аралашуви зарур. Жойларда ташкил этилган  Ташҳис 

марказларида фаолият кўрсатаѐтган мутахассислар ўқувчилардаги 

ривожланиш кўрсаткичлари, ақлий ўсиш омиллари ва иқтидорига қараб 

таълим - тарбияни ташкил этишлари учун қатор диагностик тадбирларни 

ўтказишлари зарурки, бу тадбирлар охир - оқибат аниқ самара бериши лозим. 

Таъкидлаш зарурки, тадбиқий психологиядаги «самара»ни ўлчаш мезонлари 

билан назарий психологиядаги самара тушунчалари бироз фарқ қилади. 

Яъни, бу ерда бевосита буюртманинг бажарилиши сифатига буюртмачининг 

ўзи баҳо беради. Шунинг учун ҳам амалий психологиянинг алоҳида тармоғи 

бўлмиш социал психология билимларга амалдаги эҳтиѐжни уч асосий сабаб 

билан тушунтириши мумкин: а) кичик корхона ѐки йирик фирмалардан 

тортиб, токи хукумат даражасидаги идоралар ҳам ўз фаолияти 

самарадорлигини ошириш учун тобора инсонлар фаолияти ва улардаги 

резервлардан омилкорона фойдаланишнинг психологик манбаларини 

қидириш лозимлигини тушуниб етмоқдалар; б) профессионал 

психологларнинг ўзи ҳам ўз ишларидан келадиган обрў - эътиборнинг 

амалий соҳаларида ишлай олиш қобилиятларига боғлиқ эканлигини тушуниб 

етмоқдалар; в) амалиѐтда ишлаѐтган бошқа соҳа вакиллари ҳам агар 

психологик тайѐргарликдан ўтган бўлсалар, ишни ташкил қилишга ўқувлари 

яхширок ва ишлари унумлироқ бўлишини тушуниб етмоқдалар. Шунинг 

учун ҳам кўплаб янги турдаги марказ ва фирмалар, қўшма корхоналарда 

амалиѐтчи психологлар ишламоқдалар. 

3. Амалий психологиянинг асосий йўналишлари  

3.1. Саноат ва ишлаб чиқариш соҳаси 

Саноат ва маҳсулотлар ишлаб чиқариш соҳасида тадбиқий ишлар 

биринчи навбатда конкрет ташкилотда кадрлар заҳирасини тўғри ва оқилона 

ташкиллашдан тортиб, ходимлар иш шароитлари ва меҳнат унумдорлигига 

таъсир этувчи омиллар комплексини илмий равишда ўрганиб, ҳаѐтда натижа 

олишга қаратилган ҳаракатлар мажмуидир. Ҳозирги бозор муносабатлари 

шароитида ушбу йўналишдаги тадбиқий ишларнинг икки соҳасини ажратиш 

мумкин: 

 маркетинг хизматлари 

 ходимлар (персонал) билан ишлаш. 

Биринчиси энг замонавий ва муҳим иш бўлиб, бу ерда психологнинг 

вазифаси «Нимани?» ва «Ким?» ҳарид қилиб олишга эҳтиѐжи борлигини 

ўрганишга кўмаклашишдир. Чунки, талаб билан эҳтиѐж бевосита шахсга ва 

унинг психологик муносабатлари тизимига алоқадор категориялар бўлиб, 

бозор ва рақобат шароитида корхона ѐки ташкилотларнинг самарали ишлаб 

кетиши энг аввало ҳаридоргир товар маҳсулотларни ажратиб, уларнинг 

одамлар талаб - эҳтиѐжига канчалик мослигини аниқ таҳлил қилишдан 

бошланади. Маркетинг муносабатлари аслида одамлар ўртасидаги соф 

психологик муносабатлар бўлиб, унинг негизида одамлар ўртасидаги жонли 

мулоқот, таъб ва дид тарбияси ѐтади. Шунинг учун биз бугун одамларда 

тўғри маркетинг тафаккурини шакллантириш воситаларини қидиришимиз ва 

талаб - таклиф муносабатларини реал ишлаб чиқариш имкониятлари билан 

мувофиқлаштиришда инсон психологияси хусусиятларини инобатга олиб 

ишлашга ўрганишимиз керак. Масалан, шундай «Case Study»ни олайлик:  

Психологияни қандай қилиб сотиш мумкин? (яъни, Психологик маълумотлар 

ва билимларни) Биз аниқ ва тўғри жавоблар олишимиз керак бўлган саволлар 

қуйидагилар бўлади:  

Нима сотилади? - Тест натижалари   

Нима учун?  -  нима қилиб бўлса ҳам, пул ишлаш, ўз имкониятларни 

текшириш, шахсий иш очиш;     

Ким ? - фирма ѐки конкрет кишилар; 

Нима ? - хилма - хил тестлар батареяси; 

Кимга ? - турли касб эгалари, ўқувчиларга, ходимларга; 

Қаерда? Қачон? - зарурат бўлган ҳар қандай жойда; 

Қандай қилиб?  - минимал вақт сарфлаб, тез ва соз; 

Қанча? - тест ўтказувчиларнинг сони ва имкониятига   қараб; 

Ким билан? - шу фирма ходимлари билан .....  

Демак,  маркетинг хизматида жавоб берилиши зарур бўлган саволлардан 

кўриниб турибдики, ҳар бир саволга бериладиган жавобнинг оркасида 

конкрет одамлар, уларнинг қобилиятлари, манфаатлари ва иш унуми ѐтади. 

Шунинг учун бу соҳада психологик хизмат зарур. 

 Иккинчи соҳа - кадрлар ва улар билан бевосита ишлаш соҳаси. Бу 

кадрларни ишга жалб этишда билиш зарур бўлган қобилиятлар ва шахсий 

фазилатлардан тортиб, уларни тўғри йуналтириш, ўз жойига қўйиш, 

ташкилот доирасида гуруҳларни шакллантириш, ходимларга маълумотларни 

ўз вақтида етказиш билан боғлиқ кадрлар сиѐсатини олиб боришга алоқадор 

хизматдир. Психолог бу ўринда асосан маслаҳатчи - консультант ва эксперт 

сифатида рол ўйнайди. 

3.2. Сиѐсат соҳасидаги психология 

 Ҳар бир давр ўз кишилари онгида беихтиѐр сиѐсий онгни 

шакллантиради ва одамлар унинг тамойилларига бўйсунадилар. Сиѐсат 

борасидаги психологик масалаларга психолог аралашувининг зарурати ҳар 

доим бўлмаса - да, айрим пайтларда - йирик ислоҳотлар бошланиши 

арафасида, сайлов олди компанияларда, янги сиѐсий лидерларнинг ҳалк 

томонидан қабул қилиниши жараѐнлари, кўпчилик аудиторияга зарур 

маълумотларни етказиш, ижтимоий установкаларни ўзгартириш, сиѐсий 

арбоблар имиджини омма онгига сингдириш пайтларида психологик таъсир 

воситаларидан ўринли фойдаланиш, маслаҳатлар бериш ва айрим гуруҳлар 

эътиқодига таъсир этиш керак бўлганда керак бўлади. 

Сиѐсий соҳада ишлаѐтган психолог ишининг ўзига хос жиҳатлари 

бўлиб, унга қуйидагилар киради:   

а) сиѐсатда психолог аралашуви кўпчилик оммага бевосита алоқадор 

бўлмайди;   

б) зарурат туғилганда,  психолог шундай тез ва ишончли ўлчайдиган 

методикаларни ишлатадики, уларнинг натижалари сир сақланиб, ўша 

буюртмачи - сиѐсатчининг талабига кўра изланишлар олиб борилади; 

в)  психолог ҳар бир сиѐсатчи учун шундай ишончли шахс бўлиши лозимки, 

ундан одамларнинг қайфиятлари, реакциялари, ҳис - кечинмалари хусусида 

аниқ маълумотлар сўралади;      

г) ўзига хос қийинчилик шундан иборатки,  жамоатчилик психолог 

киѐфасида кўпинча лидернинг бевосита «одамини» кўришга мойил бўлиб, 

лидернинг ўзи ҳам баъзан ўта профессионал психологдан ҳадиксираб қолиши 

мумкин.  

Шунинг учун юқорида таъкидлаганимиздек, зарур пайтларда сиѐсий 

арбоблар психолог хизматига мурожаат қилишлари ва ундан асосан бирор 

жиддий ижтимоий проектларни қабул қилиш жараѐнида ѐрдам беришини 

сўраш мумкин. Бунинг учун психологдан жамоатчилик фикрини психологик 

таҳлил қилиб бериш, ва шу асосда фукароларнинг установкалари ва 

кайфиятларига ижобий таъсир кўрсатувчи омилларни биргаликда ажратиш 

вазифасини ҳал қилишлари мумкин. Сайлов олди компанияларда эса, 

психологнинг асосий вазифаси одамларнинг кайфиятини ўрганган холда 

даъвогар имиджини шакллантиришга, одамларга ѐқтиришга сабаб бўладиган 

шахсий фазилатлар алгоритмини тузиш, омма олдига чиқишга психологик 

тайѐрлаш, рақибларнинг баҳслашиш маданияти ва этикаси борасида 

психологик йўл - йўриқ ва усуллар борасида маълумотлар алмашиниш керак 

бўлади. 

 Ўзбекистон шароитида сиѐсий психологиянинг ўзи жуда заиф 

ривожланган тармоқ бўлгани сабабли ҳам уни ривожланган давлатлар 

тажрибасига таянган холда ривожлантириш муҳимдир. 

3.3. Оила ва никох борасидаги тадбиқий ишлар. 

  Ўзбекистонда энди шаклланаѐтган, лекин назарий нуқтаи назардан 

маълум анъаналарга эга бўлган соҳадир. 1998 йилнинг  Президентимиз 

томонидан  «Оила йили» деб эълон қилиниши жойларда психологик хизмат 

ўчоқларининг пайдо бўлишига ва у ерларда психологик хизматидан 

фойдаланишни англашга туртки бўлди. Шунинг учун Республикамизда оила 

муамоларини махсус тадқиқ этадиган илмий-амалий ―Оила‖ маркази ҳам 

ташкил этилганки, бу марказда турли соҳага алоқадор мутахассислар оилани 

шахс ижтимоийлашувининг асосий масканларидан бири сифатида ўрганиб 

келмоқдалар. Оила ва унга боғлиқ муаммоларни илмий ўрганишда ушбу 

йўналишларда ишлар олиб борилмоқда: оила қуриш мотивлари, оилада ота-

она ва фарзанд орасидаги муносабатлар, оилада эр ва хотин орасидаги 

муносабатлар, оилаларнинг этник белгиларига кўра психологик 

хусусиятлари, оилада ажралиш ва унинг шахс психологиясига таъсири, 

оиланинг тўлиқ ва нотўлиқ турлари, уларнинг шахс ўз-ўзини баҳолашига 

таъсири, оила ҳақидаги турли ѐшдаги шахсларнинг тасаввурлари, оила 

мустаҳкамлигига таъсир этувчи омиллар. Оила билан боғлиқ муаммолар 

доимо шахсни ташвишлантиргани боис психолог бу ерларда ѐшлардаги оила 

ва никоҳ борасидаги тасаввурларнинг тўғри шаклланишидан тортиб, токи 

муаммоли, ҳаттоки, ажрим бўлган оила аъзоларига психологик маслаҳатлар 

бериш, «ишонч телефонлари» орқали маслаҳатлар уюштиришни ўз 

зиммасига олади. 

3.4. Маориф соҳасидаги амалий ишлар. 

 Бошқа соҳаларга нисбатан анчагина яхши тажрибага эга. Айниқса, 

Ўзбекистонда кадрлар тайѐрлашнинг Миллий дастури қабул қилингандан 

сўнг ташкил қилинган янги типдаги таълим муассасалари - академик 

лицейлар ва касб - хунар коллежларига бир нечтадан психологлар штати 

киритилган ва улар айнан тадбиқий муаммолар - боланинг ўқув жараѐнига 

психологик жиҳатдан тайѐрлигини диагностика қилишдан тортиб, 

профессионал ва касб маҳоратини ривожлантиришгача бўлган барча 

муаммоларни ҳал қилишга «аралашади». Шунинг учун республикамизда 

шахсни болалик, ўсмирлик, ўспиринлик даврларида ўқиш фаолиятига, 

касбий фаолиятга йўналтира олишни диагностика қилиш марказлари ташкил 

этилган. Бу ўз навбатида ҳар бир шахснинг ўз туғма ва орттирилган 

қобилиятларини тўғри йўналтира олиши ва намоѐн эта олишига имкон 

беради.   

3.5. Ҳуқуқбузарликнинг олдини олиш. 

 Бу соҳа ва унга алоқадор муаммолар ҳар доим ҳам психолог аралашувини 

талаб қилиб келган. Чунки жиноятчи ѐки ҳуқуқбузар шахси ўз-ўзидан 

шаклланиб қолмайди, уни шакллантирувчи омиллар, мотивлар ва болани 

қайта тарбиялаш ва реабелитация масалалари ижтимоий психологик 

жараѐнлар моҳиятини билиш ва уларга фаол таъсир кўрсатиш талаб қилади. 

Шунинг учун ҳам мамлакатимизда ѐшлар ўртасида ҳуқуқий маърифат ва 

ҳуқуқий маданиятни шакллантиришга жуда катта эътибор қаратилган ва бу 

ишда амалиѐтчи ходим - психологнинг  ўрни ва роли катта бўлади. 

 Юқорида эътироф этилган психологиянинг тадбиқий соҳалари учун 

умумий нарса шуки, бу соҳаларда ишлаганлар аввало яхши психодиагност, 

яъни психология методларини ўз ўрнида самарали ишлатишни билиши ва 

яхшигина психотерапевт ва психокорректор - яъни, аниқланган муаммо ѐки 

«касалликни» тузатувчи моҳир профессионал бўлиши кераклигини тақозо 

этади.  

Адабиѐтлар рўйҳати: 

3 - МАВЗУ. ПСИХОЛОГИЯДА ШАХС ВА ЖАМИЯТ МУАММОСИ. 

ЖАМИЯТНИ БОШҚАРИШДАГИ ПСИХОЛОГИК ҚОНУНИЯТЛАР. 

ШАХСГА ТАЬСИР ЭТУВЧИ ПСИХОЛОГИК ОМИЛЛАР. ШАХС 

ДУНЁҚАРАШИ ВА МАЬНАВИЯТИНИ ШАКЛЛАНТИРИШ 

ОМИЛЛАРИ. 

Режа: 

1. Шахс ижтимоий таьсирлар маҳсули сифатида.  

2. Ижтимоий нормалар, санкциялар ва шахс. 

3. Ижтимоий таьсирларнинг шахс томонидан англаниши. «Мен» - образи  ва 

ўз-ўзига баҳо. 

4. Ўспиринлик даврида шахс ижтимоийлашуви. 

5. Шахс дунѐқараши ва эътиқодини ўзгартирувчи омиллар. Миллий ва 

маънавий қадриятларнинг роли. 

1.Шахс ижтимоий таъсирлар маҳсули сифатида   

«Шахс» тушунчаси психологияда энг кўп қўлланиладиган тушунчалар 

сирасига киради. Психология ўрганадиган барча феноменлар айнан шу 

тушунча атрофида қайд этилади. Инсон руҳий олами қонуниятлари билан 

қизиққан ҳар қандай олим ѐки тадқиқотчи ҳам шахснинг ижтимоийлиги ва 

айнан жамият билан бўлган алоқаси масаласини четлаб ўтолмаган. 

 Шуни алоҳида таъкидлаш лозимки, «Homo sapiens» - «ақлли зот» 

тушунчасини ўзида ифода этувчи жонзотнинг пайдо бўлганига тахминан 40 

минг йилдан ошибди. Бу даврда олимларнинг эътироф этишларича, 16 минг 

авлод алмашган эмиш. Дарвин таъбири билан айтганда, табиий танланиш 

жараѐнида ер юзида сақланиб қолган минглаб миллат ва элатларнинг 

кейинги даврдаги тараққиѐти кўпроқ биологик омиллардан кўра, ижтимоий - 

социал омиллар таъсирида рўй бермоқда. Шунинг учун ҳам ҳар бир 

индивидни ѐки шахсни ўрганиш масаласи унинг бевосита ижтимоий муҳити 

ва унинг ижтимоий нормалари доирасида ўрганишни тақозо этади. 

 Социал ѐки ижтимоий муҳит - бу инсоннинг аниқ мақсадлар ва 

режалар асосида фаолият кўрсатадиган дунѐсидир. Мазмунан ҳар бир 

инсоннинг шу ижтимоий олам билан алоқаси унинг инсоният тажрибаси, 

маданияти ва қабул қилинган, тан олинган ижтимоий хулқ нормалари 

доирасидаги ҳаракатларида намоѐн бўлади. Психология илмининг 

намоѐндалари бўлмиш олимларнинг бутун бир авлоди ана шу шахс ва 

жамият алоқалари тизимида инсоннинг туб моҳиятини англаш, унинг 

ривожланиши ва камол топиши қонуниятларини излаганлар. Абу Наср 

Фаробий, А.Навоий, Ибн Сино, Беруний каби юзлаб Шарқ алломалари ҳам 

бу ўзаро боғлиқликнинг фалсафий ва ижтимоий сирларини очишга 

ўзларининг энг дурдона асарларини бағишлаганлар. Барча қарашларга 

умумий бўлган нарса шу бўлганки, одамни, унинг моҳиятини англаш учун 

аввало унинг шу жамиятда тўтган ўрни ва мавқеини билиш зарур. Шахсни 

ўрганишнинг бирламчи мезони ҳам шундан келиб чиққан холда, унинг 

ижтимоий мавқеи, ижтимоий муносабатлар тизимидаги ўрни билан 

белгиланиши керак. 

 Лекин, шахс билан жамият ўртасидаги ўзаро алоқалар масаласи 

бирданига, бир хил ечимга келинмаган. Бу ўзаро муносабатлар асосан икки 

поляр нуқтаи назардан келиб чиқади. 

 Нативизм йўналишининг тарафдорлари инсонлардаги барча 

хусусиятларни туғма характерга эга, деб эътироф этадилар. (Ленц, Грубер ва 

бошқалар). 

 Эмпиризм тарафдорларининг фикрича, янги туғилган бола гўѐки  «топ - 

тоза тахта»(tabula rasa), унга ҳаѐт ва ундаги талаблар ўзининг 

қонуниятларини  ѐзади ва бола уларга сўзсиз бўйсунишга мажбур. Бу 

йўналишнинг асосчиларидан бири Дж. Локк бўлиб (1632 - 1704) унинг 

фикрича, туғма фикрлар ѐки ғоялар бўлиши мумкин эмас, улар хохиш - тилак 

ва оғриқ каби элементар сезгиларнинг қайта ишланиши натижаларидир. 

Ҳаѐтда ана шунга ўхшаш турли хил сезгилар ва ғояларнинг ассоциацияси рўй 

беради. 

 Г. Лейбниц (1646-1716)  Локка эътироз билдириб, ҳаѐтда умуман тоза, 

соф досканинг ўзи бўлмайди, ҳаттоки энг яхши силлиқланган мармар 

юзасида ҳам сезиларли тешиклар, дўнгликлар ѐки туғма асоратлар бўладики, 

улар лаѐқатлардек инсон такдирида маълум рол ўйнайди. Бу иккала йирик 

йўналиш ўртасидаги тортишувларга чек қўйиш мақсадида  Ф. Гальтон қатор 

экспериментал тадқиқотлар ўтказиб, ҳар бир индивидга хос дифференциал 

хусусиятлар мавжудлигини  «эгизаклар методи» ѐрдамида асослашга ҳаракат 

қилди. 3 - жадвалда Гальтон томонидан ирсий ва орттирилган сифатлар 

муносабати юзасидан аниқланган натижалардан келтирилган. 

Мусиқий қобилиятлардаги ирсий хусусиятлар 

Ота - оналар    

Болалар 

мусиқага мойил мусиқага мойил эмас 

Мусиқага мойил           85 %           7 % 

Мусиқага мойил эмас           25 %           58 % 

 

 Эгизаклардаги мусиқага мойилликнинг корреляцион кўрсатгичи ҳам 

юқори бўлиб (p 0.7), эгизак бўлмаганлардан анча фарқ қилади (p   0.3 – 0.4). 

 Гальтондан кейинги тадқиқотларда мусиқага бўлган қобилиятга она 

тилининг хусусияти таъсир қилиши аниқланди: юмшоқ - тонал ѐки кескир - 

тонал бўлмаган тиллар. Масалан, кескинроқ ҳисобланган рус тилида 

гапирувчи болалардаги мусиқани идрок қилиш юмшок, тонал тилларда 

сўзлашувчи вьетнамликларнинг идрокидан анча паст чиққан. 

 Лекин юқоридаги фикрлар ва тортишувларнинг келиб чиқиш сабаби 

тушунарли бўлиши керак: улар инсоннинг асл моҳиятини тушуниш ва унинг 

хулқини бошқариш эҳтиѐжларидан келиб чиқади. Демак, инсон жамият 

аъзоси сифатида унинг нормаларига бўйсунади, унинг кутишларига жавоб 

беришга ҳаракат қилади ва ўз хулқини унинг талабларига монанд қилишга 

интилади. Шу нуқтаи назардан келиб чиқиб, шахс феноменига таъриф бериш 

мумкин. 

  Ш а х с  - ижтимоий ва шахслараро муносабатларнинг маҳсулии, 

онгли фаолиятнинг субъекти бўлмиш индивиддир. Шахсга таалукли бўлган 

энг муҳим тасниф ҳам унинг жамиятдаги мураккаб ижтимоий  

муносабатларга бевосита алоқадорлик, ижтимоий фаолиятга нисбатан ҳам 

объект, ҳам субъект бўлишликдир. 

 Шахсга тааллукли бўлган фазилатлардан энг муҳими шуки, у шу 

ташқи, ижтимоий таъсирларни ўз онги ва идроки билан қабул қилиб 

(объектни), сўнгра шу таъсирларнинг субъекти сифатида фаолият кўрсатади. 

Оддий қилиб айтганда, инсон боласи илк ѐшликданок «менинг ҳаѐтим», 

«бизнинг дунѐ» деган ижтимоий муҳитга тушади. Бу муҳит ўша биз билган 

ва ҳар куни ҳис қиладиган сиѐсат, ҳуқуқ, ахлоқ оламидир. Бу муҳит - 

келишувлар, тортишувлар, ҳамкорликлар, анъаналар, удумлар, турли хил 

тиллар олами бўлиб, ундаги кўплаб қоидаларга кўпчилик мутлоқ қўшилади, 

баъзилар қисман қўшилади. Бу шундай қоидалар ва нормалар оламики, 

уларга бўйсунмаслик жамият томонидан қораланади, таъқибланади. 

Шулардан келиб чиқадиган хулоса шуки, шахс жамиятга нисбатан  барча 

тартиб - қоидаларни қабул қилувчи субъект бўлса, жамият - ижтимоий 

интизом ва тартибнинг, маданиятнинг муфассал кўринишидир. 

 Шахс ижтимоий хулқига турли ташқи кучлар таъсир қилади: сиѐсий, 

мафкуравий, иқтисодий, маънавий, ахлоқий ва бошқалар.  Бу таъсиротлар 

моҳиятан аслида жамият аъзолари бўлмиш шахслар ўртасидаги ўзаро 

муносабатларнинг айрим алоҳида йўналишларини белгилаб беради. 

Шундай қилиб, шахс турли ижтимоий муносабатлар тизими таъсирида 

бўлади ва кўплаб ижтимоий институтлар (оила, маҳалла, ўқув масканлари, 

меҳнат коллективлари, норасмий ташкилотлар, дин, санъат, маданият ва 

бошк.) билан боғлиқ бўлади. Масалан, шахсдаги турли ғоялар, фикрлар ва 

мафкура мафкуравий муносабатлар тизими таъсирида шаклланиб, улар 

бевосита оила, боғча, мактаб, бошқа ўқув ва тарбия муассасалари орқали 

онгга сингдирилади. Агар бу таъсир унинг эътиқоди даражасида кўтарилса, 

ва унда яна янгидан - янги фикрлар ва ғояларнинг пайдо бўлиши, ўсишига 

олиб келса, шахс тараққиѐти жараѐнида шундай фаолият соҳасини 

танлайдики, ўз қобилиятлари, малака ва кўникмаларини ривожлантира 

бориб, зиѐли сифатида ѐ ўқитувчи, ѐки врач, ѐки олим, кашфиѐтчи, муҳандис 

бўлиб, элу - юртига хизмат қилади. 

Иқтисодий муносабатлар ҳам шахс онги ва унинг инсоний 

хусусиятлари шаклланишида катта роль ўйнайди. Масалан, босқичма - 

босқич бозор муносабатларига ўтаѐтган Ўзбекистон шароитини оладиган 

бўлсак, янгича иқтисодий ўзгаришлар, бозор, рақобат, легализация ва шунга 

ўхшаш янгиликлар ҳар бир шахснинг моддий бойликлар ва уларга бўлган 

шахсий муносабатларида акс этиб, унинг иқтисодий онги, тафаккури ва 

иқтисодий хулқи нормаларини белгилайди. 

2. Ижтимоий нормалар, санкциялар ва шахс 

Ижтимоий норма - шахс ҳаѐтида шундай категорияки, у жамиятнинг 

ўз аъзолари хулқ - атворига нисбатан ишлаб чиққан ва кўпчилик томонидан 

эътироф этилган ҳаракатлар талабларидир. Масалан, ўзбеклар учун бирор 

хонага кириб келган инсоннинг ким бўлишидан қатъий назар, «Ассалому 

алайкум» деб келиши - норма; ўқувчининг ўқитувчи берган топшириқларни 

бажариши лозимлиги - норма; хотиннинг эр ҳурматини ўрнига қўйиши, 

қайнонага гап қайтармаслик - норма; автобусда ѐки бошқа жамоат 

транспортида кичикнинг катталарга, ногиронларга ўрин бўшатиши – норма,  

ва ҳакозо. Бу нормаларни айрим - алоҳида одам ишлаб чиқмайди, улар бир 

кун ѐки бир вазиятда ҳам ишлаб чиқилмайди. Уларнинг пайдо бўлиши 

ижтимоий тажриба, ҳаѐтий вазиятларда кўпчилик томонидан эътироф 

этилганлиги факти билан характерланади, ҳар бир жамият, давр, миллат ва 

ижтимоий гуруҳ психологияда муҳрланади. 

Ижтимоий нормаларнинг у ѐки бу даврда, у ѐки бу тоифа вакили 

бўлмиш шахс томонидан қай даражада бажарилиши ѐки унга амал 

қилинаѐтганлиги ижтимоий санкциялар орқали назорат қилинади. 

Ижтимоий санкциялар - нормаларнинг шахс хулқида намоѐн бўлишини 

назорат қилувчи жазо ва рағбатлантириш механизмлари бўлиб, уларнинг 

борлиги туфайли биз ҳар бир алоҳида вазиятларда ижтимоий хулқ 

нормаларини бузмасликка, жамоатчиликнинг салбий фикри объектига 

айланиб қолмасликка ҳаракат қиламиз. Масалан, юқоридаги мисолда, агар 

жамоат транспортида катта муйсафид кишига ўрин бўшатишни норма деб 

қабул қилмаган ўсмирга нисбатан кўпчиликнинг айблов кўзи билан қараши, 

ѐки оғзаки танбех бериши, жуда кам холларда ўзини бебош тутаѐтган 

ўсмирнинг қўлидан тутиб, нима қилиш кераклигини ўргатиб, «кўзини 

мошдай қилиб очиб қўйиш» ижтимоий санкциянинг ҳаѐтдаги бир 

кўринишидир. 

Ҳар бир алоҳида шахс жамият томонидан ишлаб чиқилган ва қабул 

қилинган ижтимоий нормалар ва санкцияларни у ѐки бу ижтимоий ролларни 

бажариши мобайнида хулқида намоѐн этади. Рол - шахсга нисбатан шундай 

тушунчаки, унинг конкрет ҳаѐтий вазиятлардаги ҳуқуқ ва бурчларидан 

иборат ҳаракатлари мажмуини билдиради. Масалан, талаба ролини оладиган 

бўлсак, уни бажариш - у ѐки бу олий ўқув юртида таҳсил олиш, унинг 

моддий базасидан фойдаланиш, кутубхонасига аъзо бўлиш, стипендия олиб, 

маъмуриятнинг ижтимоий ҳимоясида бўлиш каби қатор ҳуқуқлар билан 

биргаликда ўша олийгох ички тартиб - интизоми нормаларига сўзсиз 

бўйсуниш, дарсларга ўз вақтида келиш, рейтинг баҳолов талаблари 

доирасида кундалик ўзлаштиришни бажариш, амалиѐтда бўлиш, деканатнинг 

берган жамоатчилик топшириқларини ҳам бажариш каби қатор бурчларни 

ҳам ўз ичига олади. Бу рол унинг уйга боргач бажарадиган «фарзандлик» 

роли (ота-она, яқин қариндошлар олдида) талаб ва имтиѐзларидан фарқ 

қилади. Яъни, конкрет шахснинг ўзига хослиги ва қайтарилмаслиги у 

бажарадиган турли-туман ижтимоий ролларнинг характеридан келиб чиқади. 

Шунга кўра, кимдир «тартибли, баъмани, фозил, ахлоқли ва одобли» 

дейилса, кимдир - беъмани, бебош, ўзгарувчан, икки юзламачи (яъни, бир 

шароитда жуда қобил, бошқа ерда - бетартиб) деган ҳаѐтий мавқега эга бўлиб 

қолади. 



26 

 

Ҳаѐтда шахс бажарадиган ижтимоий роллар кўплиги сабабли ҳам, 

турли вазиятлардаги унинг мавқеи - статуси ҳам турлича бўлиб қолади. Агар 

бирор рол шахс ижтимоий тасаввурлари тизимида унинг ўзи учун ўта 

аҳамиятли бўлса (масалан, талаба роли), у бошқа ролларни унчалик 

қадрламаслиги ва оқибатда, ўша вазиятда бошқачарок, ноқулай ва нобопроқ 

мавқени эгаллаб қолиши мумкин. Қолаверса, ролларнинг кўплиги баъзан 

роллар зиддиятини ҳам келтириб чиқариши мумкинки, оқибатда - шахс ички 

руҳий қийинчиликларни ҳам бошдан кечириши мумкин. Масалан, сиртдан 

таҳсил олаѐтган талаба сессия пайтида ишлаб турган корхонасига комиссия 

келиши ва унинг фаолиятини текшираѐтганлигини билиб, руҳий азобга 

тушади - бир томондан, талабачилик ва унинг талаблари, иккинчи томондан - 

касбдошлар олдида уялиб қолмаслик учун ҳар куни ишхонага ҳам бориб 

келиш.  

Ҳозирги ижтимоий-иқтисодий вазият ва бозор муносабатлари 

шароитидаги рақобат муҳити шахсдан бир вақтнинг ўзида қатор қобилиятлар 

ва малакаларни талаб қилмоқдаки, айникса, ѐшлар ўзгарувчан шароитларга 

тезроқ мослашиш учун баъзан бир-бирига зид хислатларни ҳам хулқда 

намоѐн қилишга мажбур бўлишмоқда. Масалан, ѐш оила бошлиги, талаба, 

ота - оналарга моддий жиҳатдан қарам бўлмаслик учун, бир вақтнинг ўзида 

ҳам итоаткор, интизомли талаба ва ишдан кейин эса - чаққон ва уддабурон, 

тадбиркор, тижоратчилик билан шуғулланишга мажбур бўлиши мумкин. Бу 

ҳолат табиий, шахсдан кучли ирода, доимий интилувчанлик ва ўз устида 

муттасил ишлашни талаб қилади. 

3. Ижтимоий таъсирларнинг шахс томонидан англаниши. 

Ижтимоий нормалар, санкциялар, роллар ижтимоий механизмлар 

сифатида шахс хулқ-атворини маълум маънода бошқариб, мувофиқлаштириб 

туришга ѐрдам беради. Лекин инсоннинг комиллиги, унинг ахлоқ - ижтимоий 

нормалар доирасидаги мақбул ҳаракати унинг ўзига ҳам боғлиқдир. 

Одамнинг ўз - ўзини англаши, билиши ва ўз устида ишлаши аввало унинг 

диққати, онги бевосита ўзига, ўз ички имкониятлари, қобилиятлари, ҳиссий 

кечинмаларига қаратилишини тақозо этади. Яъни, ижтимоий хулқ - шахс 

томонидан уни ўраб турган одамлар, уларнинг хулқ-атворларига эътибор 

беришдан ташқари, ўзининг шахсий ҳаракатлари,  уларнинг оқибатларини 

мунтазам тарзда таҳлил қилиб бориш орқали, ролларни мувофиқлаштиришни 

ҳам тақозо этади. 

Шахснинг ўзи, ўз хулқ-атвори хусусиятлари, жамиятдаги мавқеини 

тасаввур қилишидан ҳосил бўлган образ - «Мен» - образи деб аталиб, унинг 

қанчалик адекватлиги ва реалликка яқинлиги шахс баркамоллигининг 

мезонларидан ҳисобланади. 

«Мен» - образининг ижтимоий психологик аҳамияти шундаки, у шахс 

тарбиясининг ва тарбияланганлигининг муҳим омилларидан ҳисобланади. 

Шу нуқтаи назардан олиб қаралганда, тарбия шахснинг ўзи ва ўз сифатлари 

тўғрисидаги тасаввурларининг шаклланиши жараѐнидир, деб таъриф бериш 

мумкин. Демак, ҳар бир инсон ўзини, ўзлигини канчалик аниқ ва тўғри билса,  

тасаввур қилолса, унинг жамият нормаларига зид ҳаракат қилиш эхтимоли 

ҳам шунчалик кам бўлади, яъни у тарбияланган бўлади. 

Ўз-ўзини англаш, ўзидаги мавжуд сифатларни баҳолаш жараѐни 

кўпинча конкрет шахс томонидан оғир кечади, яъни  инсон  табиати 

шундайки, у ўзидаги ўша жамият нормаларига тўғри келмайдиган, ноъмақул 

сифатларни англамасликка, уларни «яширишга» ҳаракат қилади, ҳаттоки, 

бундай тасаввур ва билимлар онгсизлик соҳасига сикиб чиқарилади 

(австриялик олим З. Фрейд назариясига кўра). Бу атайлаб қилинадиган иш 

бўлмай, у ҳар бир шахсдаги ўз шахсиятини ўзига хос ҳимоя қилиш 

механизмидир. Бундай ҳимоя механизми шахсни кўпинча турли хил ѐмон 

асоратлардан, ҳиссий кечинмалардан асрайди. Лекин шуни алоҳида 

таъкидлаш лозимки, «Мен» - образининг ижобий ѐки салбийлигида яна ўша 

шахсни ўраб турган ташқи муҳит, ўзгалар ва уларнинг муносабати катта рол 

ўйнайди. Одам ўзгаларга қараб, гуѐки ойнада ўзини кўргандай тасаввур 

қилади. Бу жараѐн психологияда рефлексия деб аталади. Унинг моҳияти - 

айнан ўзига ўхшаш одамлар образи орқали ўзи тўғрисидаги образни 

шакллантириш, жонлантиришдир. Рефлексия «Мен» - образи эгасининг 

онгига тааллуқли жараѐндир. Масалан, кўчада бир танишингизни учратиб 

қолдингиз. Сиз тинмай унга ўз ютуқларингиз ва машғулотларингиз ҳақида 

гапирмоқдасиз. Лекин гап билан бўлиб, унинг қаергадир шошаѐтганлигига 

эътибор бермадингиз. Шу нарсани сиз унинг бетоқатлик билан сизни 

тинглаѐтганлигидан, ҳаѐли бошқа ерда турганлигидан билиб қоласиз ва шу 

орқали айни шу пайтда «махмадона, лақмароқ» бўлиб қолганингизни сезасиз. 

Кейинги сафар шу ўртоғингиз билан учрашганда, олдинги ҳатога йўл 

қўймаслик учун «Ўртоқ, шошмаяпсанми?» деб сўраб ҳам қўясиз. Ана шу 

илгариги рефлексиянинг натижасидир. Яъни, суҳбатдош ўрнига туриб, 

ўзингизга ташланган назар («мен унга қандай кўриняпман?») - рефлексиядир.   

Шахснинг ўзи ҳақидаги образи ва ўз-ўзини англаши ѐш ва жинсий 

ўзига хосликка эга. Масалан, ўзига нисбатан ўта қизиқувчанлик, ким 

эканлигини билиш ва англашга интилиш айниқса, ўсмирлик даврида 

ривожланади. Бу даврда пайдо бўладиган «катталик» ҳисси қизларда ҳам, 

ўсмир йигитчаларда ҳам нафақат ўзига, балки ўзгалар билан бўладиган 

муносабатларини ҳам белгилайди. Қизлардаги  «Мен» - образининг яхши ва 

ижобий бўлиши кўпроқ бу образнинг аѐллик сифатларини ўзида мужассам 

эта олиши, аѐллик хислатларининг ўзида айни пайтда мавжудлигига боғлиқ 

бўлса, йигитлардаги образ кўпроқ жисмонан баркамоллик мезонлари билан 

нечоғли уйғун эканлигига боғлиқ бўлади. Шунинг учун ҳам ўсмирликда ўғил 

болалардаги бўйнинг пастлиги, мускулларнинг заифлиги ва шу асосда 

қурилган «Мен» - образи қатор салбий таассуротларни келтириб чиқаради. 

Қизларда эса ташқи тарафдан гўзалликка, келишганлик, одоб ва аѐлларга хос 

қатор бошқа сифатларнинг бор - йўқлигига боғлиқ холда «Мен» образи 

мазмунан идрок қилинади. Қизларда ҳам ортиқча вазн ѐки терисида пайдо 

бўлган айрим тошмалар ѐки шунга ўхшаш физиологик нуқсонлар кучли 

салбий эмоцияларга сабаб бўлса-да, барибир, чиройли кийимлар, 

тақинчоқлар ѐки сочларнинг ўзига хос турмаги бу нуқсонларни босиб 

кетадиган омиллар сифатида қаралади. 

«Мен» - образи ва ўз-ўзига баҳо  

«Мен» - образи асосида ҳам бир шахсда ўз-ўзига нисбатан баҳолар 

тизими шаклланадики, бу тизим ҳам образга мос тарзда ҳар хил бўлиши 

мумкин. Ўз-ўзига нисбатан баҳо турли сифатлар ва шахснинг орттирилган 

тажрибаси, шу тажриба асосида ѐтган ютуқларига боғлиқ холда турлича 

бўлиши мумкин. Яъни, айни бирор иш, ютуқ юзасидан ортиб кетса, бошқаси 

таъсирида - аксинча, пастлаб кетиши мумкин. Бу баҳо аслида шахсга 

бошқаларнинг реал муносабатларига боғлиқ бўлса-да, аслида у шахс онги 

тизимидаги мезонларга, яъни, унинг ўзи субъектив тарзда шу 

муносабатларни қанчалик қадрлашига боғлиқ тарзда шаклланади. Масалан, 

мактабда бир фан ўқитувчисининг болага нисбатан ижобий муносабати, 

доимий мактовлари унинг ўз-ўзига баҳосини оширса, бошқа бир 

ўқитувчининг салбий муносабати ҳам бу баҳони пастлатмаслиги мумкин. 

Яъни, бу баҳо кўпроқ шахснинг ўзига боғлиқ бўлиб, у субъектив характерга 

эгадир. 

Ўз-ўзига баҳо нафақат ҳақиқатга яқин (адекват), тўғри бўлиши, балки у 

ўта паст ѐки юқори ҳам бўлиши мумкин. 

 Ўз-ўзига баҳонинг паст бўлиши кўпинча атрофдагиларнинг шахсга 

нисбатан қўяѐтган талабларининг ўта ортиқлиги, уларни уддалай олмаслик, 

турли хил эътирозларнинг доимий тарзда билдирилиши, ишда, ўқишда ва 

муомала жараѐнидаги муваффақиятсизликлар оқибатида ҳосил бўлиши 

мумкин. Бундай ўсмир ѐки катта одам ҳам, доимо тушкунлик ҳолатига тушиб 

қолиши, атрофдагилардан четрокда юришга ҳаракат қилиши, ўзининг кучи 

ва қобилиятларига ишончсизлик қайфиятида бўлиши билан ажралиб туради 

ва бора-бора шахсда қатор салбий сифатлар ва ҳатти-ҳаракатларнинг пайдо 

бўлишига олиб келади. Ҳаттоки, бундай ҳолат суицидал ҳаракатлар, яъни ўз 

жонига қасд қилиш, реал борлигидан «қочишга» интилиш психологиясини 

ҳам келтириб чиқариши мумкин. 

 Ўз-ўзига баҳо ўта юқори  ҳам шахс хулқ-атворига яхши таъсир 

кўрсатмайди. Чунки, у ҳам шахс ютуқлари ѐки ундаги сифатларнинг 

бошқалар томонидан сунъий тарзда бўрттирилиши, ноўрин мақтовлар, турли 

қийинчиликларни четлаб ўтишга интилиш туфайли шаклланади. Ана шундай 

шароитда пайдо бўладиган психологик ҳолат «ноадекватлилик эффекти» деб 

аталиб, унинг оқибатида шахс ҳаттоки, мағлубиятга учраганда ѐки ўзида 

ночорлик, ўқувсизликларни сезганда ҳам бунинг сабабини ўзгаларда деб 

билади ва шунга ўзини ишонтиради ҳам (масалан, «ҳалақит берди-да», 

«фалончи бўлмаганида» каби баҳоналар кўпаяди). Яъни, нимаики бўлмасин, 

айбдор ўзи эмас, атрофдагилар, шароит, тақдир айбдор. Бундайлар ҳақида 

бора-бора одамлар «оѐғи ердан ўзилган», «манмансираган», «димоғдор» каби 

сифатлар билан гапира бошлайдилар. Демак, ўз-ўзига баҳо реалистиқ, 

адекват, тўғри бўлиши керак. 

   Реалистик баҳо шахсни ўраб турганлар - ота-она, яқин қариндошлар, 

педагог ва мураббийлар, қўни-қўшни ва яқинларнинг ўринли ва асосли 

баҳолари, реал самимий муносабатлари маҳсули бўлиб, шахс ушбу 

муносабатларни илк ѐшлигиданоқ холис қабул қилишга, ўз вақтида керак 

бўлса тўғрилашга ўргатилган бўлади. Бунда шахс учун эталон, ибратли 

ҳисобланган инсонлар гуруҳи - референт гуруҳнинг роли катта бўлади. 

Чунки биз кундалик ҳаѐтда ҳамманинг фикри ва баҳосига қулоқ 

солавермаймиз, биз учун шундай инсонлар мавжудки, уларнинг ҳаттоки, 

оддийгина танбеҳлари, маслаҳатлари, ҳаттоки, мактаб туриб берган 

танбеҳлари ҳам катта аҳамиятга эга. Бундай референт гуруҳ реал мавжуд 

бўлиши (масалан, ота-она, ўқитувчи, устоз, яқин дўстлар), ѐки нореал, ҳаѐлий 

(китоб кахрамонлари, севимли актѐрлар, идеал) бўлиши мумкин. Шунинг 

учун ѐшлар тарбиясида ѐки реал жамоадаги одамларга мақсадга мувофиқ 

таъсир ѐки тазъйиқ кўрсатиш керак бўлса, уларнинг эталон, референт 

гуруҳини аниқлаш катта тарбиявий аҳамиятга эга бўлади. 

 Шундай қилиб, ўз-ўзига баҳо соф ижтимоий ҳодиса бўлиб, унинг 

мазмуни ва моҳияти шахсни ўраб турган жамият нормаларига, шу жамиятда 

қабул қилинган ва эъзозланадиган қадриятларга боғлиқ бўлади. Кенг 

маънодаги йирик ижтимоий жамоалар эталон ролини ўйнаши оқибатида 

шаклланадиган ўз-ўзига баҳо - ўз-ўзини баҳолашнинг юксак даражаси 

ҳисобланади. Масалан, мустақиллик шароитида мамлакатимиз ѐшлари 

онгига миллий қадриятларимиз, ватанпарварлик, адолат ва мустақиллик 

мафкурасига садоқат ҳисларининг тарбияланиши, табиий, ҳар бир ѐш 

авлодда ўзлигини англаш, ўзи мансуб бўлган ҳалқ ва миллат маънавиятини 

кадрлаш ҳисларини тарбияламоқда. Бу эса, ўша юксак ўз-ўзини англашнинг 

пойдевори ва муҳим шакллантирувчи механизмидир. Демак, ўз-ўзини 

баҳолаш - ўз-ўзини тарбиялашнинг муҳим мезонидир. Ўз-ўзини тарбиялаш 

омиллари ва механизмларига эса, қуйидагилар киради: 

 ўз-ўзи  билан мулоқот (ўзини конкрет тарбия объекти сифатида идрок 

этиш ва ўзи билан мулоқотни ташкил этиш сифатида); 

 ўз-ўзини ишонтириш ( ўз имкониятлари, кучи ва иродасига ишониш 

орқали, ижобий хулқ нормаларига бўйсундириш); 

 ўз-ўзига буйруқ бериш (тиғиз ва экстремал ҳолатларда ўзини қўлга олиш 

ва мақбул йўлга ўзини чорлай олиш сифати); 

 ўз-ўзига таъсир ѐки аутосуггестия (ижтимоий нормалардан келиб чиққан 

холда ўзида маъқул установкаларни шакллантириш); 

 ички интизом - ўз-ўзини бошқаришнинг муҳим мезони, ҳар доим ҳар ерда 

ўзининг барча ҳаракатларини мунтазам равишда коррекция қилиш ва 

бошқариш учун зарур сифат. 

 Юқоридаги ўз-ўзини бошқариш механизмлари орасида психологик 

нуқтаи назардан ўз- ўзи билан амалга ошириладиган ички диалог алоҳида 

ўрин тутади. Ўз-ўзи  билан диалог - оддий тил билан айтганда, ўзи билан ўзи 

гаплашишдир.  Аслида бу қобилият бизнинг бошқалар билан амалга 

оширадиган ташқи диалогларимиз асосида ривожланади, лекин айнан ички 

диалог муҳим регулятив роль ўйнайди. Е. Климов бундай диалогнинг уч 

босқичини кўрсатиб ўтади.   

4 - жадвалда шахс ички диалогининг босқичлари ва ҳар бир босқичга хос 

бўлган белгилар келтирилган. 

Демак, шахснинг қандай сифатларга эга эканлиги, ундаги баҳоларнинг 

объективлигига боғлиқ тарзда ўз-ўзи билан мулоқотга киришиб, 

жадвалдагига мувофиқ шахс ўзини назорат қила олади. Шунинг учун ҳам 

ҳаѐтда шундай кишилар учрайдики, катта мажлисда иши танқидга учраса 

ҳам, ўзига холис баҳо бериб, керакли тўғри хулосалар чиқара олади, шундай 

одамлар ҳам борки, арзимаган ҳатолик учун ўз «ич-этини еб ташлайди». Бу  

ўша ички диалогнинг ҳар кимда ҳар хил эканлигидан дарак берувчи 

фактлардир. 

 

Шахс аутодиалогининг муҳим белгилари 

Ички диалогнинг 

шаклланганлик 

даражаси 

Босқичлари Ички диалогнинг даражавий белгилари 

(аутокоммуникация) 

Олий  6 - босқич Шахсий мазмундаги диалог (ўзидаги 

шахсий сифатларни муҳокама қилиш, 

шахсий мулоҳаза) 

даража 5 - босқич Ҳодиса ва нарсаларга боғлиқ бўлган 

сифатлар хусусидаги ички диалог 

Ўрта  4 - босқич Шахсий сифатлар муҳокамасига 

қаратилган саволлар ўзига талаблар 

даража 3 - босқич Бошқаларнинг баҳолари таъсиридаги 

ички мулоҳазалар, шахсий аҳамият касб 

этган ўзгалар фикрлари асосида ички 

диалог 

Қуйи  2 - босқич Шахсий сифатларга алоқадор бўлмаган 

ўзгалар фикрлари асосидаги диалог 

(ҳодиса ва нарсаларга алоқадор 

фикрлар) 

даража 1 - босқич Кимдир нима ҳақидадир гапириш 

мумкин бўлган ҳолатлар юзасидан 

тасаввурлар, лекин аниқ фикр ѐки 

муносабат йўқ. Аутокоммуникацияга 

хожат йўқ.  

 

4. Ўспиринлик даврида шахс ижтимоийлашуви 

            Шахс, унинг дунѐни билиш, ўзини ва атрофидаги инсоний 

муносабатларни билиш, тушуниши ва ўзаро муносабатлар жараѐнида ўзидаги 

такрорланмас индивидуаллиликни намоѐн қилиши ҳамда ушбу 

жараѐнларнинг ѐшга ва жинсга боғлиқ айрим жиҳатларини таҳлил қилиш 

бизга умумий равишда шахс - жамиятда яшайдиган ижтимоий мавжудотдир, 

деган хулосани қайтаришга имкон беради. Яъни, у туғилган онидан бошлаб 

ўзига ўхшаш инсонлар қуршовида бўлади ва унинг бутун руҳий потенциали 

ана шу ижтимоий муҳитда намоѐн бўлади. Чунки агар инсоннинг 

онтогенетик тараққиѐти  тарихига эътибор берадиган бўлсак, ҳали гапирмай 

туриб, одам боласи ўзига ўхшаш мавжудотлар даврасига тушади ва 

кейингина ижтимоий мулоқотнинг барча кўринишларининг фаол объекти ва 

субъектига айланади. Шу нуқтаи назардан, ҳар биримизнинг жамиятдаги 

ўрнимиз, унинг қачон ва қандай шароитларда пайдо бўлгани, жамиятга 

қўшилиб яшашимизнинг психологик механизмлари фаннинг муҳим 

вазифаларидан биридир. Бу жараѐн психологияда ижтимоийлашув ѐки 

социализация деб юритилади. 

Демак, социализация ѐки ижтимоийлашув - инсон томонидан 

ижтимоий тажрибани эгаллаш ва ҳаѐт - фаолият жараѐнида уни фаол тарзда 

ўзлаштириш жараѐнидир.   Содда тил билан айтганда, ижтимоийлашув - ҳар 

бир шахснинг жамиятга қўшилиши, унинг нормалари, талаблари, кутишлари 

ва таъсирини қабул қилган холда, ҳар бир ҳаракати ва муомаласида уни 

кўрсатиши, шу ижтимоий тажрибаси билан ўз навбатида ўзгаларга таъсирини 

ўтказа олиши жараѐнидир. 

Ижтимоийлашув энг аввало одамлар ўртасидаги мулоқот ва 

ҳамкорликда турли фаолиятни амалга ошириш жараѐнини назарда тутади. 

Ташқаридан шахсга кўрсатилаѐтган таъсир оддий, механик тарзда 

ўзлаштирилмай, у ҳар бир шахснинг ички руҳияти, дунѐни акс эттириш 

хусусиятлари нуқтаи назаридан турлича субъектив тарзда идрок этилади. 

Шунинг учун ҳам бир хил ижтимоий муҳит ва бир хил таъсирлар одамлар 

томонидан турлича ҳаракатларни келтириб чиқаради. Масалан, 10-15-та 

ўқувчидан иборат академик лицей ўқувчиларини олайлик. Уларнинг 

билимни, илмни идрок қилишлари, улардан ота - оналарининг кутишлари, 

ўқитувчиларнинг бераѐтган дарслари ва унда етказилаѐтган маълумотлар, 

манбалар ва бошқа қатор омиллар бир хилдай. Лекин барибир ана шу 15 

ўқувчининг ҳар бири шу таъсирларни ўзича, ўзига хос тарзда қабул қилади ва 

бу уларнинг ишдаги ютуқлари, ўқув кўрсатгичлари ва иқтидорида акс этади. 

Бу ўша биз юқорида таъкидлаган ижтимоийлашув ва индивидуализация 

жараѐнларининг ўзаро боғлиқ ва ўзаро қарама-қарши жараѐнлар эканлигидан 

дарак беради. 

Ижтимоийлашув жараѐнларининг рўй берадиган шарт-шароитларини 

ижтимоий институтлар деб атаймиз. Бундай институтларга оиладан 

бошлаб, маҳалла, расмий давлат муассасалари (боғча, мактаб, махсус таълим 

ўчоқлари, олийгоҳлар, меҳнат жамоалари) ҳамда норасмий уюшмалар, 

нодавлат ташкилотлари киради.  

Бу институтлар орасида бизнинг шароитимизда оила ва маҳалланинг 

роли ўзига хосдир. Инсондаги дастлабки ижтимоий тажриба ва ижтимоий 

хулқ элементлари айнан оилада, оилавий муносабатлар тизимида 

шаклланади. Шунинг учун ҳам ҳалқимизда «Қуш уясида кўрганини қилади» 

деган мақол бор. Яъни, шахс сифатларининг дастлабки қолиплари оилада 

олинади ва бу қолип жамиятдаги бошқа гуруҳлар таъсирида сайқал топиб, 

такомиллашиб боради. Бизнинг ўзбекчилик шароитимизда оила билан бир 

қаторда маҳалла ҳам муҳим тарбияловчи - ижтимоийлаштирувчи рол 

ўйнайди. Шунинг учун бўлса керак, баъзан одамнинг қайси маҳалладан 

эканлигини суриштириб, кейин хулоса чиқаришади, яъни маҳалла билан 

маҳалланинг ҳам фарқи бўлиб, бу фарқ одамлар психологиясида ўз аксини 

топади. Масалан, битта маҳалладан яхши келин чиқса, айнан шу маҳалладан 

қиз қидириб қолишади. Яъни, шу маҳалладаги ижтимоий муҳит қизларнинг 

иболи, ақлли, сариштали бўлиб етишишларига кўмаклашган. Масалан, айрим 

маҳаллаларда саҳар туриб кўча - эшикларни супуриш одатга айланган ва 

барча оилалар шу удумни бузмайдилар. Шунга ўхшаш нормалар тизими ҳар 

бир кўча-маҳалланинг бир-биридан фарқи, афзаллик ва камчилик 

томонларини белгилайди, охиргилар эса шу маҳаллага катта бўлаѐтган ѐшлар 

ижтимоийлашувида бевосита таъсирини кўрсатади. 

Яна бир муҳим ижтимоийлашув ўчоқларига мактаб ва бошқа таълим 

масканлари киради. Айнан шу ерда ижтимоийлашув ва тарбия жараѐнлари 

махсус тарзда уйғунлаштирилади. Бизнинг ижтимоий тасаввурларимиз 

шундайки, мактабни биз таълим оладиган, бола билимлар тизимини 

ўзлаштирадиган маскан сифатида қабул қиламиз. Лекин аслида бу ер 

ижтимоийлашув тарбиявий воситаларда юз берадиган маскандир. Бу ерда биз 

атайлаб ташкил этилган, охирги йилларда жорий этилган «Маънавият 

дарслари», «Этика ва психология» каби тарбияловчи фанларни назарда 

тутмаяпмиз. Гап ҳар бир дарснинг, умуман мактабдаги шарт-шароитлар, 

умумий муҳитнинг тарбияловчи роли ҳақида. Масалан, дарс пайтида 

ўқитувчи бутун диққати билан янги дарсни тушунтириш билан овора дейлик. 

Унинг назарида фақат дарс, мавзунинг мазмуни ва ундан кузланган мақсад 

асосийдай. Лекин аслида ана шу жараѐндаги ўқитувчининг ўзини қандай 

тутаѐтганлиги, кийим - боши, мавзуга субъектив муносабати ва қолаверса, 

бутун синфдаги ўқувчиларга муносабати ҳамма нарсани белгиловчи, 

ижтимоий тажриба учун муҳим аҳамиятга эга бўлган омилдир. Шу нуқтаи 

назардан ўқувчилар диди, кутишлари ва талабларига жавоб берган ўқитувчи 

болалар томонидан тан олинади, акс холда эса ўқитувчининг таъсири фақат 

салбий резонанс беради. Худди шундай ҳар бир синфда шаклланган муҳит 

ҳам катта роль ўйнайди. Баъзи синфларда ўзаро ҳамкорлик, ўртоқчилик 

муносабатлари яхши йўлга қўйилган, гуруҳда ижодий мунозаралар ва 

баҳслар учун қулай шароит бор. Бу муҳит табиий ўз аъзолари ижтимоий 

хулқини фақат ижобий томонга йуналтириб туради. 

Яна бир муҳим ижтимоийлашув муҳити - бу меҳнат жамоаларидир. 

Бу муҳитнинг аҳамияти ва ўзига хослиги шундаки, бу ерга шахс одатда анча 

ақли пишиб қолган, маълум тажрибага эга бўлган, ҳаѐт ҳақидаги 

тасаввурлари шаклланган пайтда келади. Қолаверса, эгалланган 

мутахассислик, орттирилган меҳнат малакалари ва билимлар ҳам жуда 

муҳим бўлиб, шу муҳитдаги ижтимоий нормалар характерига таъсир қилади. 

Лекин барибир шахснинг кимлар билан, қандай ўзаро муносабатлар муҳити 

таъсирида эканлиги унинг етуклик давридаги ижтимоийлашувининг муҳим 

мезонларидандир. Шунинг учун ишга киришдаги асосий мотивлардан бири - 

ўша жамоанинг қандай эканлиги, бу ердаги ўзаро муносабатлар, раҳбарнинг 

кимлиги ва унинг жамоага муносабати бўлиб, кўпинча ойлик - маош 

масаласи ана шулардан кейин ўрганилади. Шунинг учун меҳнат жамоаларида 

яхши, соғлом маънавий муҳит, адолат ва самимиятга асосланган 

муносабатлар ҳар бир инсон тақдирида катта рол ўйнайди.  

Катта ѐшдаги ижтимоийлашувнинг ўзига хослиги шундаки, унда 

индивидуализация  жараѐни аниқрок, сезиларлироқ кечади. Чунки катта одам 

нафақат ташқи таъсирларни ўзлаштиради, балки ўзидаги иқтидор, малакалар 

билан бошқаларга ҳам тарбиявий таъсир, шахсий ўрнак кўрсатиш имконияга 

эга бўлади. Шу нуқтаи назардан, қариликнинг ижтимоий моҳияти шундаки, 

ота - боболармиз, онахонларимиз асосан ўзларидаги мавжуд ижтимоий 

тажрибани бошқаларга (фарзандлар, набиралар, маҳалладаги ѐшлар ва х-зо) 

узатиш билан шуғулланадилар ва бу нарса айниқса, Шарқ ҳалқларида жуда 

эъзозланади. Шу сабабли ҳам мустақил юртимизда қариялар эъзозланади, 

маҳалланинг бошқарув роли кун сайин оширилмоқда, оила - тарбиянинг бош 

ўчоғи сифатида давлат ҳимоясида бўлиб келмоқда. Бу мустақил давлат  

ѐшларида янгича тафаккур ва онгнинг шаклланишига, юртга садоқат, 

ватанпарварликнинг ривожига ўз ҳиссасини қўшади. 

5. Шахс дунѐқараши ва эътиқодини ўзгартирувчи омиллар. Миллий 

ва маънавий қадриятларнинг роли. 

         Жаҳон психологияси маълумотларининг кўрсатишича, хулқ-атворнинг 

муҳим мотивларидан бири бўлиб эътиқод ҳисобланади. Баъзи манбаларда 

унга мана бундай таъриф берилган: эътиқод- шахсни ўз қарашларига, 

принципларига, дунѐқарашига мувофиқ тарзда қарорга келишга ундайдиган 

муҳим мотивлар тизимидир. Бошқа сўз билан айтганда, эътиқод шаклида 

намоѐн бўладиган эҳтиѐжларнинг мазмуни- бу табиат, теварак-атрофдаги 

олам тўғрисидаги билимлар ва уларнинг муайян тарздаги тушунилиш 

демакдир. Бу билимлар фалсафий, эстетик, табиий-илмий нуқтаи-назардан 

тартибга солинса ва ички уюшган тизими ташкил этилса, у тақдирга 

шахснинг дунѐқараши сифатида талқин қилиниши мақсадга мувофиқ.  

         Психология фани дунѐқарашининг шаклланиш жараѐнини тадқиқот 

қилади, ижтимоий-тараққиѐт ҳодисаларининг тўғри баҳоланишини, 

эволюцион йўсинда таркиб топишини, аҳлоқий тамойиллар, дидлар юз 

беришини, табиат ҳодисаларига ва жамиятнинг қонуниятларига нисбатан 

қарашларнинг шаклланиши қай тариқа юз беришини ва бошқаларни 

аниқлайди.  

          Ижтимоийлашувнинг институтларидан ташқари унинг оқибати 

масаласи ҳам психологияда муҳим амалий аҳамиятга эга. Шахс 

ижтимоийлашувининг энг асосий маҳсули - бу унинг ҳаѐтда ўз ўрнини топиб, 

жамиятга манфаат келтирувчи фаолиятларда иштирок этишидир. Шу нуқтаи 

назардан олиб қаралганда, шахснинг йўналганлиги масаласига ҳам фанда 

катта эътибор берилади. Ижтимоийлашув жараѐнида шахс фаолиятини 

йуналтириб турадиган ва реал вазиятларга нисбатан тургун, барқарор 

мотивлар мажмуига эга бўлишлик шахснинг йўналганлиги деб аталади.  

Йўналганликнинг энг муҳим таркибий қисмларини қуйидагилар 

ташкил этади: 

Масъулият. Бу ижтимоийлашув жараѐнида шахснинг етуклигини 

белгиловчи муҳим кўрсатгичлардан саналади. Охирги йилларда 

психологияда назорат локуси назарияси (теория локуса контроля) кенг 

тарқалдики, унга кўра, ҳар бир инсонда икки типли масъулият кузатилади. 

Биринчи типли масъулият шундайки, шахс ўзининг ҳаѐтида рўй бераѐтган 

барча ҳодисаларнинг сабабчиси, масъули сифатида фақат ўзини тан олади. 

(«Мен ўзим барча нарсаларга масъулман. Менинг ҳаѐтим ва ютуқларим 

фақат ўзимга боғлиқ, шунинг учун ўзим учун ҳам, оилам учун ҳам ўзим 

жавоб бераман»). Масъулиятлиликнинг иккинчи тури ундан фарқли, барча 

рўй берган ва берадиган вокеа, ҳодисаларнинг сабабчиси ташқи омиллар, 

бошқа одамлар (ота - она, ўқитувчилар, ҳамкасблар, бошлиқлар, танишлар ва 

бошк.).  

Хориж мамлакатларда ўтказилган тадқиқотларнинг кўрсатишича, 

иккинчи турли масъулият кўпрок ўсмирларга хос бўлиб, улардан 84% 

масъулиятни фақат бошқаларга юклашга мойил эканлар. Бу маълум маънода 

ѐшлар ўртасида масъулиятсизликнинг авж олганлигидандир. Шунинг учун 

ҳам «назорат локуси» тушунчасини фанга киритган америкалик олим Дж. 

Роттер (J. Rotter)нинг фикрича, масъулиятни ўз бўйнига олишга ўргатилган 

болаларда ҳавотирлик, нейротизм, конформизм ҳолатлари кам учраркан. 

Улар  ҳаѐтга тайѐр, фаол, мустақил фикр юритувчилардир. Уларда ўз-ўзини 

ҳурмат ҳисси ҳам юқори бўлиб, бу бошқалар билан ҳам ҳисоблашиш яшашга 

сира ҳалакит бермайди. Шунинг учун ижтимоийлашувнинг муҳим босқичи 

кечадиган таълим муассасаларида ѐшларга кўпрок ташаббус кўрсатиш, 

мустақил фикрлаш ва эркинликни ҳис қилишга шароит яратиш керак ва бу 

ҳозирги кунда Президентимиз И. Каримов сиѐсатининг асосини ташкил 

этади. 

Мақсадлар ва идеаллар. Ижтимоийлашувнинг масъулият ҳиссига 

боғлиқ йўналишларидан яна бири шахсда шаклланадиган мақсадлар ва 

идеаллардир. Улар шахсни келажакни башорат қилиш, эртанги кунини 

тасаввур қилиш, узоқ ва яқинга мулжалланган режаларни амалга оширишга 

тайѐрлигини таъминлайди. Мақсад ва режасиз инсон - маънавиятсиз 

пессимистдир. Бу мақсадлар доимо ўзининг англанганлиги ва шахс реал 

имкониятларига боғлиқлиги билан характерланади. Уларнинг шаклланиши 

ва онгда ўрнашишида маълум маънода идеаллар ҳам рол ўйнайди. Идеаллар - 

шахснинг ҳозирги реал имкониятлари чегарасидан ташқаридаги орзу-

умидлари, улар онгда бор, лекин ҳар доим ҳам амалга ошмайди. Чунки 

уларнинг пайдо бўлишига сабаб бевосита ташқи муҳит бўлиб, ўша идеаллар 

объекти билан шахс имкониятлари ўртасида тафовут бўлиши мумкин. 

Масалан, ўсмирнинг идеали отаси, у отасидай машхур ва эл суйган ѐзувчи 

бўлмоқчи. Бу орзуга яқин келажакда эришиб бўлмайди, лекин айнан ана 

шундай идеаллар одамга мақсадлар қўйиб, унга эришиш йўлидаги 

қийинчиликларни енгишга иродани сафарбар қилишга ѐрдам беради. 

Қизиқишлар ва дунѐқараш. Қизиқишлар ҳам англанган мотивлардан 

бўлиб, улар шахсни атрофида рўй бераѐтган барча ҳодисалар, оламлар, 

уларнинг ўзаро муносабатлари, янгиликлар борасида фактлар тўплаш, 

уларни ўрганишга имкон берувчи омилдир. Қизиқишлар мазмунан кенг ѐки 

тор, мақсад жиҳатидан профессионал, бевосита ѐки билвосита бўлиши, вақт 

томондан барқарор, доимий ѐки вақтинчалик бўлиши мумкин. 

Қизикишларнинг энг муҳим томони шундаки, улар шахс дунѐқараши ва 

эътиқодини шакллантиришга асос бўлади.  Чунки эътиқод шахснинг шундай 

онгли йўналишики, унга ўз қарашлари, принциплари ва дунѐқарашига мос 

тарзда яшашга имкон беради. Ҳалк доимо эътиқодли инсонларни ҳурмат 

қилади. Эътиқоднинг предмети турлича бўлиши мумкин - Ватанга эътиқод, 

динга, фанга, касбга, ахлоқий нормаларга, оилага, гўзалликка ва шунга 

ўхшаш.  

Эътиқод ва қизиқишлар ҳар биримиздаги дунѐқарашни шакллантиради. 

Дунѐқараш - тартибга солинган, яхлит онгли тизимга айлантирилган билим, 

тасаввурлар ва ғоялар мажмуи бўлиб, у шахсни маълум бир қолипда, ўз 

шахсий қиѐфасига эга тарзда жамиятда муносиб ўрин эгаллашга чорлайди. 

Мустақиллик даврида шаклланаѐтган янгича дунѐқараш ѐшларда Ватанга 

садоқатни, миллий қадриятлар, анъаналарни эъзозлашни, ўз яқинларига 

меҳрибон ва танлаган йўлига - касби, маслаги ва эътиқодига содиқликни 

назарда тутади. Янгича фикрлаш ва янгича тафаккур айнан мустақиллик 

мафкураси руҳида тарбия топиб, сайқал топган миллий онг, дунѐқараш ва 

эътиқоддир. 

Миллий ва маънавий қадриятларнинг роли  

Дунѐқараш - шахснинг шахслигини (индивид эмас), унинг 

маънавиятини, ижтимоийлашуви даражасини кўрсатувчи кучли 

мотивлардандир. Шунинг учун ҳам унинг  шаклланиши ва ўзгариши 

масаласи муҳим масалалардан бўлиб, ҳамма вақт ва даврларда ҳам ўта 

долзарб бўлиб келган. Ўзбекистон ўз мустақиллигига эришгач, жамиятда туб 

ислоҳотлар бошланди. Ана шу ислоҳотларнинг асосий йўналишларидан бири 

- маънавий-маърифий ислоҳотлар бўлиб, унинг асосий мақсади жамият 

аъзолари дунѐқарашини истиқлол руҳида шакллантиришни мақсад қилиб 

қўйди. Давлатимизнинг ѐшлар борасидаги сиѐсатининг асосини ҳам уларда 

янгича хурфикрлилик билан янгича дунѐқарашни шакллантиришдир. Бу 

ўринда психология ўзгаришлар шароитида эътиқод, дунѐқараш ва идеаллар 

ўзгаришига сабаб бўлувчи омиллар хусусида қуйидагилар ажаратади: 

1. Маънавият ва маърифат. Аввало маърифат хусусида. Бу - 

одамнинг табиат, жамият ва инсонлар тўғрисидаги турли билимлари, 

тушунчалари, маълумотлари мажмуи бўлиб, унинг мазмуни бевосита шахс 

дунѐқарашининг мазмун-моҳиятини белгилайди. Демак, ѐшларга қаратилган 

ва улар ўқиб, ўрганиши учун йўналтирилган барча турдаги маълумотлар 

(китоблар, оммавий - ахборот воситалари орқали, мулоқот жараѐнида), улар 

асосида шаклланадиган янгича тасаввурлар янгича дунѐқараш учун 

заминдир. Мустақиллик йилларида эски, ўзини тарих олдида оқламаган 

мафкурадан воз кечилди, янги мустақиллик ғояси, унинг асосий 

тамойиллари, ѐшларни маърифатли қилиш борасидаги вазифалар давлатимиз 

раҳбари И.А. Каримов асарларида мухтасар, аниқ баѐн этилган. Улар асосида 

мамлакатимизда янги «Таълим тўғрисидаги Қонун» ва «Кадрлар 

тайѐрлашнинг Миллий дастури» қабул қилинди. Улар ѐшларнинг энг илғор 

илм - фан ютуқларидан боҳабар қилиш, буюк алломалар меросини чуқур ва 

теран ўрганиш, замонавий технологиялар асосида таълим-тарбия жараѐнини 

ташкил қилиш, ѐшларни маърифатли қилишнинг барча шарт-шароитларини 

яратишни назарда тутади. Бу сайъи-ҳаракатлар маънавият борасидаги 

ислоҳотлар, ўзбек маданияти, санъати, адабиѐтини ривожлантириш ишлари, 

тарихимизни тиклаш борасида амалга оширилаѐтган оламшумул ишлар 

табиий, ѐшларимизда янгича дунѐқарашнинг шаклланишига асос бўлади.     

2. Оила. Юртимизда оила ҳамиша давлат ҳимоясида ва олий қадрият 

сифатида эъзозланади. Оила ижтимоийлашувнинг асосий ва муҳим ўчоғи 

бўлгани учун ҳам унинг шу муҳитда тарбияланаѐтган ѐшлар эътиқоди ва 

дунѐқарашидаги роли сезиларлидир. Республикамизда «Оила» йили деб 

эьлон қилиниши, «Оила» илмий-амалий Маркази ўз фаолиятини бошлаши 

жамиятда, ѐшлар тарбияси борасида оиланинг роли ва масъулиятини 

оширишга қаратилган муҳим тадбир бўлди ва уларда юртга, Ватанга, 

яқинларга садоқат, муҳаббат ҳисларини тарбиялаш орқали дунѐқарашлари 

мазмунига ҳам ижобий таъсир кўрсатди. 

3. Мафкура. Ҳар бир даврнинг ўз мафкураси бўлади ва у шахс 

ижтимоийлашуви жараѐнида унинг онгига таъсир кўрсатувчи муҳим 

омиллардан ҳисобланади. Коммунистиқ мафкурадан батамом воз кечган 

жамиятимизда янги мустақиллик мафкураси шаклланмоқда. Зеро, мафкура 

жамият аъзоларининг табиат, жамият ва ижтимоий жараѐнлар хусусидаги 

ғоялари, билимлари мажмуи бўлиб, ҳар бир ижтимоий гуруҳ ўзэътиқодига 

мос мафкурани танлайди. Мустақилликдан руҳланган, унинг моддий ва 

маънавий неъматларидан бахраманд бўлаѐтган Ўзбекистонликлар ўтган 

қисқа вақт мобайнида унинг қадриятлари, ҳар бир шахсга яратилаѐтган 

чексиз имкониятлари, илм ва билим борасидаги шарт-шароитларни англаб, 

ўзлари онгли равишда ана шу тузумга садоқат ва уни севиш, ардоқлаш ва 

ҳимоя қилишга тайѐрлик фалсафасини шакллантирмоқдалар. Янги мафкура 

мустақиллик ва миллий қадриятлар ғояси таъсирида шаклланмоқда ва бу 

табиий, биринчи навбатда ѐшлар дунѐқарашини ўзгартирувчи муҳим 

шартдир.   

4. Ижтимоий установкалар. Соф психологик маънода янгича тафаккур 

ва дунѐқарашни шакллантирувчи ва ўзгартирувчи ижтимоий психологик 

механизм - бу ижтимоий установкалардир. Бу - шахснинг атроф муҳитида 

содир бўлаѐтган ижтимоий ҳодисаларни, объектларни, ижтимоий гуруҳларни 

маълум тарзда идрок этиш, қабул қилиш ва улар билан муносабатлар 

урнатишга руҳий ички ҳозирлик сифатида одамдаги дунѐқарашни ҳам 

ўзгартиришга алоқадор категориядир.  

      Рус олими В.А. Ядов ўзининг диспозицион концепциясини яратиб, унда 

установкаларни тўрт босқич ва тўрт тизимли сифатида тасаввур қилган. 

А) элементар установкалар (set) - оддий, элементар эҳтиѐжлар асосида 

кўпинча онгсиз тарзда ҳосил бўладиган установкалар. Уларни ўзгартириш 

учун моддий шарт-шароитларни ва одамдаги эҳтиѐжлар тизимини 

ўзгартириш кифоя. 

Б) ижтимоий устновкалар (attitud) - ижтимоий вазиятлар таъсирида 

ижтимоий объектларга нисбатан шаклланадиган установкалар. Уларни 

ўзгартириш учун ижтимоий шарт-шароитлар ва шахснинг уларга нисбатан 

баҳо ва муносабатлари тизимини ўзгартириш керак. 

В) базавий ижтимоий установкалар - улар шахснинг умумий йўналишини 

белгилайди ва уларни ўзгартириш эътиқодлар ва дунѐқарашларни 

ўзгартириш демакдир. 

Г) Қадриятлар тизими - улар авлодлараро мулоқот жараѐнининг маҳсулии 

сифатида жамиятда қадр-қиммат топган нарсаларга нисбатан установка. 

Масалан, сахих ҳадислар шундай қадриятлардир, биз уларни танқидсиз, 

муҳокамаларсиз қабул қиламиз, чунки улар ҳам илохий, ҳам энг буюк 

инсонлар томондан яратилган ва авлоддан авлодга ўз қадрини йўқотмай 

келаѐтган қадриятлардир. 

 Ижтимоий устновкаларни ўзгартиришнинг энг содда ва қулай йўли - бу 

айни вазиятлар ва улардаги таъсирларни қайтаришдир. Бу қайтариш қайд 

қилинган образ сифатида инсон онгида узоқ муддатли хотирада сақланади ва 

вазият пайдо бўлганда, объективлашади, яъни ўз кучини ва мавжудлигини 

кўрсатади. Шунинг учун ҳам агар чет эл тажрибасига мурожаат қиладиган 

бўлсак, у ерда бирор ғояни онгга сингдириш учун бир одам ѐки бирор гуруҳ 

ўзсиѐсий, мафкуравий ѐки бошқа қарашларини бир хил сўзлар ва иборалар, 

ҳаракатлар билан қайтараверади ва шу йўл билан кўпчиликнинг 

маъқуллашига эришади. Айникса, сайлов олди тадбирларида ана шу усул 

кенг қўлланилади. Шулардан келиб чиқиб, ижтимоий установкаларни 

ўзгартиришнинг усуллари ва психологик воситалари орқали ҳам 

дунѐқарашни ўзгартиришга эришиш мумкин. 

4 - МАВЗУ. ШАХСНИНГ ФАОЛЛИГИ. ФАОЛИЯТ ТУРЛАРИ, 

МОТИВАЦИЯСИ ВА УЛАРНИ БОШҚАРИШ. 

Режа: 

1. Шахс ва унинг фаоллиги. 

2. Фаолиятнинг турлари. Жисмоний ва ақлий ҳаракатлар. 

3. Ижтимоий хулқ мотивлари ва шахс мотивацияси . 

4. Мотивларнинг турлари. 

5. Мотивларнинг англанганлик даражаси: ижтимоий установка ва уни 

ўзгартириш муаммоси. 

1. Шахс ва унинг фаоллиги 

 Жамият билан доимий муносабатни ушлаб турувчи, ўз-ўзини англаб, 

ҳар бир ҳаракатини мувофиклаштирувчи шахсга хос бўлган энг муҳим ва 

умумий хусусият - бу унинг фаоллигидир. Фаоллик (лотинча «actus» - 

ҳаракат, «activus» - фаол сўзларидан келиб чиққан тушунча) шахснинг 

ҳаѐтдаги барча ҳатти-ҳаракатларини намоѐн этишини тушунтирувчи 

категориядир. Бу - ўша оддий қўлимизга қалам олиб, бирор чизиқча тортиш 

билан боғлиқ элементар ҳаракатимиздан тортиб, токи ижодий уйғониш 

пайтларимизда амалга оширадиган мавхум фикрлашимизгача бўлган 

мураккаб ҳаракатларга алоқадор ишларимизни тушунтириб беради. Шунинг 

учун ҳам психологияда шахс, унинг онги ва ўз-ўзини англаши муаммолари 

унинг фаоллиги, у ѐки бу фаолият турларида иштироки ва уни уддалаши 

алоқадор сифатлари орқали баѐн этилади. 

 Фанда инсон фаоллигининг асосан икки тури фарқланади: 

А. Ташқи фаоллик - бу ташқаридан ва ўз ички истак-хоҳишларимиз 

таъсирида бевосита кўриш, қайд қилиш мумкин бўлган ҳаракатларимиз, 

мушакларимизнинг ҳаракатлари орқали намоѐн бўладиган фаоллик. 

Б. Ички фаоллик - бу бир томондан у ѐки бу фаолиятни бажариш 

мобайнидаги физиологик жараѐнлар (моддалар алмашинуви, қон айланиш, 

нафас олиш, босим ўзгаришлари) ҳамда, иккинчи томондан, бевосита психик 

жараѐнлар, яъни аслида кўринмайдиган, лекин фаолият кечишига таъсир 

кўрсатувчи омилларни ўз ичига олади. 

 Мисол тариқасида ҳаѐтдан шундай манзарани тасаввур қилайлик: узоқ 

айрилиқдан сўнг она ўз фарзанди висолига етди. Ташқи фаолликни биз 

онанинг боласига интилиши, уни қучоқлаши, юзларини сийлаши, кўзларидан 

оққан севинч ѐшларида кўрсак, ички фаоллик - ўша кўз ѐшларини келтириб 

чиқарган физиологик жараѐнлар, ички соғинчнинг асл сабаблари (айрилиқ 

муддати, ночорлик туфайли айрилиқ каби яширин мотивлар таъсири), кўриб 

идрок қилгандаги ўзаро бир-бирларига интилишни таъминловчи ички, бир 

қарашда кўз билан илгаб бўлмайдиган эмоционал ҳолатларда намоѐн бўлади. 

Лекин шу манзарани бевосита гувоҳи бўлсак ҳам, уни ифодалаган расмни 

кўрсак ҳам, тахминан қандай жараѐнлар кечаѐтганлигини тасаввур 

қилишимиз мумкин. Демак, иккала турли фаоллик ҳам шахсий тажриба ва 

ривожланишнинг асосини ташкил этади. Бир қарашда ҳар бир конкрет 

шахсга ва унинг эҳтиѐжларига боғлиқ бўлиб туюлган бундай фаоллик 

турлари аслида ижтимоий характерга эга бўлиб, шахснинг жамият билан 

бўладиган мураккаб ва ўзаро муносабатларининг оқибати ҳисобланади. 

 Инсон фаоллиги «ҳаракат», «фаолият», «хулқ» тушунчалари билан 

чамбарчас боғлиқ бўлиб, шахс ва унинг онги масаласига бориб тақалади. 

Шахс айнан турли фаолликлар жараѐнида шаклланади, ўзлигини намоѐн 

қилади ҳам. Демак, фаоллик ѐки инсон фаолияти пассив жараѐн бўлмай, у 

онгли равишда бошқариладиган фаол жараѐндир. Инсон фаоллигини 

мужассамлаштирувчи ҳаракатлар жараѐни фаолият деб юритилади. Яъни,  

фаолият - инсон онги ва тафаккури билан бошқариладиган, ундаги турли-

туман эҳтиѐжлардан келиб чиқадиган, ҳамда ташқи оламни ва ўз-ўзини 

ўзгартириш ва такомиллаштиришга қаратилган ўзига хос фаоллик шаклидир. 

Бу - ѐш боланинг реал предметлар моҳиятини ўз тасаввурлари доирасида 

билишга қаратилган ўйин фаолияти, бу - моддий неъматлар яратишга 

қаратилган меҳнат фаолияти, бу - янги кашфиѐтлар очишга қаратилган илмий 

- тадқиқотчилик фаолияти, бу - рекордларни кўпайтиришга қаратилган 

спортчининг маҳорати ва шунга ўхшаш. Шуниси характерлики, инсон ҳар 

дақиқада қандайдир фаолият тури билан машғул бўлиб туради. 

2. Фаолият турлари. Жисмоний ва ақлий ҳаракатлар 

Ҳар қандай фаолият реал шарт-шароитларда, турли усулларда ва 

турлича кўринишларда намоѐн бўлади. Қилинаѐтган ҳар бир ҳаракат маълум 

нарсага - предметга қаратилгани учун ҳам, фаолият предметли ҳаракатлар 

мажмуи сифатида тасаввур қилинади. Предметли ҳаракатлар ташқи оламдаги 

предметлар хусусиятлари ва сифатини ўзгартиришга қаратилган бўлади. 

Масалан, маърузани конспект қилаѐтган талабанинг предметли ҳаракати 

ѐзувга қаратилган бўлиб, у аввало ўша дафтардаги ѐзувлар сони ва сифатида 

ўзгаришлар қилиш орқали, билимлар заҳирасини бойитаѐтган бўлади. 

Фаолиятнинг ва уни ташкил этувчи предметли ҳаракатларнинг айнан 

нималарга йуналтирилганига қараб, аввало ташқи ва ички фаолият 

фарқланади. Ташқи фаолият шахсни ўраб турган ташқи муҳит ва ундаги 

нарса ва ҳодисаларни ўзгартиришга қаратилган фаолият бўлса, ички 

фаолият - биринчи навбатда ақлий фаолият бўлиб, у соф психологик 

жараѐнларнинг кечишидан келиб чиқади. Келиб чиқиши нуқтаи назаридан 

ички - ақлий, психик фаолият ташқи предметли фаолиятдан келиб чиқади. 

Дастлаб предметли ташқи фаолият рўй беради, тажриба орттириб борилган 

сари, секин-аста бу ҳаракатлар ички ақлий жараѐнларга айланиб боради. 

Буни нутқ фаолияти мисолида оладиган бўлсак, бола дастлабки сўзларни 

қаттиқ товуш билан ташқи нутқида ифода этади, кейинчалик ичида ўзича 

гапиришга ўрганиб, ўйлайдиган, мулоҳаза юритадиган, ўз олдига мақсад ва 

режалар қўядиган бўлиб боради. 

 Ҳар қандай шароитда ҳам барча ҳаракатлар ҳам ички-психологик, ҳам 

ташқи - мувофиқлик нуқтаи назаридан онг томонидан бошқарилиб боради. 

Ҳар қандай фаолият таркибида ҳам ақлий, ҳам жисмоний - мотор ҳаракатлар 

мужассам бўлади. Масалан, фикрлаѐтган донишмандни кузатганмисиз? Агар 

ўйланаѐтган одамни зийраклик билан кузатсангиз, ундаги етакчи фаолият 

ақлий бўлгани билан унинг пешоналари, кўзлари, ҳаттоки, тана ва қўл 

ҳаракатлари жуда муҳим ва жиддий фикр хусусида бир тўхтамга 

келолмаѐтганидан, ѐки янги фикрни топиб, ундан мамнуният ҳис 

қилаѐтганлигидан дарак беради. Бир қарашда ташқи элементар ишни амалга 

ошираѐтган - мисол учун, узум кўчатини ортиқча барглардан ҳалос этаѐтган 

боғбон ҳаракатлари ҳам ақлий компонентлардан холи эмас, у қайси баргнинг 

ва нима учун ортиқча эканлигидан англаб, билиб туриб олиб ташлайди. 

 Ақлий ҳаракатлар - шахснинг онгли тарзда, ички психологик механизмлар 

воситасида амалга оширадиган турли-туман ҳаракатларидир. Экспериментал 

тарзда шу нарса исбот қилинганки, бундай ҳаракатлар доимо мотор 

ҳаракатларни ҳам ўз ичига олади. Бундай ҳаракатлар қуйидаги кўринишларда 

бўлиши мумкин: 

  перцептив – яъни, булар шундай ҳаракатларки, уларнинг оқибатида 

атрофдаги предметлар ва ҳодисалар тўғрисида яхлит образ шаклланади; 

  мнемик фаолият, нарса ва ҳодисаларнинг моҳияти ва мазмунига 

алоқадор материалнинг эслаб колиниши, эсга туширилиши ҳамда эсда 

сақлаб турилиши билан боғлиқ мураккаб фаолият тури; 

   фикрлаш фаолияти - ақл, фахм-фаросат воситасида турли хил 

муаммолар, масалалар ва жумбоқларни ечишга қаратилган фаолият; 

   имажитив - («image» -образ сўзидан олинган) фаолияти шундайки, у 

ижодий жараѐнларда ҳаѐл ва фантазия воситасида ҳозир бевосита онгда 

берилмаган нарсаларнинг хусусиятларини англаш ва ҳаѐлда тиклашни 

тақозо этади. 

 Юқорида таъкидлаганимиздек, ҳар қандай фаолият ҳам ташқи 

ҳаракатлар асосида шаклланади ва мотор компонентлардан иборат бўлиши 

мумкин. Агар ташқи фаолият асосида психик жараѐнларга ўтиш рўй берган 

бўлса, бундай жараѐнни психологияда интериоризация деб аталади, 

аксинча, ақлда шаклланган ғояларни бевосита ташқи ҳаракатларда ѐки ташқи 

фаолиятга кўчирилиши экстериоризация деб юритилади. 

Фаолият турлари яна онгнинг бевосита иштироки даражасига кўра ҳам 

фарқланади. Масалан, шундай бўлиши мумкинки, айрим ҳаракатлар бошида 

ҳар бир элементни жиддий равишда, алоҳида-алоҳида бажаришни ва бунга 

бутун диққат ва онгнинг йўналишини талаб қилади. Лекин вақт ўтгач, бора-

бора унда онгнинг иштироки камайиб, кўпгина қисмлар автоматлашиб 

боради. Бу оддий тилга ўгирилганда, малака ҳосил бўлди дейилади. 

Масалан, ҳар биримиз шу тарзда хат ѐзишга ўрганганмиз. Агар 

малакаларимиз қатъий тарзда биздаги билимларга таянса, фаолиятнинг 

мақсади ва талабларига кўра ҳаракатларни муваффақиятли бажаришни 

таъминласа, биз буни  кўникмалар  деб атаймиз. Кўникмалар - доимо 

биздаги аниқ билимларга таянади. Масалан, кўникма ва малакалар ўзаро 

боғлиқ бўлади, шунинг учун ҳам ўқув фаолияти жараѐнида шаклланадиган 

барча кўникмалар ва малакалар шахснинг муваффақиятли ўқишини 

таъминлайди. Иккаласи ҳам машқлар ва қайтаришлар воситасида  

мустаҳкамланади. Агар, фақат малакани оладиган бўлсак, унинг шаклланиш 

йўллари қуйидагича бўлиши мумкин: 

 оддий намойиш этиш йўли билан; 

 тушунтириш йўли билан; 

 кўрсатиш билан тушунтиришни уйғунлаштириш йўли билан. 

Ҳаѐтда кўникма ва малакаларнинг аҳамияти катта. Улар бизнинг жисмоний 

ва ақлий уринишларимизни енгиллаштиради. Ўқишда, меҳнатда, спорт 

соҳасида ва ижодиѐтда муваффақиятларга эришишимизни таъминлайди.  

 Фаолиятни классификация қилиш ва турларга бўлишнинг яна бир кенг 

тарқалган усули - бу барча инсонларга хос бўлган асосий фаоллик турлари 

бўйича табақалашдир. Бу - мулоқот, ўйин, ўқиш ва меҳнат фаолиятларидир. 

 Мулоқот - шахс индивидуал ривожланиши жараѐнида намоѐн 

бўладиган бирламчи фаолият турларидан бири. Бу фаолият инсондаги кучли 

эҳтиѐжлардан бири - инсон бўлиш, одамларга ўхшаб гапириш, уларни 

тушуниш, севиш, ўзаро муносабатларни мувофиқлаштиришга қаратилган 

эҳтиѐжларидан келиб чиқади. Шахс ўз тараққиѐтини айнан шу фаолият 

турини эгаллашдан бошлайди ва нутқи орқали (вербал) ва нутқсиз воситалар 

(новербал) ѐрдамида бошқа фаолият турларини мукаммал эгаллашга замин 

яратади. 

 Ўйин - шундай фаолият турики, у бевосита бирор моддий ѐки 

маънавий неъматлар яратишни назарда тутмайди, лекин унинг жараѐнида 

жамиятдаги мураккаб ва хилма-хил фаолият нормалари, ҳаракатларнинг 

символик андозалари бола томонидан ўзлаштирилади. Бола токи 

ўйнамагунча, катталар ҳатти-ҳаракатларининг маъно ва моҳиятини англаб 

етолмайди. 

 Ўқиш  фаолияти ҳам шахс камолотида катта рол ўйнайди ва маъно 

касб этади. Бу шундай фаолликки, унинг жараѐнида билимлар, малака ва 

турли кўникмалар ўзлаштирилади. 

 Меҳнат  қилиш ҳам энг табиий эҳтиѐжларга асосланган фаолият бўлиб, 

унинг мақсади албатта бирор моддий ѐки маънавий неъматларни яратиш, 

жамият тараққиѐтига ҳисса қўшишдир. 

 Ҳар қандай касбни эгаллаш, нафақат эгаллаш, балки уни маҳорат билан 

амалга оширишда фаолиятнинг барча қонуниятлари ва механизмлари амал 

қилади. Оддийгина бирор касб малакасини эгаллаш учун ҳам унга алоқадор 

бўлган маълумотларни эслаб қолиш ва керак бўлганда яна эсга тушириш 

орқали уни бажариш бўлмай, балки ҳам ички (психик), ҳам ташқи (предметга 

йўналтирилган) ҳаракатларни онгли тарзда бажариш билан боғлиқ мураккаб 

жараѐнлар ѐтишини унутмаслик керак. Лекин ҳар бир шахсни у ѐки бу 

фаолият тури билан шуғулланишига мажбур қилган психологик омиллар - 

сабаблар муҳим бўлиб, бу фаолият мотивларидир. 

 3. Ижтимоий хулқ мотивлари ва шахс мотивацияси 

Юқорида биз танишиб чиққан фаолият турлари ўз-ўзидан рўй 

бермайди. Шахснинг жамиятдаги ижтимоий хулқи ва ўзини қандай тутиши, 

эгаллаган мавқеи ҳам сабабсиз, кузатилмайди. Фаолиятнинг амалга ошиши 

ва шахс хулқ - атворини тушунтириш учун психологияда «мотив» ва 

«мотивация» тушунчалари ишлатилади.  

 «Мотивация» тушунчаси «мотив» тушунчасидан кенгроқ маъно ва 

мазмунга эга. Мотивация - инсон хулқ-атвори, унинг боғланиши, йўналиши 

ва фаоллигини тушунтириб берувчи психологик сабаблар мажмуини 

билдиради. Бу тушунча у ѐки бу шахс хулқини тушунтириб бериш керак 

бўлганда ишлатилади, яъни: «нега?», «нима учун?», «нима мақсадда?», 

«қандай манфаат йўлида?» деган саволларга жавоб қидириш - мотивацияни 

қидириш демакдир. Демак, у  хулқнинг мотивацион таснифини ѐритишга 

олиб келади. 

 Мотив ва мотивация муаммоларини тадқиқ этишда рус ва собиқ 

иттифоқ психологлари ўзларининг муносиб ҳиссаларини қўшганлар, 

жумладан, К.Д.Ушинский, И.М.Сеченов, И.П.Павлов, В.М.Бехтеров, 

А.Ф.Лазурский, В.М.Мясишчев, А.А.Ухтомский, Л.С.Вўготский, 

С.Л.Рубинштейн, А.Н.Леонтьев, П.М.Якобсон ва бошқалар. 

 Ўз замонасининг буюк экспериментатори А.Ф.Лазурский психик 

жараѐнлар ва шахс хусусиятларини тадқиқ этаѐтганида мотивлар масаласига 

қизиқиш билан ѐндашади. Бунинг учун муаллиф ўз изланишларида ―майллар 

ва хоҳишлар кучи ҳамда заифлиги‖, ―мотивлар курашига мойиллиги‖, 

―мотивлар муҳокамасига ортилганлиги‖, ―хоҳишнинг қадриятга эга эканлиги, 

аниқ хусусиятлилиги‖ сингари контекстлар орқали ўрганишга интилади. 

Шунинг билан бирга А.Ф.Лазурский интилиш ривожининг даражаси онгли 

иродавий зўр бериш билан боғлиқ эканлигини алоҳида таъкидлайди.  

 Мотив муаммоси Д.Н.Узнадзе томонидан ўрганилган бўлиб, унинг 

моҳиятини тушнтириш, установка назариясига асосланган. Шунинг учун 

мотивни муаллиф субъект фаоллигининг манбаи, деб тушунтиради, 

мотивацияни эса иродавий актга олиб келувчи босқич деб ҳисоблайди. 

 А.Н.Леонтьев мотивация масаласини тушунтиришда инсон онгининг 

намоѐн бўлишини таҳлил қилиш воситаси орқали ѐндашади. У ҳатти-ҳаракат 

хулқ мотивига айланишини психологик механизмларини таҳлил қилади.  

 В.Н.Мясишев фикрича, мотив ҳаракат объектига нисбатан 

муносабатнинг ифодаланишидир.   

 Шахснинг жамиятда одамлар орасидаги хулқи ва ўзини тутиши 

сабабларини ўрганиш тарбиявий аҳамиятга эга бўлган нарса бўлиб, масалани 

ѐритишнинг икки жиҳати фарқланади:  

а) ички сабаблар, яъни ҳатти-ҳаракат эгасининг субъектив психологик 

хусусиятлари назарда тутилади (мотивлар, эҳтиѐжлар, мақсадлар, мўлжаллар, 

истаклар, қизиқишлар ва хоказолар);  

б) ташқи сабаблар - фаолиятнинг ташқи шарт-шароитлари ва ҳолатлари. 

Яъни, бўлар айни конкрет ҳолатларни келиб чиқишига сабаб бўладиган 

ташқи стимуллардир. 

 Шахс хулқ-атворини ичкаридан, ички психологик сабаблар туфайли 

бошқариш одатда  шахсий диспозициялар ҳам деб аталади. Улар шахс 

томонидан англаниши ѐки англанмаслиги ҳам мумкин. Яъни, баъзан шундай 

бўладики, шахс ўзи амалга оширган иши ѐки ўзидаги ўзгаришларга нисбатан 

шаклланган муносабатнинг ҳақиқий сабабини ўзи тушуниб етмайди, «Нега?» 

деган саволга «Ўзим ҳам билмай қолдим, билмайман», деб жавоб беради. Бу 

англанмаган диспозициялар ѐки установкалар деб аталади. Агар шахс бирор 

касбга онгли тарзда қизиқиб, унинг барча сир-асрорларини эгаллаш учун 

астойдил ҳаракат қилса, бунда вазият бошқачароқ бўлади, яъни, диспозиция 

англанган, онгли ҳисобланади. 

 Шу нуқтаи назардан  мотив - конкретроқ тушунча бўлиб, у шахсдаги у 

ѐки бу хулқ-атворга нисбатан турган мойиллик, ҳозирликни тушунтириб 

берувчи сабабни назарда тутади. Машҳур немис олими Курт Левин мотивлар 

муаммоси, айникса, шахсдаги ижтимоий хулқ мотивлари борасида катта кенг 

ҳамровли тадқиқотлар олиб бориб, шу нарсани аниқлаганки, ҳар бир одам 

ўзига хос тарзда у ѐки бу вазиятни идрок қилиш ва баҳолашга мойил бўлади. 

Шуниси ажабланарлики, ўша бир конкрет вазият хусусидаги турли 

шахсларнинг баҳолари ҳам турлича бўлади. Бундан ташқари, бир шахснинг 

ўзи ҳам ўзидаги ҳолат, кайфиятга боғлиқ холда бир хил вазиятни алоҳида 

холларда турлича идрок қилишга мойил бўларкан. Шунинг учун ҳам 

одамнинг айни пайтдаги реал ҳаракатларини ўша маълум шароитдаги ички 

ва ташқи стимулларга унинг берган баҳоси ѐки реакцияси сифатида қарамай, 

балки унда шунга ўхшаш ҳолатларни идрок қилишга ички бир ҳозирлик - 

диспозициянинг мавжудлиги билан тушунтириш тўғрироқ бўлади. Шу 

маънода шахс хулқининг мотивацияси турли шароитлардан орттирилган 

тажрибага таянган, онгли таҳлиллар, ҳаттоки, ижтимоий тажриба 

нормаларининг таъсирида шаклланадиган сабаблар комплексини ўз ичига 

олади. Масалан, техника олийгоҳларида: «Материалларнинг қаршилиги» 

номли курс бор дейлик. Шу курсни ўзлаштириш ва ундан синовдан ўтиш 

кўпчиликка осонликча рўй бермайди. Ҳали курс бошланмасданок, ѐш 

талабаларда шу курс ва унинг талабларига нисбатан шундай установка 

шаклланадики, албатта, бу курс қийин, уни олиб борувчи ўқитувчи ўта 

талабчан, каттиққўл ва ҳоказо деган. Бундай мотивация мана неча авлод 

талабалар бошдан кечираѐтган ҳолат. Энди конкрет шахснинг дарс жараѐни 

бошланган кейинги ҳаракатлари конкрет мотивлар билан изоҳланади ва 

тиришқоқ талаба учун бу фан ҳам бошқа фанлар қатори тинимсиз изланиш, 

ўз вақтида дарсларни тайѐрлашни талаб қилса, бошқаси учун (дангасароқ 

талаба учун) бу дарсдан кейин дарс йўқ ва у қачон шу семестр тугашини 

кутиб ҳаракат қилади. 

 Ҳар қандай мотивларнинг орқасида шахснинг эҳтиѐжлари ѐтади. Яъни, 

мақсадли ҳаѐтда шахсда аввал у ѐки бу эҳтиѐжлар пайдо бўлади ва айнан 

уларнинг табиати ва заруратига боғлиқ тарзда хулқ мотивлари намоѐн 

бўлади. Мисол учун талабанинг ўқув фаолиятини олиш мумкин. Билим олиш 

мақсади билим, илм олиш, қизиқувчанлик эҳтиѐжини пайдо қилади. Бу 

эҳтиѐж тараққиѐтнинг маълум бир даврида, масалан, боғча ѐшидан бошлаб 

қониқтирила бошлайди. Болага сотиб олиб берилган китоблар, дафтар ва 

бошқа ўқув қуроллари, маълум таълим масканида ташкил этилган шарт-

шароитлар ва у ердаги бевосита билим олишга қаратилган фаолиятнинг ўзи, 

бола учун мотив ўрнини босади. Яна бир оддий мисол: қўлингизда китоб бор. 

Сиз ҳали уни ўқишни бошламадингиз. Лекин ўқиш истаги бор, шу истакнинг 

ортида эса, ўша мазмунни билиш ва унинг моҳиятини билиб олиш эҳтиѐжи 

туради. Рус олими Р. Немов шахсдаги мотивацион соҳани қуйидагича 

тасаввур қилади. Умуман, ҳар қандай шахсдаги мавжуд эҳтиѐжларни икки 

гуруҳга бўлиш мумкин: 

1. Биологик эҳтиѐжлар - бу - физиологик (ташналик, очлик, уйку), жинсий, 

мослашув эҳтиѐжлари. 

2. Ижтимоий эҳтиѐжлар - бу - меҳнат қилиш, билиш, эстетик ва ахлоқий-

маънавий эҳтиѐжлар. 

 Эҳтиѐжларни биологик ҳамда ижтимоий турларга бўлганимиз билан 

шу нарсани унутмаслигимиз лозимки, шахсдаги ҳар қандай эҳтиѐжлар ҳам 

ижтимоийлашган бўлади, яъни, улар ўша жамият ва муҳитдаги қадриятлар, 

маданий нормалар ва инсонлараро муносабатлар характерига боғлиқ бўлади. 

Масалан, энг табиий ва тушунарли ҳисобланган бизнинг емишга - овқатга 

бўлган эҳтиѐжимизни олсак, у ҳам конкрет муҳитга қараб турлича 

ҳаракатларни келтириб чиқаради. Яна мисол учун, туй маросимлари ѐки 

жуда тўкин дастурхон атрофида ўтирган одам нима учун шунчалик кўп овқат 

истеъмол қилиб юборганини билмай қолади. Агар бу табиат қўйни ѐки пахта 

даласидаги ҳашар бўлса-чи, бир бурда иссиқ нон ҳам бутун танага роҳат 

бахш этувчи малҳам бўлиб, очликни билинтирмайди. Камтарона 

дастурхондан овқат еб ўрганган киши оз-оз ейишга ўрганса, ѐшлигидан 

нормадан ортиқ еб ўрганган одам врач олдига бориб, ўзи учун оздирувчи 

дори-дармон сўраса сўрайдики, лекин уйда ўзи емишини назорат қилиши 

кераклигини билмайди. Демак, бу ҳам маданиятга, этикага, оила муҳитига 

бевосита боғлиқ нарса экан. 

 Умуман шахс ижтимоий хулқи мотиви ҳақида гап кетганда, унинг икки 

томони ѐки элементи ажратилади: ҳаракат дастури ва мақсад. Ҳаракат 

дастури мақсадга эришишинг воситаларига аниқлик киритади. Шунинг учун 

ҳам дастурда назарда тутилган воситалар мақсадга эришишни оқлаши керак, 

акс холда дастур ҳеч нарса бермайди. Масалан, баъзи ота-оналар 

фарзандларини яхши тарбиялаш ва ундан идеалларидаги шахс етишиб 

чиқишини орзу қилиб, унинг олдига жуда оғир тарбиявий шартларни 

қўядилар, бола эркинлиги бўғилади, у қатъий назорат муҳитида ушланади. 

Оқибатда бола кейинчалик бошқариб бўлмайдиган, қайсар, унча-мунча 

ташқи таъсирга берилмайдиган бўлиб қолиб, ҳар қандай бошқа ижтимоий 

шароитда қийналадиган бўлиб қолади. Шунинг учун ҳам мотив ҳар доим 

англанган, эҳтиѐжлар мувофиқлаштирилган, мақсадлар ва унга етиш 

воситалари аниқ бўлиши керак. Шундагина ижтимоий хулқ жамиятга мос 

бўлади. 

4. Мотивларнинг турлари  

Мотивлар қуйидаги туркумларга ажратилади: шахснинг ижтимоий 

эҳтиѐжларига мос мотивлар; умумийликка эга бўлган мотивлар; фаолиятга 

мос мотивлар; пайдо бўлиш хусусияти, муддатига кўра мотивлар; акс этиш 

даражаси нуқтаи-назаридан иерархик вужудга келган мотивлар. 

Психологик маълумотларга кўра ҳар қандай фаолият муайян мотивлар 

таъсирида вужудга келади ва етарли шарт-шароитлар яратилгандагина 

амалга ошади. Шунинг учун таълим жараѐнида ўзлаштириш, эгаллаш ва 

ўрганишни амалга оширишни таъминлаш учун ўқувчиларда ўқув мотивлари 

мавжуд бўлиши лозим. 

Турли касб эгалари фаолияти мотивларини ўрганишда 

мотивлар характерини билиш ва уларни ўзгартириш муаммоси аҳамиятга эга. 

Шундай мотивлардан бири турли хил фаолият соҳаларида муваффақиятга 

эришиш мотиви бўлиб, бундай назариянинг асосчилари америкалик 

олимлар Д. Макклелланд, Д. Аткинсон ва немис олими Х. Хекхаузенлар 

ҳисобланади.  Уларнинг фикрича, одамда турли ишларни бажаришини 

таъминловчи асосан икки турдаги мотив бор: муваффақиятга эришиш 

мотиви ҳамда муваффақиятсизликлардан қочиш мотиви. Одамлар ҳам у 

ѐки бу турли фаолиятларни киришишда қайси мотивга мўлжал қилишларига 

қараб фарқ қиладилар. Масалан, фақат муваффақият мотиви билан 

ишлайдиганлар олдиндан ишонч билан шундай иш бошлайдиларки, нима 

қилиб бўлса ҳам ютуқка эришиш улар учун олий мақсад бўлади. Улар ҳали 

ишни бошламай туриб, ютуқни кутадилар ва шундай ишни амалга 

оширишса, одамлар уларнинг барча ҳаракатларини маъқуллашларини 

биладилар. Бу йўлда улар нафақат ўз куч ва имкониятларини, балки барча 

ташқи имкониятлар - таниш-билишлар, маблағ каби омиллардан ҳам 

фойдаланадилар. 

Бошқача хулқ-атворни муваффиқиятсизликдан қочиш мотивига таянган 

шахсларда кузатиш мумкин. Масалан, улар биринчилардан фарқли, ишни 

бошлашдан аввал нима бўлса ҳам мувафикиятсизликка дучор бўлмасликни 

ўйлайдилар. Шу туфайли уларда кўпроқ ишончсизлик, ютуқка эришишга 

ишонмаслик, пессимизмга ўхшаш ҳолат кузатилади. Шунинг учун бўлса 

керак, охир-оқибат улар барибир муваффиқиятсизликка учраб, «Ўзи сира 

омадим юришмайдиган одамман-да» деган хулосага келадилар. Агар 

биринчи тоифали шахслар бир ишни муваффиқиятли тугатгач, кўтаринки руҳ 

билан иккинчи ишга киришишса, иккинчи тоифа вакиллари, ҳар қандай 

ишни якунлагандан сўнг, унинг натижасидан қатъий назар, руҳан 

тушкунликка тушадилар ва оғриниш ҳисси билан бошқа ишга киришадилар. 

Бу ўринда талабчанлик деган сифатнинг роли катта. Агар муваффиқиятга 

йўналган шахсларнинг ўзларига нисбатан қўйган талаблари даражаси ҳам 

юқори бўлса, иккинчи тоифа вакилларининг талаблари аксинча, паст бўлади. 

Бундай ташқари ҳар биримиздаги ўзимиздаги реал қобилиятлар тўғрисидаги 

тасаввурларимиз ҳам ушбу мотивларнинг фаолиятдаги ўрнига таъсир 

кўрсатади. Масалан, ўзидаги қобилиятларга ишонган шахс ҳаттоки, 

мағлубиятга учраса ҳам, унчалик қайғурмайди, кейинги сафар ҳаммаси яхши 

бўлишига ишонади. Ишончсиз шахс эса кичкина берилган танбеҳ ѐки 

танқидни ҳам жуда катта руҳий азоб билан қайғуриб бошдан кечиради. 

Унинг учун ҳам шахснинг у ѐки бу вазиятларда қайғуриш сифати ҳам маълум 

маънода мотивлар характерини белгилайди. 

Шундай қилиб, мотивлар тизими бевосита шахснинг меҳнатга, 

одамларга ва ўз-ўзига муносабатларидан келиб чиқади ва ундаги характер 

хусусиятларини ҳам белгилайди. Уларнинг ҳар биримизда реал шарт-

шароитларда намоѐн бўлишини бирор масъулиятли иш олдидан ўзимизни 

тутишимиз ва муваффақиятларга эришишимиз билан баҳоласак бўлади. 

Масалан, масъулиятли имтихон топшириш жараѐнини олайлик. Баъзи 

талабалар имтихон олдидан жуда қайғурадилар, ҳаттоки, қўрқадилар ҳам. 

Улар учун имтихон топшириш жуда катта ташвишдай. Бошқалар эса бу 

жараѐнни босиқлик билан бошдан кечириб, ичидан ҳаяжонланаѐтган 

бўлсалар ҳам, буни бошқаларга билдирмайдилар. Яна учинчи тоифа 

кишилари умуман беғам бўлиб, сира койимайдилар. Табиий, шунга мувофиқ 

тарзда, ҳар бир тоифа вакиллари ишининг муваффақияти ва  фаолиятнинг 

самараси турлича бўлади. Бунга ҳар бир шахсдаги даъвогарлик даражаси ҳам 

таъсир қилади. Даъвогарлик даражаси юқорироқ бўлганлар билган-

билмаганини исбот қилишга ўринсалар, ана шундай даражаси пастлар бор 

билганини ҳам яхши айтиб беролмай, яна ўқитувчи билан тортишмайдилар 

ҳам.   

Шунинг учун ҳам ҳар биримиз ижтимоий фаолият мотивларидан 

ташқари, шахсий ҳислатларимизни ҳам билишимиз ва онгли тарзда 

хулқимизни бошқара олишимиз керак.  

5.Мотивларнинг англанганлик даражаси: ижтимоий установка ва 

уни ўзгартириш муаммоси 

Юқорида таъкидлаганимиздек, мотивлар, яъни ҳатти-

ҳаракатларимизнинг сабаблари биз томонимиздан англаниши ѐки 

англанмаслиги ҳам  мумкин. Юқорида келтирилган барча мисолларда ва 

ҳолатларда мотив аниқ, яъни шахс нима учун у ѐки бу турли фаолиятни 

амалга ошираѐтганлигини, нима сабабдан муваффақиятга эришаѐтганлиги 

ѐки мағлубиятга учраганини билади. Лекин ҳар доим ҳам ижтимоий 

хулқимизнинг сабаблари бизга аѐн бўлавермайди. Англанмаган ижтимоий 

хулқ мотивлари психологияда ижтимоий установка (инглизча «attitud») 

ҳодисаси орқали тушунтирилади. 

Ижтимоий установка шахснинг ижтимоий объектлар, ҳодисалар, 

гуруҳлар ва шахсларни идрок қилиш, баҳолаш ва қабул қилишга нисбатан 

шундай тайѐргарлик ҳолатики, у бу баҳо ѐки муносабатнинг аслида қачон 

шаклланганлигини аниқ англамайди. Масалан, Ватанимизни ҳаммамиз 

севамиз, байроғимиз муқаддас, немис инвесторларга ишонамиз, негрларга 

рахмимиз келади, тижорат ишлари билан шуғулланадиганларни албатта 

пулдор, бадавлат, деб ҳисоблаймиз ва ҳакозо. Бу  тасаввурлар, баҳо ва 

ҳиссиѐтлар қачон ва қандай қилиб онгимизда ўрнашиб қолганлигига эътибор 

бермасдан юқорида санаб ўтган ҳиссиѐтларни бошдан кечираверамиз. Мана 

шуларнинг барчаси ижтимоий установкалар бўлиб, уларнинг мазмун 

моҳияти аслида ҳар бир инсон ижтимоий тажрибаси давомида шаклланади ва 

узоқ муддатли хотирада сақланиб, конкрет вазиятларда руѐбга чиқади.  

Америкалик олим Г. Оллпорт ижтимоий установканинг уч компонентли 

тизимини ишлаб чиққан: 

А. Когнитив компонент - установка объектига алоқадор билимлар, 

ғоялар, тушунча ва тасаввурлар мажмуи; 

Б. Аффектив компонент - устновка объектига нисбатан субъект ҳис 

қиладиган реал ҳиссиѐтлар (симпатия, антипатия, лоқайдлик каби эмоционал 

муносабатлар); 

В.  Ҳаракат компоненти - субъектнинг объектга нисбатан реал 

шароитларда амалга ошириши мумкин бўлган ҳаракатлари мажмуи (хулқда 

намоѐн бўлиш). 

 Бу уч хил компонентлар ўзаро бир-бирлари билан боғлиқ бўлиб, 

вазиятга қараб у ѐки бу компонентнинг роли устиворроқ бўлиши мумкин. 

Шуни айтиш лозимки, компонентлараро монандлик бўлмаслиги ҳам мумкин. 

Масалан, айрим талабалар талабалик бурчи ва тартиб - интизом билан жуда 

яхши таниш бўлсалар ҳам, ҳар доим ҳам унга риоя қилавермайдилар. 

«Тасодифан дарс қолдириш», «жамоатчилик жойларида тартибни бузиш» 

каби ҳолатлар когнитив ва ҳаракат компонентларида уйғунлик йўқлигини 

кўрсатади. Бу бир қарашда сўз ва иш бирлиги тамойилининг турли 

шахсларда турлича намоѐн бўлишини эслатади. Агар одам бир неча марта 

била туриб, ижтимоий хулқка зид ҳаракат қилса, ва бу нарса бир неча марта 

қайтарилса, у бу ҳолатга ўрганиб қолади ва установкага айланиб қолиши 

мумкин. Шунинг учун ҳам биз ижтимоий нормалар ва санкциялар 

воситасида бундай қарама-қаршилик ва тафовут бўлмаслигига ѐшларни 

ўргатиб боришимиз керак. Бу шахснинг истиқболи ва фаолиятининг 

самарадорлигига бевосита таъсир кўрсатади. 

5 - МАВЗУ. ШАХСНИНГ ИЖТИМОИЙ БОРЛИҚНИ БИЛИШИ. 

Режа: 

1. Билиш жараѐнлари ва профессионал фаолият.  

2. Билиш жараѐнлари.  

3. Идрок ва унинг хусусиятлари, қонунлари.  

4. Хотира ва шахс тажрибасининг бойлиги.  

5. Хотиранинг қонунлари. 

6. Билиш жараѐнларини бошқариш усуллари. 

7. Тафаккур шакллари ва операциялари 

1. Билиш жараѐнлари ва профессионал фаолият 

Профессионал фаолият шахсдан жуда кўп билимларни ҳамда 

малакаларни талаб қилади. Нима учун у ѐки бу касбни танлаганини англаб 

етган шахс (мотивлар муаммоси), энди ўз фаолияти ва қобилиятларини 

бошқара билиши ва ўз устида муттасил ишлаб, малакаларини орттириб 

бориши шарт. Профессионал билимдонлик шу нуқтаи назардан шахс 

умумий маданиятининг шундай йўналишики, унга фақат касбига тааллуқли 

бўлган билимлардан ташқари шу билимларнинг ҳосил бўлиш йўллари ва 

малакаларнинг такомиллашувини таъминловчи психологик жараѐнлар ва 

ҳолатларни билишни ҳам тақозо этади. Бу психологияда билиш жараѐнлари 

ва уларнинг моҳиятини ва кечишини билиш демакдир.  

 Маълумки, одамлар бир-бирларидан кўп жиҳатлари билан фарқ 

қиладилар. Масалан, айримлар кўрган-кечирганларини жуда яхши эсда олиб 

қолиб, керак вақтда аниқ эсга тушира оладилар. Баъзилар кўзи билан кўрган 

ҳар қандай объектни майда деталларигача баѐн этиш қобилиятига эга. Яна 

бирлари эшитган нарсалари хусусида аниқрок фикрлайди, кимдир содда, 

равон тилга ўз ҳис-кечинмаларини айта олса, бошқалар - ҳар бир хикояга 

албатта, фантазия элементларини қўшишга мойил бўладилар. Демак, 

одамларнинг ташқи оламдан оладиган таассуротлари ва уларни онгда 

тартиблаштириш қобилиятлари ҳар хил бўларкан. Иккинчи томондан, 

шундай касб-корлар борки, у шахсдаги у ѐки бу сифатларнинг 

мукаммалашиб боришига имкон беради. Масалан, йирик автоматик 

бошқарув тизимларида ишлайдиган оператор ўз диққатини ҳар қандай майда 

ўзгаришларга ҳам қаратишга ўрганса, конструктор мавҳум математик ҳисоб - 

китобларга уста бўлиб боради. Иқтисодчи - молиячи пулнинг ҳар бир 

тийинидан фойда олишга ўрганса, шоир табиатан барча ҳодиса ва вокеаларни 

бадиий бўѐқларда, ўзига хос идрок қилишга мойиллиги ошади. Демак, 

одамнинг ташқи олам хосса ва хусусиятларини онгида акс эттириши унинг 

иқтидори ўсиши ва профессионал малакалари ривожланганлигига боғлиқ 

тарзда кечади. Шунинг учун ҳар онгнинг муҳим акс эттириш шакллари 

бўлмиш билиш жараѐнлари - идрок, сезгилар, хотира, диққат, тафаккур, 

ирода ва ҳиссиѐтларнинг инсон ҳаѐти ва профессионал ўсишидаги ролига 

тўхтаб ўтамиз. 

Бу жараѐнлар инсонга жуда яқин ва таниш. Чунки ҳар биримиз 

онгимиз борлигини, атрофдаги нарсалар ва ҳодисаларнинг айрим алоҳида 

ҳамда яхлит хусусиятларини биламиз. Бу нарса ва ҳодисалар бизда ҳар бир 

алоҳида шароитда ўзига хос ҳиссий - кечинмаларни келтириб чиқаришини 

ҳам биламиз. Масалан, қорнингиз оч қолганда, емишга бўлган талабингизни 

ҳақиқатан бор ѐки йўқлигини бировлардан сўрамайсиз-ку?  Ёки китоб 

мутоала қилаѐтган шахс шу китобни рост билан ҳам ўзи ўқиѐтганлигини 

бошқалардан сўрамайди. Бундай ишлар ўз-ўзидан табиий жараѐнлардай 

кечаверади. Фақат имтиҳон пайтида кеча кечаси билан мутоаала қилиб, 

ўрганиб чиққан материални нега ҳозир домла олдида эслай 

олмаѐтганлигингиз сизни кўпроқ қизиқтиради ва сиз «Хотирам устида 

ишлашим керак» деган хулосага келасиз. 

Дарҳақиқат, билиш жараѐнлари ҳам маълум маънода бошқариладиган 

жараѐнлар бўлиб, агар сиз ўз имкониятларингизни кенггайтириш ѐки 

иқтидор даражангизни орттирмоқчи бўлсангиз, бу жараѐнларга оид маълум 

қоидалар ва хусусиятларни билиб олишингиз керак. 

2. Билиш жараѐнлари 

Инсон онги бир қарашда яхлит нарса, аслида у айрим алоҳида 

жараѐнлардан иборат. Шунинг учун ҳам атроф-муҳитни, ўзимизни 

билишимизга имкон берувчи онгни ўрганиш учун уни алоҳида психик 

жараѐнларга бўлиб ўргана бошлаганлар. Бу жараѐнлар - сезгилар, идрок, 

хотира, диққат, тафаккур, нутқ ва бошқалардир. Бу жараѐнлар шу қадар бир-

бирлари билан боғлиқки, бирини иккинчисиз тасаввур қилишнинг ўзи қийин. 

Масалан, кўриб идрок қилиб турган нарсангизни фикрламай кўрингчи, унинг 

моҳиятини биласизми? Диққат билан кўрган ѐки ўқиган текстингизни эслаб 

қоласиз. Ёки бирор нарса тўғрисида фикрлаш учун бизга бир вақтда ҳам 

илгариги идрок образлари, ҳам эслаб қолиш маҳоратимиз, ҳам ички 

нутқимиз, иродамиз ва диққат керак бўлади. Ҳаттоки, тасодифан қўлимизга 

кириб кетган зирапчага берган реакциямиз ҳам эмоциялардан ташқари, ўша 

нарсанинг бу ерда қандай пайдо бўлганлиги каби қатор тафаккур 

жараѐнларини келтириб чиқаради. 

Мураккаб компьютер техникаси чиққандан кейин одамнинг ўз психик 

жараѐнларига қизиқиши янада ортди.  Энди маълумотларни қабул қилиш 

(анъанавий идрок деб аталувчи жараѐнга ўхшаш), уларни қайта ишлаш 

(тафаккурга ўхшаш) ва уни сақлаш (хотира) ҳақида кўп гапирадиган бўлиб 

қолдик. Лекин бу инсондаги табиий жонли жараѐнлар аҳамияти ва тарбияси 

масаласини янада юқори кўтарди. 

Психология соҳасида экспериментал ишларнинг муваффақиятли 

амалга оширилиши аслида инсон психикаси компьютердан кўра 

мураккаблиги ва одам англаган маълумотларидан кўпрок нарсаларни идрок 

қилиб, қабул қилишини исботлади. Масалан, махсус асбоблар ѐрдамида 

аслида одам кўрмаѐтган, ҳис қилмаѐтган жуда кучсиз сигналлар ҳам 

физиологик реакцияларни келтириб чиқараѐтганлиги қайд этилди. Масалан, 

шу нарса аниқланганки, одам кино кўраѐтганда бир секундда 24 кадрни 

идрок қилади ва бирор тасвир кўз ўнгида гавдаланади. Психологлар шундай 

эксперимент қилишди: кунларнинг бирида ўзига хос тасвир намоѐн этилди. 

24 та кадр ўрнига 25 кадр бериб, ўша 25-кадрда «Кока - қола ичинг» деган 

ѐзув берилди. Табиий, оддий идрок бу битта кадрни илғамайди. Лекин 

кинотеатр буфетида ушбу ичимликни ичиш кадрдан кейин 18 фоизга ошган. 

Демак, аслида онг бу маълумотни қабул қилган, лекин реал англаш, 

ойдинлашув  рўй бермаган экан. 

Аналогик ҳолат хотирамизда ҳам тез-тез рўй беради. Кимнидир 

учратиб қоламизда, ўйланамиз: қаерда кўрган эканман? Ҳеч эслолмайсиз, 

лекин юзи, кўзи ва бошқа сифатлари танишдай. Буни ҳам шундай изоҳлаш 

лозимки, одам кўрган-кечирганлари аслида мияда сақланади, биз онг 

соҳасига айримларинигина чиқара оламиз. Фақат, касал бўлиб ѐки бирор 

нарсадан қаттиқ ташвишга тушганимизда калламизга ҳар хил уй-фикрлар 

келаверади. Ўшалар аслида бор нарсаларнинг беихтиѐр тикланиши. 

Онгдаги маълумотларнинг аслида миямиздагилардан камлигининг 

асосий сабаби - одам ҳар қандай маълумотни саралаб, танлаб қабул қилади, 

ўзи учун «аҳамиятсиз» деб баҳолаган нарсага диққат ҳам қилмайди, эслаб 

қолмайди ҳам. У ўз онгида барча мавжуд маълумотни ўзига хос тарзда қайта 

ишлайди, ўзгартиради. Шунинг учун ҳам ҳар бир инсон ўзига хос ва 

қайтарилмасдир - индивидуалдир, дейилади. Билиш жараѐнлардаги 

индивидуаллик сабабларини тушуниш учун энг муҳим билиш жараѐнлари 

билан танишамиз. 

Сезгилар тўғрисидаги илмий таълимотларга биноан нарсалар ва 

уларнинг хоссалари, уларнинг таркибий қисмлари, хусусиятлари, шакллари, 

ҳаракати бирламчи ҳисобланиб сезгиларнинг ўзи эса ташқи ва ички 

қўзғатувчиларнинг сезги аъзоларига таъсир этишининг маҳсулидир. 

Инглиз олими Ч.Шеррингтон сезгиларнинг ушбу таснифини беради: 

 1) экстериорецептив сезгилар, яъни ташқи муҳитдаги нарса ва 

ҳодисаларнинг хусусиятларини акс эттиришга мослашган  рецепторлар. 

2) интериорецептив сезгилар, яъни инсон ички тана аъзолари 

ҳолатларини акс эттирувчи сезгилар. 

3) проприорецептив сезгилар, яъни инсон танаси ва гавдасидаги турли 

ҳолатларни ва ҳаракатларни мускуллар билан боғловчи сезгилар. 

Биринчи туркум сезгиларни кўриш, эшитиш, ҳидлаш, тери-туюш, 

таъм-маза каби турлар ташкил қилади. Кўриш 380-770 гача миллимикрон 

диапазондаги электромагнит нурлардан иборат. Эшитиш частотаси 16 дан 

20 000 гача бўлган товуш тўлқинларидан иборат. Тактил сезгилари механик 

қўзғатувчиларнинг тери юзасида таъсири натижасида ҳосил бўлади. Улар 

учун сезгининг яширин даври 130 миллисекунд, оғриқ сезгилари учун эса 

370 миллисекунд тўғри келади, маза-таъм сезгиси эса тил юзасига таъсир 

этилгандан сўнг 50 миллисекунд вақт оралигида ҳосил бўлади.    Кўриш 

сезгилари бош миянинг орқа бўлагига жойлашган, эшитиш сезгилари эса 

миянинг тепа бурмасида жойлашган. Тери-туюш, ҳаракат сезгилари миянинг 

марказий бурмаси орқа қисмида жойлашган.   

3.Идрок ва унинг хусусиятлари, қонунлари. 

Психологларнинг фикрича, инсон ниманики идрок қилса, уни фигура 

ва фонда идрок қилади. Фигура - шундай нарсаки, уни аниқ англаш, 

ажратиш, кўриш, эшитиш ва туйиш мумкин. Фон эса аксинча, ноаниқроқ, 

умумийроқ нарса бўлиб, аниқ объектни ажратишга ѐрдам беради. Масалан, 

гавжум бозорда кетаѐтган тақдирда ҳам ўз исмимизни биров айтиб чақирса, 

дарров ўша тарафга қараймиз. Исм - фигура бўлса, бозордаги шовқин - фон 

ролини ўйнайди. Бошқача қилиб айтганда, биз бирор нарсани идрок 

қилаѐтган пайтимизда уни албатта бирор фондан ажратиб оламиз. Масалан, 

гул бозорида айнан қип-қизил атиргул сизга ѐқиб қолиб, ўшани ҳарид 

қиласиз, қолган гуллар фондай онгингиз активига ўтмайди.  

Шундай қилиб, идрок - бу билишимизнинг шундай шаклики, у 

борлиқдаги кўплаб, хилма-хил предмет ва ҳодисалар орасида бизга айни 

пайтда керак бўлган объектни хосса ва хусусиятлари билан яхлит тарзда 

акс этишимизни таъминлайди. Яъни, идрокнинг асосида нарса ва 

ҳодисанинг яхлитлашган образи ѐтадики, бу образ бошқаларидан фарқ 

қилади. Идрок ўзига нисбатан соддароқ бўлган сезги жараѐнларидан ташкил 

топади. Масалан, олманинг шаклини, хидини, мазасини, рангини сезамиз, 

яъни алоҳида-алоҳида хоссалар онгимизда акс этади. Бу - сезгиларимиздир. 

Сезгилар яхлит тарзда идрок жараѐнини таъминлайди. Лекин олимлар 

идрокни сезгиларнинг оддийгина, механик тарздаги бирлашуви, деган 

фикрга мутлоқ қаршилар. Чунки идрок онгли, мақсадга қаратилган мураккаб 

жараѐн бўлиб, унда шахснинг у ѐки бу объектга шахсий муносабати ва 

идрокдаги фаоллиги асосий роль ўйнайди. Масалан, буни исботи учун 

кўпинча Рубин фигураси тавсия этилади. Унда иккита қора профиль оқ 

фонда берилган. Бир қарашда айримлар бу расмларга қараб, «Бу - ваза» деб 

атаса, бошқалар уни бир-бирига қараб турган икки киши юзининг ѐн 

томондан кўриниши, деб таърифлаши мумкин. Шуниси характерлики, 

биринчи марта шу расмни кўрган одам уни яхлит идрок қилиб, нима 

эканлигини тушунишга ҳаракат қилади, лекин бирор фигурани кўргач, 

маълум вақтгача бошқасини кўрмай туради. Агар шу идрок даражаси қолса, 

яъни яна ниманидир кўришни хохламаса, у иккинчи фигурани кўрмаслиги 

ҳам мумкин. Бу биздаги идрок жараѐнларининг фаоллигимизга, объектга 

муносабатимизга бевосита боғлиқлигини кўрсатиб турибди. Иккинчидан, 

идрок бизнинг қайфиятимизга ҳам боғлиқ. Ташвиш билан йўлакчадан ўтиб 

кетаѐтиб, оѐғингиз тагидаги нарса тугул, рўпарадаги одамни ҳам кўрмай 

қолишингиз мумкин. Ёки санъат музейида томоша қилиб юрган икки киши 

бир расмда тамоман ҳар хил нарсаларни, элементларни кўриши мумкин. 

Яхши қайфиятда, яхши дўстлар компаниясида истеъмол қилган таом сизга 

жуда мазалидай туюлади. Агар талаба бирор фан предметидан қарздор бўлиб 

қолса, оч қоринга еган ширин таоми ҳам «таътимайди», ҳатто нима еганини 

ҳам унутиб қўяди. Ёмон қайфият кўпроқ қора, нурсиз рангларни идрок 

қилишга мойил бўлса, яхши, кўтаринки қайфият, аксинча, ҳамма нарсани энг 

ѐқимли рангларда «кўради». Бу яна бир бор идрокнинг оддийгина акс 

эттириш ѐки билиш жараѐни эмас, балки шахсдаги фаол установкаларга 

боғлиқ бўлган, мантиқан асосланган онгли жараѐн эканлигини исботлайди. 

Шахс идрок қилиши жараѐнларига хос бўлган бир нечта қонуниятлар 

психолог олимларнинг ѐзган илмий адабиѐтларда келтирилган, биз уларнинг 

айримларини белгилаймиз:  

А. Фигура ва фоннинг илгариги ҳаракатга боғлиқлиги қонуни. Бу 

қонуннинг маъноси: одам илгариги тажрибасида бўлган, бевосита тўқнаш 

келган нарсаларини идрок қилишга мойил бўлади. Агар бирор предметни у 

илгари фигура сифатида идрок қилган бўлса, демак, кейинги сафар ҳам уни 

айнан фигурадай идрок қилади, агар фон бўлган бўлса, табиий, фондай қабул 

қилади. Бу қонуннинг ҳаѐтдаги ўрни чет давлатларда борган туристлар 

тажрибасига таяниб тушунтирилиши мумкин. Ўзбекистонликлар Ер 

куррасининг қайси бурчагида бўлмасин, ўзбек дупписи ѐки атлас кўйлакни 

жуда тез илғаб оладилар ва суюниб кетадилар ҳам. Ёнидаги шериклари ўзбек 

бўлса ҳам, айнан дўппили ўзбекни кўриб, кўзлари яшнаб кетади. Бошқа 

миллат вакиллари, масалан, нигериялик ҳам миллий куйлагида юрган 

бўлиши мумкин, лекин ўзбек турист учун бу кийим фон эди, фонлигича 

қолади ҳам. 

Б. Идрокнинг константлилиги қонуни. Бу қонун маълум маънода 

олдингисига боғлиқ. Яъни бунда ҳам илгариги тажриба катта роль ўйнайди. 

Маъноси: одам ўзига таниш бўлган нарсаларни ўша хосса ва хусусиятлар 

билан ўзгаришсиз идрок қилишга мойилдир. Масалан, самолѐт ичида ўтириб 

ерга қараганмисиз? Автомобил йўллари, уларда ҳаракат қилаѐтган 

машиналар кичкина кўринади, лекин биз уларни ҳозир кичрайиб қолган, деб 

идрок қилмаймиз-ку? Аслида кўз корачиғимиздаги акс кичкина бўлса-да, 

уларни ўзимиз «тўғрилаб» алоҳида предметлар сифатида идрок қилаверамиз.  

 Бу ўринда бир этнографнинг Африкадаги кузатиши ҳақида мисол 

келтириш жоиздир. У кунларнинг бирида пигмейлар деб аталувчи қабила 

вакилларидан бири билан қуюқ ўрмондан чиққан (бу қабиланинг умри калин 

ўрмонда ўтади). Рўпарада яйловда сонсиз моллар подаси ўтлаб юрган бўлган. 

Этнограф уларни оддий моллар подаси сифатида идрок қилган, пигмей эса 

уларни  чумолиларга ўхшатиб, уларнинг кўплиги ва кичиклигидан  

ҳайратланган. Олимда идрокнинг константлиги намоѐн бўлган бўлса, унинг 

шеригида унинг бузилганлиги кузатилган.  

Демак, идрокимизнинг константлиги, яъни илгариги тажриба асосида 

нарсаларнинг хосса ва хусусиятларини ўзгартирмай, турғун холда яхлит 

тарзда идрок қилиш хусусияти бизга ташқи муҳитда тўғри мослашувимиз, 

нарсалар дунѐсида адашмаслигимизни таъминлайди. Константлик - 

«constanta» сўзидан олинган бўлиб, ўзгармас, доимий деган маънони 

билдиради. 

В. Кутишлар ва тахминларнинг идрокка таъсири. Кўпинча бизнинг 

идрокимиз айни пайтда биз нималарни кутаѐтганимизга боғлиқ бўлиб 

қолади. Биз ўзимиз кутгандан ҳам кўп пайтларда ўзимиз кўргимиз келган 

нарсаларни кўрамиз, эшитгимиз келган нарсани эшитамиз. Масалан, сонлар 

қаторида пайдо бўлган В ҳарфи узоқдан албатта 13 сонидай идрок қилинади, 

ѐки аксинча ҳарфлар орасидаги 13 «В» га жуда ўхшайди. Кечаси ѐлғиз қолиб 

кимнидир кутаѐтган бўлсангиз, ҳар қандай жуда секин шарпа ҳам оѐқ 

товушларига ўхшайверади. Соғинган дўстингизга бирор жиҳати билан 

ўхшаш бўлган одамни кўрсангиз-чи?  

Шундай қилиб, инсон идроки шахсий маъно ва аҳамият касб этган 

маълумот воситасида онгдаги бўшлиқни тўлдиришга ҳаракат қилади. 

Бировнинг орқадан чақиришини кутаѐтган бўлсангиз, негадир албатта, бош 

ҳарфи тўғри келган исмни айтса ҳам тезгинада ўша томонга ўгирилиб 

қарайсиз. Айнан шундай ҳодисалар баъзан идрокдаги хатоликларнинг келиб 

чиқишига олиб келади. Америкалик Дж. Бэгби деган олим стереоскоп орқали 

америкалик ва мексикалик болаларга шакли унчалик аниқ бўлмаган 

слайдларни бирин-кетин кўрсатган. Америкалик болалар уларни бейсбол 

ўйини, оқ сочли қиз ифодаланган десалар, мексикалик болалар уларни 

буқалар жанги, қора сочли қиз, деб таърифлаганлар. Кўпчилик болалар эса 

кўрсатилган иккита расмдан фақат биттасини кўрганини эътироф этганлар. 

Демак, бизнинг идрокимиз, унинг мазмуни маданий ва маънавий муҳитга 

ҳам боғлиқ бўлиб, бу кутишлар тизимидан келиб чиқаркан. 

Г. Ўзгармас маълумотнинг идрок қилинмаслиги қонуни. Бу 

қонуннинг моҳияти шундаки, мунтазам таъсир этувчи маълумот онгда узоқ 

ушлаб турилмайди. Масалан, ўтирганингизда соатнинг тикқилашини 

эшитганмисиз? Ҳа, товуш эшитилади, лекин маълум вақт ўтгандан сўнг у йўқ 

бўлиб қолгандай - эшитилмайди. Ёки эксперимент шароитида ѐлғиз битта 

нуқтадаги ѐруғлик манбаи кўзга таъсир этилиб, кўз ҳам шу нуқта билан бир 

вақтда ҳаракатга келтириб турилганда, 1-3 секунддан сўнг одам ѐруғлик 

манбаини кўрмай қўйгандек. Шунга ўхшаш экспериментлар барча идрок 

турларида ҳам синалган. Паст оҳангли куй ҳам маълум вақтдан кейин 

эшитмагандай ҳисни келтириб чиқаришини синаб кўришингиз мумкин.  

Нутқ воситасида ҳадеб бир хил сўзларни қайтаравериш 

психотерапевтик практикада гипнотик ҳолатни келтириб чиқарувчи омил 

сифатида ишлатилади. Чунки бир хил сўзлар ҳадеб қайтарилаверса, улар 

ўзининг маъно - моҳиятини ҳам йўқотади. Масалан, кўчаларда юрадиган 

«фолбинлар»ни кўрганмисиз? Улар автоматик тарзда айтадиган сўзлари 

аслида уларнинг ўзлари учун умуман маъносини йўқотган («бахтингдан 

очайми, тахтингдан очайми?» ва ҳакозо шунга ўхшаш сўзлар). Ҳар қандай 

ҳаракат ҳадеб қайтарилаверса, «психологик тўйиниш» ҳодисаси рўй беради 

ва ҳаракатлар автоматлашиб, унинг айрим деталлари умуман онг 

назоратидан чиқади. Масалан, маҳоратли раққоса ҳар қандай рақсга ҳам 

чиройли, жозибали ҳаракатлар билан ўйин тушиб кетаверади. 

Д. Англанганлик қонуни. Идрок қилаѐтган шахс учун фигуранинг 

англанганлги, унинг зарурати ва маъноси катта аҳамиятга эга бўлади. Агар 

биз кузатаѐтган предмет, эшитаѐтган нутқ ѐки ҳис қилаѐтган нарсамиз 

маъносиз, тушунарсиз, ноаниқ бўлса, биз жуда тез чарчаймиз ва толиқамиз. 

Масалан, хитой тилини билмайдиган одам шу тилда сўзлашувчилар орасига 

тушиб қолса, психологик жиҳатдан жуда қийналади. Яъни, бизга барча 

нарсаларда бирор маъно ва мазмун керак. Одам одатда тушунадиган 

нарсасинигина идрок қилади. Ҳаттоки, маърузачининг бугун тушунтираѐтган 

маърузасидаги фактлар сизнинг тушунчаларингиз ва билим доирангиздан 

узоқ бўлса, профессорга қараб ўтирган бўлсангиз ҳам унинг гаплари 

қулоғингизга кирмайди. Шундай пайтларда «Нима деяпти ўзи?» деб 

қўшнимиздан сўраб қўямиз ҳам, зеро маърузаси ўша биз учун қадрдон 

бўлган ўзбек тилида гапираѐтган бўлса ҳам. Синаб кўриш учун ўртоғингизга 

бир нечта сўзлардан иборат қаторни беринг. Улар орасида мазмунан бир-

бирига боғлиқ бўлмаган сўзлар, ҳаттоки маъносиз (тескарисига ѐзилган 

сўзлар) бўлсин. Орага 2-4 та таниш ўзбек тилидаги сўзлардан аралаштиринг. 

Бир дақиқа мобайнида қараб, эслаб қолганини қайтаришни сўрасангиз, ўша 

2-4 та сўзлардан бошқаларни деярли «кўрмаганининг» гувоҳи бўласиз.  

Е. Тахминларни текшириш жараѐнида идрок қилиш. Биз идрок 

жараѐнида илгариги тажрибага таянганимиз билан кўпинча адашамиз, баъзан 

эса ўзимиз учун янгиликлар очиб, тажрибани янада бойитамиз.  Илгариги 

тажриба ва келажакни башорат қилиш инсонга хос хусусият бўлиб, бизнинг 

сезги органларимиз орқали келадиган маълумотларнинг кўлами ва 

имкониятларини янада оширади. Шу нуқтаи назардан олиб қаралганда, идрок 

- ташқи муҳит тўғрисидаги тахминларимизни исбот қилишга қаратилган 

фаол жараѐндир. Биз бевосита идрокимиз «тагига етолмаѐтган», 

«тушунмаѐтган» нарсаларни бевосита ҳис қилгимиз, қўлимиз билан ушлаб 

кўргимиз, улар билан ишлагимиз келади. Яъни, идрок қилинаѐтган нарсада 

ноаниқлик, сир пайдо бўлса, биз «Бу нима бўлди?» деган савол асосида 

тахмин қила бошлаймиз ва уни текшириш учун ҳаракат қиламиз. Айнан 

ҳаракатлар, амалий ишлар идрокимиз имкониятлари ва чегаралари 

кенгайтиради ва англашга ѐрдам беради. Шунинг учун ҳам ҳар бир ишни 

бошлашдан аввал нимага эгамиз, нима керак ва нима қилсак, тезроқ яхши 

натижага эга бўламиз, деган савол билан ўзимиздаги тажрибада бўлган 

билимларимиз билан унчалик аниқ бўлмаган маълумотларни тарозуга солиш 

ва имкон борича нутқимиз, ҳаракатларимиз билан реал тажрибани 

кенгайтиришга интилишимиз керак. Шундай қилиб, бир қарашда оддийроқ 

туюлган идрок ҳам инсон билимлари, тушунувчанлиги ва фаоллиги билан 

боғлиқ психологик жараѐн бўлиб, у аслида шахсий тажрибамизнинг 

бирламчи асоси ва базасидир.   

4. Хотира ва шахс тажрибасининг бойлиги 

Одам кўрган, ҳис қилган ва эшитган нарсаларининг жуда оз 

миқдоринигина эслаб қола олади. Маълум бўлишича, бир вақтнинг ўзида 

одам онгида 7 тадан ортиқ белгига эга бўлган маълумотнинг қолиши қийин 

экан экан. Бу еттита сўз, сон, белги, нарсанинг шакли бўлиши мумкин. Агар 

телефон рақамлари 8 та белгили бўлганда, уни ѐдда сақлаш анча қийин 

бўларкан. Демак, онгнинг танловчанлиги ва маълумотларни  саралаб, териб 

ишлатиши яна бир психик жараѐнни - хотирани билишимиз лозимлигини 

билдиради.  

Одатда биз бирор бир материални ўқийдиган бўлсак, уни ҳеч бир 

ўзгаришсиз эслаб қолишга ҳаракат қиламиз. Лекин ажабланарлиси шундаки, 

борган сари материал маълум ўзгаришларга юз тўтиб, хотирада дастлабки 

пайтдагисидан бошқачароқ бўлиб сақланади. Баъзи бир материал ѐки 

маълумот хохласак ҳам хотирадан ўчмайди, бошқаси эса жуда қаттиқ 

хохласак ҳам керак пайтда ѐдимизга туширолмаймиз Бу каби саволлар, инсон 

билиш жараѐнларидаги энг муҳим саволлар бўлиб, баъзан ўз тараққиѐтимиз 

ва камолатимизни ҳам ана шундай омилларга боғлагимиз келади.  

Маълум бўлишича, инсон мияси ҳар қандай маълумотни сақлаб 

қолади. Агар шу маълумот бирор сабаб билан одамга керак бўлмаса, ѐки 

ўзгармаса, у онгдан табиий тарзда йўқолади. Лекин ҳар доим ҳам бизнинг 

профессионал фаолиятимиз манфаатларига мос маълумотларни эсда сақлаш 

жуда зарур ва шунинг учун ҳам кўпчилик атайлаб хотира тарбияси билан 

шуғулланади. 

Х о т и р а -  бу тажрибамизга алоқадор ҳар қандай маълумотни 

эслаб қолиш, эсда сақлаш, эсга тушириш ва унутиш билан боғлиқ мураккаб 

жараѐндир. Хотира ҳар қандай тажрибамизга алоқадор маълумотларнинг 

онгимиздаги аксидир. 

Инсон хотирасининг яхши бўлиши, яъни ҳис-кечинмаларимиз, кўрган - 

кечирганларимизнинг мазмуни тўлароқ миямизда сақланиши қуйидаги 

омилларга боғлиқ: 

 эсда сақлаб қолиш билан боғлиқ ҳаракатларнинг якунланганлик 

даражасига; 

 шахснинг ўзи шуғулланаѐтган ишга нечоғлик қизиқиш 

билдираѐтганлиги ва шу ишга мойиллигига; 

 шахснинг бевосита фаолият мазмуни ва аҳамиятига муносабатининг 

қандайлигига; 

 шахснинг айни пайтдаги кайфиятига; 

 иродавий кучи ва интилишларига. 

 Хотира жараѐнлари шахснинг фаолиятдаги ютуқларига боғлиқ бўлгани 

учун ҳам, унинг табиати, қандай кечишига кўплаб олимлар аҳамият 

берганлар. Масалан, нима учун одам у ѐки бу маълумотни хотирада 

сақлайди, деган саволга турли олимлар турлича жавоб берадилар. Масалан, 

физиологлар унинг сабабини мияда ҳосил бўладиган нерв боғланишлари - 

ассоциациялар билан боғлашса, биохимиклар - рибонуклеин кислота (РНК) 

ва бошқа биохимик ўзгаришлар оқибатидадир, деб тушунтирадилар. 

 Психологлар эса хотирани доимо инсон фаолияти, унинг шахс учун 

аҳамияти ва мотивлар характери билан боғлайдилар. Чунки шахснинг 

йўналганлиги, унинг ҳаѐтдаги мавқеи ва қобилиятларининг ривожланганлик 

даражаси айнан хотирасининг мазмунига боғлиқ. Шунинг учун ҳаттоки, 

шундай гап ҳам бор: «Нимани эслашингни менга айт, мен сенинг 

кимлигингни айтаман».       

  Амалий нуқтаи назардан хотиранинг самарадорлиги, уни ўқув ва 

меҳнат фаолияти жараѐнида ошириш катта аҳамиятга эга. Чунки кўпинча 

одамлар орасида ишчанроғи, ўқувчи ѐки талабалар орасида билимлироғи ҳам 

бир қарашда хотирасининг кучи билан бошқалардан ажралиб туради. Буюк 

бобокалонимиз Амир Темурнинг хотираси ҳақида афсоналар юради. 

Масалан, у ўз қўл остидаги бекларнинг нафақат исмини, балки отасининг 

исмларини ҳам ѐддан биларкан, учрашувларда бевосита номини айтиб 

мурожаат қиларкан. Бу фазилат ҳам унинг ўз қўл остидагилар орасида 

обрўининг баландлигига таъсир кўрсатган. Американинг машхур 

Президентларидан Авраам Линкольн ҳам ана шундай феноменал хотирани ўз 

яқинлари ва иш юзасидан у билан боғлиқ бўлган ходимларга нисбатан 

намоѐн этиб, лол қолдирган экан. Демак, хотира тарбияси, уни керакли 

йўсинда ривожлантириш - керак бўлса, шахсий обрў ҳамда ишдаги самара 

масаласи билан бевосита боғлиқ экан. 

 Умуман, хотиранинг самарадорлиги  эслаб қолишнинг кўлами ва 

тезлиги, эсда сақлашнинг давомийлиги, эсга туширишнинг аниқлиги билан 

боғланади. Демак, одамлар ҳам айнан шу сифатларга кўра ҳам 

фарқланадилар: 

 материални тезда эслаб қоладиганлар; 

 материални узоқ вақт эсда сақлайдиганлар; 

 истаган пайтда осонлик билан эсга туширадиганлар. 

Баъзи одамларнинг хотирасига хос жиҳатларни туғма деб аташади. Тўғри, 

олий нерв тизими, унинг ўзига хос ишлаш хусусиятлари хотиранинг ўзига 

хос индивидуал услубини белгилаши мумкин. Лекин ҳаѐтда кўпинча 

шахснинг билиш жараѐнлари ва сезги органларининг ишлаш қобилиятларига 

боғлиқ тарзда ажралиб турадиган типлари ҳақида гапиришади. Масалан, 

айрим одамлар кўрган нарсаларини жуда яхши эслаб қолади, демак, уларнинг 

хотираси кўргазмали-образли бўлиб, кўзи билан кўрмагунча, нарсанинг 

моҳиятини тушунмайди ҳам. Бошқалар эса ўзича фикрлаб, номини айтиб, 

мавхум тарзда тасаввур қилмагунча, эслаб қолиши қийин бўлади. Бундайлар 

сўз - мантиқий хотира типи вакилларидар. Яна бир типли одамлар бевосита 

ҳис қилган, «юрагидан» ўтказган, унда бирор ѐркин эмоционал образ қолдира 

олган нарсаларни яхши эслаб қоладилар, бу - эмоционал хотирадир. Лекин 

яна бир хотира эгалари борки, уларни феноменал хотира сохиблари деб 

аташади. Психологияга оид китобларда ана шундай хотирага эга бўлган 

кишилар тўғрисида кўп ѐзилган. Бу шундай кишиларки, улар бир вақтнинг 

ўзида нисбатан жуда катта ҳажмдаги маълумотларни эсда сақлай олади ва 

эсга туширади. Масалан, тарихий шахслар орасида Юлий Цезарь, Наполеон, 

Моцарт, Гаусс, шахмат устаси Алехин каби инсонлар хотираси ана шундай 

ноѐб бўлганлиги ҳақида маълумотлар бор. Таниқли, рус психологи ва 

нейропсихологи А.Р. Лурия ҳам ана шундай хотира сохибларидан бири - 

асли касби журналист бўлган Шерешевский деган шахс хотирасини атайлаб 

узоқ вақт мобайнида ўрганган. Унинг хотираси шундай эдики, Дантенинг 

«Илоҳийлик комедияси»дан олинган узундан-узоқ парчани бир марта қараб 

олгандан сўнг, 15 дақиқадан сўнг сўзма-сўз айтиб бера олган. Шуниси 

характерли эдики, комедия унга нотаниш бўлган итальян тилида ѐзилган эди. 

Кўпчиликни қандай қилиб яхши, мустаҳкам эсда сақлаб қолиш муаммоси 

қизиқтирса, Шерешевский учун қандай қилиб унутиш масаласи мураккаб 

эди. Уни хотира образлари доимо қийнар, кўрган нарсалари кўз олдида 

гавдаланаверар эди. Қандай қилиб эслаб қоласиз? деган саволга у шундай 

жавоб берган: мен «материални» ўзимга таниш ва севимли бўлган Москва 

кўчаларига жойлаштираман. Бир марта бир материалнинг бир бўлаги ўша 

«кўчанинг» салқин тушган ерига тушиб қолиб, эсга тушириши анча қийин 

бўлган экан. Шунга ўхшаш ҳар бир феноменал хотира эгаларининг ўзига хос 

эслаб қолиш услублари бўлар экан. 

Шотландиялик математик А. Эткин 1933 йили 25 та бир-бири билан 

боғланмаган сўзлардан иборат икки қаторни эслаб қолиб, ҳеч бир хатосиз 

уни 27 йилдан кейин эсга тушира олган. «Қилич ва қалқон» кинофильмидаги 

рус разведчиги И. Вайснинг нацистлар томонидан режалаштирилган биринчи 

навбатда батамом йўқ қилиниши лозим бўлган объектлар - шифрлари билан 

кўрсатилган рўйҳатини бир карра кўриб чиқиб, бир неча дақиқадан сўнг эсга 

туширганини эсланг. У ҳам гуѐки, кўриб тургандай ўша рўйҳатларни 

қайтадан ўқигандай, такрорлайди. Тарихда бундай кишилар бор ва улар 

бизнинг орамизда ҳам йўқ эмас. Муҳими шундаки, ана шу феноменал 

хотирани шахс ва жамият манфаатига мос тарзда унумли ишлата билишдир. 

Эсда сақланган маълумотни хотирадан чиқариб олиб, қайта тиклаш ҳам 

муҳим муаммо. Чунки кўпинча биз хотирамизда кечагина ўқиган ѐки 

яқиндагина ўқитувчимиз айтиб берган маълумотнинг борлигини биламиз-у, 

лекин керак вақтда уни эсга тушира олмаймиз. Маълумотни хотирадан 

чақириб олиш омилларига қуйидагилар киради: 

Маъмулотнинг англанганлиги. Биз ўзимиз тўла англаган, тушунган 

нарсаларни осонрок эсга туширамиз. Масалан, алфавитни жуда осон эсга 

туширамиз, ѐки 1, 2, 3, 4 ва ҳакозо тартибли сонларни бир кўргандан сўнг у 

миллионгача бўлса ҳам эсга туширишимиз сираям қийин эмас. Лекин шу 

сонлардан бор йўғи 7 - 8 тасини тескари ѐки аралаш тартибда ѐзилган бўлса, 

уларни эсга тушириш анча мушкул  бўлади. «Психология» ѐзувини эсга 

тушириш жуда осон, лекин «и п и о х о я с л г» ҳарфлари тўплами айнан ўша 

ҳарфлардан иборат бўлса ҳам сира эсга тушира олмаймиз. Демак, материални 

яхшилаб эсда сақлаш ва эсга тушириш учун уни тушуниш ва англаш керак. 

Мазмунини ва моҳиятини тушунган холда иложи бўлса, ўзимиздаги 

қизиқишларга боғлай олишимиз керак. 

Кутилмаган маълумот. Кутилмаганда пайдо бўлган янги ва яхши 

маълумот ҳам яхши эсга тушади. Масалан, сонлар қаторида берилган битта 

ҳарф, ѐки аксинча, ҳарфлар орасидаги битта сон, узун жумлалар орасида 

пайдо бўлган қисқа жумла эсга тезрок ва аниқрок тушади. Бунинг оддий 

сабаби - биз кутилмаганда пайдо бўлган маълумот ѐки нарсага 

ҳайратланамиз, жонли эмоциялар билан жавоб берамиз, бу эса яхши эслаб 

қолишга ва керак бўлганда, ѐрқин тиклашга асосдир. 

Маълумотнинг мазмун ѐки шакл жиҳатдан бир-бирига яқинлиги. 

Масалан, агар кўплаб бир-бирига боғлиқ бўлмаган сўзлар орасида «эркак» ва 

«аѐл» сўзлари пайдо бўлган бўлса, биттасининг эсга туширилиши 

иккинчисининг ҳам эсда тикланишига сабаб бўлади. Шунинг учун ҳам ўқув 

режасига киритилган барча фанлар шундай бирин-кетинликда бериладики, 

бирини ўзлаштириш иккинчисининг ҳам ўзлаштирилиши, бир - бирини 

тўлдиришга хизмат қилсин. 

Эсда сақлаш вақти билан эсга тушириш вақти ўртасидаги фарқ. 

Одамда берилган маълумотни идрок қилиш ва шу орқали эсда сақлаш вақти 

канчалик кўп бўлса, эсга тушириш ҳам осонроқ бўлади. Шунинг учун ҳам 

узоқ муддатли хотирада сақланадиган информация узоқ вақт мобайнида, 

кўпинча бир неча марта қайтариб берилади, қисқа муддатлида эса бир марта, 

қисқа фурсатда берилади ва шу нарса эсга тушириш керак бўлганда, 

тикланмайди. Масалан, бирор текстни компьютерга киритиш учун 

ўртоғингизга бериб, кейин нималарни киритганини сўранг. Жавоб аниқ: 

«Эсимда йўқ». Яъни маълумотнинг умумий мазмуни ѐдда қолса ҳам, асосий 

тушунчалар ва моҳият эсда қолмайди. 

Шундай қилиб, хотира фаол жараѐн бўлиб, у шахснинг у ѐки бу турли 

маълумотлар билан ишлаш малакасига, унга муносабатига, материалнинг 

қимматини тасаввур қилишига бевосита боғлиқ бўлади. Энг характерли 

нарса шуки, инсон фақат эшитган маълумотининг 10 фоизини, эшитган ва 

кўрган нарсасининг 50 фоизгачасини, ўзи фаол бажарган ишларининг деярли 

90 фоизини ѐдда сақлайди. Бу кўплаб психологик экспериментларда исбот 

қилинган. Шахснинг ўзи уйлаб топиб, ўзи бевосита бажарган ишлари жуда 

осон эсга тушади. Бу ҳодиса психологияда генерация эффекти деб аталади. 

Агар талаба ѐки ўқувчи ҳам ўзи бирор теоремани мустақил равишда исбот 

қилган бўлса, ѐки бирор хулосага мустақил равишда келолган бўлса, 

ўқитувчи тушунтирган ҳодисага яқин нарса тўғрисида ўртоқларига сўзлаб 

берган бўлса, албатта уни хохлаган пайтда осонгина эсга туширади. Шунинг 

учун ҳам охирги пайтларда ўйин методлари, мунозара методларидан ўқув 

жараѐнида ҳам кенг фойдаланилмоқда. Ҳаттоки, катталарни қисқа фурсатда 

ўқитиш ва малакаларини оширишда ҳам турли хил амалий ўйинлардан, 

ижтимоий психологик тренинглардан фойдаланишнинг маъноси ҳам шунда - 

яхши ва тез эслаб қолиш ҳамда  самарали эсга тушириш. Иқтисодий 

ўқувларда турли хил «кейс стади» ларни таҳлил қилиш ва ўз нуқтаи назарича 

мақбул ҳаракат шакллари қарорлар қабул қилиш ҳам мутахассислар 

малакасини оширишга самарали таъсир кўрсатади. 

5. Хотиранинг қонунлари 

 Шахс ўз хотирасини яхшилаш истаги бўлса, у холда хотиранинг сакқиз 

қонунини эслаб куйишни тақлиф этамиз: 

1. Англанганлик қонуни. Оддий, лекин мураккаб қонун, яъни берилган 

материални қанчалик чуқур англасак, шунчалик уни мустаҳкам хотирада 

муҳрлаган бўламиз. 

2. Қизиқиш қонуни. Анатоль Франс: «Билимларни яхши ҳазм қилиш учун 

уни иштаҳа билан ютиш керак» деганда, албатта, материалга жонли қизиқиш 

билан муносабатда бўлишимиз, ва уни яхши кўришимиз кераклигини назарда 

тутган. 

3. Илгариги билимлар қонуни. Маълум мавзу юзасидан билимлар 

қанчалик кўп бўлса, янгисини эсда сақлаб қолиш шунчалик осон бўлади. 

Масалан, илгари ўқиган бирор китобни қайтадан ўқиб, уни янгидан 

ўқиѐтгандай ҳис қилсангиз, демак, сиз илгариги тажрибангиз 

етишмаганлигидан уни яхши ўзлаштира олмаганлигингизни ҳис қилишингиз 

мумкин. Демак, эски билимлар ҳам тажрибага айлангандагина, янгиларига 

замин бўла олади. 

4. Эслаб қолишга тайѐрлик қонуни. Бирор материални эслаб қолишдан 

аввал, бўлгуси ақлий ишга қандай ҳозирлик кўрган бўлсангиз, шунга мос 

тарзда эслаб қоласиз. Масалан, физика ўқитувчисининг барча дарслари сизга 

доимо маъкул бўлган бўлса, Сиз: «Бугун ҳам янги нарса ўрганиб чиқаман», 

деб ўзингизни ишонтирасиз ва оқибатда натижа ҳам яхши бўлади. Ёки вақтга 

нисбатан тайѐрлик ҳам шундай. «Бир амаллаб имтихон топширсам, кейин 

қутуламан», деб дарсга тайѐрланган бўлсангиз, имтихон тугагач, гуѐки 

миянгизни биров «ювиб қўйгандай» тасаввур ҳосил бўлади. Агар материални 

мутахассис бўлишим учун жуда керак, деб умрингиз охиригача муҳимлигини 

англасангиз, у нарса хотирада муқим сақланади. 

5. Ассоциациялар қонуни. Бу қонун ҳақида эрамиздан аввал Арасту ҳам 

ѐзган эди. Қонуннинг моҳияти шундаки, бир вақтда шаклланган тасаввурлар 

хотирада ҳам ѐнма-ѐн бўлади. Масалан, айни конкрет хона ўша ерда рўй 

берган ҳодисаларни ҳам эслатади. 

6. Бирин - кетинлик қонуни. Ҳарфларни алфавитдаги тартибида ѐддан 

айтиш осон, уни тескарисига айтиш қийин бўлганидек, хотирада ҳам 

маълумотларни маълум тартибда жойлаштиришга ва керак бўлганда, тартиб 

билан бирин-кетин тиклаш мақсадга мувофиқдир. 

7. Кучли таассуротлар қонуни. Эслаб қолинадиган нарса тўғрисидаги 

биринчи таассурот қанчалик кучли бўлса, унга алоқадор образ ҳам шунчалик 

ѐрқин бўлади. Бундан ташқари, сиз учун аҳамиятли ва жозибали 

маълумотлар оқимида эсланаѐтган материал ҳам яхши эсга туширилади. 

8. Тормозланиш қонуни. Ҳар қандай муайян маълумот ўзидан олдинги 

маълумотни тормозлайди. Шунинг учун унинг ўчиб кетмаслиги учун янгини 

эсда сақлашдан аввал мустаҳкамлаш чораларини кўришингиз керак. 

Демак, яхши кучли билимларга эга бўлиш учун ҳар бир  предмет ѐки 

фаннинг мавзуларини ўзига хос тарзда ѐқтира олиш ва хотирада сақлаш 

услубларини ишлаб чиқишингиз керак экан. Лекин албатта, математика 

фанидан кейин физикани, тарихдан кейин адабиѐт фанини, шеър ѐдлашни 

уйқу олдидан амалга оширмасликни маслаҳат берамиз. 

6. Билиш жараѐнларини бошқариш усуллари 

 Идрок ва хотира жараѐнларининг самарадорлиги ва уларни бошқариш 

яна бир психик жараѐн диққатга боғлиқдир. Диққат – шундай психик 

жараѐнки, у шахс онгининг нарса ва ходисаларга йўналганлигини акс 

эттиради. Ҳосил бўлиш ва амал қилиш хусусиятига кўра диққат икки турли: 

ихтиѐрсиз ва ихтиѐрий бўлади. Ихтиѐрсиз диққат кишининг англашилган 

ниятлари ва мақсадларидан мустасно тарзда ҳосил бўлади. Ихтиѐрий диққат 

онгли равишда бошқарилаѐтган ва тартибга солинган бўлади. Ихтиѐрсиз 

диққатнинг пайдо бўлиши психофизиологик ва психик омиллар билан 

белгиланади. Ихтиѐрий диққат шахс фаолиятида намоѐн бўлади. Шу диққат 

тури борлиги туфайли киши хотирадан ўзи учун зарур маълумотларни фаол 

тарзда, танлаб ажратиб олишга, тўғри қарорларни танлашга, фаолият 

жараѐнида пайдо бўладиган вазифаларни амалга оширишга лаѐқатли бўлади. 

Диққатнинг хусусиятларига: кўчиши, барқарорлиги, тақсимланиши ва 

кўлами киради. Диққатнинг салбий жиҳати ҳам мавжуд. Бу 

паришонхотирликдир. Паришонхотирлик диққатни узоқ вақт давомида 

жадал бир нарсага қаратишга лаѐқатсизликда, диққатнинг тез-тез ва осон 

бўлиниб туришида намоѐн бўлади. Бу эса ўқиш ва ишда сусайишга олиб 

келади. Шунинг учун ҳар бир талаба ўз таълим фаолиятини самарадорлигини 

ошириши учун диққат хусусиятларини билиши билан бирга, уни бошқариш 

ва ривожлантириш омилларини топа олиши керакдир.  

 Диққатни илмий тадқиқ этиш  Н.В.Добринин, Н.В.Кузъминина, 

И.В.Страхов, М.В.Гамезо, Ф.Н.Гоноболин каби бир қатор олимлар 

томонидан олиб борилган. Диққат жараѐнининг физиологик асосларини 

тушунтиришда эса рус физиологлари И.П.Павлов, А.А.Ухтомскийларнинг 

олиб борган ишлари муҳимлиги билан ажралиб туради. Уларнинг 

таълимотларига асосан, диққатнинг холатлари, сифатлари, хусусиятлари, 

биринчидан,  қўзғалиш ва тормозланиш жараѐнларининг ўзаро биргаликдаги 

ҳаракати билан, иккинчидан, мия структурасида ҳукм сурувчи 

қўзғалувчанлик билан уйғунликка эгадир. 

 Диққат муаммосини бошқа психик жараѐнлар билан боғлиқ 

жиҳатларини Н.Н.Ланге, А.Р.Лурия ва бошқалар ҳам ўрганганлар. Н.Н.Ланге 

диққат муаммосини ўрганишда қадимги даврдан бошлаб, то 19 асргача 

бўлган ривожланиш босқичини саккизта туркумга ажратган ҳолда таҳлил 

қилади. 

 Диққат хусусиятларини билиш ҳар бир шахснинг фаолиятида маълум 

самарага олиб келгани боис, уни ўрганиш ва диагностика қилиш шахсга 

албатта ѐрдам беради. 

7. Тафаккур шакллари ва операциялари. 

 Тафаккур қилиш шакллари ѐки формасига тушунчалар, хукмлар ва 

хулоса чиқариш киради. 

 Тушунчалар - тафаккурнинг шундай шаклики, унда нарса ва 

ҳодисаларга хос бўлган энг умумий ва характерли хусусиятларни ўзида акс 

эттиради. Улар умумий ва жузъий, конкрет ѐки мавхум бўлиши мумкин. 

Масалан, «онг» тушунчасини оладиган бўлсак, унинг энг муҳим ва бошқа 

тушунчалардан фарқ қиладиган жиҳатларини ажратишимиз керак: фақат 

инсонга хослик, олий даражадаги акс эттириш, оламни билиш механизми 

эканлиги ва ҳакозо.    

 Хукмлар - атрофимиздаги нарсалар ва ҳодисалар ўртасидаги 

боғлиқликни акс эттиради. Масалан, «Инсон онгли мавжудот» деган ҳукм - 

фикр «одам, инсон», «онг» ва «мавжудот» тушунчалари ўртасидаги 

боғлиқликни ифодалаб турибди. Ана шундай ҳукмлар бизнинг нутқимизда 

ҳар куни жуда кўп ишлатилади ва улар табиатан турли боғлиқликларни ѐ 

тасдиқлайди, ѐки инкор қилади, рост ѐки ѐлғон бўлади.  Шахснинг 

инсонийлиги аслида у ишлатадиган ибораларнинг қанчалик мантиққа, ҳаѐтий 

ҳақиқатларга тўғри келиши, аргументал эканлиги билан баҳоланади. Доимо 

тўғри, мантиқан фикр юритган одамни биз «бамаъни, гапида жон бор, 

ҳақиқатгуй» деб таърифлаймиз. 

Хулосалар - мантиқий тафаккурнинг яна бир шакли бўлиб, улар 

фикрлар, хукмлар ва тушунчалар ўртасидаги боғланишдан янги бир 

фикрларни келтириб чиқаришни назарда тутади. Масалан: 1- хукм: 

Ўзбекистон - мустақил давлат. 

2- хукм: Қиргизистон - мустақил давлат. 

3- хукм: Қозогистон - мустақил давлат. 

4- хукм: Туркманистон - мустақил давлат. 

5- хукм : Тожикистон - мустқил давлат. 

Демак,    Барча Марказий Осиѐ давлатлари - мустақилдир. 

Шунга ўхшаш биз баъзан айрим фикрлардан умумий бир фикр келтириб 

чиқарамиз (бу - индуктив хулоса чиқариш), баъзан эса аксинча, умумийдан 

жузъий - алоҳида фикр чиқарамиз (фикрлашнинг бундай ҳаракати дедукция 

деб аталади).   

 Бундан ташқари, психология биздаги фикрлаш жараѐнини таъминловчи 

алоҳида операцияларни ҳам ўрганади. Булар: 

 Анализ; 

 Синтез; 

 Мавҳумлаштириш; 

 Таққослаш; 

 Умумлаштириш. 

 Фикрлаш операцияларига анализ (фикран нарса ва ҳодисаларга тааллуқли 

сифат ва хусусиятларни алоҳида қилиб ажратиш, таҳлил қилиш), синтез 

(анализ жараѐнида ажратилган қисмларни яна фикран бирлаштириш, 

қўшиш), мавҳумлаштириш (алоҳида бирор хусусиятни ажратиб, 

бошқаларидан фикрни чалғитиш, айрим хоссани мавҳумлаштириш), 

таққослаш (предметлар ва уларга хос бўлган хусусиятларни фикран бир - 

бирига солиштириш, умумий ва фарқ қилувчи жиҳатларини топиш), 

умумлаштириш (умумий ва муҳим сифатларига кўра предметларни 

гуруҳлаштириш, умумийлаштириш) кабилар киради.  

6 - МАВЗУ. ШАХСНИНГ ИНДИВИДУАЛ ХУСУСИЯТЛАРИ ВА 

УЛАРНИ ДИАГНОСТИКА ҚИЛИШ. ХАРАКТЕР, ТЕМПЕРАМЕНТ 

ВА ҚОБИЛИЯТЛАРНИ БИЛИШНИНГ АҲАМИЯТИ. 

 

Режа: 

1. Индивидуал - типологик хусусиятлар классификацияси.  

2.Шахс иқтидори ва қобилиятлар диагностикаси.  

3.Қобилиятлардаги туғма ва орттирилган сифатлар.  

4.Қобилиятларнинг психологик структураси. 

5.Қобилиятлар ва қизиқишлар диагностикаси. 

6.Темперамент ва фаолиятнинг индивидуал хусусиятлари. 

7.Характер ва шахс.  

1. Индивидуал - типологик хусусиятлар классификацияси 

Юқорида таъкидлаганимиздек, ҳар бир шахс ўзига хос қайтарилмас дунѐ. 

Дунѐда бир-бирига айнан ўхшаш бўлган икки кишини топиш жуда мушкул. 

Одам ташқи қиѐфаси, бўйи-басти билан бошқа бирор кимсага  ўхшаши 

мумкин, лекин феъли, мижози ва шахс сифатидаги хусусиятлари нуқтаи 

назаридан айнан бир хил инсонлар бўлмайди. Ҳаттоки, олимлар битта 

тухумда ривожланган эгизакларда ҳам жуда кўп жиҳатдан айнан 

ўхшашликни қайд қилишган, шахсий сифатларидаги корреляцияда эса баъзи 

тафовутлар аниқланган. 

Шахс - қайтарилмас, у ўз сифатлари ва борлиги билан ноѐбдир. Ана шу 

қайтарилмаслик ва ноѐбликнинг асосида унинг индивидуал-психологик 

хусусиятлари мажмуи ѐтади. Шу ўринда биз юқорида таъриф берган шахс 

тушунчаси билан ѐнма-ѐн ишлатиладиган яна икки тушунчага изох бериш 

ўринли деб ҳисоблаймиз. Бу - «индивид» ва «индивидуаллик» 

тушунчаларидир. «Индивид» тушунчаси умуман «одам» деган тушунчани 

тўлдириб, унинг ижтимоий ва биологик мавжудот сифатида мавжудлигини 

тасдиқлайди ва уни бир томондан, бошқа одамлардан фарқловчи белги ва 

хусусиятларини ўз ичига олади, иккинчи томондан, ўзига ва ўзига 

ўхшашларга хос бўлган умумий ва характерли хусусиятларни қамраб олади. 

Демак, индивид - инсонга алоқадорлик фактини тасдиқловчи илмий 

категориядир. 

«Индивидуаллик» - юқоридаги иккала тушунчага нисбатан торроқ 

тушунча бўлиб, у конкрет одамни бошқа бир конкрет одамдан фарқловчи 

барча ўзига хос хусусиятлар мажмуини ўз ичига олади. Шу нуқтаи назардан 

шахс тизимини таҳлил қиладиган бўлсак, шахснинг индивидуаллигига унинг 

қобилиятлари, темпераменти, характери, иродавий сифатлари, эмоциялари, 

хулқига хос мотивация ва ижтимоий установкалари киради. Айнан шу қайд 

этиб ўтилган категориялар шахсдаги индивидуаллиликни таъминловчи 

категориялардир. Унинг маъноси шундаки, бўйи, эни, ѐши, сочининг ранги, 

кўз қарашлари, бармоқ ҳаракатлари ва шунга  ўхшаш  сифатлари бир хил 

бўлган инсонларни топиш мумкин, лекин характери, қобилиятлари, 

темпераменти, фаолият мотивацияси ва бошқаларга алоқадор сифатлари 

мажмуи бир хил бўлган одамни топиб бўлмайди. Улар - индивидуалдир. 

Қобилиятлар - шахсдаги шундай индивидуал, турғун сифатларки, улар 

одамнинг турли хил фаолиятдаги кўрсатгичлари, ютуқлари ва 

қийинчиликлари сабабларини тушунтириб беради. 

Темперамент - инсоннинг турли вазиятларда нарса, ҳодиса, ҳолатлар ва 

инсонларнинг ҳатти-ҳаракатларига нисбатан реакциясини тушунтириб 

берувчи хусусиятлари мажмуидир. 

Характер - шахснинг алоҳида инсонлар ва инсонлар гуруҳи, ўз-ўзига, 

вазиятлар, нарсалар ва ҳодисаларга нисбатан муносабатларидан 

орттирадиган сифатларини ўз ичига олади. 

Иродавий сифатлар - ҳар биримизнинг ўз олдимизга мақсад қўйиб, унга 

эришиш йўлидаги қийинчиликларни енгишимизни таъминловчи маълум 

сифатларимиз мажмуини ўз ичига олади. 

Эмоциялар ва мотивация эса атрофимизда содир бўлаѐтган ҳодисалар, 

бизни ўраб турган одамлар ва уларнинг ҳатти-ҳаракатларини руҳан қандай 

қабул қилиб, уларга билдирадиган ҳиссий муносабатларимизни билдирувчи 

сифатларимиз бўлиб, улар айни вазиятлардаги реал ҳолатларимиздан ва 

уларнинг онгимизда акс этишидан келиб чиқади. 

Ижтимоий установка - юқоридаги барча хусусиятлар комплексига эга 

инсоннинг турли ижтимоий вазиятлардаги фаолият ва ҳаракатларга руҳан 

ҳозирлиги ва муносабат билдириш услубидан келиб чиқадиган чуқур ички 

ҳолатидир. 

Биз юқорида санаб ўтган индивидуал-психологик хусусиятларнинг 

аҳамияти катта. Улар бизнинг жамиятдаги ўрнимиз, обрў-эътиборимиз, 

ишдаги ва ўқишдаги ютуқларимиз, инсон сифатидаги қиѐфамизни, ким 

эканлигимизни, керак бўлса, ўзлигимизни белгилайди. Ким билан қаерда 

учрашмайлик, ўша инсоннинг бугунги ҳолати, қайфияти, бизга ва биз 

билдираѐтган фикрларга муносабати, ҳамкорликда ишлаш тилак-истакларига 

доимо эътибор берамиз ва бу масала биз учун муҳим бўлади. Худди шундай 

суҳбатдош ҳам суҳбатнинг бошиданоқ, бизни ўргана бошлайди. Чунки агар 

суҳбатдошлар бир - бирларини билсалар биргаликдаги фаолиятни самарали 

ташкил этиш ва ундан фойда олиш имконияти кўпроқ бўлади. Шунинг учун 

ҳам ишда ҳам, дам олишга отланган чоғда ҳам, қаерда бўлса ҳам ўзимизга 

«қўшни» танлаганда унинг инсон сифатида қандай эканлигига қизиқамиз. 

Агар суҳбатдош ѐки шерик бизга таниш бўлмаса, уни таниганлардан 

олдиндан сўраб ҳам оламиз ва бунда айнан унинг нимага қобиллиги, феъли, 

ишга, одамларга  муносабатини сўраймиз ва хоҳлаймизки, у тўғрисида 

«Жуда хушфеъл, одамгир...» каби таснифларни эшитгимиз келади. Бирор 

ерга ишга кираѐтган пайтда ҳам раҳбар албатта ўзига яқин одамлардан янги 

ходимнинг характерини, қобилиятини ва муҳим нарсаларга муносабатини 

албатта сўрайди ва шу асосда суҳбатга тайѐрланади. 

Демак, индивидуал сифатлар бизнинг онгли ҳаѐтимизнинг ажралмас 

кисми, идрокимиз, хотирамиз ва фикрларимз йуналтирилган муҳим предмет 

экан. Чунки айнан улар бизнинг турли фаолиятларни амалга ошириш ва 

ишларни бажаришдаги индивидуал услубимизга бевосита алоқадор. Кимдир 

жуда чаққон, тез иш қилади, лекин сифатсиз. Кимдир жуда яхши қойилмақом 

иш қилади, лекин жуда секин, кимдир ишга юзаки қараб, номига уни 

бажарса, бошқа бир одам унга бутун вужуди ва эътиқоди билан муносабатда 

бўлиб, тинимсиз изланади ва жамият учун манфаат қидиради. Шунинг учун 

ҳам индивидуалликнинг фаолият ва мулоқотдаги самарасини инобатга олиб, 

энг муҳим индивидуал-психологик хусусиятларни алоҳида ўрганамиз. 

2. Шахс иқтидори ва қобилиятлар диагностикаси 

Одамларнинг ўқув, меҳнат ва ижодий фаолиятидаги ўзига хосликни 

тушунтириш учун психология фани биринчи навбатда қобилиятлар ва 

иқтидор масаласига мурожаат қилади. Чунки қобилиятли одамдан аввало 

жамият манфаатдор, қолаверса, ўша инсоннинг ўзи ҳам қилган ҳар бир 

ҳаракатидан ўзи учун наф кўради. 

Қобилиятлар муаммоси энг аввало инсон ақлу-заковатининг сифати, 

ундаги малака, кўникма ва билимларнинг борлиги масаласи билан боғлиқ. 

Айниқса, бирор касбнинг эгаси бўлиш истагидаги ҳар бир ѐшнинг ақли ва 

интеллектуал салоҳияти унинг малакали мутахассис бўлиб етишишини 

кафолатлагани учун ҳам психологияда кўпроқ қобилият тушунчаси ақл 

заковат тушунчаси билан боғлаб ўрганилади. Ҳар бир нормал одам ўзининг 

ақлли бўлишини хоҳлайди, «Мен ақллиман» демаса-да, қилган барча ишлари, 

гапирган гапи, юритган мулоҳазаси билан айнан шу сифат билан одамлар уни 

мақташларини хоҳлайди. «Ақлсиз, нодон» деган сифат эса ҳар қандай 

одамни, ҳаттоки, ѐш болани ҳам ҳафа қилади. Яна шу нарса характерлики, 

айниқса, бизнинг шарқ ҳалқларида бирор кимсага нисбатан «ўта ақлли» ѐки 

«ўта нодон» иборалари ҳам ишлатилмайди, биз бу хусусиятларни ўртача 

таснифлар доирасида ишлатамиз: «Фалончининг ўғли анчагина ақлли 

бўлибди, наригининг фарзанди эса бироз нодон бўлиб, ота-онасини 

кўйдираѐтган эмиш» деган иборалар аслида «ақллилик» категорияси 

инсоннинг юрагига яқин энг нозик сифатларига алоқадорлигини  билдиради. 

Илм-фандаги анъаналар шундайки, ақл ва идрок масаласи, одамнинг 

интеллектига боғлиқ сифатлар жуда кўплаб тадқиқотлар объекти бўлган. 

Олимлар қобилиятларнинг ривожланиш механизмлари, уларнинг психологик 

таркиби ва тизимини аниқлашга, ишончли методикалар яратиб, ҳар бир 

кишининг ақли сифатига алоқадор бўлган кўрсатгични ўлчашга уринганлар. 

Кўпчилик олимлар одам интеллектида унинг вербал (яъни сўзларда 

ифодаланадиган), микдорий (сонларда ифодаланадиган), фазовий 

кўрсатгичларни аниқлаб, уларга яна мантиқ, хотира ва ҳаѐл жараѐнлари 

билан боғлиқ жиҳатларни ҳам қўшганлар.  

Ч. Спирмен факториал анализ методи ѐрдамида юқорида санаб ўтилган 

кўрсатгичлар ўртасида боғлиқлик борлигини исбот қилиб, ақлнинг ҳақиқатан 

ҳам мураккаб тузилмага эга бўлган психик хусусият эканлигини кўрсатди. 

Бошқа бир олим Дж. Гильфорд эса ақлни бир қатор ақлий операциялар 

(анализ, синтез, таққослаш, мавхумлаштириш, умумлаштириш, системага 

солиш, классификация қилиш) натижасида намоѐн бўладиган хусусият 

сифатида ўрганишни таклиф этган. Бу олимлар ақл сўзидан кўра интеллект 

сўзини кўпроқ ишлатиб, бу сўзнинг ўзига хос талқини борлигига эътиборни 

қаратганлар. Чунки уларнинг фикрича, интеллектуал потенциалга эга бўлган 

шахснигина қобилиятли, деб аташ мумкин. Интеллектуал потенциал эса бир 

томондан ҳаѐтдаги барча жараѐнларга, бошқа томондан - шахсга бевосита 

алоқадор тушунча сифатида қаралган ва унинг аҳамияти шундаки, у 

борлиқни ва бўладиган ҳодисаларни олдиндан башорат қилишга имкон 

беради. Шу ўринда «интеллект» сўзининг луғавий маъносини тушуниб 

олайлик. Интеллект - лотинча сўз - intellectus - тушуниш, билиш ва 

intellectum - ақл сўзлари негизидан пайдо бўлган тушунча бўлиб, у ақл-

идрокнинг шундай бўлагики, уни ўлчаб, ўзгартириб, ривожлантириб бўлади. 

Бу - интеллект ва у билан боғлиқ қобилиятлар ижтимоий характерга эга 

эканлигидан дарак беради. Дарҳақиқат, қобилиятлар ва интеллектга бевосита 

ташқи муҳит, ундаги инсоний муносабатлар, яшаш даври таъсир кўрсатади. 

Буни биз бугунги кунимиз мисолида ҳам кўриб, ҳис қилиб турибмиз. Янги 

авлод вакиллари - келажагини ХХ1 аср билан боғлаган ўғил-қизларнинг 

интеллект даражаси уларнинг ота - боболариникидан анча юқори. Ҳозирги 

болалар компьютер техникасидан тортиб, техниканинг барча турлари жуда 

тез ўзлаштириб олмоқда, жахон тилларидан бир нечтаси билиш кўпчилик 

учун муаммо бўлмай қолди, минглаб топшириқлардан иборат тестларни ҳам 

ѐшлар ўзлаштиришда қийналмаяптилар. Қолаверса, оила муҳитининг ақл 

ўсишига таъсирини ҳамма билса керак. Агар бола оилада илк ѐшлигидан 

маърифий муҳитда тарбияланса, унинг дунѐқараши кенг, хохлаган соҳа 

предметларидан бериладиган материалларни жуда тез ва қийинчиликсиз 

ўзлаштира олади. Ҳаттоки, бундай болага олий ўқув юртида бериладиган 

айрим предметлар мазмуни ҳам ўта тушунарли, улар янада мураккаброқ 

масалаларни ечишни хоҳлайди. 

3. Қобилиятлардаги туғма ва орттирилган сифатлар. 

Баъзан ўта иқтидорли ва қобилиятли бола ҳақида гап кетса, ундаги бу 

сифат туғма эканлигига ишора қилишади. Талантли, гениал олим, санъаткор 

ѐки мутахассис ҳақида гап кетса ҳам худди шундай. Умуман 

қобилиятларнинг туғма ѐки орттирилган эканлиги масаласи ҳам олимлар 

диққат марказида бўлган муаммолардан.  

Талант (юнонча қимматбаҳо, ноѐб нарса, ирсий, табиий хислат деган 

маънони англатади) муайян фаолиятнинг муваффақиятли бажарилишини 

таъминлайдиган қобилият ҳамда истеъдодлар йиғиндисидан иборат 

индивидуал хусусиятдир. Талантнинг асосий белгилари:  

 Муваффақиятни таъминлаш; 

 Фаолиятни мустақил бажариш; 

 Оригиналликнинг мавжудлиги; 

 Қобилият ва истеъдодлар йиғиндисидан иборат эканлиги; 

 Индивидуал-психологик хислат эканлиги; 

 Ижтимоий турмушни ўзгартирувчи яратувчи имкониятлиги. 

Талант қобилиятлар йиғиндиси ѐки уларнинг йиғиндисидан иборат 

бўлишига қарамай, алоҳида олинган якка қобилиятни, ҳатто у тараққиѐтнинг 



66 

 

юксак босқичига эришган, ѐрқин ифодаланса ҳам у билан тенглаштьириш 

мумкин эмас. 

 Психологияда туғмалик аломатлари бор индивидуал сифатлар 

лаѐқатлар деб юритилди ва унинг икки хили фарқланади:   табиий лаѐқат ва 

ижтимоий лаѐқат. Биринчиси одамдаги туғма хусусиятлардан - олий нерв 

тизими фаолиятининг хусусиятлари, миянинг ярим шарларининг қандай 

ишлаши, қўл-оѐкларнинг биологик ва физилогик сифатлари, билиш 

жараѐнларини таъминловчи сезги органлари - кўз, қулоқ, бурун, тери 

кабиларнинг хусусиятларидан келиб чиқса (булар наслий ота-онадан генетик 

тарзда ўтади), ижтимоий лаѐқат - бола туғилиши билан уни ўраган муҳит, 

мулоқот услублари, сўзлашиш маданияти, қобилиятни ривожлантириш учун 

зарур шарт-шароитлар (улар ота-она томонидан яратилади)дир. Лаѐқатлилик 

белгиси - бу ўша индивидга алоқадор бўлиб, у бу иккала лаѐқат муҳитини 

тайѐрича қабул қилади. 

Қобилиятсизлик ва интеллектнинг пастлиги сабабларидан ҳам бири шуки, 

ана шу икки хил лаѐқат ўртасида тафовут бўлиши мумкин. Масалан, гениал 

рассом оиласида бола туғилди дейлик. Унда рассомчилик учун туғма, 

генетик белгилар отаси томонидан берилган дейлик. Лекин боланинг онаси 

фарзандининг ҳам рассом бўлишини хохламаслиги, ўзига ўхшаш қўшиқчи 

бўлишини хохлаши мумкин. Аѐл болани ѐшликдан фақат мусиқа муҳитида 

тарбиялайди. Табиий лаѐқатнинг ривожи учун ижтимоий лаѐқат муҳити йўқ, 

ижтимоий лаѐқат ўсиши учун эса табиий, туғма лаѐқат йўқ бўлгани сабабли, 

болада ҳеч қандай талант намоѐн бўлмаслиги, у оддийгина мусиқачи ѐки 

қўшиқчи бўлиш билан чекланиши мумкин. Интеллект тестлари ва 

қобилиятдаги туғма ва орттирилган белгиларни ўрганишнинг психологик 

аҳамияти айнан шунда. Илк ѐшликдан боланинг ўзидаги мавжуд 

имкониятларни ривожлантириш шарт-шароитини яратиш ишини тўғри йўлга 

қўйиш керак. 

Орттирилган сифати шуки, бола токи билим, малака ва кўникмаларни 

ўстириш борасида ҳаракат қилмаса, энг кучли туғма лаѐқат ҳам лаѐқатлигича 

қолиб, у иқтидорга айланмайди. Энг талантли, машҳур шахсларнинг энг 

буюк ишлари, эришилган улкан муваффақиятларининг тагида ҳам қисман 

лаѐқат ва асосан тинимсиз меҳнат, интилиш, ижодкорлик ва билимга 

чанқоқлик ѐтган. Шуни ҳам унутмаслик керакки, қобилиятсиз одам 

бўлмайди. Агар шахс адашиб, ўзидаги ҳақиқий иқтидор ѐки лаѐқатни билмай, 

касб танлаган бўлса, табиий, у атрофдагиларга лаѐқатсиз, қобилиятсиз 

кўринади. Лекин аслида нимага унинг қобилияти борлигини ўз вақтида тўғри 

аниқлай олишмагани сабаб у бир умр шу тоифага кириб қолади. 

Шунинг учун ҳам ҳар бир онгли инсон ўзидаги қобилият ва зехнни илк 

ѐшликдан билиб, ўша ўзи яхши кўрган, «юраги чопган» иш билан 

шуғулланса, ва ундан қониқиш олиб, қобилиятини ўстиришга имконият 

топиб, ютуқларга эришса, биз уни иқтидорли деймиз. Иқтидор - инсоннинг 

ўз ҳатти - ҳаракатлари, билимлари, имкониятлари, малакаларига нисбатан 

субъектив муносабатидир. Иқтидорли одам гениал ѐки талантли бўлмаслиги 

мумкин, лекин у  ҳар қандай ишда мардлик, чидамлилик, ўз-ўзини бошқара 

олиш, ташаббускорлик каби фазилатларга эга бўлиб, ўзлари шуғулланаѐтган 

ишни бажонидил, ситқидилдан бажаради. Улар ана шундай ҳаракатлари 

билан баъзи ўта истеъдодли, лекин камҳаракат кишилардан кўра жамиятга 

кўпроқ фойда келтиради. Иқтидорли инсонда истеъдод соҳиби бўлиш 

имконияти бор, зеро истеъдод - ҳар томонлама ривожланган, нихоятда кучли 

ва такрорланмас қобилиятдир. У тинимсиз меҳнат, ўз қобилиятини 

такомиллаштириб бориш йўлида барча қийинчиликларни енгиш ва иродаси, 

бутун имкониятларини сафарбар қилиш натижасида қўлга киритилади. 

4. Қобилиятларнинг психологик структураси 

Қобилиятлар аввалом бор умумий ва махсус турларга бўлинади ва ҳар 

бирининг ўз психологик тизими ва тузилиши бўлади. Шахснинг умумий 

қобилиятлари ундаги шундай индивидуал сифатлар мажмуики, улар одамга 

бир қанча фаолият соҳасида ҳам муваффақиятли фаолият кўрсатиш ва 

натижаларга эришишга имкон беради. Масалан, техника олий ўқув юртининг 

талабаси ҳам ижтимоий-гуманитар, ҳам аниқ фанлар, ҳам техника фанлари 

соҳасидаги билимларни ўзлаштира олади. Бунда унга умумий билимдонлик, 

нутқ қобилиятлари, тиришқоқлик, чидам, қизиқувчанлик каби қатор 

сифатлар ѐрдам беради. 

Махсус қобилиятлар эса маълум бир соҳада ютуқларга эришиш, юқори 

кўрсатгичлар беришга имкон берувчи сифатларни ўз ичига олади. Масалан, 

спорт соҳаси билан  бухгалтерлик ҳисоб-китоби бўйича ишлаѐтган икки 

кишида ўзига хос махсус қобилиятлар бўлмаса бўлмайди. 

Умумий қобилиятларни махсус қобилиятларга зид тарзда талқин қилиш 

мумкин эмас. Шахснинг умумий қобилиятлари уларни ҳосил қилувчи 

омиллар яққол психологик ҳодиса ѐки воқеликдир. Махсус қобилиятлар 

кўлам жиҳатдан торроқ бўлишига қарамай, чуқурроқ моҳиятни ўзларида 

мужассамлаштиради.              И.П.Павлов ўз таълимотида ―бадиий‖, 

―фикрловчи‖, ―ўрта‖ типларга ажратилган шахсларнинг тавсифини беради .  

 ―Бадиий тип‖ учун бевосита таассуротлар, жонли тасаввур, 

ѐрқин идрок ва эмоциялар натижасида вужудга келадиган 

образларнинг ѐрқинлиги ҳос.        

  ―Фикрловчилар‖ учун эса мавҳум мантиқий, назарий, 

методологик мулоҳазаларнинг устунлиги хос.  

 ―Ўрта‖ типдагиларда эса ҳар иккала тоифа хусусиятларининг 

хос эканлиги кўринади.   

Ҳар бир қобилият ўзининг тизимига эга.   Масалан, математик 

қобилиятни оладиган бўлсак, унинг таркибига умумлаштириш малакалари, 

ақлий жараѐнларнинг эгилувчанлиги, мавхум тафаккур қила олиш каби қатор 

хусусиятлар киради. Адабий қобилиятларга улардан фарқли, ижодий ҳаѐл ва 

тафаккур, хотирадаги ѐрқин ва кўргазмали образлар, эстетик ҳислар, тилни 

мукаммал билишга лаѐқат; педагогик қобилиятларга эса - педагогик одоб, 

кузатувчанлик, болаларни севиш, билимларни ўзгаларга беришга эҳтиѐж 

каби қатор индивидуал хоссалар киради. Худди шунга ўхшаш қолган барча 

қобилиятларни ҳам зарур сифатлар тизимида таҳлил қилиш мумкин ва бу 

катта тарбиявий аҳамиятга эга бўлади. 

5. Қобилиятлар ва қизиқишлар диагностикаси 

Амалий психологиянинг бугунги кундаги энг муҳим ва долзарб 

вазифаларидан бири лаѐқат куртакларини илк ѐшликдан аниқлаш, интеллект 

даражасига кўра шахс қобилиятлари йўналишини очиб беришдир. Шунинг 

учун ҳам ҳозирда кўплаб интеллект тестлари ва қобилиятларни диагностика 

қилиш усуллари ишлаб чиқилган ва улар муваффақиятли тарзда амалиѐтда 

қўлланмоқда.            

Қобилиятларни ўлчаш муаммоси Х1Х асрнинг охири - ХХ асрнинг 

бошларига келиб изчил ҳал қилина бошланди. Хорижда бундай ишлар 

Спирмен, Бине, Айзенк ва бошқалар томонидан ўрганилди. Улар 

қобилиятлар ва иқтидорни ўрганиш учун махсус тестлардан фойдаландилар. 

Бу тестларнинг умумий моҳияти шундаки, уларда топшириқлар тизими  

тобора қийинлашиб борувчи тестлар-топшириқлар батареясидан иборат 

бўлади. Масалан, Айзенкнинг машхур интеллект тести 40 та топшириқдан 

иборат бўлиб, у интеллектуал жараѐнларнинг кечиши тезлигини ўлчайди. Бу 

ерда вақт мезони муҳим ҳисобланади. Бошқа муаллифлар секин ишлаш - 

қобилиятсизлик белгиси эмас деб, бошқачарок усулларни ўйлаб топганлар. 

Кўпчилик олимлар учун, масалан, рус олимлари учун қобилиятни ўлчашнинг 

ишончли мезони - бу шахс ютуқларини ва унинг қобилиятидаги 

ўзгаришларни бевосита фаолият жараѐнида қайд этишдир. Рус олими Е.А. 

Климов ѐшлар иқтидорининг йўналишини аниқлаш мақсадида фаолият ва 

касб - хунар соҳаларини асос қилиб олиб, методика яратди ва унинг 

«Профессионал - диагностик сўровнома» деб атади. Шундай қилиб, у барча 

касбларни уларнинг йўналтирилган соҳасига кўра 5 тоифага бўлди:  

П(Т) - табиат (усимлик, ҳайвонлар, микроогранизмлар);  

Т - техника (машина, материаллар, энергиянинг турлари) ;    

Ч(О)- одам (одамлар гуруҳи, жамоалар); 

З (Б)- белгилар (турли маълумотлар, белгили символлар); 

Х (И)- бадиий, ижодий образлар (тасвирий санъат, мусиқа). 

 

 

6.Темперамент ва фаолиятнинг индивидуал хусусиятлари 

Шахснинг индивидуал хусусиятлари ҳақида гап кетганда, уларнинг 

туғма, биологик хусусиятларига алоҳида эътибор берилади. Чунки аслида 

бир томондан шахс ижтимоий мавжудот бўлса, иккинчи томондан - биологик 

яхлитлик, туғма сифатларни ўзичига олган субстрат - индивид ҳамдир. 

Темперамент ва лаѐқатлар индивиднинг  динамик - ўзгарувчан психик 

фаолияти жараѐнини таъминловчи сифатларини ўзичига олади. Бу 

сифатларнинг аҳамияти шундаки, улар шахсда кейин онтогенетик тараққиѐт 

жараѐнида шаклланадиган бошқа хусусиятларга асос бўлади. Одам 

темпераментига алоқадор сифатларнинг ўзига хослиги шундаки, улар одам 

бир фаолият туридан иккинчисига, бир эмоционал ҳолатдан бошқасига, бир 

малакаларни бошқаси билан алмаштирган пайтларда реакцияларнинг 

эгилувчан ва динамиклигини таъминлайди ва шу нуқтаи назардан  караганда 

темперамент - шахс фаолияти ва хулқининг динамик (ўзгарувчан) ва 

эмоционал - ҳиссий томонларини характерловчи индивидуал хусусиятлар 

мажмуидир. 

Темперамент хусусиятлари шахснинг ички тузилмаси билан бевосита 

боғлиқ бўлиб, уларнинг намоѐн бўлиши унинг конкрет вазиятларга 

муносабатини, экстремал вазиятларда ўзини қандай тутишини белгилаб 

беради. Масалан, инсон турли вазиятларда ўзини турлича тутади: олий ўқув 

юртида талабалар сафига қабул қилганлиги тўғрисидаги ахборотни эшитган 

боланинг ўзини тутиши, ѐки ҳаѐтнинг огир синовлари (яқин кишининг 

улими, ишдан ҳайдалиш, дўстнинг хоинлиги каби) пайтида одам беихтиѐр 

намоѐн қиладиган реакциялари унинг темпераментидан келиб чиқади. 

Шунинг учун ҳам иккала вазиятни ҳам кимдир оғир-босиқлик билан, 

бошқаси эса ўзини йўқотгудек даражада ҳис-ҳаяжон билан бошидан 

кечиради. Шунинг учун ҳам темпераментнинг шахс шаклланиши ва 

ижтимоий муҳитда ўзига хос мавқени эгаллашидаги аҳамияти жуда катта. 

Ўзини босиб олган, ҳаѐт қийинчиликларини сабр-бардош билан кўтарадиган 

инсоннинг одамлар орасидаги обрўси ҳам баланд бўлади. Бу унинг ўз-ўзига 

нисбатан ҳурматини ҳам оширади, ишга, одамларга ва нарсаларга 

муносабатини такомиллаштириб боришига имкон беради. Темпераментнинг 

яна бир аҳамиятли жиҳати шундаки, у ҳаѐтий воқеалар ва вазиятларни, 

жамиятдаги ижтимоий гуруҳларни «яхши - ѐмон», «аҳамиятли - аҳамиятсиз» 

мезонлари асосида ажратишга имкон беради. Яъни, темпрамент одамнинг 

ижтимоий объектларга нисбатан «сезгирлигини» тарбиялайди, профессионал 

маҳорат ва касб малакасининг ошиб боришига ѐрдам беради. 

Темпераментал хусусиятлар аслида туғма ҳисоблансада, шахсга бевосита 

алоқадор ва англанадиган бўлгани учун ҳам маълум маънода ўзгариб боради. 

Шунинг учун ҳам туғилган чоғида  сангвиникка ўхшаш ҳаракатлар намоѐн 

қилган болани умрининг охиригача фақат шундайлигича қолади, деб 

бўлмайди. Демак, ҳар бир темперамент хусусиятларини ва унинг шахс 

тизимга алоқасини билиш ва шунга яраша хулосалар чиқариш керак. 

Академик И. Павлов темперамент хусусиятларини белгилаб берувчи уч 

олий нерв тизими хоссаларини ажратган эди: 

 к у ч, яъни нерв тизимининг кучли кўзгатувчилар таъсирига бардоши, 

шунга кўра одамлардаги меҳнатга яроклилик, чидам каби сифатларнинг 

намоѐн бўлиши: 

 м у в о з а н а т л а ш г а н л и к, яъни асабдаги тормозланиш ва 

кўзгалиш жараѐнларининг ўзаро мутоносиблиги, шунга кўра, ўзини тута 

олиш, босиқлик каби сифатлар ва уларга тескари сифатларнинг намоѐн 

бўлиши; 

 х а р а к а т ч а н л и к , яъни кўзгалиш ва тормозланиш 

жараѐнларидаги ўзаро алмашиниш жараѐнининг тезлиги ва ҳаракатчанлиги 

маъносида. Қуйидаги расмда нерв жараѐнлари билан темперамент типлари 

ўртасидаги ўзаро боғлиқлик асосида темперамент типлари акс эттирилган. 

6 - расм 

Н Е Р В   С И С Т Е М А С И Н И Н Г  Т И П Л А Р И 

Мувозанатлашган мувозантсиз инерт Кучсиз 

 

сангвиник холерик  флегматик Меланхолик 

 

Т  Е  М  П  Е  Р  А  М  Е  Н  Т 

    

Шундай қилиб, асаб тизими билан боғлиқ индивидуал сифатларни билиш 

шарт, чунки улар бевосита меҳнат ва ўқиш жараѐнларини ҳар бир инсон 

томонидан, унинг манфаатларига мос тарзда ташкил этишга хизмат қилади. 

Асабга боғлиқ бўлган табиий хусусиятлармизни ҳам умуман ўзгармас деб 

айтолмаймиз, чунки табиатда ўзгармайдиган нарсанинг ўзи йўқ. Шунинг 

учун ҳам охирги йилларда ўтказилаѐтган тадқиқотларда шахс тизимида 

шундай маъкул, «ҳаѐтий кўрсатгичли» хусусиятлар тизимини ўрганилмоқда 

ва унда темпераментга алоқадор сифатлар ҳам назарда тутилмоқда. Масалан, 

В.С. Мерлин темпераментнинг психологик таснифи ва уларнинг ҳаѐтий 

вазиятларда намоѐн бўлишини бошқариш масаласида кўп ишлар қилган. 

Унинг фикрича, инсонда мавжуд бўлган фаоллик, босиклик, эмоционал 

тетиклик, ҳиссиѐтларнинг тезда намоѐн бўлиши ва ўзгарувчанлиги, 

қайфиятнинг тургунлиги, беҳаловатлилик, ишчанлик, янги ишга киришиб 

кетиш, малакаларнинг тез ҳосил бўлиши каби қатор сифатлар асосида 

шахсдаги ўша экстроверсия ва интроверсия хоссалари ѐтади ва уларни ҳам 

ўзгартириш ва шу орқали темпераментни бошқариш мумкин. 

Шулардан келиб чиққан холда шахснинг меҳнат қилиш услубини танлаш 

ва профессионал маҳоратни устиришда айни шуларга эътибор бериш керак. 

Масалан, баъзилар холерикларга ўхшаш қизиқкон, тезкор бўлишади. Унинг 

меҳнат жараѐнидаги ишини кузатадиган бўлсак, фаоллик, ишни тез 

бажаришга лаѐқат ижобий бўлса, унинг сифати, чала ташлаб кетиш ҳавфи, 

баъзи томонларига юзаки қараши кишини уйлантиради. Шу нуқтаи назардан 

олиб қаралганда, ҳаѐтда соф темперамент ҳам бўлмайди ва у ѐки бу 

темперамент типи жуда яхши ҳам эмас. ҳар бир типнинг ўзига хос нозик, 

кучсиз томонлари ва шу билан бирга кучли, ижобий томонлари ҳам бўлади. 

 

 

7. Характер ва шахс 

Кундалик ҳаѐтимизда тилимизда «характер» сўзи энг кўп ишлатиладиган 

сўзлардан. Уни биз доимо бировларга баҳо бермоқчи бўлсак, ишлатамиз. Бу 

сўзнинг маъносини олимлар «босилган тамға» деб ҳам изохлашади. Тамғалик 

аломатлари нимада ифодаланади ўзи? 

Характер - шахсдаги шундай психологик, субъектив муносабатлар 

мажмуики, улар унинг борликка, одамларга, предметли фаолиятга ҳамда ўз- 

ўзига муносабатини ифодалайди. Демак, «муносабат» категорияси 

характерни тушунтиришда асосий ҳисобланади. Б.Ф. Ломовнинг таъбирича, 

характер шахс ички дунѐсининг асосини ташкил этади ва уни ўрганиш катта 

аҳамиятга эга. Муносабатларнинг характердаги ўрни хусусида фикрлар экан, 

В.С.Мерлин уларнинг мазмунида икки компонентни ажаратади:   

а) эмоционал - когнитив - борлик муҳитнинг турли томонларини шахс 

қандай эмоционал ҳис қилиши ва ўзида шу оламнинг эмоционал манзарасини 

яратиши; 

б) мотивацион - иродавий - маълум ҳаракатлар ва хулқни амалга 

оширишга ундовчи кучлар. Демак, бизнинг муносабатларимиз маълум маъно 

ва мазмун касб этган муносабатлар бўлиб, уларнинг ҳар бирида бизнинг 

ҳиссий кечинмаларимиз акс этади ва характеримиз намоѐн бўлади. 

Машхур рус олими , психология фанининг методологиясини яратган С.Л. 

Рубинштейн шахснинг ўзига хослиги ва характерологик тизимда учта асосий 

тузилмаларни ажратган эди; 

Муносабатлар ва йўналиш шахдаги асосий кўринишлар сифатида - бу 

шахснинг ҳаѐтдан нимани кутиши ва нимани хохлаши. 

Қобилиятлар ана шу тилак-истакларни амалга ошириш имконияти сифатида 

- бу одамнинг нималарга қодир эканлиги. 

Характер имкониятлардан фойдаланиш, уларни кенгайтиришга қаратилган 

турғун, барқарор тенденциялар, яъни бу одамнинг к и м эканлиги. 

 Бу нуқтаи назардан караганда ҳам, характер шахснинг «танаси», 

борлиги, конституциясидир. Характернинг бошқа индивидуал-психологик 

хусусиятлардан фарқи шуки, бу хусусиятлар анча ўзгарувчан ва динамик, 

орттирилгандир. Шунинг учун ҳам мактабдаги таълимдан олий ўқув 

юртидаги таълимга утиш фактининг ўзи ҳам ўспиринда маълум ва муҳим 

ўзгаришларни келтириб чиқаради. 

 Характер муаммосини илмий ўрганишда Б.М.Теплов, С.Мерлин, 

Е.А.Климовларнинг тадқиқотлари аҳамиятлидир. Чунки уларнинг 

тадқиқотларида ўқиш, спорт, меҳнат фаолиятларида шахснинг харакат 

усулларининг индивидуал фарқлари масаласи кўрсатиб берилган.  

 Умуман, конерет шахс мисолида олиб карайдиган бўлсак, ҳар бир 

алоҳида объектлар, нарсалар, ҳодисаларга мос тарзда характернинг тури 

қирралари намоѐн бўлишининг гувохи бўлишимиз мумкин. Масалан, уйда 

(катта ўзбек оиласи мисолида оладиган бўлсак) катта ѐшли ота-оналар 

олдида ўта босиқ, кўнувчан, ҳар қандай буюрилган ишни эътирозсиз 

бажарадиган киши, ўз касбдошлари орасида доимо ўз нуқтаи назарига эга 

бўлган, гапга чечан, керак бўлса, қайсар, дадил бўлиши, кўчада жамоатчилик 

жойларида беғам, лоқайд, биров билан иши йўқ кишидай туюлиши, ўзига 

нисбатан эса ўта талабчан, лекин эгоист, ўз-ўзига баҳоси юқори бўлиши 

мумкин. Демак, характернинг психологик тизимини таҳлил қиладиган 

бўлсак, унинг борлиқдаги объектлар ва предметли фаолиятга нисбатан 

амалга ошириш мақсадга мувофикдир. Шунинг учун ҳам психологияда 

характернинг қуйидаги тизими эътироф этилади: 

Меҳнат фаолиятида намоѐн бўладиган характерологик хусусиятлар - 

меҳнатсеварлик, меҳнаткашлик, ташаббускорлик, ишга лаѐқат, ишга 

қобиллик, масъулият, дангасалик, қўнимсизлик ва бошқалар. 

Инсонларга нисбатан бўлган муносабатларда намоѐн бўладиган 

характерологик сифатлар - одоблилик, меҳрибонлик, такт, жонсараклик, 

дилгирлик, мулоқотга киришувчанлик, альтруизм, ғамхурлик, рахм-шафқат 

ва бошқалар. 

Ўз-ўзига муносабатга алоқадор характерологик сифатлар - камтарлик, 

камсуқумлилик, мағрурлик, ўзига бино қўйиш, ўз-ўзини танқид, ибо, шарму - 

ҳаѐ, манмансираш ва бошқалар. 

Нарсалар ва ҳодисаларга муносабатларда намоѐн бўладиган хусусиятлар - 

тартиблилик, оқиллик, саронжом-саришталик, қўли очиқлик, зиқналик, 

тежамкорлик, покизалик ва бошқалар. 

 Юқорида санаб ўтилган сифатлар аслида шахснинг ҳаѐтдаги 

йўналишларидан келиб чиқади. Чунки йўналиш - одамнинг борлиққа 

нисбатан танловчан муносабатининг акс этишидир. Бундай йўналиш турли 

шаклларда намоѐн бўлади: диққатлилик, қизиқувчанлик, идеаллар, маслаклар 

ва ҳиссиѐтларда. 

 Характер - тарихий категория ҳамдир. Бунинг маъноси шуки, ҳар бир 

ижтимоий-иқтисодий давр ўз кишиларини, ўз авлодини тарбиялайди ва бу 

тафовут одамлардаги характерологик хусусиятларда ўз аксини топади. 

Масалан, ўтган аср ўзбеклари, ХХ асрнинг 50-йилларидаги ўзбеклар ва 

мустақиллик йилларида яшаѐтган ўзбеклар психологиясида фарқ аввало 

уларнинг характерологик сифатларида акс этади. Аминмизки, ХХI асрнинг 

ѐш авлодлари янада зуккороқ, иродалироқ, маърифатли ва маънавиятлироқ 

бўлади. Мамлакатимизда ҳозирги кунда амалга оширилаѐтган сайъи-

ҳаракатлар янги аср авлодининг руҳан ва жисмонан соғлом бўлишига замин 

яратмоқда.  

 Характер хусусиятларининг нималарда намоѐн бўлиши, уларнинг белгилари 

масаласи ҳам амалий жиҳатдан муҳимдир. 

 Аввало характер инсоннинг ҳатти - ҳаракатлари ва амалларида 

намоѐн бўлади - одамнинг онгли ва мақсадга қаратилган ҳаракатлари унинг к 

и м  эканлигидан дарак беради. 

 Нутқининг хусусиятлари (баланд товуш билан ѐки секин гапириши, тез 

ѐки босиқлиги, эмоционал бой ѐки жонсиз) ҳам характернинг йўналишини 

белгилайди. 

 Ташқи қиѐфа - юзининг очиқ ѐки тунд эканлиги, кўзларининг самимий 

ѐки жохиллиги, қадам босишлари - тез ѐки босик, майда қадам ѐки салобатли, 

туриши - виқорли ѐки камтарона, бўларнинг ҳаммаси характерни ташқаридан 

кузатиб ўрганиш белгиларидир. 

 Бундан ташқари илм оламида жуда кўплаб уринишлар бўлган. Уларда 

одамнинг турли табиий, туғма хусусиятларига характерни боғлашга 

уринишлар бўлган. Масалан, физиономика одам юз қирралари ва уларнинг 

бир-бирига нисбати орқали, хиромантия - қўл бармоқлари ва кафтдаги 

чизиқлар орқали, кўз ранги ва қарашлар, соч ва унинг хусусиятлари орқали 

ўрганишга ҳаракат қилинган. Жуда катта шов-шувга эга бўлган Ч. Ломброзо, 

Э. Крэчмер, У. Шелдонларнинг конституцион назариялари шахс 

характерини унинг ташқи кўриниши, тана тузилиши билан боғлаб 

тушунтиришга ўринган. Бу назариялар жуда қаттиқ танқидга ҳам учраган, 

лекин келтирилган материал, корреляцион таҳлиллар маълум жиҳатдан 

индивидуал хусусиятлардаги туғма, мавжуд сифатлар билан характерологик 

сифатлар ўртасидаги боғлиқлик борлигини исбот қилолгани учун ҳам бу 

назариялар шу вақтгача ўрганилади. 

Лекин характер ва унинг ривожланиши, намоѐн бўлиши учун умумий 

қонуният шуки, у ташқи муҳит таъсирида, турли хил муносабатлар тизимида 

шаклланади ва шароитлар ўзгариши билан ўзгаради. Ҳар бир касб-ҳунар 

ўзининг талаблари мажмуи - профессограммасига эгаки, у шу касб билан 

шуғулланаѐтганлардан ўзига хос психологик қирралар ва хоссалар бўлишини 

тақозо этади (психометрия). Шунинг учун ҳам врачнинг, ўқитувчининг, 

муҳандиснинг, ҳарбийларнинг, артистларнинг ва бошқаларнинг 

профессоионал сифатлари ҳақида алоҳида гапирилади. Ана шу касб 

соҳиблари, уларнинг иш мобайнида кўрсатадиган индивидуаллиги ичида эса 

характерологик ўзига хослик катта аҳамиятга эга ва буни нафақат шахснинг 

ўзи, балки уни ўраб турган бошқалар ҳам яхши билишлари керак.  

7 - МАВЗУ. ШАХС ТАРАҚҚИЁТИНИНГ ЁШГА БОҒЛИҚ 

ХУСУСИЯТЛАРИ. ЎСПИРИНЛИК ВА ЕТУКЛИК ДАВРЛАРИ 

ПСИХОЛОГИЯСИ. 

1. Шахс тараққиѐтидаги ижтимоий ва генотипик омиллар. 

2. Шахс тараққиѐтини даврларга бўлиш. 

3. Ўсмирлик ва ўспиринлик даврларида шахс ижтимоийлашувининг ўзига 

хослиги. 

4. Ёшлардаги аттракция ва эмоционал муносабатлар.   

 1. Шахс тараққиѐтидаги ижтимоий ва генотипик омиллар  

 Шахс индивидуал тараққиѐтининг муҳим омилларидан яна бири унинг 

ѐшига боғлиқ бўлган хусусиятларидир. Чунки тараққиѐтнинг ҳар бир ѐш 

босқичи ўзининг ривожланиш омилларига, қонуниятларига, янгиликлари ва 

ўзгаришларига эга бўлиб, улар шахснинг характери, темпераменти, 

иқтидори, билиш жараѐнларига бевосита таъсирини ўтказади. 

 Ёш тараққиѐти даврларининг ҳам сифат, ҳам микдор ўзгаришларига эга 

бўлган кўрсатгичлари борки, амалий психология ҳар бир ѐш хусусиятларини 

ана шу иккала кўрсатгич нуқтаи назаридан ўрганиши ва шахс хулқини 

бошқариш ва таъсир кўрсатишда уларга таянмоғи лозим. Умуман 

психологияда исбот қилинган фактлардан бири шуки, турли даврлардаги 

инсон тараққиѐти ўта мураккаб жараѐн бўлиб, ҳар бир даврнинг ўз 

қонуниятлари мавжуд. Ҳар бир босқичда шахснинг бирор бир хусусиятлари 

ўзининг етуклик фазасига эришади. Масалан, оламни сенсор жиҳатдан 

билишнинг етуклик фазаси 18 - 25 ѐшларда (Лазарев маълумотларига кўра), 

интеллектуал, ижодий етуклик - 35 ѐшларда (Леман маълумотлари), 

шахснинг етуклиги 50 - 60 ѐшларга келиб энг юқори нуқтасига эришади. 

Шунга ўхшаш хусусиятлар инсоннинг бутун умри мобайнида муттасил 

камолга етиб, ривожланиб боришини таъминлайди. Шуниси характерлики, 

ҳар бир ѐшда бирор функцияларнинг ривожланиши бошқа бир 

функцияларнинг сусайиши ҳисобига рўй беради. Масалан, болаликнинг илк 

боғча ѐшида фазога мослашув жуда кучайса, кейинчалик унинг ўрнини 

вақтни адекват идрок қилиш кучаяди.  Қарияларнинг бирор нарсалар 

хусусида билимдонлиги, маълумотлар дунѐсидаги яхши ориентацияси, 

психомоторик функциялар ва бевосита билиш жараѐнларининг сусайиши 

ҳисобига рўй беради. Худди шундай боланинг 3-5 ѐш даври тилни, унинг 

луғавий ва структуравий хусусиятларини ўзлаштиришга жуда мақбул бўлса, 

етуклик даври бўлмиш 45-55 ѐшларга келиб айни шу сифат деярли ўзини 

йўқотади («тил қотиб қолади»).  

Психологиянинг махсус тармоғи ҳисобланмиш ѐш даврлари 

психологиясининг энг асосий муаммоларидан бири шуки, инсон психик 

тараққиѐтида қандай омиллар - генетик, туғма ѐки орттирилган, ижтимоий 

омиллар роли етакчи эканлиги масаласидир. Бир томондан, боланинг ўз ота - 

оналаридан мерос сифатида ўзлаштирган сифатлари, масалан, анатомо - 

физиологик хусусиятлар, мия фаолиятининг ўзига хослиги, тана тузилиши 

(қўл, оѐқ, юз тузилиши ва бошқ.) албатта психологик жаҳатдан одам 

боласининг муҳитга мослашуви, унга эркин ҳаракат қилиши, жараѐнларни 

онгида акс эттиришига сабаб бўлади. Чунки оддийгина анатомик аномалия 

ҳолати (қўлнинг калталиги, бўйнинг жуда кичиклиги каби) психикага ва 

шахснинг жамиятда ўзини тутишига салбий таъсир кўрсатади. Лекин 

иккинчи томондан ташқи муҳит таъсирини ҳам камситиб бўлмайди. 

Масалан, агар бола махсус ўқув масканларида ўқимаса, унга тарбиявий 

таъсирлар кўрсатилмаса, унинг ривожланиши қандай бўлишини тасаввур 

қилиш қийин эмас. 

Бу муаммолар устида бош қотирган олимлар Л. Вўготский, Ж. Пиаже, 

С. Рубинштейн, А. Леонтьев ва кўплаб бошқа психологлар иккала омил 

ролини ҳам инкор қилмаган холда ижтимоий муҳитнинг етакчи таъсири 

тўғрисидаги фикрни баравар ѐқлаганлар. Чунки тўғри ташкил этилган 

таълим-тарбия, оила ва ундаги ўзаро муносабатларнинг характери, шахс 

мулоқотда бўладиган ижтимоий гуруҳлар, у танлаган касб ва касбдошлари 

муҳити, никоҳ ва маълумот масалаларининг қандай ҳал қилинганлиги каби 

қатор ижтимоий омиллар шахснинг ривожланиши, унинг ўз-ўзини англаши 

ва ўзгаларга муносабати, билиш жараѐнлари ҳамда интеллектуал 

тараққиѐтида катта аҳамиятга эгалигига шубҳа йўқ. Республикамиз 

Президенти И. Каримов бошчилигида мустақиллигимизнинг дастлабки 

йилларидаѐқ бошланган «Соғлом авлод учун» шиорини амалга ошириш 

сиѐсати фарзандларимизнинг ҳам жисмонан, ҳам руҳан, ҳам ақлан етук 

бўлишларига қаратилган. Жисмонан соғлом танада соғлом руҳ бўлиши 

табиий. 

2. Шахс тараққиѐтини даврларга бўлиш 

Шу вақтгача психология илмида шахс тараққиѐтини даврларга бўлиб 

ўрганишга жуда катта эътибор қаратилган. Бир қанча даврий схемалар ҳам 

таклиф этилган. Лекин шу соҳада астойдил ижод қилган ҳар қандай олим 

ўзининг «даврларини»  таклиф этаверган. Бу тушунарли, зеро инсоннинг 

ҳаѐтий йўли ва унинг асосий лаҳзалари тарихий тараққиѐт мобайнида 

ўзгаради, бир авлоддан иккинчи авлод тараққиѐтига ўтишнинг ўзи ҳам қатор 

ўзгаришларни келтириб чиқаради. 

Даврларга бўлишга қаратилган классификацияларнинг ўзи ҳам икки 

турли бўлади: жузъий (алоҳида даврларни яна қўшимча даврларга бўлиш - 

«даврлар ичидаги даврлар») ва умумий (инсон умрининг барча босқичларини 

ўз ичига олган).  Масалан, жузъий классификацияга Ж. Пиаженинг 

интеллектнинг ривожланишини босқичларга бўлишини киритиш мумкин. У 

бу тараққиѐтни 3 босқичда тасаввур қилган: 

 сенсомотор интеллект босқичи (0 - 2 ѐш). Бунда асосан олти босқич 

фарқланади; 

 конкрет операцияларни бажаришга тайѐрлаш ва уни ташкил этиш 

босқичи (3 - 11 ѐшлар); 

 формал операциялар босқичи (12 - 15 ѐшлар). Бу даврда бола 

нафақат бевосита кўриб турган нарсаси, балки мавхум тушунчалар 

ва сўзлар воситасида ҳам фикр юрита олади. 

Д.Б. Элькониннинг ѐш даврлари босқичлари ҳам шу гуруҳга киради ва у ҳам 

болаликнинг уч даврини фарқлайди: илк болалик, болалик ва ўсмирлик. Ҳар 

бир босқичнинг ўзига хос етакчи фаолияти, ўзгаришлари ва ривожланиш 

шарт - шароитлари мавжуд бўлади ва уларни билиш тарбиячилар учун катта 

амалий аҳамиятга эга бўлади. Ҳар бир босқичда фаолият мотивлари ҳам 

ўзгаради, уларнинг ўзгариши шахс эҳтиѐжлари ва талаблари даражасининг 

ўзгаришига мос тарзда рўй беради. 

 Инсон ҳаѐтининг барча даврини яхлит тарзда қамраб олган 

классификациялардан бири бутун жахон олимларининг қарорига кўра, 1965 

йили Фанлар Академиясининг махсус симпозиумида қабул қилинган схема 

ҳисобланади. У қуйидаги 6 - жадвалда келтирилган. У Б.Г. Ананьев, чет 

эллик олим Бирренлар таклиф этган классификацияга яқин бўлиб, 

умумлаштирилган тоифалашдир. 

 

Ёш даврлари Эркакларда Аѐлларда 

Чақалоқлик 1 – 10 кун 1 – 10 кун 

Эмизиклик даври 10 кундан 1 ѐшгача 10 кундан 1 ѐшгача 

Илк болалик  1 – 2 ѐш 1 - 2 ѐш 

Болаликнинг 1 - даври 3 – 7 ѐш 3 - 7 ѐш 

Болаликнинг 2 - даври 8 - 12 ѐш 8 – 11 ѐш 

Ўсмирлик даври  13 - 16 ѐш 12 - 15 ѐш 

Ўспиринлик даври  17 - 21 ѐш  16 - 20 ѐш 

Ўрта етуклик даври:   

биринчи босқич  22 - 35 ѐш 21 - 35 ѐш 

иккинчи босқич  36 - 60 ѐш  36 - 55 ѐш 

Кексалик даври  61 - 75 ѐш  56 - 75 ѐш 

Қарилик даври  76 - 90 ѐш  76 - 90 ѐш 

Узоқ умр кўрувчилар  90  ѐшдан ортиқ  90 ѐшдан ортиқ 

 

Тараққиѐтни ѐш даврларга бўлишда ўзига хос классификациялар ҳам 

бор. Масалан, Э. Эриксон  шахс «Мен» ининг ривожланиш босқичларини 

ажратган ва ҳар бирида ҳам ижобий, ҳам салбий жиҳатларни ажратган.  

1 - босқич (ишонч - ишончсизлик) - бу ҳаѐтнинг 1 - йили. 

2 - босқич (мустақиллик ва қатъиятсизлик) - 2 - 3 ѐшлар. 

3 - босқич (тадбиркорлик ва гуноҳ ҳисси) - 4 - 5 ѐшлар. 

4 - босқич (чаққонлик ва етишмовчилик) - 6 - 11 ѐшлар. 

5 - босқич (шахс идентификацияси ва ролларнинг чалкашлиги) - 12 - 18 

ѐшлар. 

6 - босқич (яқинлик ва ѐлғизлик) - етукликнинг бошланиши. 

7 - босқич (умуминсонийлик ва ўзига берилиш) - етуклик даври. 

8 - босқич (яхлитлик ва ишончсизлик) - кексалик. 

Эриксон классификациясининг ўзига хос қиммати шундаки, унда шахснинг 

ўзи тўғрисидаги тасаввурларининг жамият таъсирида ўзгариши назарда 

тутилади. Шунга ўхшаш босқичларга бўлишлар охирги пайтда яна кўплаб 

муаллифлар томонидан таклиф этилмоқда (Г. Гримм, Д. Бромлей ва бошк.). 

Уларнинг барчасидаги умумий мезон шуки, ҳар бир тараққиѐт даври шахс 

ривожи учун нимани таклиф этади-ю, шахс унда қандай ривожланиш 

кўрсатгичларига эга бўлади. Уларни табиий ўзгаришларда билиш ва ўрганиш 

керак, чунки бусиз шахс тарбиясини тўғри йўлга қўйиб бўлмайди. Масалан, 

мактаб ѐшидаги болаларга қўйилган талаблар катта одамлар жамоасига тўғри 

келмайди, ѐки боғча ѐшидаги бола билан тил топишиш билан талаба билан 

тил топиш ўзига хос педагогик тактни ва ўша ѐш соҳасида билимдонликни 

талаб қилади. 

3. Ўсмирлик ва ўспиринлик даврларида 

 шахс  ижтимоийлашувининг ўзига хослиги 

Ўсмирлик ва ўспиринлик даврлари мактаб ва бошқа таълим 

масканларида ўқиш даврларига тўғри келади. Бу даврдаги етакчи фаолият 

ўқув фаолияти бўлиб, унда бола билим олиш билан боғлиқ, малака ва 

кўникмаларни орттиришдан ташқари, шахс сифатида ҳам муҳим 

ўзгаришларга юз тутади. 

Ўсмирлик даври энг мураккаб ва шу билан бирга муҳим тараққиѐт 

босқичидир. Илк ўсмирлик 11-13 ѐшни, катта ўсмирлик - 14 - 15 ѐшларни ўз 

ичига олади. Бу даврнинг энг муҳим ҳислати шундан иборатки, у болаликдан 

ўспиринлик, катталикка, ѐшликдан етукликка  ўтиш давридир. 

Ўсмирлик - организм тараққиѐтидаги шиддат ва нотекислик билан 

характерланиб, бу даврда тананинг интенсив тарзда ривожланиши ва 

суякларнинг қотиши рўй беради. Юрак ва қон томирлар фаолиятида ҳам 

нотекислик бўлиб, бу ҳам бола феълининг ўзгарувчан, динамик ва баъзан 

номаъқулликлар ва ноқулайликларни келтириб чиқаради. Булар албатта асаб 

тизимига ҳам ўз таъсирини кўрсатиб, бола тезга аччиқланадиган ѐки 

тормозланиш юз берганда анчагача депрессия ҳолатидан чиқолмайдиган 

тушкунликда қолиши ҳам мумкин. 

Ўсмир жисмоний тараққиѐтини белгиловчи асосий омил жинсий 

балоғат бўлиб, у нафақат психик,  балки ички органлар фаолиятини ҳам 

белгилайди. Шу билан боғлиқ холда онгли жинсий майллар, шу билан боғлиқ 

нохуш ҳис - кечинмалар, фикрлар пайдо бўладики, бола уларнинг асл 

сабабини ҳам тушуниб етолмайди. Психик тараққиѐтнинг ўзига хослиги 

шундаки, у муттасил ривожланиб боради, лекин бу ривожланиш кўплаб 

қарама-қаршиликларни ўз ичига олади. Бу тараққиѐт ўқув жараѐнида кечгани 

учун ҳам тўғри ташкил этилган ўқув фаолияти бола психиканинг муозанати 

ва унинг турли фикр - ўйлардан чалғишига замин яратади. Айникса, диққат, 

хотира, тафаккур жараѐнлари ривожланади. Айни шу даврда бола мустақил 

равишда фикрлашга интила боради. Чунки бу даврда у кўпроқ ўз фикр-

уйлари дунѐсида мушоҳада қилиш, олам ва унинг сирларини билишга, 

назарий билимларни кўпайтиришга интилади. Бунинг сабаби - яна ўша 

катталикка ўтиш бўлиб, болада ўзига хос «катталик» ҳисси пайдо бўлиб, бу 

нарса унинг гапириши ва фикрлашларида ҳам ифодаланади. Шунинг учун 

ҳам мактабда берилган мустақиллик ва тўғри ташкил этилган ўқиш 

шароитлари, самимийлик муҳити унда мустақил фикрлашига катта 

имкониятлар очиши ва ундаги ижодий тафаккурни ривожлантириши мумкин.  

Шунга боғлиқ тарзда ўсмирнинг  ўз фалсафаси, ўз  сиѐсати, бахт ва муҳаббат 

формуласи яратилади. Мантиқан фикрлашга ўрганиши эса унга ўзича ақлий 

операцияларни амалга ошириш, тушунчалар ва формулалар дунѐсида ҳаракат 

қилишга мажбур қилади. Бу ўзига хос ўсмирлик эгоцентризмининг 

шаклланишига - бутун олам ва унинг қонуниятлари унга бўйсуниши 

керакдай фикрнинг пайдо бўлишига олиб келади. Шунинг учун ҳам айнан 

ўсмирлик пайтида болалар ўз ота-оналари билан ҳадеб тортишаверадилар. 

Аниқ бир тўхтамга келолмаса ҳам тортишиш бирор фиркни изхор қилиш 

эҳтиѐжининг ўзи унга жуда ѐқади. 

Шундай бўлишига қарамай, ўсмирлик юқорида таъкидланганидек, 

қарама - қаршиликларга бой даврдир. Уни баъзи олимлар «кризислар, 

таназзуллар» даври ҳам деб атайдилар. Сабаби - бола руҳиятида шундай 

инқирозий ҳолатлар кўп бўладики, у бу инқирозни бир томондан ўзи ҳал 

қилгиси келади, иккинчи томондан, уни ҳал қилишга имконияти, кучи ва 

ақли етишмайди. Масалан, «катталик ҳиссига» тўскинлик қиладиган 

омиллардан бири - бу уларнинг ўз ота - оналаридан моддий жиҳатдан 

қарамлиги. Руҳан қанчалик ўзларини катта деб ҳис қилмасин, ўсмир мактабга 

кетаѐтиб, онасидан ѐки отадан пул сўрайди, улар эса болага болаларча 

муносабатда бўлиб, озгинагина пул берадилар. Иккинчидан, катталардай 

бўлишни хоҳлайди, лекин қиз бола онасининг, ўғил бола отасининг 

кийимини тошойна олдида кийиб кўрса, барибир ярашмайди. Яъни, ташқи 

кўринишдаги камчиликлар - ҳали қадду-қоматнинг келишмаганлиги, унинг 

устига юзлари ва танасида пайдо бўладиган нохуш тошмалар унинг руҳан 

салбий ҳисларни бошдан кечиришига олиб келади. Яъни, бу ѐшни «аросат» 

ѐши ҳам деб аташ мумкин, чунки катта бўлиб катта эмас, бола ҳам эмас. 

Шуларнинг барчаси ўсмирлик давридаги руҳий туғѐнларга сабаб бўлади. 

Лекин шуларга қарамай, бола ўзи билиб, билмай ўз ақлий салоҳиятини 

ўстиришга интилади, чиройли фикрлашга ташна бўлади ва бу - унинг психик 

тараққиѐтидаги энг муҳим ўзгариш ҳисобланади. 

Ўсмир шахснинг такомиллашуви ва шаклланишига туртки бўлган 

омиллардан бири - ўқув фаолияти мотивларидаги сифат ўзгаришидир. Кичик 

мактаб ѐшидаги боладан фарқли, ўсмир энди фақат билимлар тизимига эга 

бўлиш, ўқитувчининг мақтовини эшитиш ва «5» баҳоларни кўпайтириш учун 

эмас, балки тенгкурлари орасида маълум ижобий мавқени эгаллаш, 

келажакда яхши одам бўлиш учун ўқиш мотивлари устивор бўлиб боради. 

Лекин И.В. Дубровинанинг берган маълумотларига кўра, ўқув фаолияти 

мотивлари орасида умуман билиш, янги билимларга эга бўлиш мотиви 

кучсиз бўлгани сабабли, улар мактабга боргиси келмайди, ўқишга оғриниб 

келиб, салбий эмоциялар ва ҳавотирлик ҳисларини бошдан кечирадилар 

(ўртача 20% ўқувчилар). Бу катталарнинг ўсмир билан ишлашини 

қийинлаштиради. 

Ўсмирнинг шахс сифатида тараққиѐтида икки хил ҳолат кузатилади: 

бир томондан, бошқалар, тенгқурлар билан яқинрок алоқада бўлишга 

интилиш, гуруҳ нормаларига бўйсуниш, иккинчи томондан, 

мустақилликнинг ошиши ҳисобига бола ички руҳий оламида айрим 

қийинчиликлар кузатилади. Ўзгаларни англаш билан ўз- ўзини англаш 

ўртасида ҳам қарама-қаршиликлар пайдо бўлади. Кўпинча ўсмир ўз 

имкониятларини юқори баҳолайди, бошқалар эса унинг кучи, иродаси ва 

салоҳиятига ишончсизлик билан қарайди. Лекин шундай бўлса-да, ўзини 

нима қилиб бўлса ҳам ҳеч бўлмаганда тенгқурлар жамияти томонидан тан 

олинишига эришишга интилади ва улар билан мулоқот ҳаѐтининг маъносига 

айланиб қолади. Агар мабодо ўсмир шу даврда бирор сабаб билан 

тенгқурлари жамияти томонидан инкор қилинса, у бунга жуда катта мудхиш 

воқеадай қарайди, мактабга бормай қўйиши, ҳаттоки, суицидал ҳаракатлар 

(ўз жонига қасд қилиш) ни ҳам содир этиши мумкин. 

Ўсмирлик давридаги қийинчиликларнинг олдини олишнинг энг 

ишночли ва фойдали йўли - бу унинг бирор нарсага турғун қизиқишига 

эришиш, фаолият мотивларини мазмунлироқ қилишдир. Масалан, шу даврда 

техникага қизиқиб қолган бола қизиқишини қондириш шарт-шароитининг 

яратилиши, бекор қолмаслигига эришиш, ҳар бир ҳаракатини 

рағбатлантириш, унга бир иш қўлидан келадиган одамдай муносабатда 

бўлиш катта педагогик аҳамиятга эга. Унинг қизиқишларини била туриб, 

олдига янгидан янги мақсадлар қўйиш - бола шахсининг ривожига асосдир. 

Шундагина унинг ўз «Мен»и тўғрисидаги тасаввурлари ижобий, ўз-ўзига 

баҳоси объектив ва адолатли бўлади, ўзининг нималарга қодирлиги ва ким 

эканлиги ҳақида яхши фикрлар пайдо бўлади. 

Ўспиринлик даври.   Юқори синфга ўтган ўспирин психологиясининг 

ўзига хослиги шундаки, у ҳозирги пайтини, бугуни ва эртасини келажак 

нуқтаи назаридан, истиқболга назар билан қабул қилади. Айнан шу даврга 

келиб, ўспирин турли касбларга қизиқа бошлайди, ўзининг келажакда ким 

бўлишини тасаввур қила бошлайди. Демак, ўз-ўзини профессионал нуқтаи 

назардан ажратиш, тасаввур қилиш - ўспиринликнинг энг муҳим 

янгилигидир. Профессионал тараққиѐтнинг асосий босқичларини ажратар 

экан, Е.А. Климов (1996), алоҳида «оптация» (лотинча сўз: optatio - хохиш, 

танлов) босқичини ажратади ва унинг характерли томони - одам томонидан 

профессионал тараққиѐтнинг босқичи танланишидир, деб эътироф этади. 

Оптация босқичи 11 - 12 ѐшдан 14 - 18 ѐшгача бўлган тараққиѐт даврини ўз 

ичига олади. 

Бирор аниқ касб - хунарни танлаш ва ўз фаолиятини шунга 

йўналтириш ўспирин шахси учун жуда катта аҳамиятга эга. Ана шундай 

танловнинг адекват ва тўғри бўлиши ўспириндаги билиш билан боғлиқ 

қизиқишлар ва  профессионал йўналишнинг шаклланганлигига боғлиқ 

бўлади.  Профессионал қизиқишларнинг шаклланишининг ўзи олимлар 

томонидан тўрт босқичли жараѐн сифатида қаралади. Унинг биринчи 

босқичи 12-13 ѐшларга тўғри келади ва ўта ўзгарувчанлиги, шахсдаги билиш 

жараѐнлари ва асл иқтидор билан боғланмаганлиги билан характерланади. 

14-15 ѐшларга тўғри келадиган иккинчи босқичда қизиқишлар пайдо 

бўлади, улар кўп бўлиб, бевосита боланинг билиш имкониятлари ва шахсий 

хусусиятлари билан боғлиқ бўлади. Учинчи босқичда - 16-17 ѐшларда  

қизиқишларнинг шундай интеграцияси рўй берадики, улар аввало жинсий 

хусусиятлар ва шахсдаги индивидуал хусусиятлар билан боғлиқ холда 

ривожланади. Масалан, қизлар ва ўғил болалар ўзларига мос ва ярашадиган 

касб-ҳунарни танлай бошлайдилар. Л. Головей (1996) фикрича, тўртинчи - 

ҳал қилувчи босқичда қизиқишлар доираси сезиларли даражада торайиб, 

профессионал йўналиш шаклланаиб бўлади ва у касб танлаш билан 

якунланади. 

 Ўзининг юқори поғонасига кўтарилган қизиқишлар ўспириннинг 

профессионал йўналиши ва тўғри касб-ҳунарни  танлашига замин яратади. 

Улар боладаги индивидуал - психологик хусусиятлар ва жинсий фарқлар 

билан боғлиқ бўлгани учун ҳам ўғил болалар кўпрок - техник ва иқтисодий 

йўналишларни, қизлар эса - ижтимоий-гуманитар ва бадиий соҳалар  билан 

боғлиқ касбларни танлайдилар. 

 Умуман, инсон ҳаѐтида профессионал ўз-ўзини англаш катта ўрин 

тутади ва у жуда ѐшлик пайтиданоқ шакллана бошлайди. Бу жараѐнни 

босқичларда тасаввур қилиш мумкин. 

Биринчи босқич: болалар ўйини, бунда бола илк ѐшликданоқ у ѐки бу касбга 

боғлиқ профессионал ролларни қабул қилади ва унинг муҳим элементларини 

ўзича «ўйнайди» («ўқитувчи», «доктор», «тракторчи», «футболист», «артист» 

ва шунга ўхшаш). 

Иккинчи босқич: ўсмирлик фантазияси - бунда ўсмир ўзига жуда ѐққан 

профессионал ролни ҳаѐлан эгаллайди. 

Учинчи босқич: касб-хунарни дастлабки танлаш - ўсмирлик ва илк 

ўспиринлик даврига тўғри келади. Турли-туман фаолият турлари дастлаб 

ўсмирнинг қизиқишлари нуқтаи назаридан («прокурорликка қизиқаман, 

демак, юрист бўлишим керак»), кейин унинг қобилиятлари нуқтаи назаридан 

(«математикани осон ечаман, математик ѐки муҳандис бўлсаммикан?»), ва 

нихоят, ўсмирдаги қадриятлар тизимидаги аҳамиятига қараб («ночор 

касалларга ѐрдам бергим келади, врач бўламан») тоифаларга бўлинади ва 

ажратилади. 

Тўртинчи босқич: амалий қарор қабул қилиш - касбни танлаш. Бунда иккита 

муҳим жиҳат бор: конкрет ихтисосликни унинг квалификацияси 

хусусиятлари, ишнинг ҳажми, оғирлиги, масъулиятлилиги ва унга етарли 

тайѐргарликнинг борлиги. Лекин охирги социологик маълумотларга кўра, 

олий ўқув юртини танлаш, конкрет касб-ҳунарни танлашдан олдинроқ юз 

бермоқда. Масалан, ўспирин қиз «Мен барибир Низомий номли 

университетга кираман», дейди ва сўнгра конкрет факультет танланади. 

Шунинг учун ҳам кўпинча, ихтисосликдан, кейинчалик профессиядан «совиб 

қолиш»лар ана шундай установкалар билан тушунтирилади. 

 Бундан ташқари, касб танлашга таъсир қилувчи яна бошқа омиллар ҳам 

борки, уларнинг ҳисобга олиниши ҳам баъзан ѐшларнинг тўғри, ўз 

имкониятлари ва кобилиятларига мос касб-ҳунарнинг танланмаслигига сабаб 

бўлади. Масалан, бундай омилларга оиланинг моддий шарт-шароити, ўқиш 

жойининг уйдан узоқлиги, ўқув тайѐргарлигининг савияси, эмоционал 

етуклик, соғликнинг ҳолати ва бошқалар. 

 Ўзбекистон Республикасида кадрлар тайѐрлаш Миллий дастурининг 

1997 йилда қабул қилиниши  Президентимиз таъбири билан айтганда, 

мустақил фикрлайдиган, юксак малакали кадрлар тайѐрлашга хизмат қилади. 

Жойларда ташкил қилинаѐтган касб-ҳунар коллежлари, академик лицейлар, 

вилоятлар марказлари ва Тошкент шаҳрида ташкил этилган Ташхис 

марказлари 9-синфни тамомлаган ѐшларнинг иқтидори ва лаѐқати, 

қизиқишларини ўз вақтида аниқлаш, уни психологик методлар ѐрдамида 

диагностика қилишни амалга оширади. Бу тадбирлар ѐшлардаги касб-ҳунарга 

бўлган йўналишни адекват қилиш, ўз яшаш жойидан узоқ бўлмаган 

шароитда зарур, ўз лаѐқатига мос ҳунар эгаси бўлиб етишишга ѐрдам беради. 

4. Ёшлардаги аттракция ва эмоционал муносабатлар 

 Ҳиссиѐт борлиққа, турмушга, шахслараро муносабатга нисбатан 

шахсни субъектив кечинмаларининг акс эттирилишидир. Субъектив 

муносабатларнинг инсон миясида ҳис-туйғулар, эмоционал ҳолатлар, юксак 

ички кечинмалар тарзида акс этиши ҳиссиѐт ва эмоцияни юзага келтиради. 

Ҳиссиѐт- яққол воқеликнинг эҳтиѐжлар субъекти бўлмиш шахс миясида 

объектларга нисбатан унинг учун қадрли, аҳамиятли бўлган 

муносабатларининг акс эттирилишидир. 

 Ўсмирлик ва ўспиринлик даврлари нафақат профессонал танлов ва касб 

эгаллаш учун мақбул давр бўлмай, бу давр ѐшларнинг ўзлигини англаш, ўз 

қадр - қимматини билиш ва бошқаларга нисбатан муносабатда бўлиш 

тажрибасини эгаллаш даври ҳамдир. 

 Ўсмир ҳам ўспирин ҳам қанча ички руҳий изтироб, қарама-қаршилик, 

масъулият онларини бошидан кечирмасин, унинг эмоционал олами, атроф - 

муҳитда рўй бераѐтган ҳодисаларни онгида акс эттириши  катта ўрин тутади. 

Айнан ўсмирлик даври бола қалбида ким биландир сирлашиш, кимнидир 

ўзига энг яқин киши сифатида тан олиш, уни руҳиятида кечаѐтган барча 

ўзгаришлардан вофиқ этиш истаги ва эҳтиѐжини уйғотади. Биринчи марта 

«дўстлик», «муҳаббат», «севги » тушунчалари ҳам айнан шу даврда пайдо 

бўлади. Шунинг учун ҳам етуклик ва кексалик давридаги кишилар ҳам 

ўсмирлик ва ўспиринлик йилларини энг беғубор, жозибали ва ѐқимли 

сифатида хотирлайдилар. 

 Бу тараққиѐт даври аттракция деб аталмиш ҳиссиѐтнинг пайдо 

бўлиши учун энг мақбул даврдир. Аттракция (лотинча attrahere - 

ѐқтиртириш, ўзига жалб этиш) - бу бир инсоннинг бошқа бир инсонга ижобий 

муносабати асосида ѐқиши ва ѐқтириши, ўзаро мойилликни тушунтирувчи 

эмоционал ҳисдир. Бу бир одамда бошқа бир одамга нисбатан шаклланадиган 

ижтимоий установканинг бир кўриниши бўлиб, симпатия - ѐқтиришдан 

тортиб, то севги муҳаббат каби чуқур эмоционал боғлиқлик ҳам шу ҳис 

асосида пайдо бўлади. Ижтимоий психологияда ушбу ҳиссиѐтнинг асл 

сабаблари ижтимоий мотивлар - шерикларнинг бевосита битта макон ва 

замонда эканликлари, уларнинг тез - тез учрашиб туришлари, учрашувлар 

тезлиги, суҳбатдошлар ўртасидаги масофа, ҳиссиѐтларнинг 

тарбияланганлиги каби омиллар таъсирида пайдо бўлиши ва унинг кечиш 

механизмлари ўрганилади. Тадқиқотлар бу каби эмоционал муносабатлар 

айнан балоғат ѐши арафасида ривожланишини исбот қилган. Шуниси 

аҳамиятлики, аттракциянинг намоѐн бўлиши, унинг кучи ва мазмуни ўсмир - 



82 

 

ѐшнинг шахс сифатида ўзини идрок қилиши, ўз-ўзини ҳурмат қилиши ва 

ўзгаларга нисбатан муносабатларда тоқатлироқ бўлишига бевосита таъсир 

кўрсатар экан. Шунинг учун ҳам ана шу даврда ўсмир ва ўспирин атрофида у 

ѐқтирган ва уни ѐқтирадиган одамларнинг бўлиши жуда катта тарбиявий 

аҳамиятга эга бўлиб, унинг акси бола руҳий азобланишининг сабабларидан 

ҳисобланади. 

 Дўстлик. Ўсмирлик ва ўспиринлик ѐшида пайдо бўладиган барча 

муаммоларни ечиш ва у билан ўртоқлашиш учун болага дўст керак. 

Психолог тили билан айтганда, дўст - бу «алтер-Эго», яъни иккинчи «Мен» 

бўлиб, у ўша пайтдаги «Мен»нинг бир қисми сифатида идрок қилинади. Бу 

шундай одамки, шахс у билан барча дарду-ҳасратларини муҳокама қилади, 

муаммоларини унинг олдига тўкиб солади. Дўстликнинг бошқа интим, 

эмоционал ҳиссиѐтлардан фарқи шуки, у одатда бир жинс вакиллари 

ўртасида бўлади ва дўстлар одатда 2 киши, айрим холларда 3-4 киши бўлиши 

мумкин. 

 Дўстликнинг ҳам кўзлаган мақсадлари бўлади: у амалий, иш - фаолият 

билан боғлиқ, соф эмоционал (яъни, мулоқот эҳтиѐжларини қондириш), 

рационал (интеллектуал муаммоларни ҳал қилишга асосланган), ахлоқий 

(ўзаро инсоний сифатларни такомиллаштиришга хизмат қилувчи) бўлиши 

мумкин. Дўстликнинг асосий шарти - ўзаро бир-бирини тушуниш. Шу шарт 

бўлмаса, дўстлик ҳақида гап бўлиши мумкин эмас. Агар ана шундай 

тушуниш бўлса, дўстлар гап-сўзсиз ҳам қилиқлар, юз ифодаси, юриш - 

туришга қараб ҳам бир - бирларини тушуниб олаверадилар.  

 Икки жинс вакиллари ўртасида ҳам дўстлик бўлиши мумкин, фақат у 

кўпинча танишув билан севги-муҳаббат ўртасидаги ораликни тўлдиришга 

хизмат қилади.  Дўстларга хос бўлган сифатларга бир-бирини аяш, 

ғамхўрлик қилиш, ишонч, шахсий муаммоларга бефарқ бўлмаслик, қўллаб-

қувватлаш, меҳр кабилар киради. Уларнинг ардоқланиши дўстликнинг узоқ 

давом этиши ва иккала томон манфаатига мос ишларни амалга оширишга 

ундайди. Дўсти йўқ ўсмир ѐки ўспирин ўзини жуда бахтсиз, ночор 

ҳисоблайди. Айникса, агар дўсти хоинлик қилса, унинг кутишларига зид иш 

қилса, бу ҳолат жуда қаттиқ руҳий изтиробларни келтириб чиқаради. 

Шунинг учун ҳам ҳар бир ѐш ўз дўстини ҳафа қилиб қўймаслик, унинг 

кўнглига қараб иш қилишга ҳаракат қилади. Агар илк ўспиринликда дўстлик 

мазмунан анча юзаки, бевосита мулоқот мақсадлари асосида ташкил этилган 

бўлса, ѐш ўтган сари у ҳаѐт мазмуни ва юксак қадриятига айланиб боради. 

 Севги. Агар дўстлик аттракция намоѐн бўлишининг биринчи 

кўриниши бўлса, севги қалблар яқинлашувининг муҳим аломатидир. Севги - 

бу нафақат ҳиссиѐт, балки бошқаларни сева олиш қобилияти ҳамда севимли 

бўла олишдир. Шунинг учун ҳам ўсмирлар ва ўспиринлар учун бу 

ҳиссиѐтнинг борлиги жуда катта аҳамиятга эгадир. Айнан ўсмирлир ва илк 

ўспиринликдаги севги беғубор, тиниқ, самимий бўлиб, ѐш ўтган сари унинг 

мазмуни бойиб, бошқа қадриятлар ҳам ўрин эгаллай бошлайди. Тўғри, ўсмир 

билан ўспирин севгисида ҳам сифат фарқлари бор. Масалан, ўсмирлар бир-

бирларига меҳр қўйишганда кўпроқ шерикларнинг ташқи қиѐфалари, 

интеллектуал имкониятлари ва ижтимоий мавқеларига эътибор берадилар. 

Ҳақиқий севги ўспиринлик йилларининг охирларида пайдо бўлиб, унинг 

асосий мезони энди ташқи белги ва афзалликлар эмас, балки инсоний 

фазилатлар бўлиб хизмат қилади.  

 Севги - бу шундай туйғуки, у бир шахснинг иккинчи шахс устидан 

мутлоқ устунлиги ѐки афзаллигини инкор этади. Бундай ҳиссиѐт эса севги 

бўлмайди. Шунинг учун ҳам ўспиринлик ѐшидаги йигит ва қизлар гуруҳда 

мулоқотда бўлишни ва бунда тенг ҳуқуқли муносабатлар бўлишини 

хоҳлайдилар. Бу талаб севишганлар учун ҳам қонун ҳисобланади. 

Дўстликдан фарқли, бу ерда турли кўринишлар ѐки турларни ажратиш 

мумкин эмас. Бу ҳиссиѐт шундайки, у томонларни фақат ахлоқан ва 

маънавий жиҳатдан яқин бўлишини тақозо этади. Севган юрак маънавий 

жиҳатдан яхши, улуғ ва ижтимоий жиҳатдан манфаатли ишларни қилишга 

қодир бўлади. Тўғри, кўпчилик ота-оналар ўқувчилик йилларида пайдо 

бўлган севги ҳиссидан бироз чўчийдилар, уни чеклашга, ҳаттоки, қизларга 

таъқиқлашни ҳам афзал кўрадилар. Лекин айнан шу ҳиснинг борлиги 

ѐшларни улуғворроқ, самимийроқ, ҳар нарсага қодир ва кучлироқ қилади. 

Севгида «иши юришмаганларнинг» эса бошқа соҳаларда ҳам иши 

юришмайди. Улар ўзларини тушкун, бахтсиз, омадсиз ҳисоблайдилар. 

 Олимлар севгининг ѐшларда намоѐн бўлиши ва унинг психологик 

таҳлилини ўрганишган. Маълум бўлишича, севгининг дастлабки босқичи - 

ўзаро ѐқтириб қолиш - симпатия бўлиб, бунда асосан севги объектининг 

ташқи жозибаси роль ўйнайди. Масалан, ўзбек хонатласини чиройли қилиб 

тиктириб олган қизчанинг даврада пайдо бўлиши, табиий кўпгина 

йигитларнинг эътиборини беихтиѐр ўзига тортади. Улардан кўпчилиги 

бирданига, бир вақтда айнан шу қизчани «ѐқтириб» қолишади. Лекин 

даврадаги қайси йигит унга ҳам маълум жиҳатлари билан ѐқиб қолса, ўзаро 

симпатия шу икки шахс ўртасида рўй беради. Вақтлар ўтиб, бу икки ѐш бир 

неча марта учрашиб туришса, оддий ѐқтириш севгига, жиддийроқ нарсага 

айланиши мумкин. Шу нарса маълумки, айнан шу қонуниятни билгани учун 

ҳам кўпчилик ўспиринлар биринчидан, давраларда бўлишни, қолаверса, 

бировларга ѐқиш учун ташқи кўринишларига  алоҳида эътибор беришга 

ҳаракат қиладилар. Ёқимтой бўлишга ҳаракат қилса-ю, бирортанинг 

эътиборини ўзига тортолмаган ўспирин эса бу ҳолатни жуда чуқур қайғу 

билан бошдан кечиради. Агар худди шундай нарса бир неча марта 

сурункалик такрорланса, ўша ѐш давраларга ҳам бормай қўядиган, ўзи 

ҳақида ѐмон фикрларга борадиган, фақат айрим холлардагина ҳаммани ўзига 

«душман» билиб, ҳафа бўладиган бўлиб қолади. 

 Экспериментал изланишларнинг кўрсатишича, севишганлик ўспирин 

ѐшларнинг шахс сифатларига бевосита таъсир кўрсатиб, унинг ҳатти - 

ҳаракатларида намоѐн бўлади. Масалан, севишганлар бошқалардан фарқли, 

икки марта зиѐд ўзаро гаплашишар, гаплари сира адо бўлмас экан. Бундан 

ташқари, бундайлар саккиз (!) марта ортиқ бир - бирларининг кўзларига 

қараб вақт ўтказишаркан. 



84 

 

 Яна шу нарса аниқланганки, севги билан боғлиқ ҳиссиѐтлар ҳар бир 

жинс вакилида ўзига хос хусусиятларга эга экан. Масалан, ўспирин ѐшлар 

қизларга нисбатан романтизмга берилувчан, тезгинада яхши кўриб қоладиган 

бўлишаркан. Уларнинг тасаввуридаги севги анча романтик, идеал кўринишга 

эга бўлади. Қизлар эса йигитларга нисбатан секинроқ севиб қолишади, лекин 

севгини унутиш, ундан воз кечиш уларда  осонроқ кечаркан. Агар йигитлар 

бир кўришдаѐк ѐқтириб қолган қизни севиб ҳам қолиши эҳтимоли юқори 

бўлса (экспериментларда севги билан симпатиянинг корреляцион боғлиқлиги 

кучли), қизларда бундай боғлиқлик анча паст экан, яъни ҳамма 

ѐқтирганларини ҳам севмас экан, умуман симпатиянинг пайдо бўлиши ҳам 

бироз қийин экан. 

 Бундай ташқари, ўспиринлик йилларидаги севги ва муҳаббат ҳисси 

нафақат қарама-қарши жинс вакилига қаратилган бўлади, балки айнан шу 

даврда ота-онанинг кадрланиши ва уларга нисбатан севги-муҳаббат, яқинлар 

- ака-ука, опа-сингил, ҳаѐтда ибрат бўладиган кишиларни яхши кўриш, 

Ватанни севиш каби олий ҳислар ҳам тарбияланади.  Шунинг учун ҳам 

ҳақиқий юксак муҳаббат соҳиблари бўлмиш ѐшларни тарбиялаш - жамиятда 

инсоний муносабатларни барқарорлаштириш, одамлар ўртасида самимий 

муносабатлар ўрнатиш ва маънавиятни юксалтиришга хизмат қилади. 

 Таълимнинг барча босқичида маънавий тарбиянинг ажралмас бўлаги 

сифатида ана шундай самимий муносабатларни тарбиялаш, тарғиб этиш, 

керак бўлса, ѐшларга ана шундай севги ва садоқат ҳақидаги 

қадриятларимизни онгга сингдиришимиз керак. Севги ва муҳаббат ҳислари 

кенг маънода - Ватанга, юртга, ҳалққа, борлиққа, касбга ва яқин кишиларга 

қаратилган бўлиши керак. 

8 - МАВЗУ. ШАХС ИНСОНИЙ  МУНОСАБАТЛАР ТИЗИМИДА. 

МУОМАЛА ТЕХНИКАСИ ВА  СТРАТЕГИЯСИ. ПСИХОЛОГИЯДА 

ИЖТИМОИЙ ТАЬСИР МАСАЛАСИ. САМАРАЛИ ТАЬСИР 

СИРЛАРИ. 

Режа: 

1. Инсоний муносабатлар психологияси.  

2. Шахслараро муомаланинг шахс тараққиѐтидаги ўрни. 

3. Инсоний муомала ва мулоқотнинг психологик воситалари. 

4. Мулоқот ва уни ўрганиш муаммолари. Самарали таъсир психологияси. 

5. Жамоаларда психологик ўзаро мослик. 

1. Инсоний муносабатлар психологияси 

 Шахс - ижтимоий муносабатлар маҳсулии дейилишининг энг асосий 

сабаби - унинг доимо инсонлар даврасида, улар билан ўзаро таъсир 

доирасида бўлишини англатади. Бу шахснинг энг етакчи ва нуфузли 

фаолиятларидан бири мулоқот эканлигига ишора қилади. 

Мулоқотнинг тури ва шакллари турличадир. Масалан, бу фаолият 

бевосита «юзма-юз» бўлиши ѐки у ѐки бу техник воситалар (телефон, 

телеграф ва шунга ўхшаш) орқали амалга ошириладиган; бирор 

профессионал фаолият жараѐнидаги амалий ѐки дўстона бўлиши; субъект-

субъект типли (диологик, шериклик) ѐки субъект-объектли (монологик) 

бўлиши мумкин. 

Инсоний муносабатлар шундай ўзаро таъсир жараѐнларики, унда 

шахсларо муносабатлар шаклланади ва намоѐн бўлади. Бундай жараѐн 

дастлаб одамлар ўртасида рўй берадиган фикрлар, ҳис-кечинмалар, ташвишу 

- қувончлар алмашинувини назарда тутади. Одамлар мулоқотда бўлишгани 

сари, улар ўртасидаги муносабатлар тажрибаси ортган сари улар ўртасида 

умумийлик, ўхшашлик ва уйғунлик каби сифатлар пайдо бўладики, улар бир 

- бирларини бир қарашда тушунадиган ѐки «яримта жумладан» ҳам фикр аѐн 

бўладиган бўлиб қолади, айрим холларда эса ана шундай мулоқотнинг 

тиғизлиги тескари реакцияларни - бир-биридан чарчаш, гапирадиган гапнинг 

қолмаслиги каби вазиятни келтириб чиқаради. Масалан, оила муҳити ва 

ундаги муносабатлар ана шундай тиғиз муносабатларга киради. Фақат 

бундай тиғизлик оиланинг барча аъзолари ўртасида эмас, унинг айрим 

аъзолари ўртасида бўлиши мумкин (она - бола, қайнона - келин ва х-зо). 

Ўзаро муносабатларга киришаѐтган томонлар муносабатдан 

кўзлайдиган асосий мақсадлари - ўзаро тил топишиш, бир-бирини 

тушунишдир. Бу жараѐннинг мураккаблиги, керак бўлса, «жозибаси», 

бетакрорлиги шундаки, ўзаро бир хил тил топишиш ѐки томонларнинг айнан 

бир хил ўйлашлари ва гапиришлари мумкин эмас. Агар ана шундай вазиятни 

тасаввур қиладиган бўлсак, бундай мулоқот энг самарасиз, энг бетаъсир 

бўлган бўлар эди. Масалан, тасаввур қилинг, узоқ вақт кўришмай қолган 

дўстингизни кўриб қолдингиз. Сиз ундан хол-аҳвол сўрадингиз, лекин у 

ташаббусни сизга бериб, нимаики деманг, сизни маъқуллаб, гапингизни 

қайтариб турибди. Бундай мулоқот жуда бемаза бўлган ва сиз иккинчи марта 

ўша одам билан иложи борича расман салом - аликни бажо келтириб ўтиб 

кетаверган бўлардингиз. Яъни, мулоқот фаолияти шундай шарт-шароитки, 

унда ҳар бир шахснинг индивидуаллиги, бетакрорлиги, билимлар ва 

тасаввурларнинг хилма-хиллиги намоѐн бўлади ва шуниси билан у 

инсониятни асрлар давомида ўзига жалб этади. 

Ҳар қандай фаолиятдан зерикиш, чарчаш мумкин, фақат одам 

мулоқотдан, айниқса, унинг норасмий самимий, бевосита шаклидан 

чарчамайди, яхши суҳбатдошлар доимо маънавий жиҳатдан 

рағбатлантириладилар.  

ХХ1 асрда яшар эканмиз, одамнинг энг табиий бўлган мулоқотга 

эҳтиѐжи, унинг сирларидан ҳабардор бўлиш ва ўзгаларга самарали таъсир эта 

олишга бўлган интилиши янада ошди ва бунинг қатор сабаблари бор. 

Биринчидан, индустриал жамиятдан ахборотлар жамиятига ўтиб 

бормоқдамиз. Ахборотларнинг кўплиги айнан инсон манфаатига алоқадор 

маълумотларни саралаш, у билан тўғри муносабатда бўлишни тақозо этди. 

Ахборот ХХI асрда энг нодир капиталга айланди ва бу ўз навбатида 

инсонларга зарур ахборотлар узатилиши тезлиги ва темпини ўзгартиради. 

Иккинчидан, турли касб-фаолият соҳасида ишлаѐтган одамлар 

гуруҳининг кўпайиши, улар ўртасида муносабатлар ва алоқаниннг 

долзарблиги ахборотлар тиғиз шароитда оддийгина мулоқотни эмас, балки 

профессионал, билимдонлик асосидаги мулоқотни талаб қилади. Умуман, 

ХХ1 асрнинг корпорациялар асри деб, башорат қилаѐтган иқтисодчилар ҳам 

бу корпорация инсонларнинг ўзаро тил топишларига қаратилган 

малакаларнинг ривожланган, мукаммал бўлиши ҳақида гапирмоқдалар. 

Ундан ташқари, бу каби корпоратив алоқа кўп холларда бевосита юзма-юз 

эмас, балки замонавий техник воситалар - уяли алоқа, факслар, электрон 

почта, Интернет кабилар ѐрдамида аниқ ва лунда фикрларни узатишни 

назарда тутади. Бу ҳам ўзига хос мулоқот малакаларининг атайлаб 

шакллантирилишини тақозо этади. 

Учинчидан, охирги пайтларда шундай касб-ҳунарлар сони ортдики, 

улар социономик гуруҳ касблар деб аталиб, уларда «одам-одам» диалоги 

фаолиятнинг самарасини белгилайди. Масалан, педагогик фаолият, бошқарув 

тизими, турли хил хизматлар (сервис), маркетинг ва бошқалар шулар 

жумласидандир. Бундай шароитларда одамларнинг атайлаб мулоқот 

билимдонлигининг оширилиши меҳнат маҳсулиини белгилайди. 

Шунинг учун ҳам мулоқот, унинг табиати, техникаси ва стратегияси, 

мулоқотга ўргатиш (социал психологик тренинг) масалалари билан 

шуғулланувчи фанларнинг ҳам жамиятдаги ўрни ва салоҳияти кескин ошди. 

Шахслараро муносабатларни ўрганиш психология фанида энг долзарб 

муаммолардан ҳисобланади. Чунки инсон шахсининг энг нуфузли ва етакчи 

фаолиятларидан бири бўлган мулоқот ва у орқали ўзаро муносабатлар 

одамлар орасида умумийлик, ўхшашлик, уйғунлик каби сифатлар пайдо 

бўлишига олиб келади. Айниқса, оила муҳитида шахслараро 

муносабатларнинг, чунончи, ота-она ва фарзанд орасидаги муносабатларнинг 

ўзига хос томонлари шахснинг ҳаѐти, фаолиятининг самараси ва мазмунига 

бевосита таъсир этади. Шундай экан, инсонлар орасида амалга ошадиган 

шахслараро муносабатлар, уларнинг турли психологик хусусиятларини 

ўрганиш масаласи ижтимоий психология фанида муҳим ва долзарб 

муаммолардан ҳисобланади. 

 Муомала шахслараро муносабатларнинг шундай кўринишидирки, 

унинг ѐрдамида одамлар ўзаро психик жиҳатдан алоқага киришадилар, ўзаро 

ахборот алмашинадилар, таъсир ўтказадилар, таъсирланадилар, идрок 

этадилар, тушуниш ва бахолаш жараѐнларини кечирадилар. Шунинг учун 

муомала ижтимоий психологик ходиса, ижтимоий категория сифатида 

ижтимоий турмушнинг барча соҳаларида бевосита иштирок этиб, хамкорлик 

фаолиятининг моддий, маънавий, эмоционал, когнитив, мотивацион, 

регулятив қирраларини акс эттирувчи объектив ва субъектив эҳтиѐж 

сифатида вужудга келади, ижтимоийлашувнинг асосий омили, негизи 

вазифасини бажаради.  

 Шахслараро муносабатларда муомаланинг инсон психик дунѐсига 

таъсири масалаларини психолог олимлардан Л.С.Выготский, 

С.Л.Рубинштейн, А.Н.Леонтьев, Б.Г.Ананьев, А.В.Запорожец, А.А.Бодалев, 

Б.Ф.Ломов, А.А.Леонтьев, М.И.Лисина тадқиқот ишларини олиб борганлар. 

 Л.С.Выготский бола шахси рухий дунѐси ривожи ва тараққиѐтида 

муомалани тушунтириб дейди: ―Бола шахсий фаоллигини намоѐн 

бўлишининг асосий йўли катталар билан муомаласи ҳисобланади...Унинг 

ташқи оламга муносабати хамиша бошқа одам орқали муносабат 

билдиришдир‖.  

 Л.С.Выготский фикрича, онтогенезда генетик жиҳатдан бирламчи 

ўзаро таъсир бахс, диалогдир; иккиламчи эса индивиднинг онги, рухий 

жараѐнларининг индивидуаллигидир: ―Биз маданий ривожланишнинг 

умумий генетик қонунини мана шундай шаклда ифодалашимиз мумкин: 

боланинг маданий ўсишида ҳар қандай функция баҳоланиши учун икки 

марта, икки хил режада пайдо бўлади, аввал ижтимоий, кейин психологик, 

шунингдек, шахсларарао интерпсихологик категория сифатида сўнг бола 

ички дунѐсида интропсихологик категория тариқасида‖. 

 Л.С.Выготский шунингдек шахслараро муносабатларда асосий қурол 

ва восита муомала жараѐни эканлигини уқтиради. Унинг фикрича, 

шахслараро муносабатларда даставвал муомала асосий восита, сўнгра эса 

хулқ атвор воситаси туради. Чунки инсон якка қолган пайтда ҳам муомала 

функциясини ўзида сақлайди. 

 Л.С.Выготский қарашларидан яна шу жиҳат кўринадики, муомала 

интереоризация, яъни ички нутқ ва эктереоризация, яъни ташқи нутқ, 

муомала шаклларида намоѐн бўлади. Бундан кўринадики, муомала туфайли 

шахс ижтимоийлашуви юзага келади. 

 Демак, Л.С.Выготскийнинг муомала, шахслараро муносабатлар 

психологиясига оид фикрлари ғоят қимматли, чунки унда биз шахс 

ижтимоийлашуви жараѐни учун муҳим асос сифатида муомалани кўрамиз ва 

шахс шаклланишида бу жараѐннинг қиммати чексиз эканлигини янада 

англаймиз. 

 В.М.Бехтеревнинг бой меросида шахслараро муносабатлар муаммоси, 

хусусан, муомала мавзуси ижтимоий психологик назария жихатидан 

ўрганилгандир. Унинг қарашларида инсонларнинг ўзаро таъсир этишлари 

муҳим муаммо сифатида талқин этилади. В.М.Бехтерев ижтимоий хаѐтда 

муомаланинг ролини тавсифлаб, унинг функцияларини хамкорлик 

фаолиятини амалга ошириш механизми сифатида ажратиб талқин қилади. 

Унинг фикрича, шахснинг атрофдагилари билан муомаласи қанчалик хилма 

хил ва бой бўлса,  шунчалик унинг тараққиѐти муваффақиятли амалга ошади. 

 В.М.Бехтерев муомаланинг ижтимоий роли ва функциясини тахлил 

этишда унинг кўринишлари бўлмиш тақлид ва таъсирланиш ахамиятига 

тўхталади. Унинг фикрича, тақлид бўлмаса, шахс хам юзага келмас эди. 

Чунки тақлид ўз материалини муомаладан олишини уқтиради. Таъсирланиш 

эса ижтимоий жараѐнлар намоѐн бўлишининг омили тариқасида қаралади. 

 В.М.Бехтерев муомалани шартли равишда бевосита ва билвосита 

турларга хам ажратади. Билвосита муомала таркибий қисмлари сифатида хат, 

телефон, телеграмма, эркалаш, уришиш ва бошқаларни олса, бевосита 

муомала турига нутқни киритади. Шуни таъкидлаш жоизки, муомалани 

экспериментал ўрганиш ишини В.М.Бехтерев томонидан амалга 

оширилгандир. 

В.Н.Мясищевнинг «Шахснинг муносабатлар психологияси» 

концепциясига кўра, шахс ―диалогик‖ хусусиятли, муомаланинг шахсий 

тажрибаси ва бошқа одамлар билан ўзаро муносабат махсули сифатида 

намоѐн бўлади. Шу туфайли шахсда қизиқиш даражаси, эмоция кучи, хохиш, 

эхтиѐж, ижтимоий йўналганлик каби шахсни харакатлантирувчи ички кучи 

таркиб топади ва бу унинг кечинмалари, хулқида, харакатида ифодаланади. 

 В.Н.Мясищевнинг шахслараро муносабатлар психологиясига оид 

асарларининг тахлилидан кўринадики, муомала жараѐни шахснинг 

хусусиятлари, характери, майли, қобилиятига таъсир этишдагина 

ривожланмасдан, балки мулоқотда иштирок этувчиларнинг психик 

жараѐнлари билан хам боғлиқлиги намоѐн бўлар экан. Шунинг учун 

В.Н.Мясиҳев ишларининг алоҳида томони муомала, унинг психологик 

тузилмаси билан мулоқот иштирокчилари психик жараѐнлари орасидаги 

муносабат хусусиятларини очиб берилишида яққол кўринади. 

 Шахслараро муносабатларда юзага келадиган уч хил вазифалар ва 

мураккаб жараѐн тузилмасини Г.М.Андреева ―Ижтимоий психология‖ 

китобида  ушбу тузилишини таклиф этади: 

1. Мулоқотнинг коммуникатив томони, яъни ўзаро муносабат ѐки мулоқотга 

киришувчиларнинг ўртасида маълумотлар алмашинуви жараѐни 

сифатида; 

2. Мулоқотнинг интерактив томони, яъни мулоқотга киришувчиларнинг 

хулқ атворларига таъсир жараѐни сифатида; 

3. Мулоқотнинг перцептив томони, яъни мулоқотга киришувчиларнинг бир 

бирларини идрок этишлари ва тушунчалари билан боғлиқ жараѐн 

сифатида. 

Ўзаро муносабатларда мулоқотнинг психологик жиҳатдан мураккаб 

эканлигини Б.Ф.Паригин шундай ѐзади: ―Мулоқот шунчалик кўп қиррали 

жараѐнки, унга бир вақтнинг ўзида қуйидагилар киради: 

А) индивидларнинг ўзаро таъсир жараѐни; 

Б) индивидлар ўртасида ахборот алмашинуви жараѐни; 

В) бир шахснинг бошқа шахсга муносабати жараѐни; 

Г) бир кишининг бошқаларга таъсир кўрсатиш жараѐни; 

Д) бир бирига хамдардлик билдириш имконияти; 

Е) шахсларнинг бир бирини тушуниши жараѐни‖. 

 Демак, шахслараро муносабатлар, яъни мулоқот жараѐни одамлар 

амалга оширадиган фаолиятлар орасида энг мураккаблиги ва кўп 

қирралилиги билан характерланар экан, ижтимоий психология фанида олиб 

борилган жаҳон психологларининг жуда кўп тадқиқотлари шу феноменни 

шахс учун ҳам зарур, ҳам оддий, ҳам таъсирчан деб қарайди.    

2. Шахслараро муомаланинг шахс тараққиѐтидаги ўрни 

 Аслида ҳар бир инсоннинг ижтимоий тажрибаси, унинг инсоний 

киѐфаси, фазилатлари, ҳаттоки, нуксонлари ҳам мулоқот жараѐнларининг 

маҳсулидир. Жамиятдан ажралган, мулоқотда бўлиш имкониятидан маҳрум 

бўлган одам ўзида индивид сифатларини сақлаб қолиши мумкин, лекин у 

шахс бўлолмайди. Шунинг учун мулоқотнинг шахс тараққиѐтидаги 

аҳамиятини тасаввур қилиш учун унинг функцияларини таҳлил қиламиз. 

Ҳар қандай мулоқотнинг энг элементар функцияси - суҳбатдошларнинг 

ўзаро бир-бирини тушунишларини таъминлашдир. Бу ўзбекларда самимий 

салом-алик, очиқ юз билан кутиб олишдан бошланади. Ўзбек ҳалкининг энг 

нодир ва буюк хислатларидан бири ҳам шуки, уйига биров кириб келса, 

албатта очиқ юз билан кутиб олади, кўришади, сўрашади, хол-ахвол сўрайди. 

Шуниси характерлики, таъзияга борган чоғда ҳам ана шундай самимиятли 

қабулни ҳис қиламиз. Бу каби бирламчи контакт усуллари бошқа миллат ва 

ҳалкларда ҳам бор, яъни бу жиҳат миллий ўзига хосликка эга. 

Унинг иккинчи муҳим функцияси ижтимоий тажрибага асос 

солишдир. Одам боласи фақат одамлар даврасида ижтимоийлашади, ўзига 

зарур инсоний хусусиятларни шакллантиради. Одам боласининг йиртқич 

ҳайвонлар томонидан ўғриланиб кетилиши, сўнг маълум муддатдан кейин 

яна одамлар орасида пайдо бўлиши фактлари шуни кўрсатганки, 

«мауглилар» биологик мавжудот сифатида ривожланаверади, лекин 

ижтимоийлашувда ортда қолиб кетади. Бундан ташқари, бундай ҳолат 

боладаги билиш қобилиятларини ҳам чеклаши кўплаб психологик 

экспериментларда ўз исботини топди. 

Мулоқотнинг яна бир муҳим вазифаси - у одамни у ѐки бу фаолиятга 

ҳозирлайди, руҳлантиради. Одамлар гуруҳидан узоқлашган, улар назаридан 

қолган одамнинг қўли ишга ҳам бормайди, борса ҳам жамиятга эмас, балки 

фақат ўзигагина манфаат келтирадиган ишларни қилиши мумкин. Масалан, 

кўплаб тадқиқотларда изоляция, яъни одамни ѐлғизлатиб қўйишнинг унинг 

руҳиятига таъсири ўрганилган. Масалан, узоқ вақт термокамерада бўлган 

одамда идрок, тафаккур, хотира, ҳиссий ҳолатларнинг бузилиши қайд 

этилган. Лекин атайлаб эмас, тақдир тақозоси билан ѐлғизликка маҳкум 

этилган одамларнинг мақсадли фаолиятлар билан ўзларини банд этишлари у 

қадар катта салбий ўзгаришларга олиб келмаслигини ҳам олимлар 

ўрганишган. Лекин барибир ҳар қандай ѐлғизлик ва мулоқотнинг 

етишмаслиги одамда мувозанатсизлик, ҳиссиѐтга берилувчанлик, 

ҳадиксираш, ҳавотирланиш, ўзига ишончсизлик, қайғу, ташвиш ҳисларини 

келтириб чиқаради. Шуниси қизиқки, ѐлғизликка маҳкум бўлганлар маълум 

вақт ўтгач овоз чиқариб, гапира бошлашаркан. Бу аввал бирор кўрган ѐки ҳис 

қилаѐтган нарсаси хусусидаги гаплар бўлса, кейинчалик  нимагадир қараб 

гапиравериш эҳтиѐжи пайдо бўлар экан. Масалан, бир М.Сифр деган олим 

илмий мақсадларини амалга ошириш учун 63 кун ғор ичида яшаган экан. 

Унинг кейинчалик ѐзишича, бир неча кун ўтгач, у турган ерда бир 

ўргимчакни ушлаб олади ва у билан диалог бошланади. «Биз, деб ѐзади у, шу 

ҳаѐтсиз ғор ичидаги танхо тирик мавжудотлар эдик. Мен ўргимчак билан 

гаплаша бошладим, унинг тақдири учун қайғура бошладим...» 

Шахснинг мулоқотга бўлган эҳтиѐжининг тўла қондирилиши унинг иш 

фаолиятига ҳам таъсир кўрсатади. Одамлар, уларнинг борлиги, шу муҳитда 

ўзаро гаплашиш имкониятининг мавжудлиги факти кўпинча одамни ишлаш 

қобилиятини ҳам ошираркан, айникса, гаплашиб ўтириб қилинадиган ишлар, 

биргаликда ѐнма-ѐн туриб бажариладиган операцияларда одамлар ўз олдида 

турган ҳамкасбига қараб кўпроқ, тезроқ ишлашга куч ва қўшимча ирода 

топади. Тўғри, бу ҳамкорликда ўша ѐнидаги одам унга ѐқса, улар ўртасида 

ўзаро симпатия ҳисси бўлса, унда одам ишга «байрамга келгандай» 

келадиган бўлиб қолади. Шунинг учун ҳам америкалик социолог ҳамда 

психолог Жон Морено асримиз бошидаѐқ ана шу омилнинг унумдорликка 

бевосита таъсирини ўрганиб, социометрик технологияни, яъни сўровнома 

асосида бир-бирини ѐқтирган ва бир-бирини инкор қилувчиларни аниқлаган 

ва социометрия методикасига асос солган эди. 

Инсониятнинг муомала қуроли тил бўлиб, одамлар бир-бирлари билан 

бўладиган барча муносабат ва мулоқотларини сўзлашиш ѐрдамида амалга 

оширадилар. Доно халқимизда  сўзлашиш қоидаси, тилга эҳтиѐткор бўлиш, 

ҳар бир сўз, ҳар бир жумлани ўйлаб гапириш, қисқаси - сўзлаш одоби ва 

мулоқот маданияти ҳақида жуда кўп ибратли ҳикматлар бор. Улардан бирида 

келтирилишича, одамнинг шарафи ва ифтихори унинг маданий сўзлашишида 

кўринади. Кимда-ки сўзлашиш одобига риоя қилмаса, унда инсонийлик  ҳам 

кўринмайди. Гап  ўринли ва маъноли айтилган бўлса, уни жим туриб 

тингламоқ фойдалидир. 

Бу борада сўзлашишнинг саккизта қоидасини келтиришни лозим деб 

топдик: 

 бемаврид гапирмаслик; 

 лутф ила юмшоқлик билан сўзлашиш; 

 очиқ чеҳра билан гапириб, юзда самимийликни сақлай олиш; 

 эшитувчига малол келмайдиган тарзда гапириш; 

 фақат фойдали гапларни гапириш. 

 ўйлаб, андиша билан сўзлаш,  ўйламай айтилган гап пушаймонлик  

келтиришини ѐдда тутиш; 

 кишилар гапираѐтганда орага гап қўшмаслик, сўзини бўлмаслик; 

 кўп гапирмаслик, зеро, бу яхшилик аломати эмас. 

Ҳар бир одам  кишиларга зарар келтирадиган сўзлардан ўзини сақлаши 

лозим. Зеро, муқаддас Ҳадиси шарифда айтилганидек, ―Ўзингга раво 

кўрмаган ѐмон нарсани бировга ҳам раво кўрма‖. Бунинг учун тилга эҳтиѐт 

бўлиш, киши дилини оғритадиган, кўнгилни қолдирадиган, иззат нафсига 

тегадиган, ор-номуси, шаънини оѐқ-ости қиладиган сўзни ҳеч сўзламаслик 

даркор.  Ҳамма вақт ширин сўз бўлиш,  доимо яхши, маънили сўзлаш керак, 

чунки, тилдан етган озор найза озоридан ѐмон... 

Шундай қилиб, мулоқот одамларнинг жамиятда ўзаро ҳамкорликдаги 

фаолиятларининг ички психологик механизмини ташкил этади. Қолаверса, 

ҳозирги янги демократик муносабатлар шароитида турли ишлаб чиқариш 

қарорларини якка тартибда эмас, балки коллегиал - биргаликда чиқариш 

эҳтиѐжи пайдо бўлганлигини ҳисобга олсак, одамларнинг муомала 

маданияти ва мулокат техникаси меҳнат унумдорлиги ва самарадорликнинг 

муҳим омилларидандир. 

3. Инсоний муомала ва мулоқотнинг психологик воситалари 

Одамлар бир - бирлари билан муомалага киришар экан, уларнинг асосий 

кўзлаган мақсадларидан бири - ўзаро бир-бирларига таъсир кўрсатиш, яъни 

фикр-ғояларига кўндириш, ҳаракатга чорлаш, установкаларни ўзгартириш ва 

яхши таассурот қолдиришдир. Психологик таъсир - бу турли воситалар 

ѐрдамида инсонларнинг фикрлари, ҳиссиѐтлари ва ҳатти-ҳаракатларига 

таъсир кўрсата олишдир. 

Ижтимоий психологияда психологик таъсирнинг асосан уч воситаси 

фарқланади. 

1. Вербал таъсир - бу сўз ва нутқимиз орқали кўрсатадиган 

таъсиримиздир. Бундаги асосий воситалар сўзлардир. Маълумки, нутқ - бу 

сўзлашув, ўзаро муомала жараѐни бўлиб, унинг воситаси - сўзлар 

ҳисобланади. Монологик нутқда ҳам, диалогик нутқда ҳам одам ўзидаги 

барча сўзлар заҳирасидан фойдаланиб, энг таъсирчан сўзларни топиб, 

шеригига таъсир кўрсатишни хоҳлайди. 

2. Паралингвистик таъсир - бу нутқнинг атрофидаги нутқни безовчи, 

уни кучайтирувчи ѐки сусайтирувчи омиллар. Бунга нутқнинг баланд ѐки 

паст товушда ифодаланаѐтганлиги, артикуляция, товушлар, тўхташлар, 

дудуқланиш, йўтал, тил билан амалга ошириладиган ҳаракатлар, нидолар 

киради. Шунга қараб, масалан, дўстимиз бизга бирор нарсани ваъда 

бераѐтган бўлса, биз унинг қай даражада самимийлигини билиб оламиз. 

Куйиб - пишиб, очиқ юз ва дадил овоз билан «Албатта бажараман!», деса 

ишонамиз, албатта. 

3. Новербал таъсирнинг маъноси «нутқсиз» дир. Бунга 

суҳбатдошларнинг фазода бир-бирларига нисбатан тутган ўринлари, 

ҳолатлари (яқин, узоқ, интим), қилиқлари, мимика, пантомимика, қарашлар, 

бир-бирини бевосита ҳис қилишлар, ташқи қиѐфа, ундан чиқаѐтган турли 

сигналлар (шовқин, хидлар) киради. Уларнинг барчаси мулоқот жараѐнини 

янада кучайтириб, суҳбатдошларнинг бир-бирларини яхшироқ билиб 

олишларига ѐрдам беради. Масалан, агар учрашувнинг дастлабки 

дақиқаларида ўртоғингиз сизга қарамай, атрофга аланглаб, «Кўрганимдан 

бирам хурсандман», деса, ишонасизми?  

Мулоқот жараѐнидаги характерли нарса шундаки, суҳбатдошлар бир - 

бирларига таъсир кўрсатмоқчи бўлишганда, даставвал нима дейиш, қандай 

сўзлар воситасида таъсир этишни ўйлар экан. Аслида эса, ўша сўзлар ва улар 

атрофидаги ҳаракатлар муҳим рол ўйнаркан. Масалан, машҳур америкалик 

олим Меграбян формуласига кўра, биринчи марта кўришиб турган 

суҳбатдошлардаги таассуротларнинг ижобий бўлишига  гапирган гаплари 

7%, паралингвистик омиллар 38%, ва новербал ҳаракатлар 58% гача таъсир 

қиларкан. Кейинчалик бу муносабат ўзгариши мумкин албатта, лекин ҳалқ 

ичида юрган бир мақол тўғри: «Уст-бошга қараб кутиб олишади, ақлга қараб 

кузатишади». 

Мулоқотнинг қандай кечиши ва кимнинг кўпроқ таъсирга эга бўлиши 

шерикларнинг ролларига ҳам боғлиқ. Таъсирнинг ташаббускори - бу шундай 

шерикки, унда атайлаб таъсир кўрсатиш мақсади бўлади ва у бу мақсадни 

амалга ошириш учун барча юқорида таъкидланган воситалардан фойдалади. 

Агар бошлиқ иши тушиб, бирор ходимни хонасига таклиф этса, у ўрнидан 

туриб кутиб олади, илтифот кўрсатади, хол-аҳволни ҳам қуюқроқ сўрайди ва 

сўнгра гапнинг асосий қисмига ўтади.  

Таъсирнинг адресати - таъсир йўналтирилган шахс. Лекин 

ташаббускорнинг суҳбатга тайѐргарлиги яхши бўлмаса, ѐки адресат 

тажрибалирок шерик бўлса, у ташаббусни ўз қўлига олиши ва таъсир кучини 

қайта эгасига қайтариши мумкин бўлади. 

4. Мулоқот ва ўрганиш муаммолари 

         Охирги йилларда «профессионализм» тушунчаси тез-тез 

ишлатиладиган бўлиб қолди. Чунки жамиятда туб ислоҳотларни амалга 

ошириш, меҳнат унумдорлигини «инсон омили» ни такомиллаштириш 

ҳисобига ошириш давр талаби бўлиб қолди. Айниқса, одамларни бошқариш 

соҳасидаги профессионализмга катта эътибор қаратилмоқда. Жуда кўпчилик 

мутахассислар барча бажарадиган функциялари орасида одамлар билан тил 

топишиш, уларга таъсир кўрсатиш, улар фаолиятини тўғри ташкил қилиш ва 

бошқариш энг мураккабларидан эканлигини эътироф этмоқдалар. Одамлар 

билан нормал муносабатларни ўрната олмаслик, айниқса, бизнес соҳасида 

амалий шерикларнинг ҳолатлари, кутишларини аниқлай олмаслик, ўз нуқтаи 

назарига ўзгаларни профессионал тарзда кўндира олмаслик, «биров» ни, 

унинг ички кечинмалари ва ўзига бўлган муносабатини аниқ тасаввур қила 

олмаслик амалий психологияда коммуникатив уқувсизлик, ѐки 

дискоммуникация ҳолатини келтириб чиқаради. Бунда одамлар оддий тил 

билан айтганда, бир - бирларини тушунолмай қоладилар, шунинг оқибатида 

пишиб турган лойиҳа ѐки яхши режа амалга ошмаслиги, бир неча ойларга 

чўзилиб кетиши мумкин. 

Шунинг учун ҳам ҳозирги замон ижтимоий психологиясининг 

тадбиқий йўналишида, бошқарув психологиясида катта ѐшли одамларни 

коммуникатив билимдонликка ўргатиш, уларда зарур коммуникатив 

малакаларни ҳосил қилишга катта аҳамият берилмоқда. Ҳар бир корхона, 

хусусий фирма ѐки давлат муассасасини бошқарувчи менежер, раҳбар 

тайѐрлаш муаммоси ана шу раҳбарларни, бошқарувчиларни психологик 

жиҳатдан одамлар билан ишлашга ўргатиш муаммосини четлаб ўтолмайди. 

Умуман, ҳозирги даврда ҳар қандай мутахассис - врач, муҳандис, ўқитувчи, 

иқтисодчи,  агроном, қурувчи, журналист, маданиятшунос ѐки бошқалар ҳам 

коммуникатив малакаларга эга бўлмагунча, бозор муносабатлари шароитида 

тезда жамоага киришиб, кўпчилик билан тил топишиб, ўз профессионал 

маҳоратини кўрсата олмайди. Ҳар бир зиѐли инсон бошқалар билан 

ҳамкорлик қилиш маҳорати ва санъатига эга бўлиши керак. 

Бу вазифа одамларни муомала ва мулоқот этикасига ўргатишни ҳар 

қачонгидан ҳам долзарб қилиб қўймоқда. Тўғри, мулоқотга киришиш - 

ижтимоийлашув жараѐнида барча сифатлардан олдинроқ шаклланадиган 

қобилиятлардан, у табиий ва ҳаѐтий нарса. Бола тили жуда яхши чиқиб 

улгурмай, атрофидагилар билан актив мулоқотга кириша бошлайди. Лекин 

масаланинг парадоксал томони ҳам шундаки, йиллар ўтган сари онгли, ақлли 

одам ҳар бир гапини уйлаб гапирадиган, ҳар бир қадамини уйлаб босадиган 

бўлиб қолади, бу унинг жамиятдаги мавқесини белгиловчи воситадир. Бу 

мулоқотга киришишга руҳан тайѐрланишнинг аҳамиятини ҳам одам 

англашини тақозо этади. Шундай қилиб, ана шу энг табиий ва бир қарашда 

оддий инсон фаолияти шу қадар мураккаб ва серқирраки, унинг 

механизмларини ўрганиш, гуруҳларда тўғри муносабатларни ташкил этиш ва 

одамларни самарали мулоқотга ўргатиш муаммоси бугунги ижтимоий 

психологиянинг муҳим масалаларидандир. 

Маълумки, гаплашаѐтган одамлар бири гапиради, иккинчиси 

тинглайди, эшитади. Мулоқотнинг самарадорлиги ана шу икки қирранинг 

қанчалик ўзаро мослиги, бир-бирини тўлдиришига боғлиқ экан. Нотўғри 

тасаввурлардан бири шуки, одамни муомала ѐки мулоқотга ўргатганда, уни 

фақат гапиришга, мантиқан асосланган сўзлардан фойдаланиб, таъсирчан 

гапиришга ўргатишади. Унинг иккинчи томони - тинглаш қобилиятига 

деярли эътибор берилмайди. Машхур америкалик нотиқ, психолог Дейл 

Карнеги «Яхши суҳбатдош - яхши гапиришни биладиган эмас, балки яхши 

тинглашни биладиган суҳбатдошдир» деганда айнан шу қобилиятларнинг 

инсонларда ривожланган бўлишини назарда тутган эди. 

Мутахассисларнинг аниқлашларича, ишлаѐтган одамлар вақтининг 

45%и тинглаш жараѐнига кетар экан, одамлар билан доимий мулоқотда 

бўладиганлар 35 - 40 % ойлик маошларини одамларни «тинглаганлари» учун 

оларканлар. Бундан шундай хулоса келиб чиқадики, коммуникациянинг энг 

қийин соҳаларидан ҳисобланган тинглаш қобилияти одамга кўпроқ фойда 

келтираркан. 

Шунинг учун бўлса керак, немис файласуфи А. Шопенгауэр 

«Одамларни ўзингиз тўғрингизда яхши фикрга эга бўлишларини 

хохласангиз, уларни тингланг» деб ѐзган экан. Дарҳақиқат, агар сиз куюниб 

гапирсангизу, суҳбатдошингиз сизни тингламаса, бошқа нарса билан овора 

бўлаверса, ундан ранжийсиз, нафақат ранжийсиз, балки у билан алоқани ҳам 

узасиз. Ўқитувчи гапираѐтган пайтда уни тингламаслик одобсизликнинг энг 

кенг тарқалган кўриниши деб баҳоланишини биласизми? 

Нима учун биз кўпинча яхши гапирувчи, сўзловчи бўла оламиз-у, яхши 

тингловчи бўла олмаймиз? Психологларнинг фикрича, асосий ҳалақит 

берувчи нарса - бу бизнинг ўз фикр-ўйларимиз ва хоҳишларимиз оғушида 

бўлиб қолишимиздир. Шунинг учун ҳам баъзан расман шеригимизни 

тинглаѐтгандай бўламиз, лекин аслида ҳаѐлимиз бошқа ерда бўлади. 

Тинглашнинг ҳам худди гапиришга ўхшаш техникаси, усуллари мавжуд. 

Уларнинг тури ҳам кўп, лекин асосан биз кундалик ҳаѐтда унинг икки 

усулини қўллаймиз: сўзма - сўз қайтариш ва бошқача талқин этиш. 

Биринчиси, суҳбатдош сўзларининг бир қисмини ѐки яхлитича қайтариш 

орқали, шерикни қўллаб-қувватлашни билдиради. Иккинчи усул эса - 

шеригимиз сўзларини тинглаб, ундаги асосий ғояни мухтасар, ўзимизнинг 

талқинимизда ифода этиш. Иккала усул ҳам шерик учун муҳим, чунки у 

сизнинг тинглаѐтганингизни, ҳаттоки, ундаги ғояларга қарши 

эмаслигингизни билдиради. Бундай ташқари, биз яхши тинглаѐтган бўлиб, 

«Йўғ-э?», «Нахотки?», «Қара-я?», «Яша!» луқмалари билан ҳам 

суҳбатдошимизни гапиришга, янаям ўз фикрларини ойдинлаштиришга 

чақириб турамиз. 

Демак, аслида биздаги гапираѐтган шахс етакчи, у суҳбатнинг мутлоқ 

хокими, деган тасаввур унчалик тўғри эмас. Яхши тинглашда ҳам шундай 

куч борки, у суҳбатдошни Сизга жуда яқинлаштиради, ишончни туғдиради. 

Чунки мулоқот жараѐнидаги энг қимматли нарса - бу ахборотнинг ўзи. 

Тинглаѐтган одам маънили, яхши диалогдан фақат яхши, фойдали маълумот 

олади. Гапирган эса аксинча, ўзидаги борини бериб, гапирмайдиган 

суҳбатдошдан «тескари алоқани» олиб улгурмай, ҳеч нарсасиз қолиши ҳам 

мумкин. Шунинг учун мулоқотга ўргатишнинг муҳим йўналишларидан бири 

- одамларни фаол тинглашга, бунда барча паралингвистик ва новербал 

омиллардан ўринли фойдаланишга ўргатишдир. 

Профессионал тинглаш техникасига қуйидагилар киради: 

 актив ҳолат. Бу - агар кресло ѐки диван каби мебель бўлса, унга бемалол 

ястаниб ѐки ѐтиб олмаслик, суҳбатдошнинг юзидан ташқари жойларига 

қарамаслик, мимика, бош чайқаш каби ҳаракатлар билан унинг ҳар бир 

сўзига қизиқаѐтганлигингизни билдиришни назарда тутади; 

 суҳбатдошга самимий қизиқиш билдириш. Бу нафақат суҳбатдошни ўзига 

жалб қилиб, балки кейин навбат келганда ўзининг ҳар бир сўзига уни ҳам 

кўндиришнинг самарали йўлидир. 

 ўйчан жимлик. Бу суҳбатдош гапираѐтган пайтда юзда масъулият билан 

тинглаѐтгандай тасаввур қолдириш орқали ўзингизнинг суҳбатдан 

манфаатдорлигингизни билдириш йўли. 

Агар биз суҳбатдошимизни яхши, диққат билан тингласак, бу билан биз 

унда ўз-ўзига ҳурматни ҳам тарбиялаймиз. Демак, тинглаш жараѐни 

кўпчилик тасаввур қилгани каби унчалик пассив жараѐн эмас экан. Унинг 

мулоқотнинг самарали бўлишидаги аҳамияти ниҳоятда катта. Чунки тинглаш 

қобилияти гапирувчини илҳомлантиради, уни руҳлантиради, янги фикрлар, 

ғояларнинг шаклланишига шароит яратади. Шунинг учун маърузачи 

профессорнинг ҳар бир чиқиши ва маърузаси агар талабалар томонидан 

диққат билан тингланса, бу педагогик мулоқотдан иккала томон ҳам тенг 

ютади.  

Агар мулоқот жараѐнида иштирок этувчи икки  жараѐн - гапириш ва 

тинглашнинг фаол ўзаро таъсир учун тенг аҳамиятини назарда тутсак, бу 

жараѐн катнашчиларининг психологик саводхонлиги ва мулоқот 

техникасини эгаллашининг аҳамиятини англаш қийин бўлмайди. Шунинг 

учун ҳам ижтимоий психологияда одамларни самарали мулоқотга атайлаб 

ўргатишга жуда катта эътибор берилади. Бу борадаги фаннинг ўз услуби 

бўлиб, унинг номи ижтимоий психологик тренинг  (ИПТ) деб аталади. 

ИПТ - мулоқот жараѐнига одамларни психологик жиҳатдан ҳозирлаш, уларда 

зарур коммуникатив малакаларни махсус дастурлар доирасида қисқа 

фурсатда шакллантиришдир. Энг муҳими ИПТ мобайнида одамларнинг 

мулоқот борасидаги билимдонлиги ортади. 

Амалий мулоқот тренинги - ИПТнинг бир кўриниши бўлиб, у ѐки бу 

профессионал фаолиятни амалга ошириш жараѐнида зарур бўладиган 

коммуникатив малака, кўникма ва билимларни ҳосил қилишга қаратилган 

тадбирдир. Гуруҳ ва жамоаларда мулоқот тренинги воситасида музокаралар 

олиб бориш, иш юзасидан ҳамкорлик қилиш йўл-йўриқларини биргаликда 

топиш, катта аудитория олдида сўзлашга ўргатиш, мажлислар ўтказиш, 

жанжалли, низоли ҳолатларда ўзини тўғри тутиш малакалари ҳосил 

қилинади.  Бундаги асосий нарса - тренинг катнашчилари онгига бировларни 

тушуниш, ўзини ўзга ўрнига қўя олиш, бошқалар манфаатлари билан 

ўзиникини уйгунлаштира олиш ғоясини сингдиришдир. Тренинглар 

мобайнида гуруҳий мунозаралар, ролли ўйинларнинг энг оптимал вариантлари 

синаб, машқ қилинади. 

 5. Жамоларда психологик ўзаро мослик. 

Гуруҳ ҳаѐти ва ундаги аъзоларнинг ўзларини яхши ҳис қилишлари кўп 

жиҳатдан уларнинг ҳамкорликда ишлай олишлари ва бир-бирларига ижобий 

муносабатда бўла олишларига боғлиқ. Бу ҳодисани тушунтириш учун 

психологияда психологик мослик тушунчаси мавжуд. 

Психологик мослик деганда, гуруҳ аъзолари сифатлари ва 

қарашларининг айнанлиги эмас, балки улар айрим сифатларининг мос 

келиши, қолганларининг керак бўлса, тафовут қилиши назарда тутилади. 

Мосликнинг мезони сифатида Н. Обозов қуйидагиларни ажратади:  

а) фаолият натижалари;  

б) аъзоларнинг сарфлаган куч - энергиялари; 

в) фаолиятдан қониқиш. 

Икки хил ўзаро мослик фарқланади: психофизиологик ва ижтимоий 

психологик. Биринчи ҳолатда фаолият жараѐнида одамларнинг бир хил ва 

мос тарзда ҳаракат қила олишлари, реакциялар мослиги, иш ритми ва 

темпидаги уйғунликлар назарда тутилса, иккинчисида ижтимоий хулқдаги 

мослик - установкалар бирлиги, эҳтиѐж ва қизиқишлар, қарашлардаги 

монандлик, йўналишлар бирлиги назарда тутилади. Биринчи хил мослик 

кўпроқ конвейер усулида ишланадиган саноат корхоналари ходимларида 

самарали бўлса, бу олийгоҳ ўқитувчилари, ижодий касб эгаларида иложи йўқ 

ва бўлиши мумкин эмас, уларда кўпроқ ижтимоий психологик мосликнинг 

аҳамияти каттадир. 

Ўтказилган тадқиқотлар психологик мосликнинг кўплаб қирралари 

бўлиши мумкинлигини исбот қилди. Асосан шуни унутмаслик керакки, 

қайси фаолият ва унинг мақсади одамларни бирлаштирган бўлса, ўша 

мақсадни идрок қилиш ва биргаликда англаш истагида уйғунликнинг бўлиши 

катта тарбиявий аҳамиятга эга бўлади. 

Адабиѐтлар рўйҳати: 

1. Ғозиев Э.Г. Муомала психологияси. Т-2001.  

2. Каримова В.М. Ижтимоий психология асослари. Т.: 1994 

3. Каримова В.М. Ижтимоий психология ва ижтимоий амалиѐт. Т.: 1999 

4. Дружинина В. ―Психология ―. Учебник. ―Питер‖, 2003.      

2-БЎЛИМ. 

9  МАВЗУ. ПЕДАГОГИКАНИНГ ФАН СИФАТИДА РИВОЖЛАНИШИ. 

 

Режа: 

1. Ўзбекистон Республикаси ―Кадрлар тайѐрлаш миллий дастури‖ ва 

―Таълим тўғрисида‖ ги қонун. 

2. Педагогика фанининг ривожланиш тарихи. 

3. Шарқ мутафаккирларининг педагогика фани ривожига қўшган 

ҳиссалари. 

4. Ўзбекистонда миллий педагогиканинг яратилиши. 

 

1. Ўзбекистон Республикаси ―Кадрлар тайѐрлаш миллий дастури‖ ва 

―Таълим тўғрисида‖ ги қонун. 

 

Мустақиллик эълон қилинган (1991 йил 1 сентябрь) дастлабки 

йилларданоқ Ўзбекистон ҳукумати таълимга устивор соҳа сифатида эътибор 

бериб келмоқда. Ўзбекистон Республикасининг таълим соҳасида аниқ ва 

равшан ҳамда илмий асосланган давлат сиѐсати мавжуд бўлиб, у 

инсонпарварлик ва демократик тамойилларга асосланади ҳамда ҳар бир 

фуқаронинг билим олиши Ўзбекистон Республикаси Конституциясида 

қонунийлаштирилган. 

Мустақил Республикамизда халқ таълими тизими мазмунини янгилаш ва 

янги ижтимоий муҳит шароитида уни янада ривожлантириш зарур эди. 

Чунки ҳуқуқий, иқтисодий, маънавий соҳаларда олиб борилаѐтган 

ислоҳотларда асосий мақсад ҳам барча фуқароларнинг ҳаѐтини ижтимоий 

ҳимоялаш, уларнинг турмуш шароитини яхшилаш, маънавий жиҳатдан 

юксалтириш, энг муҳими, озод ва обод Ватан, эркин ва фаровон ҳаѐт барпо 

этишдан иборатдир. 

Ана шу мақсадни амалга ошириш борасида Республикамиз ҳукумати 

халқ таълими тизимини тубдан ислоҳ қилишни ва миллий кадрларга бўлган 

эҳтиѐжни тобора ортиб бораѐтганлигини ҳисобга олиб, таълим тизимини 

янгилашни тақозо этар эди. Шу мақсадда Ўзбекистон Республикаси Олий 

Кенгашининг 1991 йил 29 август қарорига асосан ―Таълим тўғрисида‖ ги 

Ўзбекистон Республикасининг қонуни кучга кирди. 1997 йил 29 августда 

Ўзбекистон Республикаси Олий Мажлисининг 1Х сессиясида ―Таълим 

тўғрисида‖ қонун асосида ―Кадрлар тайѐрлаш миллий дастури‖ кенг 

муҳокама қилинди ва тасдиқланди. 

 ―Таълим тўғрисида‖ги қонун ва ―Кадрлар тайѐрлаш миллий дастури‖  

таълим- тарбия фуқаролар касбий тайѐргарлиги ва ҳар бир фуқаронинг илм 

олиш конституцион ҳуқуқини таъминлаш каби қатор долзарб вазифаларни 

белгилаб берди.Республикамиз бугунги кунда тубдан янги давлат бўлиб, 

унда ҳар бир сиѐсий, иқтисодий, маънавий соҳадаги ислоҳотлар ҳам янги 

таълим тизимида босқичма-босқич олиб боришни назарда тутади. Зеро, 

таълим соҳасидаги ислоҳотлар ҳам янги босқичма-босқич ўтиш тамойилига 

асослангандир. ―Кадрлар тайѐрлаш миллий дастури‖ ҳам узлуксиз таълим 

тизимини ислоҳ қилишнинг ташкилий, илмий ва методик асоси бўлиб 

ҳисобланади. Миллий дастурнинг асосий мақсади узлуксиз таълим тизимини 

ривожлантириш бўлиб, у ижодий ва мустақил фикрловчи, тафаккури 

ривожланган, эркин шахсни шакллантириш билан барча соҳаларда 

рақобатбардош кадрлар тайѐрлашни кафолатлаш билан аҳамиятлидир. 

Шунга кўра, мамлакатимизда мустақилликнинг дастлабки йиллариданоқ 

бой маданиятимизни тиклаш ва уни ривожлантириш, таълим тизимини 

такомиллаштириш, уни замон талабларига жавоб бера оладиган жаҳон 

андозалари даражасига кўтариш мақсадига эътибор бериб борилмоқда. 

Таълим соҳасида ―Таълим тўғрисида‖ қонун қабул қилинганлиги, 1996—

1997 йилдан бошлаб биринчи синфларда ўқишнинг лотин ѐзувига асосланган 

янги алифбода дастур, қўлланма, дасрликларнинг яратилганлиги — бу 

таълим соҳасида қўйилган дастлабки одимлар эди. 

Ўтган даврда янги турдаги таълим муассасалари ташкил этилди. Олий 

ўқув юртлари қошида лицейлар очилди. Қобилиятли ўқувчилар чет элларда 

таълим ола бошлади. Ўқитувчилар хорижий давлатларда бўлиб, илғор 

тажрибаларни ўрганиб кела бошладилар. 

Олий мактаб соҳасида тест усули жорий этилди. Вилоятлардаги 

педагогика институтлари  университетларга  айлантирилди, чет эл 

мутахассислари республикамиз ўқув муассасаларига жалб этилди. 

―Маҳалла‖, ―Камолот‖, ―Соғлом авлод учун‖, ―Нуроний‖, ―Улуғбек‖, 

―Умид‖ жамғармалари ҳам таълим соҳасини ривожлантиришга ҳиссаларини 

қўшмоқдалар. 

Олий таълим соҳасида ҳам ислоҳот ўтказиш талаб қилина бошланди. 

Буларнинг барчаси ҳисобга олиниб, 1997 йил март ойида Вазирлар 

Маҳкамасининг фармойишига мувофиқ, таълим тизимини ислоҳ этиш, 

кадрлар тайѐрлаш жараѐнига замон талаби даражасида ўзгартиришлар 

киритиш мақсадида махсус комиссия тузилди ва натижада 1997 йил 29 

августда Ўзбекистон Республикаси Олий Мажлисининг 1Х сессиясида 

―Кадрлар тайѐрлаш миллий дастури‖ қабул қилинди. 

Бу  ҳужжатга биноан таълим тизимини ислоҳ қилиш босқичма-босқич 

амалга ошириш назарда тутилади: 

Биринчи босқич — ўтиш даври. 1997—2001 йиллар. Бу йилларда янги 

талаб доирасида педагог кадрлар тайѐрлаш, таълим стандартларини яратиш, 

ўқув дастурлари устида ишлаш, умумтаълим  мактабларини  қайта қуриш, 

ўрта махсус ва касб-ҳунар билим юртлари тизимига замин тайѐрлаш ва 

узлуксиз таълим тизимига асос солиш. 

 Иккинчи босқич — 2001—2005 йилларга мўлжалланади. Бу даврда 

миллий дастурни тўлиқ амалга ошириш мўлжалланади. Унинг баъзи ғоялари 

ва қоидаларига ўзгартиришлар киритилиш ҳам кўзда тутилган. 

 Учинчи босқич — 2005 йил ва ундан кейинги йиллар бўлиб, ислоҳот 

тажрибалари таҳлил этилиб, умумлаштирилади ҳамда кадрлар тайѐрлаш 

тизими такомиллаштирилиб ва ривожлантирилиб борилади. 

―Таълим тўғрисида‖ги қонунга асосан таълим Ўзбекистон 

Республикасида ижтимоий тараққиѐт соҳасида устувор деб эълон қилинди. 

Таълим соҳасидаги давлат сиѐсатининг асосий тамойиллари 

қуйидагилардан иборат: 

- таълим ва тарбиянинг инсонпарвар, демократик характерда эканлиги; 

-  таълимнинг узлуксиз ва изчиллиги; 

- умумий ўрта, шунингдек ўрта махсус, касб-ҳунар таълимининг 

мажбурийлиги; 

- ўрта махсус, касб-ҳунар таълимининг йўналишини: академик лицей ва 

касб-ҳунар коллежида ўқишни танлаш ихтиѐрийлиги; 

- таълим тизимининг дунѐвий характерда эканлиги; 

- давлат стандартлари доирасида таълим олишнинг ҳамма учун 

очиқлиги; 

- таълим дастурларини танлашга ягона ва табақалаштирилган ѐндашув; 

- билимли бўлиш ва истеъдодни рағбатлантириш; 

- таълим тизимида давлат ва жамият бошқарувини уйғунлаштириш. 

Халқ таълимининг асосий бўғини — узлуксиз таълими тизимини ташкил 

этади. 

 Ўзбекистон Республикасида таълим тизими.  

Ўзбекистон Республикасида қуйидаги узлуксиз таълим тизими асос 

қилиб олинган. 

Бола шахсини соғлом ва етук ўқишга тайѐрлаш асосий мақсадни 

кўзлайди. Мазкур таълим уч ѐшдан олти-етти ѐшгача оилада, болалар 

боғчасида ва мулк шаклидан қатъий назар, бошқа хил таълим 

ташкилотларида олиб борилади. 

Умумий ўрта таълим.  

Умумий ўрта таълим қуйидаги босқичларга бўлинади: 

Бошланғич таълим (I-IV синф) 

Умумий  ўрта таълим (I-IX синф) 

Бошланғич таълимда умумий ўрта таълим олиш учун зарур бўлган 

саводхонлик, билим ва кўникмалар асослари шакллантирилади. Биринчи 

синфга болалар 6—7 ѐшдан қабул қилинади. 

Умумий ўрта таълимда билимларни зарур ҳажми берилади. Болаларда 

мустақил фикрлаш, ташкилотчилик қобилияти ва амалий тажриба 

кўникмалари ривожлантирилади. 

Касбга йўналтириш таълимнинг навбатдаги босқичига ѐрдам беради. 

Ихтисослаштирилган мактаблар ҳам ташкил этилиши ва болалар 

қобилияти, истеъдодига кўра бундай мактабларда таълим олиши мумкин. 

Ўрта махсус ва касб-ҳунар таълими. 

Ҳар бир йигит-қиз умумий ўрта таълимга эга бўлгандан сўнг академик 

лицей ѐки касб-ҳунар коллежида ўқишни ихтиѐрий равишда танлаши 

мумкин. Бу таълим муассасаларида ўқиш муддати уч йилдан кам бўлмайди. 

Лицей ва коллежлар эгалланган касб-ҳунар бўйича ишлаш ҳуқуқини 

беради  ҳамда иш ѐки таълимни навбатдаги босқичда давом эттириши учун 

асос бўлади. 

Олий таълим  

Олий таълимда юқори малакали мутахассислар тайѐрланади. 

Олий маълумотли мутахассисларни тайѐрлаш институтлар, 

университетлар, академиялар асосида амалга оширилади. 

Олий таълим икки босқичда: бакалавриат ва магистратурага эга. 

Бакалавриат — олий таълим йўналишларидан бири бўйича пухта 

билим бериладиган, ўқиш муддати камида тўрт йил бўлган таянч олий 

таълимдир. 

Магистратура — аниқ мутахассислик бўйича бакалавриат негизида 

камида икки йил давом этадиган олий таълимдир. 

Иккинчи ва ундан кейинги олий таълим шартнома асосида олинади. 

Олий ўқув юртидан кейин малакали илмий ва илмий педагогик 

кадрларга бўлган эҳтиѐжга қараб, олий ўқув юрти ва илмий тадқиқот 

муассасаларида мустақил тадқиқотчилик, аспирантура, докторантура тарзида 

давом эттирилади. 

Олий таълимдан сўнг кадрлар малакасини ошириш ва уларни қайта 

тайѐрлаш касб билимини ва кўникмаларини чуқурлаштириш ва янгилашга 

қаратилади. 

Болалар ва ўсмирларнинг бўш вақти ва дам олишини ташкил этиш учун 

маданий-эстетик, илмий-техникавий, спорт ва бошқа йўналишларда 

мактабдан ташқари таълим муассасалари мавжуд. Бундай масканларга 

болалар, ўсмирлар ижодиѐти саройлари, уйлар, клублар ва марказлар, 

кутубхоналар, соғломлаштириш муассасалари киради ва бу жойларда 

болалар ўз эҳтиѐжлари ва қизиқишларига кўра шуғулланадилар. 

Таълим ислоҳотларида кадрлар тайѐрлаш миллий моделининг асосий 

таркибий қисмларини асосан қуйидагилар ташкил қилади: 

- шахс кадрлар тайѐрлаш тизимининг бош субъекти ва объекти, таълим 

соҳасидаги хизматларнинг истеъмолчиси ва уларни амалга оширувчи; 

- давлат ва жамият — таълим ва кадрлар тайѐрлаш тизимининг 

фаолиятини тартибга солиш ва назорат қилишнинг амалга оширувчи кадрлар 

тайѐрлаш ва уларни қабул қилиб олишнинг кафиллари; 

- узлуксиз таълим — малакали рақобатбардош кадрларни тайѐрлашнинг 

асоси бўлиб, таълимнинг барча турларини, давлат таълим стандартларини, 

кадрлар тайѐрлаш тизими тузилмаси ва унинг фаолият кўрсатиш муҳитини ўз 

ичига олади; 

- фан — юқори малакали мутахассислар тайѐрловчи ва улардан 

фойдаланувчи, илғор педагогик ва ахборот технологияларини ишлаб 

чиқувчи; 

- ишлаб чиқариш-кадрларга бўлган эҳтиѐжни, уларнинг тайѐргарлик 

сифати ва савиясига нисбатан қуйидаги талабларни белгиловчи асосий 

буюртмачи, кадрлар тайѐрлаш тизимини молия ва моддий техник жиҳатдан 

таъминлаш жараѐнининг қатнашчиси. 

Кадрлар тайѐрлаш миллий дастурда интелектуал, маънавий-ахлоқий 

жиҳатдан тарбиялаш билан боғлиқ бўлган узлуксиз таълим тизими орқали 

ҳар томонлама баркамол шахсни шакллантириш назарда тутилади. 

Кадрлар тайѐрлаш миллий моделида фан, жумладан, педагогика фани, 

ҳам янги фундаментал ва билимларни шакллантириш орқали муҳим илмий 

натижаларни жамлайди. Олий малакали, илмий ва педагогик кадрлар 

тайѐрлашнинг амалга оширилиши, илғор педагогик технологияларни яратиш 

ва ўзлаштириш орқали илм-фаннинг таълим амалиѐти билан алоқасини 

таъминлашни амалга ошириш кўзда тутилади. Илғор ахборот ва тенденция 

технологияларини жорий этиш механизмларини ишлаб чиқишга эътибор 

қаратилди. 

Мустақиллик йилларида педагогика соҳасида ҳам йирик тадқиқотлар 

олиб борилмоқда. Масалан, Ўрта ва олий таълим вазирлигида йилига 17 

аспирантура ва 7 докторантура; Халқ таълим вазирлигида 5 аспирантура, 1 

докторантура ўринлари мавжуд. 

Педагогика ва психология фанлари бўйича докторлик ва номзодлик 

диссертациясини ҳимоя қилиш учун ихтисослашган Кенгашлар фаолият 

кўрсатмоқда. 

 

2. Педагогика фанининг рвожланиш тарихи. 

 

 Ўтмишда прогрессив педагоглар ва атокли мутафаккирлар 

педагогикага доир мухим фикрларни айтиб колдирганлар, буларни ўрганиш 

педагогик тафаккурнинг ўсишига ва педагогик маданиятни ўсишига имкон 

беради. 

 Буюк чех педагоги Ян Амос Коменскийнинг (1592-1670) томонидан 

таклиф этилган тамойиллар, таълим жараѐнини шакл ва услублари 

―Дидактика‖ нинг яратилиши ―Педагогика‖ нинг олтин фондига кирган. 

  

Ян  Амос  Коменский тарбияни  ролига жуда юксак  бахо берди.

 Тарихий тараккиѐт давомида турли мамлакатлар ва халклар жаҳон 

педагогика тарихи ривожланишига катта хисса қўшдилар. Бу борада юнон 

олимлари Арасту, Платон, Демокрит каби олимлар ўз фикрларини баѐн 

этдилар. Айникса, уларнинг инсон камолотидаги  назарий қарашлари, 

тарбиянинг ролига берган катта аҳамиятлари педагогика тарихи назариясини 

яратишда асосий замин бўлиб хизмат килади. 

 Швейцариялик буюк педагог И.Г.Песталоцци элемент назарияни 

яратди. Унга кўра тарбиялаш энг оддий элементлардан бошланиб, аста секин 

тобора мураккаброқ даражага кўтарилиб бориши лозим. 

 Песталоццининг  элемент  таълим  назарияси жисмоний, ахлокий, 

эстетик хамда аклий тарбия ва ўқитишни ўз ичига олади. 

 Мустақилликка эришганимиздан сўнг, ўзимизнинг миллий урф-

одатларимиз, қадриятларимиздан  фойдаланишга кенг йул очилди. 

Шунингдек, педагогикада ҳам ѐшларни комил инсон бўлиб етишишларида 

мустақил Ўзбекистонни мустақиллигини мустахкамлаш учун барча ишларни 

сидқидилдан бажаришга киришилди. Яъни педагогикада ўзимизнинг миллий 

асарлардан ва муқаддас китобимиз Қуръони Каримдан фойдаланишга 

имконият яратилди. 

 Чунки уларда таълим тарбияни юқори чўққиларини кўриш мумкин. 

 Масалан: Куръоннинг Оли-Имрон сурасида кишилардаги бахиллик, 

очкўзлик сифатлари қораланиб, уларни сахий адолатли олийжаноб бўлишга 

чақиради. 

 Чунончи хадисларда ҳам таълим тарбияни ҳамма томонларини 

кўришимиз мумкин. "Илмни Хитойдан бориб бўлса ҳам ўрган", "бешикдан 

қабргача илм изла" каби сўзлар хадисларни илмни канчалар қудратга эга 

экани, у туфайли инсон буюк даражага етишиб жамиятда ўз ўрнини 

топишини англасак, "Саломлашишни одат қилинглар, зеро у бир-бирларинга 

мухаббатларингни зиѐда қилур" каби сўзлар хадисларда инсоннинг юксак 

одоб ахлок эгаси эканлигини олий белгиси, саломлашиш хакида фикр 

юритилиб, у оркали инсонларни бир-бирига бўлган мехр – мухаббати 

ортишини яққол ифодаланади. 

 Биз таълим тарбия беришда ўзимизни ўзлигимизни англашда аввало 

миллий маънавий дурдоналаримиздан фойдаланишимиз зарурдир. Булар 

бизга миллий асос бўлиб хизмат килади. 

 Қадимий Туркистон жаҳонга Қозизода Румий, Улуғбек, Лутфий, Ал-

Хоразмий, А.Навоий, Бобур - сингари алломаларни етказди. 

 Қолаверса, уларнинг ахлоқ одобга оид қарашлари, педагогика фанлари 

буйича таълимоти бутун жахонга ўрнак буладиган маъно ва мазмун касб 

этган. 

 Педагогика тарихининг илмий, назарий ва миллий асосларини пухта 

ўрганиш ўкитувчиларнинг факат педагогик маданиятини оширибгина 

қолмай, балки шу билан бирга, унга педагогик махоратни эгаллашга ѐрдам 

беради. 

  Педагогика тарихи илмининг манбалари, мазмунинг асосий 

бўлимлари. 

 Педагогика тарихи манбалари қўйидагилар: халк  маорифи  хамда 

масалаларига доир  архив  материаллари;  қадимий  ѐзма  адабиѐтлар, тарбия  

ва таълим  масалаларига доир қадимий  қўл  ѐзмалар  эълон  қилинган   

расмий   материаллар, (қонунлар) лойиҳалар,  хисоботлар, докладлар ва шу 

кабилар дарсликлар ва ўкув  қўлланмалари, дастурлар ва мактаб  ишининг  

харакетерловчиси  бошқа  материаллар. Педагогика тарихи маданият тарихи 

билан чамбарчас боғланган. Тадқиқотчилар тарихий педагогика 

масалаларини ишлаб чиқишда фалсафа, тарих, маданият тарихига, адабиѐт 

тарихига доир манбалардан ва турли асарлардан, шунингдек мемуарлар ва 

бадиий асарларни, айниқса педагогикага доир қарашлари педагогика 

тарихида ѐритилган авторларнинг  (масалар Ф.Рабле, Ж.Ж.Руссо, 

Л.Н.Толстой, А.Навоий, М.Қошқарий, Юсуф Хос Хожиб, Ал-Хоразмий ва 

авторларни) мемуарлар ва бадиий асарларида  хамда мактаб оила тарбияси ва 

шу кабилар тасвирланган бадиий асарлардан ҳам фойдаланилади. Педагогика 

тарихини ўрганишда ўкитувчи ўтмишнинг энг яхши тажрибаларини 

ўрганади. Ўтмиш тажрибасини ўрганиш ижодий ўкитувчининг кундалик 

фаолиятида ѐрдам беради. 

 Ўзбекистонда педагогик тафаккур ва таълим –тарбия тарихиганазар 

ташлаб, шартли равишда уч даврга бўлиб ўрганиш мумкин. 

1.Октябр тўнтаришигача бўлган давр (1917 йилгача) 

2.Шўролар тузуми даври (1917 -1991 йиллар) 

3.Мустақиллик даври (1991 йилдан) 

ХIХ аср охири ХХ асрнинг бошларида Туркистонда чор 

мустамлакачилигининг кучайиши натижасида марказий осиѐнинг кўп 

жойларида жадидчилик ҳаракати кучайиб кетди. бк ҳаракат мавжуд 

жамиятнинг ижтимоий – мадмний асосларини ўайта куришга қаратилгани 

сабабли, эски тузум, эски ўқув муассасаси тарафдорларининг кучли 

қаршилигига дуч келди.Шу тарзда Жадидчилик ҳаракати юзага келди ва бу 

ҳаракат ўзбек тупроғининг барча ғўшаларига тарқала бошлади.жадидчилик 

жамиятни тўнтариш йўли билан эмас, ислоҳотлар йўли билан 

ривожлантиришни ўзининг асосий вазифаси деб белгилади.Жадидчилар 1906 

йилдаѐқ ―Тараққиѐт‖ деб номланган газета нашр эттириб,ўз ғояларини 

тарқата бошладилар,орадан кўп ўтмай ―Хуршид‖, ―шухрат‖ сингари янги 

газеталар дунѐ юзини кўрди. марказий Осиѐнинг турли шаҳарларида жадид 

мактаблари очилиб, уларда диний илмлар билан биргаликда дунѐвий 

билимлар ҳам кенг тарғиб қилинди. 

Жадидчилик ҳаракат дастури қуйидаги масалаларни ҳал қилишга 

қаратилган: 

1.диний таассуф ва фанатизимга қарши кураш; 

2.диний ақидаларга асосланган ўрта аср ўқув муассасалари ўрнига 

Оврўпача дунѐвий илмларни она тилида ўқитишга мосланган янги усулдаги 

ўқув муассасаларни ташкил этиш. 

3.Жадидчилик ғояларини кенг ҳалқ оммасига етказиш ниятидаги ўзбек 

адабиѐтини ишлаб чиқариш, матбуот ҳурлиги учун ҳалқ оммасига тушунарли 

адабиѐт ва театрни яратиш; 

4.Хотин – қизларни паранжидан чиқариш ва жадид ўқув муассасаларига 

қатнашишларини таъминлаш; 

5.Маҳаллий бойлар ва савдогарларнинг сиѐсий ва иқтисодий жиҳатдан 

рус буржуазияси билан бир ҳуқуқда бўлиши, маҳаллий амалдорларнинг чор 

ҳукмдорлари томонидан сиқувга олишга қарши кураш орқали жадидчилар 

учун илм ва маърифатни ягона қуролбўлиб, улар шу қурол ѐрдами билан 

ўлкада ижтимоий – иқтисодий ва маданий тараққиѐт учун курашмоқчи 

бўлдилар. 

Жадидчилик ҳаракати намаѐндаларидан А.Авлоний, А. Фитрат, 

Мунаввар қори Абдурашидхон, Х.Х.Ниѐзий, Чўлпон, Бехбудийлар каби 

ўнлаб зиѐлилар катта ишлар олиб борганлар. А.Авлоний 1907 йилда 

Тошкентнинг Миробод маҳалласида, кейинчалик Дирез маҳалласида янги 

усулдаги ўқув мактаблари очди. У мактаблардаги ўқув жихозларини 

ўзгартирди,ўз қўли билан парта ва доскалар ясади. Ўқув муассасига қабул 

қилинган тарбияланувчиларнинг асосий қисми камбағал кишиларнинг 

фарзандлари бўлгани учун уларни кийим –кечак, озиқ –овқат, дафтар – қалам 

билан таъминлаш мақсадида, дўстларининг кўмагида ―Жамияти хайрия‖ 

ташкил этади ва бу жамиятга ўзи раислик қилади. А.Авлоний ―Усули жадид‖ 

ўқув муассасалари учун турт қисмдан иборат ―Адабиѐт ѐхуд миллий 

шеърлар‖, ―Биринчи муаллим‖(1912йил), ―Туркий гулистон ѐхуд ахлоқ‖(1913 

йил), ―Иккинчи муаллим‖(1915 йил), ―Мактаб гулистони‖(1917 йил)  каби  

дарслик ва ўқиш китоблари яратди. 

А. Фитрат ―Раҳбари нажот‖ асарида тўла равишда таълим –тарбия 

масалаларига бағишланган. Айниқса асарнинг учинчи боби оила тарбиясига 

қаратилган бўлиб, ота –онанинг вазифаси ўз фарзандларини етук кишилар 

қилиб тарбиялашлари зарурлигини учга бўлади. 

1.Жисмоний тарбия – саломатлик; 

2.Ақлий тарбия – соғлом фикрлилик; 

3.Ахлоқий тарбия – ахлоқий покликка эътибор бериш кераклигини 

таъкидлайди. Унинг ватанпарварлик, халқпарварлик, илм –фан тараққиѐти 

ҳақидаги ғоялари ҳозирги давр учун ҳам қиматлидир.  

 

3. Шарқ мутафаккирлариниг педагогика фани ривожига қўшган 

хиссалари 

Шарқ алломалари адолатли жамият орзусида энг аввало инсонни, 

шахсни етуклик даражасини, унинг дунѐқараши ва оламга муносабати 

масаласини кўтарганлар. Улар адолатли жамиятда мукаммал, фозил, идеал 

шахсларнинг алохида ўрнини таъкидлаганлар ва буни аҳлоққа боғлаганлар. 

Жумладан: Абу Ҳамид Ал-Ғаззолий «Мункиз мун ал-залол» («Йўлдан 

адашганларни қайтаргувчилар») асарида шундай деб ѐзади: «Бу 

алломаларнинг аҳлоқ илмига доир қарашлари устида тўхталганда, шу 

нарсани қайд этиш лозимки, уларнинг фикр мулохазалари, нафс 

хусусиятларини белгилаш, нафсни тарбиялаш, унда яхши аҳлоқий 

сифатларни шакллантириш, нафсни иллатлардан тозалаш, уни 

соғломлаштириш ҳақида боради». Зеро бундай аҳлоқий сифатлар адолатли 

жамиятдагина қарор топиши муқаррар.  

Фозил жамиятга фозил инсонлар асос солади. Агар оми инсон мунофиқ 

бўлса, унда фақат ўзи жабр кўради. Аммо олим мунофиқ бўлса, унинг зиѐни 

жамият учун хатарли эканлиги уқтирилган. Мунофиқлик турли баландпарвоз 

иборалар ниқобланишидан қатъий назар унинг асоси нафсдир. Нафс фақат 

емоқ-ичмоқдангина иборат эмас. Шахсий эҳтиѐжни таъминловчи ҳар қандай 

восита ѐки омил сари бўлган хатти-харакат айнан нафс учундир. Нафс қули 

қўллаѐтган тадбир бир-икки бор ижобий натижа беришидан қатъий назар, 

охир-оқибат бу кимса ким эканлиги эл назаридан четда қолмайди, у 

эътибордан қола бошлайди, хурматини йўқотади, ўзини бадном қилади, 

шаъни оѐқ ости бўлади. Амал курсида эканида фақат гумашталар илтифоти 

билан сармаст бўлиб юради, амалдан кетгач эса элга беҳурмат, гумашталари 

учун эса бегона кимсага айланади. Собиқ ходимлари наздида қоралигича 

мангу қолади. Аҳмад Яссавий айтганидек:  

Нафс йўлига кирган расво бўлур,  

Йўлдан озиб, тойиб, тўзиб гумрох бўлур.   

Хулоса қилиб айтганимизда, аждодларимизнинг маънавий-тарбиявий 

хусусидаги қарашларини ўрганиш, қўллаган миллий тарбия услубларини 

тиклаш, замонавийлаштириб қўлланилиши, комил инсон фазилатларин 

шакллантиришда жуда катта аҳамият касб этади ва бундай комил инсонлари 

бор жамият гуллаб яшнайди. 

Президентимиз олиб борилаѐтган одил сиѐсат, алоҳида кишилар эмас, 

балки бутун жамият манфаати учун куйиб-ѐниш, ўзбекнинг ўзига хос 

тараққиѐт йўлидан бошлаб бориш айнан халқ фидоийлари манфаатига, улар 

ҳаѐтлик чоғида меҳнатлари ва орзу-интилишлари муносиб тақдирланишига 

эришишга қаратилганлиги қувончли холдир. Собиқ шўро мафкурасидан 

қутулиб, эмин-эркин мехнат қилиш имкониятлари айнан шу мақсад йўлидаги 

сай-ҳаракатлар мевасидир.   

IX-XII асрлар маънавияти ва маърифати ривожида XI асрнинг кўзга 

кўринган шоири Юсуф Хос Ҳожиб ўзининг  «Қутадғу билик» (―Бахтга 

элтувчи билим‖) асарида ҳам адолатли жамият асослари унинг бошқарувчиси 

ва жамият аъзоларининг хулқ атвори ва турмуш тарзлари билан боғлиқ 

эканлигини таъкидлайди. Қашқар ҳокими Сулаймон Арслон Ғорахонга 

бағишланган бу асар 1069 йилда ѐзилган. Шу асар учун унга Хос Хожиб, 

яъни буюк хоннинг махсус маслахатчиси унвони берилган. 

Достон қаҳрамонлари-хоким Кунтуғди адолат рамзи, вазир Ойтўлди 

бахт рамзи сифатида, вазирнинг ўғли Оғдулмиш ақл рамзи сифатида 

тасвирланиши, яхши ва фаровон ҳаѐт, адолат, бахт, ақл ўлчамлари билан 

ўлчанишларини таъкидлайди.  

Мутафаккирларимиз ―инсон одил жамиятда, бошқа кишилар билан 

мулоқат ва фойдали мехнат жараѐнида чинакам ахлоққа эришади‖, ―инсонга  

фойда келтирмайдиган инсон- ўликдир‖, - деб таъкидлашади. ―Жамият 

ҳаѐтида зиѐлилар билан бир қаторда маҳнат ахли ҳам дехқонлар, 

чорвадорлар, хунармандлар ҳам мухим ролp ўйнайди‖,-  деб уқтирадилар.  

Юсуф Хос Хожиб хокимга давлатни бошқаришда фуқароларга 

муносабатда адолатли бўлиш, ўзбошимчалик ва қонунсизликка йўл 

қўймасликни маслахат беради ва бу хислатлар адолатни жамият 

бошқарувининг омили эканлигини уқтиради.  

Мутафаккирларимиз, одам кимлигидан қатъий назар инсон бўлиши 

лозим, чунки дунѐда фақат инсонийликкина абадул-абад қолади, шу сабабли 

ўз номини яхшилик билан эслашларини истаган киши фақат яхшилик 

қилиши лозим, деб хисоблайди. У шундай ѐзади: ―Кимнинг одоби яхши ва 

ахлоқи тўғри бўлса у киши мақсадига етади ва бахт унга кулиб боқади‖, 

чунки ―яхши ахлоқ жамики яхшиликларнинг заминидир‖. 

Ахлоқий – дидактик мавзуларда асарлар яратган  мутафаккир шоир 

Ахмад Югнакий ҳам ўз ижоди давомида одил жамият ва унда яшовчи 

инсонларнинг фазилатлари хақида фикр юритган. У   XII аср охири ва XIII 

асрнинг биринчи ярмида яшаб ижод қилган. Ундан бизгача ―Ҳиббатул 

хақойиқ‖ достони етиб келган. У ўз достонида, ―дунѐ гўѐ карвон озгина 

фурсат тўхтаб ўтадиган работ (карвонсарой) дейди. Шул сабабли, инсон  

фақат яхшилик уруғини сепиш учунгина яшаши керак‖, - деб таъкидлайди. У 

билимли, маърифатли кишиларни одобли кишилар, улар фозилликни асосий 

белгиси деб хисоблайди. Инсон билан билимни ажратиб бўлмаслигини, 

фақат билимли кишигина камол топиши мумкинлигини ва ундан 

фуқароларга ҳам, жамиятга ҳам фойда келишини уқтиради ва шундай деб 

ѐзади: 

Олим одам-қимматбаҳо динордир, 

Нодон, жохил одам-қимматсиз сохта пулдир. 

Унинг таъкидлашича, илмли инсонлар жамият ривожига хисса қўшувчи  

инсон бўлгандан кейингина улуғлик даражасига кўтарилади ва яхши ном 

қолдиради. Билимсиз киши соғлом бўлса ҳам, у ўликдир, деб кўрсатади, 

билим инсон учун битмас-туганмас мулкдир, деб таъкидлайди. У, ахлоқ-

одобдаги асосий нарса тилдир, у бахтиѐрлик ва бахтсизликнинг сабабидир, 

деб уқтиради. 

Шу билан бирга, олимлик, халоллик, хақгўйлик, сахийлик инсон учун 

фазилат, унга интилиш керак, деб, хасислик ва бадфеълликни қоралайди. 

Камсуқумлик ва камтарин инсонлар комил инсон бўлиб, улар фозил жамият 

аъзоларининг сифати эканлигини уқтириб ўтади. 

XVII асрнинг иккинчи ярми ва XVIII асрнинг бошларида Марказий 

Осиѐда маънавий-маърифий қарашлар ривожи Бобораҳим Машраб (1653-

1711) номи билан чамбарчас боғлиқ. Машрабдан бой маънавий мерос қолган. 

Машраб ўша вақтда Яқин ва Ўрта Шарқ мамлакатларида тарқалган 

тасаввуфнинг қаландарлик оқимига эътиқод қилиб, ўзининг исѐнкорона 

шеърлари билан жамиятдаги адолатсизликка қарши кураш олиб боришга 

харакат қилган. Ўз ғазалларида аҳлоқий, маънавий покликка эришиш, 

хаѐтдаги салбий иллатларга қарши курашни куйлайди ва жамиятдаги 

нуқсонлар, уларнинг зарарли кўринишларини тахлил қилиб беради. У ўзи 

яшаѐтган давр хокимларидан адолатни кутади. Хатто уларга мурожаат қилиб, 

халқ тўғрисида ғамхўрлик қилишни, уларнинг арз-додига қулоқ тутишни 

сўрайди. Чунки адолатли жамият ҳақидаги қарашлар, орзу-интилишлар ҳар 

қайси даврга хос бўлган хусусиятдир. 

Машраб кишиларни бойликка хирс қўймасликка, ўзгаларга яхшилик 

қилишга, сахийликка, халол бўлишга, ўз мехнати эвазига яшаш, нафсни 

тийишга қаратишга чақириб, жамиятнинг ижтимоий-иқтисодий мезонларини 

белгилаб берган. 

XVII асрнинг иккинчи ярми –XVIII асрнинг бошларида ижод қилган 

Марказий Осиѐлик мутафаккирлардан бири Мирзо Абдулқодир Бедил (1641-

1721)ҳам жамиятда инсон, унинг ўрни, мавқеи ва унинг хулқ-атвори ҳақида 

алохида тўхталиб, ―инсон қадри улуғланган жамият, адолатлидир‖, - деб 

уқтиради. Ундан жуда бой маънавий мерос қолган. Унга Шарқ Гегели деган 

рутба берилганки, бу унинг юксак маънавият ва маърифат эгаси 

бўлганлигини кўрсатади. Бедил ўз асарларида аввало инсон хақида, 

миришкор дехқон ҳақида алохида мехр, хурмат ва эхтиром билан гапиради. 

У инсонни ирқий, миллий ва диний эътиқодларидан қатъий назар хурмат ва 

эхтиромга сазовор олий зот деб билади. Бу хақда шундай дейди: ―Хар кимки, 

хазрати инсонни саждага сазовар демаса у маълундир‖.  Ушбу фикр хар 

қандай давр учун ҳам адолтли ва олижанобдир. Инсон борлиқликнинг, 

оламнинг тожи, инсон ўз бахтини ўзи яратадиган зот деб қарайди: 

 

Тўрт дахр аро сен нури офтоб, 

Етти баҳр ичра гавҳари ноѐб. 

Ҳар нарсагагаки етибди ақлинг, 

Бундан афзалсан, буни яхши бил. 

Дунѐ мевасининг миришкорисан, 

Ҳаммасидан ҳам ҳосилдорисан. 

Қай тарафгаким учди ҳаѐлинг, 

Сен парвоз этсанг, етар мажолинг. 

Дилинг ҳимматидан ҳаѐт гулистон, 

Қўлинг қудратидан ҳаммаѐқ бўстон. 

Амринга мунтазир турганда олам, 

Сен нима ҳаѐлга асирсан, одам. 

 

Киши ахлоқи ва ижтимоий моҳиятини шакллантирувчи ижтимоий 

муҳитлардан бири жамоат жойлари ҳисобланиб, унда жамиятдаги ижтимоий 

муносабатлар шаклланади. 

Киши ўзининг ахлоқий сифатларини оила, меҳнат жамоаси ва жамоат 

жойлардан олади ва ўша ерда норасмий синовдан ўтади. 

Кишининг баъзи бир ахлоқий нуқсонларига оиласида ѐхуд меҳнат 

жамоасида эътибор бермасликлари мумкин. Аммо ўша қусурлар жамоат 

жойларида кўрсатиладиган бўлса, танбеҳ берилиши аниқ. Шунинг учун 

инсон ахлоқий маънавияти синовдан ўтадиган асосий жой жамоат жойлари 

ҳисобланади.  

Жамоат жойларига: давлат корхоналари, ишхоналар, махалла-кўй, гузар, 

кўча ва хиѐбонлар, жамоат транспорти, исторохат боғлари, бозор ва 

дўконлар, кинотеатр, театр, концерт заллари, цирк, шунингдек шифохона ва 

спорт заллари, дам олиш ва овқатланиш ҳамда тўй томоша ўтказиладиган ва 

жамоа тўпланадиган бошқа жойлар киради. Бундай жойларнинг ижтимоий ва 

рухий мухитини маст-аласт ва исқирт кийинган, ўзини тута олмайдиган, оғзи 

шалоқ кишилар, қўпол муомалалилар, бошқалар ножўя харакатлари билан 

бузади. Бундай холатлар ўз навбатида жамият аҳлоқий негизларига зид 

бўлиб, улар фуқаролик жамиятидаги негатив холатларни юзага келтиради. 

Мустақилликка эришиб, ахлоқ ва одоб масалаларига биринчи даражали 

аҳамият беришимиз, мустақилликни мустахкамлаш вазифалари, тарбия 

сохасида соғлом авлод, маънавий баркамол инсон, комил инсон каби 

тушунчаларга изох беришни уларни мохиятини очиб беришни тақозо 

этмоқда. 

Юқорида айтганимиздек, улар мохиятан бирдай тушунчалар. Инсонни 

тўғриликка, покликка, мехнатсеварликка, ватанпарварлик ва 

инсонпарварликка, эзгуликка қўйингчи юксак аҳлоқийликка йўллаш бу 

тушунчаларнинг моҳияти ва мазмунини ташкил этади. 

Ҳозирги кунда бу масалаларга биринчи даражали аҳамият беришимизни 

боиси шуки, иймони, эътиқоди ва аҳлоқий фазилатлари-маънавияти кучли, 

миллий маъсулият туйғуси қалбида чуқур томир отган, маънавий баркамол 

фуқароларга эга давлатларгина мустақил ва барқарор ривожлана олади.  

Буюк келажак маънавий баркамол инсонларга таянгандагина яратилади, 

қад кўтаради. Бошқача айтганда, аҳлоқли ва одобли, адолатли, билимли 

инсонларгина буюк келажакни ярата оладилар. Шунинг учун аҳлоқи яхши, 

билимли, мард, ватанпарвар, жасур инсонни, соғлом авлодни тарбиялаш 

мухим ва долзарб масала. Бу масалада юртбошимизнинг қуйидаги сабоғи 

ибратлидир: «Биз соғлом авлодни тарбиялаб, вояга етказишимиз керак, 

соғлом киши деганда фақат жисмоний соғломликни эмас, балки шарқона 

ахлоқ-одоб ва умумбашарий ғоялар рухида камол топган инсонни 

тушунамиз». Бу фикрлардан кўриниб турибдики, шарқона ахлоқ одоб ва 

умумбашарий ғояларни онггига сингдириб олган киши маънавий баркамол 

инсон хисобланади. 

Маънавий баркамоллик инсоннинг дунѐқараши,  эътиқоди, рухияти, 

хулқ атвор нормалари ахлоқ одобига бевосита алоқадорлиги билан ажралиб 

туради. Маънавий баркамол кишилар халқ тақдири ва фаровонлиги, ватан 

тақдири ва унинг равнақини ўйлайдилар. Улар мутеликда, қарамликда 

яшашни истамайдилар. 

Соғлом деганда биз фақат жисман бақувват фарзандларимизни эмас, 

балки маънавий бой авлодни, ақлий ривожланган, ахлоқий пок маърифатли 

фарзандларни, авлодни тушунмоғимиз керак. Бундай кишилар халқимизнинг 

энг ардоқли фазилатлари-иймон ва инсоф, мехр-оқибат, шафқат ва 

рахмдиллик, уят ва андиша, ор-номус, ўзаро хурмат, юксак ватанпарварлик, 

элига ва халқига садоқат каби қадриятлари ва ғояларини мужассамлаштирган 

бўлиши лозим. 

 

4. Ўзбекистонда миллий педагогиканинг яратилиши. 

   XXI аср бўсағасида ижтимоий иқтисодий муносабатлар ривожида инсон 

ақл-заковати ва маънавияти асосий мувофиқлаштирувчи, ривожлантирувчи 

омил ва восита эканлиги тобора намоѐн бўлмоқда. Шунинг учун 

инсонпарварлик бозор иқтисодиѐти асосидаги хуқуқий, демократик давлат 

эркин фуқаролик жамияти қурилишининг бош тамойили сифатида қабул 

қилинмоқда. 

Ўзбекистон Республикасининг «Таълим тўғрисида»ги қонунида (1997 й.) 

―таълим давлатимиз ижтимоий тараққиѐти сохасида устувор‖, - деб эълон 

қилиниши ―Педагогика‖ фани зиммасига жуда катта масъулиятли улуғвор 

вазифаларни юклади. Жуда бой илмий, маънавий, маданий, диний 

меросимизни қайта тикланиши уларни замон рухи талаби билан 

уйғунлаштириб фақат шахсий, миллий манфаат касб этилиб қолмасдан 

умумжахон маънавий, ижтимоий-иқтисодий тараққиѐтга улкан ҳисса бўлиб 

қўшилмоқда. Чунки жахонда ҳали хорижий давлатчилик бозор иқтисодиѐтига 

ўтиш тажрибаларида маънавият ижтимоий-иқтисодий тараққиѐт билан уйғун 

холда ривожлантирилмоқда. Президентимиз маънавиятни ақл, ахлоқ, онгли 

амалий фаолиятда шаклланиб ривожланиши хақида гапириб:―Маънавият - 

тақдирнинг эхсони эмас. Маънавият инсон қалбида камол топиши учун у 

қалбан ва виждонан ақл ва қўл билан мехнат қилиши керак”, деган 

эдилар. Маънавият инсонда шаклланиши лозим бўлган ақлий, ахлоқий, 

интеллектуал, амалий, жисмоний сифатлар мажмуаси бўлиши билан бир 

қаторда оламнинг рухий энергетик, ботиний қуввати билан хам уйғундир. 

Буни Президентимиз ўзларининг ―Ўзбекистон - XXI асрга интилмоқда‖ 

номли асарида қуйидагича жуда яққол асослаб бердилар:‖Маънавият хақида 

гап кетар экан, мен аввало инсонни рухий покланиш ва юксалишга даъват 

этадиган, инсон ички оламини бойитадиган, унинг иймон-иродасини, 

эътиқодини мустахкамлайдиган, виждонини уйғотадиган қудратли 

ботиний кучни тасаввур қиламан”. Худди ана шу янги, кенг қамровли, 

чуқур илмий ғоя, янгича фикр, таълим-тарбияни янгича методологик асосини 

бошлаб берувчи йўналишдир. 

Хар бир мустақил фан ўзининг предмети (мавзуси) ва методологик 

асосларига эгадир. Жумладан, Педагогика хам фан сифатида шаклланиб, 

ўзининг предметига эга бўлди. Бошқа фанлар каби Педагогика хам фан 

сифатида пайдо бўлар экан, у аввало жамиятнинг талаб ва эхтиѐжлари 

асосида пайдо бўлди. 

Шу сабабли тарбия жараѐнини ижтимоий хаѐтнинг ажралмас қисми, деб 

қараш лозим, чунки тарбиявий ишларни олиб бормасдан туриб жамиятни, унинг 

ривожланишини тасаввур қилиш қийин. 

Мутафаккир А.Авлоний таъкидлаганидек, ―Тарбия биз учун ѐ хаѐт, ѐ 

мамот: ѐ нажот, ѐ халокат: ѐ саодат, ѐ фалокат масаласидир‖. Инсоният 

тарихига назар ташлар эканмиз, хамма даврларда педагогик фаолият хам 

мавжуд бўлган. 

Инсонни дунѐга келиши, фақат туғилишидан иборат табиий-биологик 

ходиса эмас, балки туғилгандан кейин ўз замонасининг тараққиѐти даражасига 

кўтарилиши, мавжуд ижтимоий-тарихий тажрибани эгаллаши, жамиятда ўз 

ўрнини белгилаб олиши, тарихий жараѐнининг фаол иштирокчисига 

айланиши, яъни тарбия олиши керак. Бу жараѐнда катта авлод ўзининг яшаш, 

кураш ва мехнат тажрибасини, билим ва малакаларини кичик авлодларга бера 

бошлайди, яъни янги туғилган одам боласининг ривожланиши, шаклланиши 

ва вояга етиши жараѐнига рахбарлик қилинган, бошқарилган. Бу тарбия деб 

аталмиш ижтимоий ходиса орқали амалга оширилган. Жамият ривожлангани 

сари етук, баркамол шахсларни етиштириш эхтиѐжи хам ортиб борган хамда 

ўзгариб, янгиланиб, жамиятга хизмат қилган. Инсоният жамиятнинг турли 

босқичларида таълим-тарбия муассасаларини яратиш, ѐш авлодларни ўқитиш 

ва тарбиялаш сохасидаги тажрибаларни назарий жихатдан англаш, 

умумлаштириш ва хаѐтга тадбиқ қилиш жараѐнида Педагогика фани пайдо 

бўла бошлади. Педагогика таълим-тарбиянинг мақсади ва вазифалари, давлат 

таълим стандартлари, таълим ва тарбиянинг усуллари, ташкил этиш шакллари, 

умуман унинг қонуниятлари хақида билим, маълумот берадиган фанга 

айланди. 

Педагогика атамаси хам қадимий бўлиб, ―бола етакловчи‖ деган 

маънони билдирувчи грекча ―пайдогогос‖ сўзидан келиб чиққан. Тарихий 

манбаларнинг кўрсатишича, қадимги Юнонистонда ўз хўжайинининг 

болаларини сайр қилдирган, эхтиѐт қилган тарбиячини, яъни қулларни 

―педагог‖ (бола етакловчи) деб аташган. Кейинчалик эса, махсус ўқитилган 

ва педагогликни ўзига касб қилиб олган кишиларни педагог деб атай 

бошлашган. 

Инсон яратилиши, пайдо бўлиши захотиѐқ илм ва тарбиявий сифатлар 

унинг яшаши, хаѐт кечириши учун энг зарурий шарт ва воситалар эканлигини 

англаб боради. Шунинг учун инсоният жамиятнинг илк кўринишлариданоқ 

тарбия билан шуғулланувчи мутахассисларга эхтиѐж туғилди, десак биз 

тарбияни фақат бир томонини, яъни бошқаларни яна хам хусусийлаштириб, 

агар ѐшларни тарбиялаш, десак тарбия тушунчасига жуда хам тор қаралган 

бўлади. Чунки тарбия энг аввало хар бир инсонни ўзига қаратилгандир. Хар 

бир киши доимо хам ақлий, тарбиявий, жисмонан такомиллашиб, шаклланиб 

боради. Айрим кишилар бу фикрга қўшилмасликлари мумкин. Чунки бунда 

жамиятдаги ўрта, катта авлоднинг тарбиясида камчиликлар, 

етишмовчиликлар бор экан-да, деган хулоса чиқармаслиги керак. 

Чунки оламнинг моддий-маънавий тузилиши, қурилиши, унинг ривожи, 

инсоннинг моддий - маънавий яшаш шароити, имкониятлари, унинг ақлий, 

ахлоқий, жисмоний холати билан узвий боғлиқ. Шунинг учун табиатнинг 

инсон яшаши, мавжудлиги, бахтиѐрлигини таъминлаш имкониятлари, унинг 

ақлий-ахлоқий, жисмоний ривожи, ўсишига тўғридан-тўғри боғлиқдир. 

Табиатдаги, жамиятдги муаммолар инсониятни маънавий-ақлий 

ривожланишига йўналтириб, унга ўзининг янги-янги хазиналарини очиб 

бераверади. 

Тарбияни энг аввало инсоннинг ўзига қаратилганлиги Президентимиз 

томонидан ишлаб чиқилган бутун дунѐ ҳамжамияти тан олган, қадамба-қадам 

амалга оширилаѐтган ―ўзбек модели‖да жуда тўғри белгиланди. Дунѐда 

биринчи бор инсонни диққат-эътибори уни ўзлигини англашга қаратилди. 

Ўзлигини англаш биринчидан, унинг озод, эркин, нодир, улуғ сиймолигини 

англаш ва ўзида унга амал қилиш сифатларини шакллантириб бориш бўлса, 

иккинчидан унинг ўзига хос миллий-инсоний сифатларини очиб берувчи 

этник, маънавий-инсоний асосларини англаш ва уларга амал қилишдан 

иборатдир. Юқорида санаб ўтилган икки сифат комил инсон сифатнинг 

асосини ташкил этади. Чунки комил инсон сифатларини тарбия сохасидаги 

илмларни хулосалаб, мужассамлаштирилса, улар асосан учта: 

1. Эзгу ният, фикр: 

2. Эзгу сўз, хушмуомала: 

3. Эзгу иш, эзгу фаолиятдан иборатдир. 

Шу юқоридаги уч сифат ўқитишнинг, таълим-тарбиянинг бош мақсадидан 

иборатдир. Бу бош мақсад инсонларда, ѐшларда, мутахассисларда комиллик 

сифатларини такомиллаштириш, ѐшларни замонавий, ахлоқий-амалий ўқув, 

малака, кўникмалар билан қуроллантира бориш, мутахассисларда хар бир 

сохага мос илм, билим, кўникмалар хосил қилишдан иборат бўлган 

педагогика фанининг замонавий фан асосларини кенгайганлигини кўрсатади. 

Педагогика фанининг предмети, ўқитишнинг таълим-тарбиянинг 

замонавий қонуниятлари, мазмуни, усуллари, воситалари билан 

кишиларни, ѐшларни, мутахассисларни қуроллантирувчи фан бўлганлиги 

учун унинг методологик асослари мақсад ва вазифалари дунѐнинг моддий-

маънавий ривожида шахс камолоти уйғунлиги қонуниятлари ва давлатнинг 

замонавий сиѐсатидан келиб чиқади. 

Ўзбекистон Республикасининг таълим қонунида -таълим давлат ижтимоий 

тараққиѐтида устувор деб белгилаб қўйилган (Таълим қонуни, 1997 й, 3-

модда, 1-жумла). 

Таълимнинг, ўқитишнинг вазифаси фуқаролар, ѐшларнинг энг 

асосий Конституциявий хуқуқларидан бири бўлган хар бир кишининг 

ақлий-амалий имкониятларини рўѐбга чиқариш, ижодий 

қобилиятларини намоѐн этиш, интеллектуал жихатдан ривожини 

таъминлаш, ўзи хохлаган касбини танлаш, уни мукаммал эгаллаб, шу 

сохада бахтиѐр фаолият кўрсатиш учун моддий-маънавий, тарбиявий-

дидактик шарт-шароит яратишдан иборатдир. Бу умумий вазифадан 

таълимнинг хар бир бўғини, тури ва босқичларининг ўзига хос 

вазифалари келиб чиқади. 

10 - МАВЗУ. ПЕДАГОГИКА ФАНИНИНГ МАҚСАДИ, 

ВАЗИФАЛАРИ ВА ИЛМИЙ ТАДҚИҚОТ МЕТОДЛАРИ, 

ПЕДАГОГИКА ФАНИНИНГ ЖАМИЯТДА ТУТГАН ЎРНИ. 

 

Режа. 

1. Педагогика фанининг жамиятда тутган ўрни, мақсад ва вазифалари. 

2. Педагогика фанининг илмий тадқиқот методлари.  

3. Шахснинг ижтимоийлашувида миллий мафкуранинг роли ва 

педагогикадаги асосий тушунчалар. 

4. Педагогика фанининг асосий тармоқлари ва бошқа фанлар билан ўзаро 

боғлиқлиги. 

 

1. Педагогика фанининг жамиятда тутган ўрни, мақсад ва 

вазифалари 

 

Инсоншунослик фанлари тизимида педагогиканинг тутган ўрни шу билан 

белгиланадики, у шахсни ривожлантириш, шакллантириш, тарбиялаш, 

маълумотли қилиш ва ўқитиши (таълим бериши) қонуниятлари борасида 

тадқиқот ишларини олиб боради. Шу сабабли, ривожлантириш, 

шакллантириш, таълим ва тарбия, маълумот педагогиканинг асосий 

категориялари ѐки тушунчалари деб аталади. 

Шахс турли омиллар таъсирида шаклланади. Тарбия эса шахсни 

шакллантирувчи, ривожлантирувчи омиллардан биридир. Катта ѐшлилар 

турли воситалар ва усуллар орқали маълум мақсадни кўзлаган ҳолда ўз 

тарбияланувчиларида маълум хислатларни ҳосил қилиш ва 

ривожлантиришни хоҳлайдилар. Шундай қилиб, тарбия шахсни муайян 

йўналишда шакллантириш, камол топтириш мақсадида турли одамларнинг 

бир-бирига таъсир кўрсатадиган ижтимоий муносабатдир. 

Педагогика фанининг мақсади: 

- республикамизда комил инсонни вояга етказишнинг бир бутун 

ҳолатдаги муаммоларини ҳал қилиш; 

- таълим – тарбия самадорлигини тинмай ошириш вадунѐ талаблари 

даражасига олиб чиқиш масалаларига ижодий ѐндашиш; 

- умуминсоний қадрият ва миллий маданиятнинг асосларини 

эътиборга олиб, таълим – тарбия мазмунини, миллий мафкурани 

шакллантириб бориш имконини яратиш; 

- педагогика – тарбияшунослик қоида, қонунларини илғор 

тажрибалар асосида бойитиб бориш ва янги иш шаклларини 

излашга тадбирлар белгилаш; 

- Узлуксиз таълим тизимини янада ривожлантириш муаммоларини 

ҳал қилиш; 

- ―Кадрлар тайѐрлаш миллий дастури‖ ни амалга ошириш. 

Педагогика фанининг вазифалари: 

- Шарқ ва Ғарбда яратган халқ оғзаки ижодиѐти, педагогикаси, 

мутафаккир, маърифатпарвар, педагог ва олимларнинг 

тарбияшуносликка доир илғор ғояларини ўрганиб, таҳлил қилиб, 

комил инсонни тарбиялаш жараѐнини ўрганиш; 

- Комил инсонни таркиб топтиришнинг қонуният, қоида ва зарурий 

сифатларини аниқлаш; 

- Педагогикадаги таълим – тарбия назариясини ҳозирги давр 

хусусий методикаси билан узвийлик муаммоларини ишлаб чиқиш 

ва янги педагогик технологиялар қонунларига амал қилиш; 

- Таълим – тарбия назариясидаги қоида,қонун, тамоил,метод ва 

усулларини мактаб амалий ҳаѐти билан боғлаб,бўлажак 

ўқитувчиларга ўргатиш; 

- халқ таълимини бошқариш ва рахбарлик масаларини чуқур 

ўрганиб бўлажак ўқитувчиларни қандай тайѐрлаш муаммоларини 

ҳал қилиш. 

педагогика фанининг мазмуни, мақсади,вазифалари, тамоил, усул 

ва воситалари умуман, ҳар бир инсон учун зарур бўлган тарбиявий 

таъсирлар янгича асосга эга бўлиши керак. 

Президентимиз бу борада шундай деганлар: ―Ўзбекистоннинг 

янгиланиши ва ривожланиш йўли тўртта асосий негизга 

асосланади: 

- умумий қадриятларга содиқлик; 

- халқимизнинг маънавий меросини мустаҳкамлаш ва 

ривожлантириш; 

- шахснинг ўз имкониятларини эркин намоѐнқилиши; 

- ватанпарварлик ‖ 

Педагогика фани шахсни шакллантиришдек ижтимоий буюртмани 

бажариш асосида жамият тараққиѐтини таъминлашга алоҳида ҳисса қўшади. 

Педагогика фани мақсади ва вазифаларининг белгиланишида ижтимоий 

муносабатлар мазмуни, давлат ва жамият қурилиши, унинг ҳаѐтида етакчи 

ўрин тутувчи ғоялар моҳиятини муҳим аҳамиятга эга.  

Ўзбекистон Республикасида демократик, инсонпарвар ҳамда ҳуқуқий 

жамиятни барпо этиш шароитида мазкур фан юксак маънавий ва ахлоқий 

талабаларга жавоб берувчи юқори малакали кадрни тарбиялаш тизимини 

ишлаб чиқиш, миллий истиқлол ғояси асосида таълим ва тарбия назариясини 

ижодий ривожлантириш вазифасини ҳал этади. Мазкур жараѐнда қуйидаги 

вазифаларни бажаришга эътибор қаратилади: 

1.Маънавий ва ахлоқий талабаларга жавоб берувчи юқори малакали 

кадрни тарбиялашга йўналтирилган педагогик жараѐннинг моҳиятини 

ўрганиш. 

2.Шахсни ҳар томонлама камол топтириш қонуниятларини аниқлаш. 

3.Ижтимоий тараққиѐт даражасидан келиб чиққан ҳолда ривожланган 

хорижий мамлакатлар таълим тизими тажрибасини ўрганиш асосида 

узлуксиз таълим тизимини такомиллаштириш. 

4.Таълим муассасалари ҳамда уларда фаолият олиб бораѐтган 

педагоглар фаолияти мазмунини асослаш. 

5.Илғор педагогик тажрибаларни умумлаштириш ва амалиѐтга жорий 

этиш. 

6.Педагогларни педагогика назариясига оид билимлар ҳамда таълим-

тарбия усуллари билан қуроллантириш. 

7.Таълим-тарбия бирлиги ҳамда ижтимоий тарбия йўналишлари 

ўртасидаги ўзаро алоқадорликни таъминлашнинг педагогик шарт-

шароитларини ўрганиш. 

8.Ўқитиш ҳамда тарбиялаш жараѐнининг самарали технологияларини 

яратиш. 

10.Оила тарбиясини муваффақиятли ташкил этиш юзасидан ота-

оналар учун илмий-методик тавсияларни ишлаб чиқиш. 

 

2. Педагогика фанининг илмий-тадқиқот методлари. 

Педагогика фани ривожи муайян педагогик муаммоларни тадқиқ 

этиш мақсадида олиб борилган тадқиқот ишларининг ғояси, мазмуни ҳамда 

натижалари ҳисобига таъминланади. Ижтимоий ва ишлаб чиҳариш 

жараѐнининг кескин ривожланиши шахсни ҳар томонлама камол топтириш 

имконини берувчи омил ҳамда педагогик шарт-шароитларни аниқлаш, 

жамият ва шахс маънавиятига зиѐн етказувчи ҳолатларни бартараф этишни 

тақозо қилади. Тарбия жараѐнларининг моҳиятини англаш уларни кенг ѐки 

тор доирада ўрганиш, мавжуд кўрсаткичлар воситасида уларнинг содир 

бўлиш сабабларини ўрганиш, зарур чора-тадбирларни белгилаш илмий 

изланишларни ташкил этиш заруриятини юзага келтиради. Педагогик 

изланишларнинг самарали кечиши бир қатор объектив ва субъектив 

омилларга боғлиқ. Мазкур жараѐнда мақсадга мувофиқ келувчи, мақбул. 

Айни вақтда самарали бўлган методларни танлай олиш ҳам муҳимдир. 

Педагогик илмий-тадқиқот методлари шахсни тарбиялаш, унга 

муайян йўналишларда чуқур, пухта илмий билимларни беришга бериш 

тамойиллари, объекти ва субъектив омилларини аниқловчи педагогик 

жараѐннинг ички моҳияти, алоқа ва қонуниятларини махсус текшириш ва 

билиш усулларидир.  

Айни вақтда Ўзбекистон Республикасида педагогик йўналишда олиб 

борилаѐтган илмий изланишлар диалектик ѐндашувга асосланади. 

Педагогик ҳодиса, воқелик ва уларнинг қонуниятлариларни аниқлашга 

бундай ѐндашув педагогик ҳодиса ва жараѐндларнинг умумий алоқаси, 

уларнинг изчил, узлуксиз ривожланиши, боланинг физиологик ривожи 

унинг психологик, интеллектуал жиҳатдан такомилаштириб боришини 

таъминлаши, ҳарама-ҳаршиликларнинг шахс камолотини таъминлашдаги 

ўрни ва роли, шунингдек, диалектика категорияларининг аҳамиятини 

эътироф этади. 

Педагогик илмий тадқиқотларни амалга ошириш мураккаб, муайян 

муддатни тақозо этувчи, изчиллик, узлуксизлик, тизимлилик ҳамда аниқ 

мақсад каби хусусиятларга эга бўлган жараѐн бўлиб, унинг самарали 

бўлиши учун бир қатор шартларга риоя этиш зарур. Улар қуйидагилардир: 

1) муаммонинг долзарблиги ва мавзунинг аниқ белгиланганлиги; 

2) илмий фаразларнинг тўғри шакллантирилганлиги; 

3) вазифаларнинг тадқиқот мақсади асосида тўғри белгиланганлиги; 

4) тадқиқот методлар тизимига нисбатан объектив ѐндашув; 

5) тажриба-синов ишлари жараѐнига жалб этилувчи 

респондентларнинг ѐш, психологик ва шахсий хусусиятлари, шунингдек, 

шахс ривожланиши қонуниятларининг тўғри ҳисобга олинганлиги; 

6) тадқиқот натижаларини олдиндан ташҳислаш ва унинг 

натижаларини башоратлаш; 

7) тадқиқот натижаларининг кафолатланганлиги. 

Замонавий шароитда педагогик йўналишда тадқиқотларни олиб 

боришда қуйидаги методлардан фойдаланилмоқда: 

1.  Педагогик кузатиш методи. 

2.  Суҳбат методи. 

3.  Анкета методи. 

4.  Интервью методи. 

5.  Таълим муассасаси ҳужжатларини таҳлил қилиш методи. 

6.  Тест методи. 

7.  Педагогик таҳлил методи. 

8.  Болалар ижодини ўрганиш методи. 

9.  Педагогик тажриба методи. 

10. Математик-статистик метод. 

Педагогик кузатиш методи. Уни қўллаш жараѐнида таълим 

муассасаларининг ўқув-тарбия ишлари жараѐнини ўрганиш асосида тадқиқ 

этилаѐтган муаммо ҳолат аниқланади, тажриба- аввали ва якунида қўлга 

киритилган кўрсаткичлар ўртасидаги фарқ тўғрисидаги маълумотга эга 

бўлинади. Педагогик кузатиш мураккаб ва ўзига хос хусусиятларга эга. 

Кузатиш аниқ мақсад асосида, узлуксиз, изчил ва тизимли амалга оширилса, 

кутилган натижани қўлга киритиш мумкин. Олиб борилаѐтган педагогик 

кузатиш таълим-тарбя сифатини ошириш, ўқувчи шахсини шакллантиришга 

хизмат қилса, мазкур методнинг аҳамияти янада ошади. 

Педагогик кузатувни ташкил этишда хатога йўл қўймаслик муҳимдир. 

Бунинг учун тадқиқотчидан қуйидагилар талаб этилади: 

1) кузатув жараѐнида аниқ мақсадга эгалик; 

2) кузатишни тизимли равишда йўлга қўйиш; 

3) кузатишнинг ҳар бир босқичида муайян вазифаларни ҳал этиш; 

4) ҳар бир ҳолатнинг моҳиятини синчиклаб ўрганиш; 

5) хулоса чиҳаришга шошилмаслик. 

Суҳбат методи. Бу метод педагогик кузатиш жараѐнида эга бўлинган 

маълумотларни бойитиш, мавжуд ҳолатга тўғри баҳо бериш, муаммонинг 

ечимини топишга имкон берувчи педагогик шарт-шароитларни яратиш, 

тажриба-синов ишлари субъектлари имкониятларини муаммо ечимига жалб 

этишга ѐрдам беради. Суҳбат мақсадга мувофиқ ҳолда индивиудал, гуруҳли 

ҳамда оммавий шаклда ўтказилади. Суҳбат жараѐнида респондентларнинг 

имкониятлари тўла-тўкис намоѐн билишга эришиш муҳимдир. Унинг 

самарали бўлиши учун қуйидагиларга амал қилиш мақсадга мувоиқ: 

1) мақсаддан келиб чиққан ҳолда суҳбат учун белгиланувчи 

саволларнинг мазмуни аниқлаш ҳамда саволлар ўртасидаги мантиқийлик ва 

изчилликни таъминлаш; 

2) суҳбат жойи ва вақтини аниқ белгилаш; 

3) суҳбат иштирокчиларининг сони хусусида маълум тўхтамга 

келиш; 

4) суҳбатдош тўғрисида аввалдан муайян маълумотларга эга бўлиш; 

5) суҳбатдош билан самимий муносабатда бўлиш; 

6) суҳбатдошнинг ўз фикрларини эркин ва батафсил айта олиши учун 

шароит яратиш; 

7) саволларнинг аниқ, қисқа ва равшан берилишига эришиш; 

8) олинган маълумотларни ўз вақтида таҳлил қилиш. 

Анкета методи (французча – текшириш). Ушбу метод ѐрдамида 

педагогик кузатиш ва суҳбат жараѐнида тўпланган далиллар бойитилади. 

Анкета методи ҳам тизимланган саволлар асосида респондентлар билан 

мулоқотни ташкил этишга асосланади. Анкета саволларига жавоблар, кўп 

ҳолларда, ѐзма равишда олинади. Ўрганилаѐтган жараѐн моҳиятидан келиб 

чиққан ҳолда анкета саволлари қуйидагича бўлади:  

1) очиқ турдаги саволлар (респондентларнинг эркин, бафсил жавоб 

беришлари учун имкон берувчи саволлар);  

 2) ѐпиқ турдаги саволлар (респондентлар «ҳа», «йўқ», «қисман» ѐки 

«ижобий», «қониҳарли», «салбий» ва ҳоказо тарздаги жавоб 

вариантларини танлаш орқали саволларга жавоб берадилар). 

Анкета методини қўллашда ҳам бир қатор шартларга амал қилиш 

зарур. Улар қуйидагилардир: 

1) анкета саволлари тадқиқ этилаѐтган муаммонинг моҳиятини 

ѐритишга хизмат қилиши лозим; 

2) анкета саволлари йирик ҳажмли ва ноаниқ бўлмаслиги керак; 

3) анкета саволлари ўқувчиларнинг дунѐҳарши, ѐш ва психологик 

хусусиятларини инобатга олиш асосида тузилиши зарур; 

4) анкета саволлари респондентлар томонидан тўла жавоблар 

берилишини таъминловчи вақтни кафолатлай олиши зарур; 

5) анкета ўқувчиларнинг педагогик ва психологик тавсифномаларини 

тузиш манбаига айлантириб юборилмаслиги зарур; 

6) анкета жавоблари муайян мезонлар асосида пухта таҳлил этилиши 

шарт. 

Интервью методи респондент  томонидан тадқиқ этилаѐтган муаммонинг у 

ѐки бу жиҳатини ѐритувчи ҳодисага нисбатан муносабат билдирилишини 

таъминлайди. Интервью респондент эътиборига туркум саволларни ҳавола 

этиш асосида ўтказилади.  Интервью жараѐнида олинган саволларга 

нисбатан тадқиқотчи томонидан муносабат билдирилиши унинг 

самарасини оширади. 



117 

 

Таълим муассасаси ҳужжатларни таҳлил қилиш методи. Педагогик 

ҳодиса ва далилларни текшириш мақсадида таълим муассасалари фаолияти 

мазмунини ѐритувчи маълумотларни текшириш мақсадга мувофиқдир. 

Мазкур метод Ўзбекистон Республикасининг «Таълим тўғрисида»ги +онуни 

ҳамда «Кадрлар тайѐрлаш миллий дастури» талабларининг таълим 

муассасалари амалиѐтидаги бажарилиш ҳолатини ўрганиш, бу борадаги 

фаолллик даражаси, эришилган ютуқ ҳамда йўл қўйилган камчиликларни 

аниқлаш, илғор тажрибаларни оммалаштириш ва таълим муассасаси 

педагогик тажрибасини ошириш мақсадида қўлланилади. 

Таълим муассасаси фаолияти моҳиятини ѐритувчи ҳужжатлар 

қуйидагилардан иборат: ўқув машғулотларининг жадвали, ўқув дастури, 

гуруҳ (ѐки синф) журналлари, ўқувчиларнинг шахсий варақалари, буйруқлар, 

Педагогик Кенгаш йиғилиши баѐнномалари ѐзилган дафтар, Педагогик 

Кенгаш ҳарорлари,  таълим муассасаси сметаси ҳамда паспорти, тарбиявий 

ишлар режаси, ўқув-тарбия ишларини ташкил этиш борасидаги ҳисоботлар, 

таълим муассасаси жиҳозлари (ўқув парталари, стол стуллар, юмшоқ 

мебеллар ва ҳоказолар) қайд этилган дафтар ва ҳоказолар.  

Мазкур метод муайян йўналишларда ўқув-тарбия ишлари самарадорлиги 

даражаси, ўқувчиларда ҳосил бўлган билим, кўникма ва малакалар ҳажми, 

илғор педагогик тажрибалар мазмунини ўрганишда муҳим аҳамиятга эга. 

Тест методи. Ушбу метод респондентлар томонидан муайян фан 

соҳаси ѐки фаолият (шу жумладан, касбий фаолият) бўйича ўзлаштирилган 

назарий билим ва амалий кўникма, малакалар даражасини аниқлашга хизмат 

қилади. Тест ўз моҳиятига кўра қуйидаги саволлардан иборат:  

1) очиқ турдаги саволлар (респондентларнинг эркин, бафсил жавоб 

беришлари учун имкон берувчи саволлар);  

2) ѐпиқ турдаги саволлар (респондентлар «ҳа», «йўқ», «қисман» ѐки 

«ижобий», «қониҳарли», «салбий» ва ҳоказо тарздаги жавоб 

вариантларини танлаш орқали саволларга жавоб берадилар). 

3) тўғри жавоб вариантлари қайд этилган саволлар (респондентлар ўз 

ѐндашувларига кўра тўғри деб топган жавоб вариантини 

белгилайдилар). 

Тест методини қўллашда аниқланиши зарур бўлган билим, кўникма ва 

малакаларни туркум асосида берилишига эътибор бериш мақсадга 

мувофиқдир. Ушбу методнинг афзаллиги респондентлар жавобларини аниқ 

мезонлар бўйича таҳлил этиш имконияти мавжудлиги ҳамда вақтнинг 

тежалиши билан тавсифланади. Бироқ, метод айрим камчиликдан ҳам ҳоли 

эмас. Чунончи, аксарият ҳолатларда жавоблар ѐзма равишда олинади, 

шунингдек, респондент таклиф этилаѐтган жавоб вариантлардан бирини 

танлаши зарур. Шу боис респондент ўз фикрини батафсил ифода этиш 

имконияга эга эмас.  

Педагогик таҳлил методи. Тадқиқотни олиб бориш жараѐнида ушбу 

методни қўллашдан кўзланган мақсад танланган муаммонинг фалсафий, 

психологик ҳамда педагогик йўналишларда ўрганилганлик даражасини 



118 

 

аниқлашдан иборат бўлиб, тадқиқотчи илгари сураѐтган ғоянинг назарий 

жиҳатдан ҳаққонийлигини асослашга хизмат қилади. 

Болалар ижодини ўрганиш методи. Мазкур метод ўқувчиларнинг 

муайян йўналишлардаги лаѐқати, қобилияти, шунингдек, маълум фан 

соҳалари бўйича билим, кўникма ва малакалари даражасини аниқлаш 

мақсадида қўлланилади. Уни қўллашда ўқувчиларнинг ижодий ишлари – 

кундаликлари, иншолари, ѐзма ишлари, рефератлари, ҳисоботлари муҳим 

восита бўлиб хизмат қилади. Методнинг афзаллиги шундаки, у маълум 

ўқувчига хос бўлган индивидуал имкониятни кўра олиш, баҳолаш ва уни 

ривожлантириш учун замин яратади.  

Болалар ижодини ўрганишнинг қуйидаги шакллари мавжуд:  

1) фан олимпиадалари; 

2) турли мавзулардаги танловлар; 

3)  мактаб кўргазмалари; 

4) фестиваллар; 

5) мусобақалар. 

Педагогик тажриба (эксперимент – лотинча «синаб кўриш», «тажриба 

қилиб кўриш») методи. Педагогик тажриба методидан муаммо ечимини 

топиш имкониятларини ўрганиш, мавжуд педагогик шароитларнинг мақсадга 

эришишнинг кафолатлай олиши, илгари сурилаѐтган тавсияларнинг 

амалиѐтда ўз инъикосига эга бўла олиши ҳамда самарадорлигини аниқлаш 

мақсадида фойдаланилади. Муайян муаммо ечимини топишга йўналтирилган 

педагогик тажриба маълум доирада, сони аниқ белгиланган респондентлар 

иштирокида амалга оширилади. Мазкур методдан фойдаланиш тадқиқотчи 

томонидан илгари сурилаѐтган махсус методиканинг самарадорлигини 

аниқлай ҳамда унга баҳо бера олиши зарур. 

Педагогик тажриба ташкил этилиш шароитига кўра қуйидаги гуруҳларга 

бўлинади: 

 

 

 

 

 

 

 

 

Педагогик тажриба ҳам бир қатор шартларга амал қилган ҳолда ташкил 

этилади. Хусусан: 

1) тажрибанинг мақбул лойиҳа (дастур) асосида уюштирилиши; 

2) тадқиқот илмий фаразининг пухта асосланиши; 

3) тадқиқот объектлари вв усулларининг тўғри танланиши; 

Педагогик тажриба  

Табиий  

тажриба 
Лаборатория 

тажрибаси 

Тажриба 

иши 

Педагогик тажриба турлари 

4) тажриба ўтказилиш вақти ҳамда давомийлигини аниқланиши; 

5) зарур педагогик шарт-шароитлар (асбоб-ускуна, жиҳозлар, 

воситалар)нинг яратилганлиги; 

6) тажриба маълумотларини умумлаштириш, таҳлил қилиш ва 

натижаларни қайта ишлаш. 

Педагогик тажриба якунида олинган натижаларга асосланиб умумий 

хулосага келинади ва илмий-методик тавсиялар ишлаб чиқилади. 

Математик-статистик метод тажриба-синов ишлари, шунингдек, 

умумий ҳолда тадқиқотнинг самарадорлик даражасини аниқлаш мақсадида 

қўлланилади, муаммо ҳолатини ифодаловчи кўрсаткичлар махсус математик 

формулалар ѐрдамида қайта таҳлил этилади. Якуний қиймат тадқиқот 

самарасини ифодаловчи асосий кўрсаткич ҳисобланади. Айни вақтда 

педагогик йўналишда тадқиқотлар олиб боришда Стьюдент, Кўвирляг, 

Рокич, В.П.Беспалько ҳамда В.В.Гречихин  методларидан кенг 

фойдаланилмоқда. 

 

3. Шахснинг ижтимоийлашувида миллий мафкуранинг роли ва 

педагогикадаги асосий тушунчалар. 

 

1) Маънавият – араб тилидаги ―маъно‖ ѐки ―маънавиятун‖, 

―маънои ғоя‖ сўзларидан олинган бўлиб, ―рухий холат‖ деган 

маънони англатади. 

2) Ғоя-инсонларнинг эзгу ниятлар, фикри асосидаги амалга 

оширилаѐтган жараѐнлар, ишлар, истиқбол режалари, 

тамойилларидан иборат.  

3) Мафкура – муайян тузум даврида инсонларни давлат, жамият ўз-

ўзига, халқи, оламга муносабатлари ва улар ривожининг маънавий-

илмий тизимидан иборат. 

4) Миллий мафкура – халқимизнинг маънавий-илмий 

менталитети, ғоялари асосидаги амалга оширилаѐтган ишлар, 

жараѐнлардаги тутаѐтган йўли, давлатга, жамиятга, оламга, ўз-ўзига, 

тараққиѐтга муносабатлар тизимидан иборатдир. 

5) Мақсадимиз аниқ- мустақил, хуқуқий демократик давлат, эркин 

фуқаролик жамияти асосида халқимизни фаровон хаѐтга эриштириш, 

шу мақсадга эришиш йўлида фикр эркинлиги, фаолият озодлиги 

асосида инсоннинг асл қадри мохиятни рўѐбга чиқара бориб, ―инсон 

хазинасини очиш‖. Бу хақда Президентимиз И.А.Каримов ―Фидокор‖ 

газетаси (июн, 2000) мухбирининг саволларига жавобларида шундай 

деган эдилар: ―ўз мустақил фикрига эга бўлган, ўз кучига, ўзи 

танлаган йўлнинг тўғрилигига ишонган инсон доимо келажакка 

ишонч билан қарайди‖. У жамиятдаги фикрлар хилма-хиллигидан 

чўчимайди, балки замонавий билим ва фалсафий қарашларига, хаѐт 

хақиқатига суянган холда, хар қандай ғаразли ният, тахдид ва 

интилишларни фош қилишга қодир бўлади. Фикр ва фаолият 

эркинлиги аслида инсоннинг нодир ва бетакрорлигига асосланган. 

Чунки инсоннинг ўзлигини англаш, уни нодир ва бетакрорлигини 

англашдан бошланади. Инсоннинг нодир ва бетакрорлигини англаш 

биринчидан, унинг ўзида яширинган имкониятларни рўѐбга чиқариш 

учун асос бўлиб, истакни шакллантирса, иккинчидан, унда 

бошқаларни хам бетакрор, улуғ сиймолигини англаш орқали 

инсонларни хурмат қилиш, улуғлашни келтириб чиқаради. 

Учинчидан, бошқаларнинг хам нодир, бетакрорлигига ишониш, 

уларни хурматлаш қалбни ғараздан поклайди. Тўртинчидан эса, хар 

бир кишининг бетакрорлигини англаш асосида кишиларда бошқалар 

билан муомала ва муносабатнинг моддий, илмий, маънавий-маданий 

манфаат касб этишни инсоният ижтимоийлигига табиий зарурат 

туғилади. Шу юқоридаги сифатларнинг шакллана бориши комиллик 

сифатларининг асосларидан иборатдир. 

6) Комиллик сифатларини тўлақонли шакллантириш учун эса фақат 

насихатлар, даъватлар етарли эмас. Инсоннинг маънавий фаоллиги 

амалий-касбий фаоллиги билан уйғунлашганда баркамоллик 

сифатлари табиий шаклланади, ривожланади. Айнан ана шу 

юқоридаги тушунчаларни тўғри англаш таълим-тарбиянинг 

методологик асосларини тўғри танлашга ѐрдам беради. Чунки 

таълимнинг субъективлик, демократик, хуқуқий, инсонпарварлик 

асослари инсонларнинг нодир, бетакрорликларини рўѐбга 

чиқаришдир. 

7) Юқоридаги сифатлар инсон маънавиятини таркибий қисмларини 

ташкил қилади. Инсонлар маънавиятини кўтариш жамиятимизни 

юксалтиришнинг иккинчи устувор йўналиши эканлигини 

И.А.Каримов ўзларининг ўзбекистон Республикаси Олий Мажлиси 

XIV сессиясидаги ―Ўзбекистон XXI асрга интилмоқда‖ номли 

маърузасида: ―Маънавият хақида гап кетар экан, мен аввало инсонни 

рухий покланиш ва юксалишга даъват этадиган, инсон ички оламини 

бойитадиган, унинг иймон-иродасини, эътиқодини 

мустахкамлайдиган ва ижодини уйғотадиган қудратли ботиний кучни 

тасаввур қиламан‖, деб жуда аниқ кўрсатиб бердилар. 

8) Хар бир инсон тўкис хаѐтга тўла имконлар билан яратилган. Аммо хар 

бир киши ўзига хос ўқув, қобилият ва имкониятларга эга. Демак, хар бир 

киши ўзининг шахсий хаѐт йўлини топа олса, шу вақтда унинг хаѐти жўшқин, 

фаолияти ижодкор, мехнати унумли, фойдаси мўл бўлади. Киши аслида 

хақиқий бахтиѐрликка мехнат жараѐнида эришади. Чунки агар у ўзининг хаѐт 

йўлини топса, шахсий ижодий иштирокида ўта бошлайди. Бу вақтда унга 

ғойибона рухий мадад берилади, моддий-маънавий яратувчанлик унинг 

истиқболли янги ғоявий фикрлар уни амалий-ижодий йўлларга чорлай 

бошлайди. Шунинг учун ота-она, оила аъзолари, боғча, мактаб, умумий 

таълим-тарбия муассасалари хар бир болани уқуви, қизиқиши, қобилиятига 

асосан касб эгаллашга масъулдир. Инсонларнинг нодир ва бетакрорлигини 

талабаларга, ѐшларга дунѐвий диний илмларни уйғунлигида тушунтириб 

бериш маънавий зарурдир. Шу вақтда ѐшлар айрим ғайридиний оқимлар 

аслида ғайриилмий эканлигини онгли тушунадилар. Ха, хақиқатан, хар бир 

киши азалий яхши тақдир билан яратилган. Хар бир киши Парвардигори 

олам бу дунѐга эзгу ниятлар билан, маълум ўзига хос улуғ мақсад ва 

вазифалар билан яратилган. Аммо инсон асли яратилишидан озод ва 

эркиндир. Инсоннинг озод ва эркинлиги шунчаликки, хатто унинг имон 

эътиқоди Оллох таоло томонидан мажбур қилинмайди. Бу хақда Қуръони 

карим Шуаро сурасининг 4 оятида ―... Зеро иймон-эътиқод ночор, 

ноиложликдан эмас, балки қалб қаноати билан ихтиѐрий бўлиши лозимдир‖, 

дейилган. Чунки кишилар бу улуғ хислатлар фақат инсонлар фойдаси 

учунлигини, уларга амал қилиш инсонлар учун хам маънавий, хам моддий 

манфаатларнинг асоси эканлигини онгли тушуниб, уларга амал қилсалар бу 

ишлар улар учун хузур-халоват ва бахтиѐрлик бағишлайди. Инсон маънавий-

рухий сиймодир. Унинг танаси моддий, латиф ва рухий қисмлардан иборат. 

Моддий, яъни биологик танани латиф биоэнергетик майдон - тана ўраб олган. 

Биоэнергетик тана инсоннинг моддий танасидаги хамма хаѐтий жараѐнларни 

уйғунлаштириб турувчи хаѐтий энергия манбаидир. Аммо хаѐтий жараѐнлар 

инсоннинг рухий қуввати-биоэнергетик танаси ѐрдамида бошқарилади. У 

олий нерв системасининг функцияси бўлиб, олам билан хамма вақт узвий 

алоқада бўлади. Онг ости хар бир кишиларнинг тақдири, йўли, олий мақсади 

ва эзгу ниятлар асосидаги хаѐт модели. Хозирги илмий ахлоқий асосларга 

кўра у хомила уч ойлигидаѐқ берилади. Энди унинг ривожи ота-онага, 

оиладаги мухитга боғлиқ. 

9) Агар киши ўз хаѐти йўлини топа олса, унинг онги мустақил 

ривожланиб бориб онг ости йўналишига туша олса худди 

тўлқинларнинг мос келиши каби инсонда маънавий рухий 

мутаносиблик содир бўлиб, у мукаммал камолот йўлига киради. 

10)  Онг ости ва онг уйғунлиги виждон ѐрдамида амалга 

оширилади. Виждон кишиларнинг онги, онг ости ва қалби 

мутаносиблигини амалга оширувчи маънавий-инсоний туйғу, сифат. 

Агар виждонни содда қилиб тушунтириш лозим бўлса, виждон - 

инсоннинг қалб амри билан бажарган ишларининг (фаолиятини) 

рухий мезонидир. 

11) Доно халқимиз, ота-боболаримизнинг ―худо қалбингда бўлсин, 

болам‖, деган гаплари бежиз эмас. Шунинг учун асосий манбаларда, 

виждон хар бир кишининг қалбидаги худодир, дейилади. Киши 

хаѐтидаги қилган ишлари бўйича вақти-вақти билан ўз виждони 

олдида хисоб бериб туради. Бу мулоқот хақ мулоқот бўлиши лозим. 

Айрим вақтда нохақ ишни хақ деб исботлаш ўз виждонини, бу эса 

худони алдаш билан тенг кучлидир. Бунда онг ости (хақиқат) ишга 

тушиб кишининг онги ва онг ости орасида номутаносиблик бошланиб, 

кишини рухий хасталикка олиб келади. Рухий хасталик эса жисмоний 

хасталикка олиб келади, айрим холларда бошқа кўнгилсиз воқеаларга 

олиб келиши мумкин. 

12) ОНГ ОСТИ. Дунѐвий ва хаѐтий хақиқат асосидаги инсон шахсий 

фаолиятининг маънавий-рухий йўли. 

13) ИНСОН ОНГИ - унинг идроки, ақли орқали хаѐтий ва дунѐвий 

хақиқатни фахмлаш асосида маънавий истиқболли фаолият 

даражасидир. 

14) ФАХМЛАШ-АНГЛАШ – бирор хақиқатни қалбан, рухан 

фикрий сезиш. 

15) ИНСОН ФИКРИ ўз онги ва идроки асосида хаѐти хамда 

дунѐвий нарсалар, жараѐнлар хақидаги мушохадавий фаолият. 

16) АСАЛ кишининг ўз идроки, қалби ва фикри асосида дунѐвий, 

хаѐтий хақиқатларни англаш ва уларга ўз фаолиятида маънавий-

инсоний нуқтаи-назардан амал қилишдир. 

17) ИНСОН ҚАЛБИ шахсий онг, маънавият узвийлиги асосида 

инсонни хиссий ва амалий фаолиятга ундовчи куч. У виждон, онг, 

фикр билан уйғунлашиб қалб нигохи, кўзи ва қувватига айланади. 

18) ИНСОН РУХИ. Инсонни хар қандай тўсиқлардан олиб ўта 

оладиган, уни улуғ эзгу ишларга бошловчи маънавий қувват. 

19) Биз бу маънавий-рухий сифатларни алохида таърифлаш орқали 

тушуниш учун харакат қилган бўлсак хам улар аслида узвий 

боғлиқдир. Инсон энг аввало рухий-маънавий сиймо. Шунинг учун 

киши ўзининг хар бир ишидан маънавий-инсоний қаноат хосил 

қилиши керак. Маънавий-инсоний қаноат эса онг, қалб, рух ва фаолият 

уйғунлигидан содир бўлади. Бу хар бир кишига хос бўлган ички 

уйғунликдир. Ички уйғунлик кишини ўз ишидан қаноатланишига 

олиб келади. У ўзидан мамнун бўлади. Ички маънавий-рухий 

гармония инсондаги биологик-физиологик хаѐтий гармониянинг 

асосидир. Бу ўз навбатида тан соғлиги ва рух тетиклигидир. 

Инсондаги ички гармоник мувозанатга катта ѐрдам беради. Чунки 

инсон ташқи маънавий-рухий олам билан жуда узвий боғлиқ бўлиб, 

аслида унинг бир ажралмас бўлакчасидир. 

20) Инсон, маънавий-рухий бутун олам, коинот билан узвий 

гармоник боғлиқ бўлиб, бу боғлиқлик хамма вақт маънавий-рухий 

мувозанатдадир. 

 Эзгу, бунѐдкор ғоя ва мафкура  барча инсонларнинг ҳаѐти 

мазмунини, орзу истакларини ифодалайди. Ҳар бир инсон, жамият ўз 

олдига муайян бир мақсад қўяди ва унга эришиш учун ҳаракат 

қилади. Инсон  мақсадлари жамият манфаатларига мос келиши,  

тараққиѐт йўли ва истиқболини белгилаб берадиган муайян эзгу, ғоя 

ва мафкурасида акс этиши табиий ҳолдир. Ўз мустақил фикри  ва 

собит имон-эътиқодга эга эмаслиги эса эртанги кунига ишончсиз 

одамларнинг пайдо бўлишига олиб келади. Ўз эътиқодига эга 

бўлмаган, келажагини  ѐрқин тасаввур қилиб, муайян эзгу мақсад  

сари фаол ҳаракат қилмайдиган инсонлар яшайдиган жамиятда ўзаро 

ишонч, осойишталик ва барқарорликка турли таҳдидлар бўлиши 

табиий. Турли носоғлом кучлар ўз манфаатларини кўзлаб бегона ва 

ѐвуз ғояларни бу ерда  яшайдиган одамлар ҳаѐтига, турмушига, онги 

ва қалбига турли йўллар билан сингдиришга, одамларга маънавий - 

руҳий таъсир ўтказишга ҳаракат қилади. 

«Эндиги вазифамиз шундан иборатки, миллий истиқлол ғояси 

тушунчалари асосида кенг жамоатчилик, зиѐлиларимиз, илм-фан ва маданият 

намояндалари, аввало, маънавий-маърифий соҳа ходимлари миллий 

мафкурани такомиллаштириш ҳамда унинг асосий тамойилларини одамлар 

онги ва қалбига сингдиришга қаратилган ишларни янги босқичга 

к¢таришлари зарур»
1
 деб таъкидлайди мамлакатимиз Президенти 

И.А.Каримов. 

Педагогика фанининг асосий тушунчалари (категориялари). 

Бизга яхши маълумки, ҳар бир фан ўзининг таянч тушунчалари, 

қонуниятлари, тамойиллари, қоидалари тизимига эга. Айнан мана шу ҳолат 

унинг фан сифатида эътироф этилишини кафолатлайди. Фаннинг моҳиятини 

очиб берувчи энг муҳим, асосий тушунча категория деб аталади. Педагогика 

фанининг асосий категориялари шахс камолотини таъминлаш, таълим ва 

тарбия самарадорлигига эришишга ҳаратилган жараѐнларнинг умумий 

моҳиятини ѐритади. Энг муҳим категориялар сирасига қуйидагилар киради: 

шахс, тарбия, таълим (ўқитиш, ўқиш), билим, кўникма, малака, маълумот, 

ривожланиш. 

Шахс – психологик жиҳатдан тараққий этган, шахсий хусусиятлари 

ва хатти-ҳаракатлари билан бошқалардан ажралиб турувчи, муайян хулқ-

атвор ва дунѐқарашга эга бўлган жамият аъзоси. 

Тарбия - муайян, аниқ мақсад ҳамда ижтимоий-тарихий тажриба 

асосида ѐш авлодни ҳар томонлама ўстириш, унинг онги, хулқ-атвори ва 

дунѐқарашини таркиб топтириш жараѐни. 

Таълим –ўқувчиларни назарий билим, амалий кўникма ва малакалар 

билан қуроллантириш, уларнинг билиш қобилиятларини ўстириш ва 

дунѐқарашларини шакллантиришга йўналтирилган жараѐн. 

Билим – шахснинг онгида тушунчалар, схемалар, маълум образлар 

кўринишида акс этувчи борлиқ ҳақидаги тизимлаштирилган илмий 

маълумотлар мажмуи. 

Кўникма – шахснинг муайян фаолиятни ташкил эта олиш қобилияти. 

Малака –муайян ҳаракат ѐки фаолиятни бажаришнинг 

автоматлаштирилган шакли. 

Маълумот – таълим-тарбия натижасида ўзлаштирилган ва 

тизимлаштирилган билим, ҳосил қилинган кўникма ва малакалар ҳамда 

таркиб топган дунѐқараш мажмуи.  

Ривожланиш – шахснинг физиологик ва интеллектуал ўсишида 

намоѐн бўладиган миқдор ва сифат ўзгаришлар моҳиятини ифода этувчи 

мураккаб жараѐн. 

 

                                                   
1 Каримов И.А. Ватан равнақи учун ҳар биримиз маъсулмиз. Т.9. -Т.: «Ўзбекистон», 2001. 221-б. «Миллий 

истиқлол ғояси: асосий тушунча ва тамойиллар» рисоласидаги сўз бошидан. 

4. Педагогика фанининг асосий тармоқлари ва бошқа фанлар 

билан ўзаро боғлиқлиги. 

Тарихий тамойили ҳар қандай фан ривожланишининг зарур тамойили 

ҳисобланади. Зеро ўтмишни ҳозирги давр билан қиѐслаш фақат ҳозирги 

ҳодисаларнинг асосий ривожланиш босқичларини яхши кузатиб боришга ѐки 

ўтмишнинг бебаҳо тажрибаси ҳамда эришилган ютуқлардан фойдаланишга 

ѐрдам бериб қолмай, шу билан бирга, бу соҳада хатоларга йўл қўйишдан 

сақлайди ва келажакка йўналтирилган амалий таклифлар, мақсадли 

изланишларни амалга оширишга кўп даражада асос бўлади. Жамият ҳаѐтини 

қайта қуриш, ўсиб келаѐтган ѐш авлодни шунингдек, ҳамма меҳнаткашлар 

табақаларини тарбиялашни кучайтиришни талаб этади. Бундай шароитда 

педагогиканинг тадқиқот соҳалари доираси кенгаяди. 

 Ёш даврлари педагогикаси мазкур гуруҳлар билан олиб бориладиган 

тарбиявий-ташкилий ишларнинг қонунийлигини тадқиқ этади ҳамда энг 

аввало уларни тарбияланувчиларнинг ўқув муассасалари шарт-шароитларида 

амалга ошириш дастурини ишлаб чиқади.  

 Катта ѐшдаги педагогикасида олий ўқув юрти шарт-шароитларида 

ѐшларни тарбиялашнинг назарий масалари ва методикасини ишлаб 

чиқадиган педагогика тармоғи сифатида олий ўқув юрти педагогикасининг 

шаклланганлиги, унинг аниқлашиб бораѐтганлиги кўзга ташланади.  

 Миллий армиямиз учун мутахассислар тайѐрлайдиган ҳарбий ўқув 

юртларида ѐшларга таълим бериш ҳамда тарбиялаш муаммолари билан 

ҳарбий педагогика соҳаси шуғулланади. 

 Булардан ташқари оила педагогикаси бугунги кундаги долзарб 

вазифалардан бирини ташкил этиб, оилаларда, оила марказларида, 

маҳаллаларда, жамоат ташкилотларида, оила-никоҳ маассасаларида амалга 

оширилаѐтган тадбирларда намоѐн бўлади. 

 Умумий педагогика тарбияланувчилар орасида мафкуравий тарғибот ва 

маданий маърифий ишлар ҳам ўзига хос тармоқларига эгадир. Бу 

меҳнаткашларни тарбиялаш ишларига муносиб ҳисса қўшади ва белгиланган 

педагогик ғояларга суянади. Педагогика фанининг ҳамма тармоқлари 

ўзининг турли ривожланиш, тараққиѐт босқичларига эгадир: уларнинг 

айримлари аниқ шаклланиб бўлган ва етарли даражада кенг ишлаб чиқилган 

бошқалари ўзининг ўаклланиш жараѐнини бошидан кечирмоқда. Баъзи бир 

тармоқлар педагогиканинг ажралиб чиқиши эндигина бошланмоқда. 

Умумтаълим ўқув юртларида эмас, балки ѐрдамчи ўқув юртларида 

шуғулланишлари мумкин бўлган шахслар, яъни кўриш, эшитиш, сўзлаш 

аъзоларида камчиликлари бўлган шахсларни меҳнат фаолиятиг тайѐрлаш 

тарбиялаш ва таълим беришнинг ўзига хос томонларини тадқиқ этувчи 

фанлар педагогика фанининг махсус гуруҳини ташкил этади. Педагогиканинг 

бу махсус тармоқлари дефектология ѐки махсус гуруҳларга бирлаштирилган. 

 Дефектология фанлари ўз навбатида алоҳида мустақил бўлган 

тармоқларга бўлинади: 

 Сурдопедагогика – кар ва гунг тарбияланувчилар таълим-тарбияси 

масалалари билан;  

 Тифлопедагогика – кўзи ожизлар таълим-тарбияси билан; 

 Олигофренопедагогика – ақли ожизлар таълим-тарбияси билан 

шуғулланади; 

 Бундай илмий ишлар билан шуғулланадиган институтлар 

Республикамизда турли тавсиялар бериш, методикани ишлаб чиқиш билан 

бир қаторда илмий изланишлар, тажриба алмашиниш билан ҳам самарали 

тадбирларни олиб боришади. 

 Низомий номидаги Тошкент Давлат педагогика университетида 

махсус ташкил этилган Дефектология факультетида муносиб мутахассислар 

тайѐрланаѐтганлиги фикримизнинг далилидир 

Педагогиканинг бошқа фанлар билан алоқаси. Ижтимоий тарбия 

моҳиятини илмий жиҳатдан асослаш маълум педагогик ҳодисанинг муайян 

вазиятларда намоѐн бўлиш қонуниятларини билишни тақозо этади. Бизга 

маълумки, педагогик ҳодиса мураккаб тузилмага эга бўлиб, унинг умумий 

моҳиятини тўлақонли англаш учун бир қатор фанларнинг имкониятларига 

таянилади. Ана шу нуқати назардан педагогика фани билан қуйидаги фанлар 

ўртасида яқин алоқадорлик мавжуд: 

1. Фалсафа – шахс ривожланиши жараѐнининг диалектик 

хусусиятлари, муайян педагогик ғоя, қараш ҳамда таълимотларнинг 

фалсафий жиҳатлари каби масалаларни таҳлил этишга имкон беради. 

2. Иқтисод – таълим муассасаларининг фаолиятини йўлга қўйиш, 

ўқув биноларини қуриш, таълим-тарбия жараѐнларини ташкил этиш ва 

уларнинг моддий-техника ва замонавий технологиялар билан жиҳозлаш каби 

масалаларнинг иқтисодий жиҳатларини англашга хизмат қилади. 

3. Социология – ижтимоий муносабатлар мазмуни, уларни ташкил 

этиш шартлари хусусида маълумотларга эга бўлиш асосида таълим-тарбия 

жараѐни иштирокчиларининг ўзаро муносабатларини самарали ташкил этиш 

учун имконият яратади. 

4. Этика- шахс маънавиятини шакллантириш, унда энг олий 

инсоний сифатлар, ахлоқий онг ва маънавий-ахлоқий маданиятни 

тарбиялашда муҳим ўрин тутувчи назарий ғояларни педагогик жараѐнга 

татбиқ этишда алоҳида ўрин тутади. 

5. Эстетика – шахс томонидан гўзалликнинг ҳис этилиши, унга 

интилиши, шунингдек, унда эстетик дидни тарбиялашда муҳим 

йўналишларни аниқлашга хизмат қилади. 

6. Физиология- ўқув-тарбия жараѐнида болаларнинг физиологик, 

анатомик хусусиятларини инобатга олиниши учун бошланғич асосларни 

беради. 

7. Гигиена – ўқувчиларнинг саломатлигини муҳофазалаш, уларнинг 

жинсий жиҳатдан тўғри шакллантиришда назарий ва амалий ғоялари билан 

ѐрдам беради. 

8. Психология – шахсда маънавий-ахлоқий, руҳий-интеллектуал, 

ҳиссий-иродавий сифатларни таркиб топтириш учун замин яратади. 

9. Тарих – педагогика фани тараққиѐти, таълим-тарбия 

жараѐнларининг динамик, диалектик хусусиятларини инобатга олиш, 

шунингдек, халқ педагогикаси ғояларини келгуси авлодга узатиш учун 

йўналтирилади. 

10. Маданиятшунослик – ўқувчиларда инсоният томонидан 

яратилган моддий ва маънавий маданият асослари ҳақидаги тасаввурни 

шакллантириш, уларда маданий хулқ-атвор хислатларини таркиб топтириш 

учун хизмат қилади. 

11. Тиббий фанлар – шахснинг физиологик-анатомик жиҳатидан 

тўғри ривожланишини таъминлаш, унинг организмида намоѐн бўлаѐтган 

айрим нуқсонларни бартараф этишга амалий ѐндашув, шунингдек, нуқсонли 

болаларни ўқитиш ҳамда тарбиялаш муаммоларини ўрганишда кўмаклашади. 

 

Этика фалсафанинг аҳлоқий ва тарбия масалалари билан бевосита 

бо\лиқдир. Уларни хал этишда педагогика аҳлоқнинг умуминсоний 

қадриятларига суянади. 

Эстетика (нафосат тарбияси) инсоннинг эстетик идеалларини 

шакллантириш, маданиятга ва воқеликка эстетик муносабатлари умумий 

қонуниятларини рганади ва эстетик тарбияни илмий жиҳатдан асослаш учун 

хизмат қилади. Бу асосларни педагогика фани ишлаб чиқади, ѐшларни 

гзалликни хис қила олиш, тушунишга рганиш воситалари ва йллари белгилаб 

беради. 

11   -МАВЗУ: ШАХС РИВОЖЛАНИШИ ҲАҚИДА ТУШУНЧА. 

 

Режа: 

1.Шахснинг ривожланиш жараѐни. 

2.Фаолият - шахс шаклланишининг асосий омили сифатида. 

3.Шахс ривожланишида ѐш ва индивидуал хусусиятлар. 

1. Шахснинг ривожланиш жараѐни 

Ҳар қандай жараѐн ўз натижасига эришишга қаратилган қонуний ва изчил 

ҳаракатлар жамидан иборат бўлади. Тарбия жараѐнининг энг асосий 

натижаси ҳар томонлама камол топган шахсни шакллантиришдан иборатдир. 

Бу жараѐн икки томонлама бўлиб, ўқитувчи ва ўқувчи фаолиятида  активлик 

кўрсатишни ҳам талаб этади. Чунки, тарбия берувчи тарбиянинг умумий 

мақсадларини амалга ошириш дастурини ишлаб чиқади, тарбия формалари, 

методлари ва усулларини асосли тарзда танлаб олади ва тадбиқ этади. 

Шарқда ҳам азалдан фарзанд тарбиясига катта эътибор билан қараб 

келинган. Маърифатпарвар бобомиз Абдулла Авлоний ѐзганидек "Тарбия биз 

учун ѐ ҳаѐт - ѐ мамот, ѐ нажот - ѐ ҳалокат, ѐ саодат, ѐ фалокат масаласидир". 

Юртга, ватанга муҳаббат, инсонпарварлик туйғулари халқимизнинг қон-

қонига сингиб кетган азалий ҳусусиятдир. Ана шу ноѐб инсоний 

фазилатларни асраб, авайлаш ва янада такомиллаштириш, фарзандларимизни 

озод ва демократик Ўзбекистоннинг муносиб ўғил – қизлари қилиб 

тарбиялаш масаласи маънавият соҳасидаги ишларимизнинг асосий 

йўналишини ташкил этмоғи керак. Маънавият тарбиянинг энг таъсирчан 

қуроли экан, ундан оқилона фойдаланиш, тарбияланувчиларни 

ватанпарварлик, ростгўйлик, халқсеварликка ўргатиш керак бўлади. Аслини 

олганда, ахлоқ маънавиятнинг ўзаги. Инсон аҳлоқи шунчаки салом –алик, 

ҳушмуомаладангина иборат эмас. Аҳлоқ бу инсоф ва адолат туйғуси, иймон, 

ҳалоллик деганидир. 

Қадимда аждодларимиз комил инсон ҳақида бутун бир аҳлоқий талаблар 

мажмуасини,яъни замонавий тилда айтсак, шарқона аҳлоқ кодексини ишлаб 

чиққанлар. Шарқ тарбиясида ислом динининг роли муҳимдир. "Ислом дини - 

бу ота-боболаримиз дини, у биз учун ҳам иймон, ҳам аҳлоқ, ҳам диѐнат, ҳам 

маърифат эканлигини унутмайлик. У қуруқ ақидалар йиғиндиси эмас. Бизнинг 

маърифатпарвар олломаларимиз томонидан яратилган асарлар асосида, 

ўқувчиларда меҳр -оқибатли, номусли, ориятли, андишали, иззат-эҳтиромли 

каби тушунчаларини шакллантириш ва унга риоя этиш тарбиянинг бош 

вазифасидир." Ислом дини, ҳар қандай даврда ҳам инсонларни покликка 

ундаган ва яхши хислатларни кўпайтириб ѐмон хислатлардан ҳалос этишга 

чорлаган. Педагогика тарбияланувчи шахсини ҳар томонлама 

ривожлантириш учун зарур бўлган энг самарали шарт-шароитларни ўрганади 

ва аниқлайди. Бу масалани ҳал қилиш учун аввало "шахс" деган умумий 

тушунчанинг маъносини ва шахснинг ривожланиш қонуниятлари, 

ривожланишнинг кўрсаткичларини, шахснинг шаклланишида айрим муҳим 

омиллар ролини билиш, индивиднинг ривожланиш жараѐни босчиқларини 

аниқлаш, шахсни шакллантиришда таълим-тарбиянинг шахс активлиги 

ролини ўрганиш керак бўлади. 

Биринчи галда ривожланиш тушунчасининг маъносини очиб бериш лозим. 

Бу масалага фалсафий жаҳатдан баҳо бериш билан асосланади. Фалсафа 

ривожланишни табиат, жамият ва тафаккурнинг хусусияти, қуйидан юқорига 

томон бўлган ҳаракат деб, янгининг туғилиши ва эскининг йўқ бўлиши ѐки 

тубдан ўзгариши деб ҳисоблайди. 

Шунинг учун педагогикада шахснинг ривожланиш жараѐнига инсон 

шахсини такомиллаштиришнинг мураккаб ва зиддиятли йўли деб қаралади. 

Кейинчалик педагог олимлар шахсни ўрганишга бошқача ѐндаша 

бошладилар. Шахс доим бир бутун, мураккаб ҳодиса бўлиб, ундан инсоннинг 

биологик хусусиятлари ҳам, ижтимоий хусусиятлари ҳам гавдаланади. Бир 

шахсда унинг хамма томонлари,яъни хусусиятлари ва унинг сифатлари 

психологик боғланган бўлади. Бу боғланишлар ниҳоятда хилма-хил бўлиб, 

турли кишиларда турлича содир бўлади. Баъзан улар бир-бирига зид ва 

ўзгарувчандир. Шунинг учун ҳам кишининг хар бир сифати, масалан иродаси, 

хотираси ѐки характер хусусияти, унинг қандай тилак ва орзулар билан 

яшаши, шахснинг фаолиятига қараб мутлақо хар хил аҳамият касб этади. Ҳаѐл 

бойлиги кишининг ижодий фаолияти учун зарур бўлган қимматли 

хусусиятдир. Аммо, одам хаѐлида ўйлаб турган нарсаларини амалий 

фаолиятида рўѐбга чиқармаса, бу хаѐл бойлиги салбий хусусият бўлиб 

қолади.Масалан, мусиқага қобилияти бўлган киши, уни яхшироқ ўрганиш 

учун интилмаса ва меҳнат қилмаса, унинг қобилияти ўсмайди. 

Турмушда киши ўзидаги баъзи заиф томонларни, одатларни кучлироқ 

сифатлари билан қоплашга ҳаракат қилади. Бирор нарсани унча тез тушуниб 

ололмайдиган одам астойдил ҳаракат қилиб ва зўр бериб уни тушуниб олади ва 

меҳнатини тўғри ташкил этади. Ҳар бир киши жуда кўп одамлар билан ҳилма-

хил муносабатларга киришганда ўзининг турли хусусиятларини намоѐн 

қилади. 

Шахснинг энг барқарор ва аҳамиятли хислатлари унинг бошқа одамларга, 

меҳнатга, Ватанга бўлган турли муносабатларида ифодаланади. Бу хислатлар 

кишидаги айрим психик жараѐнларнинг кечиш характерини ҳам кўп жиҳатдан 

белгилаб беради. Педагогика фани шахсни биологик ва ижтимоий 

хусусиятларини ўзаро чамбарчас боғлиқ бўлган бир бутун нарса деб 

ҳисоблайди. Кишининг ѐши, соғлиги, касаллиги, унинг фаолиятидагина эмас, 

балки турмуш тарзига ҳам таъсир қилади. Лекин шахснинг бутун қиѐфасини 

белгилаб берадиган, унга ўз жисмоний камчиликларини, характеридаги 

салбий хусусиятларни йўқотиш ва куч бағишлайдиган сабаблар, қизиқишлар, 

мақсадлар, яъни ижодий ҳаѐт натижалари ҳал қилувчи роль ўйнайди. 

2. Фаолият - шахс шаклланишининг асосий омили сифатида 

 

 Шахс тушунчаси ижтимоий фойдали фаолиятда қатнашишга эҳтиѐж 

сезишини ва актив иштирок этишини, ҳар бир кишининг бошқа одамлар 

билан муносабатда бўлиш эҳтиѐжини, бу муносабатнинг мазмуни ва 

формаларини, шахс билан унинг атрофидаги кишилар ўртасидаги 

муносабатлар тизимини, унинг табиатга, теварак атрофдаги дунѐга 

муносабатини шахснинг асосий хусусиятлари деб ажратиш мумкин. Шахснинг 

кўп соҳали ва ҳар томонлама фаолиятида турли ҳил одамлар билан 

муносабатида, шахснинг ҳамма қизиқишлари намоѐн бўлади. Унинг 

одамларга, умумий ишга, ўз малакасига, ўзига бўлган муносабатлари 

шаклланади. Бироқ шахс ижтимоий турмуш маҳсули бўлиш билан бирга 

тирик организмдир. Организмнинг ҳаѐти биологик қонунларига бўйсунади. 

Биринчи галда нерв системасининг хоссалари мавжудга келтирадиган 

темперамент хусусиятлари туфайли, инсоннинг бутун хулқ-атворида, 

ижтимоий ва биологик жиҳатлар муносабати ниҳоятда мураккаб бўлиб, киши 

тараққиѐтининг турли даврларида унинг бошқа одамлар билан бўлган 

алоқаларининг турли вазият ва кўринишларида ҳар хил кескинликда намоѐн 

бўлади. Шахсга, аввало унинг ижтимоий қиѐфасига, кишининг ўз атрофидаги 

одамлар ҳаѐти билан боғлиқ ҳолда ифодаланидиган қиѐфасига қараб баҳо 

берилади. Киши теварак атрофидаги одамлар билан хилма-хил 

муносабатларда бўлиши баъзан ўзига боғлиқ бўлади. Шахснинг барча 

хислатлари атрофдаги кишилар билан муносабатида шаклланади. Шахс 

одамлар орасидан ташқарида яшай олмайди ва шаклланмайди. 

 Ҳозирги даврда шахсни маънавий жиҳатдан баркамол қилиб тарбиялаш, 

давлат сиѐсатининг бош мезони ҳисобланади. Шахс ривожланишига тўғри 

ѐндашиш учун шахснинг табиатини, тузилишини, унинг хулқ-атворини ва 

унга таъсир кўрсатиш воситаларини билиш зарур. Туғилган инсон шахс 

бўлиб шаклланиши лозим. Бу жараѐн бир қанча омиллар таъсирида содир 

бўлади ва муайян қонунларга бўйсунади. Одатда шахс шаклланиши учун 

учта асосий омиллар тан олинади. Булар ирсият, атроф-муҳит ва 

тарбиядир. Ушбу омилларнинг ҳеч бири вазият ва шароитларга боғлиқ 

бўлмаган ҳолатда мустақил равишда шахс шаклланишига таъсир эта олмайди. 

Бундан ташқари баъзи омиллар фаолроқ, мунтазамроқ таъсир кўрсатади ва 

кишиларнинг онгли иродасига бўйсунади Баъзи омилларнинг таъсири 

стихияли равишда содир бўлади ва шахс тарбияси билан шуғулланувчи айрим 

кишиларнинг иродасига, ташкилотсизлик қобилиятларига ва бошқаларга 

боғлиқ бўлмайди. 

 Тарбияга- шахсни унинг ҳис-туйғуларини, характерини, жисмоний 

ривожини, хулқ-атворини муайян йўналишда шакллантириш мақсадида 

кишилар бир-бирига таъсир кўрсатадиган ижтимоий ҳодиса деб қараш лозим. 

Педагогика соҳасининг етук олимлари ижтимоий омилнинг ҳал қилувчи 

аҳамиятига эга эканлигини химоя қиладилар. Шахс яхши ѐки ѐмон бўлиб 

туғилмайди. Балки, тарбиянинг таъсири остида яхши ѐки ѐмон бўлиб ўсади 

деб ҳисоблайдилар. Шахс тарбияси учун таъсир этувчи омиллар 

қайсиларидан иборат? Бу асосан учта омилни ташкил этади. Биологик омил, 

атроф-муҳит ва тарбиядаги омиллардан иборатдир. 

 Биологик омил. Бу омилнинг таъсирини аввало, шунинг учун эътиборсиз 

қолдириб бўлмайдики, шахс тирик организмдир, унинг ҳаѐти биологиянинг 

умумий қонунларига ҳам, ѐшлар анатомияси ва физиологиясининг махсус 

қонунларига ҳам бўйсунади. Ҳаѐтнинг муайян даврларида, шахснинг айрим 

органлари ва бутун бир органлар системасининг тузилишида ва 

функцияларида ўзгаришлар юз беради. Шахснинг психик ҳолати ва бу ҳолат 

кўп ѐки оз муддат бузилиб туриши биологик омилга таъаллуқлидир. Шахс 

ҳаѐтида нерв фаолиятининг индивидуал ва типологик хусусиялари, ѐш ва 

жинсий жиҳатдан бўлган тафовутлар катта роль ўйнайди. Организмнинг 

биологик етилиши қонунларга асосланади. Бу қонун муҳитнинг баъзи бир 

тарбиявий таъсирларига турли даражада бўйсунган ҳолда амал қилиши керак. 

Лекин, шахс организмининг биологик ҳаѐти унинг психик ривожланишини 

бевосита белгилаб бермайди ва шу билан бирга, унга нисбатан мутлақо 

бетараф ва бефарқ ҳодиса бўлиб ҳам қолмайди. Биологиянинг асосий 

тушунчаси бўлган ирсиятнинг ролидаги изланишлар шуни кўрсатмоқдаки, 

ота-она организмининг узоқ муддат бир хил шароитда яшаш натижасида 

мустаҳкам ўрнашиб қолган хоссалари ирсият йўли билан ўтади.  

 Муҳит. Биология фани, муҳитни организм яшайдиган жой деб, муҳитнинг 

таъсири эса организм билан боғлиқ муҳит ўртасидаги ассимиляция ва 

диссимиляция ѐки моддалар алмашиш қонуни асосида амалга ошади, - деб 

тушунтиради. Бу қонунга биноан организм яшаб турган муҳит бир бутун 

нарсадир. Табиий муҳит, ѐруғлик, иссиқлик, овқат, ҳаво каби компонентлар, 

шахс организмининг ривожланиши учун катта аҳамиятга эга. Аммо шахснинг 

шахс сифатида шаклланиши учун бу мутлақо етарли эмас. Шахснинг яшаб 

турган муҳитида одамлар, биринчи навбатда, тарбияланувчига яқин кишилар, 

яъни оз сонли оила аъзоларигина эмас, балки унга узоқроқ бўлган кишилар, 

унинг қўни-қўшнилари, маҳалласи, тарбияланувчилар боғчасидаги 

ўртоқлари, сўнгра эса у бирга ўқийдиган, ўйнайдиган, бирга ишлайдиган, 

турли муносабатда бўладиган ўртоқлари ҳал қилувчи роль ўйнайди. Ҳозирда, 

тарбияланувчилар оммавий ахборот воситалари орқали ўзларига нотаниш 

авлод-аждодларнинг жонли образларига дуч келадилар. Бу образлар ѐш 

авлоднинг фикр ва ҳисларига, унинг воқеа-ҳодисаларига берадиган 

баҳоларига ва интилишларига таъсир кўрсатади. Бундай таъсирнинг ижобий 

ѐки салбий ўтадиган бирдан-бир йўли шахснинг теварак-атрофидаги одамлар 

билан муносабатда бўлишидир. Шахс муносабатда бўлган кишилар унинг 

муҳитидир. Шахс билан жамият ўртасидаги ўзига хос модда алмашиш типи 

бўлган алоқа орқалигина шахс ўтмиш авлодларининг қимматли тажрибасини 

ўзлаштира олиши, энг яхши катта кишилардан намуна ола билиши мумкин. 

 Фақат тарбияланувчилар ва тарбиячилар фаол қатнашадиган 

муносабатдагина яъни, фақат ана шу икки ѐқлама жараѐндагина шахс хилма-

хил билим олади ва жуда кўп малакаларни ва иш усулларини эгаллайди. 

Тарбияланувчи ўзининг сезги органлари орқали идрок қилган нарсаларини 

англаб олишга, ташқи дунѐдаги воқеа ва ҳодисаларга турли хил ҳис-туйгулар, 

фикр ва тасаввурлар билан жавоб беришни ўрганади. Одамлар билан 

муносабатда у нима яхши-ю нима ѐмонлигини, нимани қилиш ва 

қилмасликни билиб олади. У муайян мақсадни кўзлаб, ўзини ўша мақсадга 

мувофиқ тутишни ҳамда инсонларга ва уларнинг феъл-атворларига танқидий 

баҳо беришни ўрганади. Одамлар билан бўлган муносабатларида шахс яхши 

фазилатлари билан бошқа шахслар ўртасида ажралиб тура бошлайди ва ўзи 

яшаб турган жамиятда қабул этилган аҳлоқ меъѐрларини бошқаларга ва ўзига 

нисбатан қўллаб, уларни ўз ишида мезон қилиб ола бошлайди. 

 Биринчидан, муҳит шахсни ривожлантирувчи омил сифатида тарихан 

ўзгарувчи ижтимоий ҳодисадир, чунки муҳит, ҳатто шахс дунѐга келган 

дастлабки кунларданоқ унинг ҳаѐти ўтадиган энг тор муҳит ҳам, яъни 

шахснинг оиласи ҳам жамиянинг бир уяси, ҳужайрасидир. Тарихий 

тараққиѐтнинг ҳар бир даврида янги кишини тарбиялашнинг мақсадлари ва 

воситалари ўзгаради, аҳлоқ меъѐрлари, маданият бойликлари, катта ѐшдаги 

одамларнинг диди ва қизиқишлари, фикр юритиш усуллари ўзгаради. 

 Иккинчидан, тарбияланувчи ўз активлиги туфайли, моддий, табиий ва 

айниқса ижтимоий муҳит билан ўзаро алоқага киради. Фақат ана шу 

шароитдагина муҳит ўсиб келаѐтган шахсни ривожлантирувчи омил бўлиб 

қолади. Инсон тарбиясида муҳит муҳимми ѐки тарбия? - деган саволни 

қўйиш мантиқан тўғри бўлмайди. Аммо муҳит шахсга маълум даражада 

тарбияловчи таъсир кўрсатган тақдирдагина ривожлантирувчи омил бўла 

олади. Бу таъсир стихияли, тартибсиз кўринишда бўлиши мумкин, бундай 

ҳолда шахснинг ривожланиши хам муайян мақсадга қаратилмаган бўлади, 

натижада шахсда жамият учун ҳам, шахснинг ўзи учун ҳам зарарли бўлган 

шахсий фазилатлар вужудга келади. 

 Тарбияланувчининг ўз атрофидаги моддий ва ижтимоий муҳит билан 

алоқада бўлиши, уни ривожлантирувчи асосий сабаб эканини тушуниш, 

мунозарали бир масалани, шахснинг психик тараққиѐтида энг муҳим нарса 

биологик омилми ѐки ижтимоий омилми? - деган масалани ҳал қилиш 

имкониятини беради. Шахс, ҳаѐтда ва катталар билан муносабатда ўз 

индивидуаллигини ташкил этган жисмоний ва психик сифатларининг бутун 

мажмуи билан ҳаракат қилади. Шундай қилиб биологик ва ижтимоий омилни 

бири-бирига қарама-қарши қилиб бўлмайди. 

 Педагогика тарбияланувчининг ривожланишини - унинг фаолияти ва шу 

фаолият туфайли юз берадиган, шахснинг теварак-атрофдаги воқеиликка 

бўлган муносабатларида, билиш жараѐнлари ва характер хусусиятларини 

ривожида ҳосил бўладиган сифат ўзгаришлардан иборат мураккаб жараѐн деб 

ҳисоблайди. Фаолиятсиз  ривожланиш бўлмайди. Шахсдаги ривожланиш 

моҳияти аввало шундан иборатки, унинг фаолияти ўзгариб ва такомиллашиб 

боради. Фаолият турларининг (ўйин, ўқиш, меҳнат ) ўзаро нисбати, 

уларнинг натижалари ўзгаради ва шу ўзгаришлар жараѐнида шахснинг 

ривожланиши юқорироқ даражага кўтарилади. Шундай қилиб, билиш 

жараѐнларида, тарбияланувчининг дунѐга бўлан муносабатида, унинг турли 

фаолиятида ҳам мураккаб сифат ўзгаришлари содир бўладики, бу шахс 

ривожланишининт моҳиятини ташкил этади. Фаолиятнинг ҳар хил турларида 

шахснинг индивидуал хусусиятлари шаклланади. Бу хусусиятлар 

фаолиятнинг мақсадларида, фаолиятга ундаган сабабларда киши ўз олдига 

қўйган мақсадни амалга ошириш учун фойдаланадиган йўл, усул, 

воситаларни ва унинг ўз ишига, ўз фаолиятига, ўзи ва бошқаларнинг ютуқ ва 

муваффақиятсизликларига қандай қарашида намоѐн бўлади. 

 Киши ўз олдига қўйган мақсадга эришишда фойдаланадиган воситаларга 

қараб ҳам шахсга баҳо бериши мумкин. Бунда одам ўзидаги билимини, ўзи 

яхши билиб олган иш усуллари, малака ва кўникмаларни қўллайди. 

Қобилиятлар ҳам шахснинг имкониятларидан келиб чиққан ҳолда 

ривожланади. Кишининг имкониятлари аксарият ҳолларда ўзи ўйлаганидан 

кўра, анча кўп ѐки оз бўлади. Талабчанлик даражаси очиқ ифодаланган сабаб, 

вазиятнинг мураккаблиги ва масалани ҳал қилиш йўлини топиш зарурлигини 

ва унда бўлган яширин имкониятларини ошириб кўрсатади. 

 Шахснинг ўзи ютуқ ва камчиликларига муносабати, берадиган баҳоси, бу 

борадаги руҳий кечинмалари ҳам унинг онглилик даражасини кўрсатади. Ўз 

ютуқларига такаббурлик ѐки камтарлик билан баҳо бериш, 

муваффақиятсизликка учраганда умидсизланиш ѐки масалани ҳал этиш 

йўлини топиш учун яна ҳам кўпроқ сабр, матонат билан ҳаракат қилиш каби 

бу турли хил руҳий кечинмаларнинг ҳаммаси кишининг ўзига ва бошқаларга 

бўлган талабчанлигини, ўзига-ўзи баҳо беришини ва бу баҳонинг қанчалик 

асосли эканини ҳар хил тарзда яққол намоѐн этади. 

 Шундай қилиб, шахснинг энг муҳим хусусияти унинг теварак-атрофидаги 

дунѐга бўлган муносабатлари тизимидир. Киши қанча кўп ўрганса, ҳар-хил 

одамлар билан муносабатда бўлса, унда шахс сифатида ўз мамлакатининг 

фуқароси, янги жамиятнинг фаол қурувчисига хос энг яхши хислатлар шунча 

ѐрқинроқ ифодаланган бўлади. 

 Шахс шаклланиши учун зарур бўлган омиллардан яна бири бу тарбиядир. 

Тарбия бу аниқ мақсадга йўналтирилган, муайян вазифалар белгиланган, 

шунингдек, шахсга таъсир ўтказишнинг аниқ йўл, воситалари кўрсатилган ва 

мақсадга мувофиқ ташкил этилган жараѐндир. Тарбиянинг асосий вазифаси, 

ѐш авлодни халқнинг ҳаѐтини яхшилашга, Ватанининг гуллаб – яшнашини 

истайдиган аъзолари қилиб тайѐрлашдир.  

 Тарбия шахснинг ривожланишини таъминлаши учун шахсдаги 

ривожланиш моҳиятини тушуниш, унинг билиш  фаолиятининг ўзгариш 

сабабларини аниқлаши зарур. Тарбия шахсни ривожлантирувчи энг мухим 

омилни ҳам билиши, стихияли таъсир кўрсатаѐтган факторларни бартараф 

этиши, шахсда дунѐқарашни шакллантириш, унинг ўсиши ва 

ривожланишининг муайян ѐш босқичларига оид тарбия қонунларини 

аниқлаши керак. Тарбиянинг шахсни ривожлантиришдаги роли тўғрисидаги 

турли хил нуқтаи назарлар мавжудлиги педагаогика фани тарихидан 

маълумдир. Педагогика тарбия омилига шахснинг жисмоний, ақлий, аҳлоқий 

ва эстетик ривожланишини тўғри ташкил этишни назарда тутади. Шу билан 

бирга тарбияга икки ѐқлама жараѐн деб қаралади, ва унда фақат катта 

ѐшдагилар эмас, балки катталар тажрибасини ўзлаштирувчи шахслар ҳам 

актив роль ўйнайдалар. Тарбиявий ишда талабанинг кучи ва қобилиятларини 

ҳисобга олмаслик каби жиддий камчилик ҳам учраб туради. Ҳар бир 

шахснинг ўз эҳтиѐж ва қизиқишлари бор. У ақлли тарбиячининг изидан 

бориши ѐки белгиланган йўналишда актив ҳаракат қилиши, баъзан эса 

тарбиячига эътироз билдириши, катталар билан турли хил муносабатда 

бўлиши ѐки бошқаларга қўшилмай, пассив ҳолда юриши мумкин. Шахслараро 

муносабатларда шахснинг активлиги, ташаббускорлиги, мустақиллиги анча 

ошади ва унинг ўзини ўзи тарбиялаши жараѐни намоѐн бўлади. Педагогика 

фанининг асосчиси Я.А. Коменский: "Ҳар бир ҳунарманд буюмни ясашга 

яроқли материалнинг хоссаларини ўргангани сингари, ўз олдига инсоннинг 

баркамол қилиб тарбиялаш вазифаси турган педагог ҳам шогирдининг қандай 

хислатларга эга эканлигини билиш керак" – деган эди. Албатта,педагог қайси 

фандан дарс беришидан қатъий назар, ўша фанни талабаларнинг тўғри 

ўзлаштиришларига ѐрдам берадиган услубларни яхши билиши лозим. Аммо 

талабанинг эҳтиѐжлари, қобилиятлари, қизиқишлари, хоҳишлари, матонати, 

интилишлари  билан ўқишга тайѐр ѐки йўқлиги ҳисобга олинмаса, ўқиш 

қониқарли натижа бермайди ва педагогнинг меҳнати оғир кечади. Шахснинг 

фикрлаш қобилияти ва характер хусусиятларини назарда тутган ҳолда олиб 

борилган таълим, талабаларни билим олишга рағбатлантиради, ўқишнинг 

муваффақиятини таъминлайди, педагог ва талабалар фаолиятини завқли 

ижодий ишга айлантиради. 

 

3. Шахс ривожланишида ѐш ва индивидуал хусусиятлар 

 

Шахснинг ривожланиб камол топиши, хаѐтнинг хамма босқичларида бир 

хил бўлмай балки, ѐш хусусиятлари ва хаѐт тажрибаларига қараб хар хил 

бўлади. Тарбия жараѐнида ўсаѐтган авлоднинг ѐш ва ўзига хос 

хусусиятларини билиш ва хисобга олиш жуда зарур. Маълумки, бир хил 

ѐшдаги болаларнинг, ўқувчи-талабаларнинг хар бирини ўзига хос 

хусусиятлари, психик жараѐнлари мавжуд. 

Бу ўзига хослик ривожланиш жараѐнида яққол намоѐн бўлади. Ёш 

хусусиятларини хисобга олиш, бола хусусиятига мослашиш эмас, балки шу 

ѐш даврда бола имкониятларини хисобга олган холда таълим ва тарбия 

ишларини ташкил этиш демакдир. Шундагина шахс ривожланишига 

тарбиянинг таъсири самарали бўлади. Болаларни ўқитиш ва тарбиялашнинг 

муваффақияти ўқитувчининг, хар хил ѐшдаги болалар ўртасидаги 

тафовутларни қай даражада хисобга олишига боғлиқдир. Шундай экан, 

тарбиячи мактабгача ѐшдаги ва мактаб хамда ўрта махсус ва олий ўқув 

юртларида таълим олаѐтган ўқувчи талабаларнинг ѐш даврлари билан 

хусусиятларини хисобга олмоқлари лозим. Шахс, унинг характери, хулқ-

атвори, умуман жисмоний ва маънавий тараққиѐтини ўрганиш шуни 

кўрсатадики, бу жараѐн мураккаб ва зиддиятлидир. Шу сабабли ривожланиш 

жараѐни бир текисда бормайди, балки бунда сакрашлар, нотекисликлар хам 

содир бўлади. 

Шундай экан, ўқитувчи ва тарбиячилар боланинг ѐши ошган сари унинг 

эхтиѐжларида,интилиш ва қизиқишларида қандай сифат ўзгаришлари содир 

бўлаѐтганини мунтазам кузатиб боришлари лозим. 

Рус педагоги К.Д.Ушинский таъкидлаганидек,‖ педагогика фанининг энг 

мухим вазифаси шахс ривожланишини хар жихатдан ўрганишдир ва 

ўқитувчининг ишда муваффақият қозониш шарти ўз ўқувчиларининг хислат 

ва хусусиятларини билишидир‖. 

Киши туғилган кунидан бошлаб ижтимоий мавжудот бўлиб қолади. Унинг 

характери, хулқ-атвори, шахси барча ижтимоий омиллар йиғиндиси яъни 

теварак-атрофдаги одамларнинг унга муносабати, намуна кўрсатишлари, 

мафкуралари, ўз фаолиятида хосил қилган тажрибаси таъсирида шаклланади. 

Албатта, ижтимоий омиллар инсон шахсининг хар томонлама шаклланишига 

самарали таъсир кўрсатади. Педагог, боланинг муайян ривожланиш 

давридаги хусусиятлари, характери ва феъл-атворини белгиловчи 

омилларнинг хаммаси биргаликда таъсир кўрсатишини билиши лозим.  

 Тарбияланувчилар катталарга кўра ўзгачароқ фикр юритишлари, ҳис 

қилишлари ва юриш-туришлари ҳаммага маълум. Тарбияланувчидаги ўсиш ва 

ривожланишнинг ѐш босчиқлари масаласи юзаки қарашда оддий масала бўлиб 

кўринади. Маълум бўлишича, бу жараѐн бир текисда бормай, сакрашлар билан 

нотекис ҳолда борар экан, ҳар қайси ѐш даврининг ўзига хос ривожланиш 

хусусиятлари бор. Анатомия, физиология ва психология фанлари соҳасида 

тананинг айрим органларининг ривожланиш қонуниятларини ҳам бу органлар 

бутун системасининг фаолиятини ҳам очиб берувчи ғоят кўп фактик материал 

тўплайди. Тадқиқотчилар тананинг айрим органлари ва қисмлари кўпинча 

бир-биридан ўзиб кетиб, ўзаро келиша олмай ўсиши ва ривожланишини 

кўрсатди. Бу ҳол шахснинг ѐшини даврларга бўлишда алоҳида қийинчиликлар 

туғдиради. 

 Тарбиячи албатта тарбияланувчини ақлли ва одобли қилиб тарбиялаши 

учун бор куч ва имкониятини ишга солади. Тарбия жараѐни хақидаги 

тасаввурда тарбиянинг инсон шахсини шакллантиришда катта имкониятлар 

ва буюк роли борлигини тасдиқловчи тўғри фикр баѐн этилган. Шахс 

тарбиячининг маслаҳати,илтимоси ва топшириғи бажарилишини хоҳлайди. 

Тарбияланувчи педагогнинг уйга берган дарсини тайѐрлашга мойил бўлиши 

керак. Уларнинг фаолияти асосан беихтиѐр фаолиятдир ѐки табиий ѐки 

ижтимоий муҳит таъсирига берилган жавобдир. 

Ўқувчи ўқув муассасасида тизимли равишда олиб бориладиган ўқишга 

борганидан кейин ҳаѐт тарзи бутунлай ўзгариб боради. Эндиликда у 

қизиқарли бўлган керакли нарсалар билиб олади.Ўқиш, ўқув муассасасигача 

бўлган даврда эгаллаган ва ҳали илмий бўлмаган ҳаѐтий тушунчаларга қатор 

ўзгартиришлар киритади. 

 Ёшлик даври- бу шахс балоғатга етиши ва шаклланишининг якунловчи 

босқичдир. Бу энг аввало организмнингнинг ривожланишида намоѐн бўлади. 

Ҳали ўспиринлик ѐшидаѐқ шахсда, ўзини қарор топтириш муносабатига 

билан боғлиқ хусусиятларига катта қизиқиш уйғонади. Ёш йигит ва қиз худди 

ўспирин каби ўзининг нимага қодирлигини билишни истайди. Лекин, 

эндиликда у ўзи эришган ютуқларга хаѐтий, умумлашган тасаввур билан 

таққосланган холда ўз фаолиятини бошлайди. Йигит ва қизлар тафаккурининг 

фалсафий йўналиши уларни ўзича тахлил қилишга, ўзича кузатишга ва ўзича 

белгилашга олиб келади. 

12 - МАВЗУ:ТАРБИЯ НАЗАРИЯСИ.  

 

Режа: 

1. Тарбия жараѐни ва тарбия методлари. 

2. Аҳлоқ-одоб хулқ тарбияси ва мутахассислик аҳлоқи. 

3. Фикр тарбияси ва ақлий тарбия. Касбий фикрлаш. 

 

1. Тарбия жараѐни ва тарбия методлари 

 

Тарбия кенг маънода ѐшларни, инсонларни объектив ва субъектив 

таъсирлар асосида аҳлокий, ақлий, амалий, жисмоний шаклланиш 

жараѐнидир. 

Тарбияланувчи ва тарбияловчи муносабатлари нуқтаи - назаридан эса 

тарбия - маънавий манбалар ва ҳозирги замон талаблари ва эҳтиѐжларини 

назарда тутган ҳолда,ўқитувчининг ўқувчи билан аниқ бир мақсадга 

қаратилган ўзаро амалий ва назарий мулоқотидир.Бироқ бир мақсадга 

қаратилган тарбия жараѐнининг мохияти ва вазифалари тарбиячи томонидан 

режалаштирилади ва тартибга солинади: 

 а)ўқувчида ижобий хислатини шакллантириш ва салбий сифатларни 

йўқотиш мақсадида режалаштирилади; 

 б)мазкур хислатларни тарбиялаш ѐки йўқотиш учун хизмат қилувчи 

манбаларни 

излаб топиш; 

 в)белгиланган мақсад учун хизмат қиладиган назарий ва амалий 

манбаларни 

қайсисини ва қаерда ишлашни режалаштириш. 

Бундай режага солиниб, олиб борилган тарбия моҳиятини таълим- 

тарбия тизими, жамият ва инсонларнинг интеллектуал ва жисмоний 

фаолияти ташкил қилади. 

Тарбия жараѐнининг жамият тараққиѐтидаги роли ниҳоятда беқиѐсдир. 

Инсонни тарбиялаш, уни билим олишга, меҳнат қилишга ундаш ва бу хатти -

ҳаракатини секин – аста кўникмага айлантириб бориш лозим. Шу тарзда 

инсон аста секин такомиллашиб, комилликка эришиб боради. Аммо бунинг 

учун тарбиячи ва тарбияланувчидан давом этадиган масъулият, шарафли 

меҳнат ва қунт-иродани талаб этади. Бунинг учун болаларнинг ѐш 

хусусиятларини ҳисобга олиш зарур. Маънавий, инсоний сифатларнинг 

шаклланишида оиладаги, атрофдаги, жамиятдаги муҳит ва болаларга бўлган 

муносабат муҳим роль ўйнайди. Ота оналаримиз ва атрофдагиларнинг бир - 

бирларига бўлган муносабатларини кўрган бола шунга қараб шакллана 

боради. Улар аввал катталарга тақлид қиладилар. Сўнг секин - аста қилаѐтган 

ишларининг моҳиятини англайдилар. Болаларни тўғри тарбиялашда ота 

онанинг онги, маънавияти, билими, тарбияланганлиги муҳим аҳамиятга эга. 

Аниқ бир мақсадга қаратилган тарбиянинг самарадорлиги 

тарбиячининг қандай методдан фойдаланишига боғлиқ. 

I. Метод - юнонча атама бўлиб - айнан нимагадир йўл деган маьнони 

англатиб, яъни мақсадга эришиш йўлини билдиради. 

Бирор бир мақсаддан келиб чиққан ҳолда йўл танлаш, ахборотни 

узатиш ва қабул қилиш характерига қараб методлар (усуллар) қуйидаги 

гурухларга бўлинади: 

1. Сўз орқали ифодалаш усуллари: сўз орқали узатиш, маслахат бериш, 

маълумотларни эшитиш орқали қабул қилиш, хикоя, маъруза, сухбат ва 

бошка усуллар киради. 

2. Тарбиянинг кўргазмалилик усулига: кинофильмлар, тасвирий санъат, 

бадиий санъат ва бошқа кўриш орқали тарбиялаш усуллари киради. 

3. Тарбиянинг амалий, намуна усулларига: тарбия маълумотларини 

амалий меҳнат харакатлари орқали бериш, ўрнак кўрсатиш, бошқаларни 

амалий меҳнатини мисол қилиб кўрсатиш усуллари. 

4. Ўқувчи талабаларнинг яхши бажарган ишларини, ўртоқлари олдида 

ѐки ота -оналар мажлисида маъқуллаш, миннатдорчилик билдириш, мақтов 

ѐрлиқлари топшириш, суратларини ҳурмат тахтасига ѐпиштириш ва бошқа 

оғзаки ―раҳмат‖, ―баракалла‖ каби рағбатлантириш каби усуллар киради. Бу 

усуллар тарбиячи буюрган ишга бурч ва масъулият билан ѐндашган 

талабаларга қўлланилади. Аксинча, тарбиячи ѐки ота - она буюрган ишга 

масъулиятсизлик билан ѐндошган ва уни уддалай олмаган ўқувчиларга 

(фарзандларга) танбех берилади ѐки жазоланади. 

Танбех бериш ва жазолаш усуллари: 

1. Ўқувчининг бажарган ишини хато эканлигини тушунтириш. 

2. Хатони иккинчи бор қайтарса, танбех бериш. 

3. Огоҳлантириш. 

4. Қаттиқ огоҳлантириш. 

5. Уялтириш. 

Юқоридаги жазо турларини ўқитувчи ўқувчи билан юзма - юз хеч 

кимнинг гувоҳисиз қўллайди. Аммо, гуруҳидаги ўртоқлари ѐки синфдошлари 

олдида изза қилай деб болани уялтириш, ѐмон оқибатларга олиб келиши 

мумкин. Жазо - бу боланинг нотўғри қилган ишига ўзини иқрор 

қилдиришдир. 

Агар бола сиз огоҳлантирмасингиздан ѐки тушунтирмасингиздан 

олдин ўз хатосини тушунган бўлсаю, сизга қилган хатосини айтолмай изза 

чекиб турган булса, уни жазолашга зарурат йўқ. Энди бу хатони 

қайтармайман, деган маънода сизга қараяпти. Сиз унга яна бир марта 

имконият беринг. Аммо кейинги гал ҳам хато қилса ва сизнинг 

огоҳлантирган имкониятларингизни тан олмаса, ундай холда юқоридаги жазо 

турларини қўллаш мумкин. 

Уят – бу инсоннинг энг нозик сезгиси бўлиб, ўқувчини ўртоқлари 

олдида изза қилиш (уялтириш) энг олий жазо ҳисобланади. 

Тарбия – субъектив нуқтаи назардан ҳар бир инсоннинг хаѐтда яшаш 

жараѐнида орттирган сабоқлари ва интеллектуал салохиятларининг ижобий 

кўникмаларини ўзгаларга бериш жараѐни. 

Тарбияланганлик – миллий урф-одатларимиз мезонига кирмаган, 

ўзгаларнинг ўринли норозилигига сабаб бўладиган хатти-харакатлардан 

ўзини тия билиш. 

Масалан. Ака дарс қилаѐтганида укаси оѐк тагида "гинг-гинг"лаб 

машинасини ўйнайверди. Акаси бир икки бор укасига бошқа уйга чиқиб 

ўйнашини илтимос қилди. Аммо, укаси қулоқ солмади. Жаҳли чиққан ака 

укасининг машинасини олиб, эшикдан улоқтирди. Бундан хафа бўлган ука: 

"Акам урди",- деб онасига йиғлаб борди. Она кичик ўғлининг гапига кириб: 

"Кап -катта йигит, кичик болани урдингми?"-деб койиди ва бир шапалоқ 

урди. Бу холатни кўрган кичик ўғли хурсанд. Она ҳам кичик ўғлининг 

юзидаги табассумдан боши осмонга етган ҳолда уйдан чиқиб кетди.  

Масала она томонидан адолатли хал қилиндими? Адолат таърифига 

мурожаат қилиб, бу хаѐтий масалани тахлил қиладиган бўлсак, аканинг ҳам 

аҳлоқий, ҳам ҳуқуқий нормалари паймол қилинганлигини кўрамиз. Масала 

она томонидан адолатли ҳал қилинмади. Ака-ука ўртасида мехрсизлик 

муносабатларининг пайдо бўлишига биринчи замин яратилди. 

Уканинг эса бундан буѐн ѐлғон гапиришига йўл очиб берилди. Бундай 

ҳолатлар бир неча бор такрорланди.Ака эса"ота-онам мендан кўра кўпроқ 

укамни яхши кўрар экан",- деган хулосага келади.Адолатсизлик замирида ака 

ичимдагини топ дейдиган, оиладагиларга ва ака-укаларга бемеҳр бўлиб 

тарбиялана бошлайди. Агар она: ―Қани юрчи, ўғлим,-деб ака ва укани 

юзлаштириб,ҳақиқатни, яъни аканинг урмаганлигини аниқлаганида, уканинг 

тухмат қилаѐтганини билиб, ва ўз вақтида чора кўрганида эди, ака-укалар 

орасида мехр, ишонч, бир-бирини ҳурмат қилиш, алдамаслик, қилган айбини 

тан олиб иш кўриш каби кўникмаларни янада шакллантирган бўлар эди. 

Ота-она ва фарзандлар орасидаги алодатнинг аҳлоқий ва ҳуқуқий 

бузулишлари салбий сифатларнинг пайдо бўлишига олиб келади. 

Оилаларимизда болаларнинг ѐшлигидан бошлаб яхши сифатларни 

шакллантириб боришга жиддий эътибор бермоғимиз лозим, хаѐтий 

масалаларни хал қилишда ота - онанинг билими, маънавияти, ўзини тутиши, 

юриш туриши катта аҳамиятга эгадир. 

 

2. Аҳлоқ - одоб, хулқ тарбияси ва мутахассислик аҳлоқи 

 

Жамият тараққиѐти тарихи шуни кўрсатадики, фақат маьнавият-

маърифат кенг қулоч ѐйган, илм тараққий этган мамлакатдагина адолатли 

жамият қуриш ва унда бир-бирига меҳр оқибатли, камолотли  инсонлар 

шаклланиши мумкин. Бундай жамиятда халқнинг эртанги кунга ишончи ва 

бунѐдкорлик, яратувчилик ишига, эзгуликка интилиши кучли бўлади. Бундай 

жамият фуқароларида соғлом фикр, ақл идрок ҳар доим устувор бўлади. 

Қайта қуриш, ошкоралик ва миллий мафкура сиѐсати маҳсулидан бахраманд 

бўлган Республикамиз халқи чуқур билим ва юксак тафаккурга асосланган 

ана шундай адолатли, ҳуқуқий жамият қуриш йўлидан дадил олға бормоқда. 

Призидентимиз ўзининг "Ўзбекистон - келажаги буюк давлат" асарида 

бундай дейди: "Биз шунчаки демократик давлат эмас, балки адолатпарвар 

демократик давлат қуришга интиляпмиз. Адолатга интилиш халқимиз 

маънавий-руҳий дунѐсига хос энг муҳим хусусиятдир.  Адолатпарварлик 

ғояси бутун иқтисодий ва ижтимоий муносабатлар тизимига сингиб 

кетиши, ижтимоий кўмаклашув механизмида ўз аксини топиши керак”. 

Президентимиз ўзининг узоқни кўра оладиган доно сиѐсати туфайли 

Республикамизни турғунликдан, маънавий ва иқтисодий қарамликдан озод 

қилиб, янги мустақил жамият қура олди. Бу жамиятнинг асосини нима 

ташкил қилади? Унинг кучи қаерда? 

Ўз мустақил йўлини танлаган Республикамизда Президентимиз 

томонидан олиб борилаѐтган «Ўзбек модели» асосидаги ислоҳотларни амалга 

оширишда қуйидаги беш тамойил ѐтади: 

1. Иқтисодиѐтнинг сиѐсатдан устуворлиги. 

2. Қонуннинг устуворлиги. 

3. Давлат бош ислоҳотчи. 

4. Кучли ижтимоий сиѐсат. 

5. Ислоҳотларнинг босқичма-босқич амалга оширилиши. 

Хукуматимиз томонидан олиб борилаѐтган кучли ижтимоий сиѐсат, 

қариялар, ногиронларга кўрсатилаѐтган ғамхўрликда, ѐшларнинг билим 

олишлари учун доимий равишда кўрилаѐтган чора - тадбирларда ўз аксини 

топмоқда. 

Инсоннинг маънавияти унинг одоби, ҳулқи, маданиятидан ташкил 

топади. Маънавият эса ақлий, аҳлоқий, ҳуқуқий, иқтисодий ва сиѐсий 

билимлар замирида шаклланади. Мазкур билимлар ўз навбатида инсон 

ижобий сифатларини камол топиб, бойиб боришига олиб келади. Фазилатлар 

инсоннинг ижобий сифатлари мажмуидан иборат. 

Сифат алоҳида бир шахснинг муайян бир хислатини ифодаловчи 

аҳлоқий категориядир. 

Фазилат – алоҳида шахс, эл, элат, халқ, улусга тааллуқли бўлган 

ижобий аҳлоқий сифатлар мажмуи. 

Ўқиб - уққан, чуқур маънавиятли, адолатли ва адолатсизликнинг 

фарқига тушунган инсон қайси йўлдан бораѐтганлигини тушуниб етади. 

Юртига нисбатан меҳр, ғурур пайдо бўлади. Натижада у Ватанининг 

равнақига муносиб фарзанд сифатида ўз хиссасини қўшади. Аждодларимиз 

яшаб ўтган, мени ўз бағрига олиб улғайтираѐтган Ватан учун мен нима қила 

олдим, мени гўдаклигимдан едириб ичирган ота-онам, она замин, қонлари 

томиримда жўш ураѐтган аждодларимиз шаънига муносиб ишлар 

қилаяпманми? - деган саволларни ўз виждони олдига кўндаланг қўяди. 

Инсон - табиатнинг энг буюк неъмати. Унга ақл, идрок, онг, фаросат 

каби буюк фазилатлар ато этилганки, инсон бу фазилатларга сайқал бериб, 

ривожлантириб, оламни, инсониятни камолотга етаклаб боради. Таниқли 

шоиримиз Э.Вохидов айтганларидек: 

Мулки борлиқ ичра бир махал,  

Мўъжазгина олам яралган,  

Бермоқ учун дунѐга сайқал,  

Олам аро одам яралган. 

 Одамнинг инсон сифатида шакллана бориши жараѐнида унинг 

камолоти 

даражаси одоб, хулқ, аҳлоқ, маданият, маънавият элементларининг унда 

қанчалик 

мужассамлашганлиги билан белгиланади. Шу ўринда, бу категорияларнинг  

мохияти устида тўхталиб ўтиш жоиздир. 

Одоб - ҳар бир инсоннинг ўзга бир инсон билан ѐки жамоа билан 

бўлган мулоқотида ҳамда юриш-туришида ўзини тута билишидир. 

Хулк - одобнинг инсон қалбидаги ички туйик кўникмага айланган 

кўриниши. 

Аҳлоқ - жамиятда қабул қилинган, жамоатчилик фикри билан 

маъқулланган хулқ-одоб нормалари мажмуи. 

Маданият - "жамиятнинг ва унда яшовчи фуқароларнинг фаолияти 

жараѐнида тўпланган барча ижобий ютуқлар мажмуаси". 

Маънавият - инсон онгидаги моддий ва маънавий кўникмаларини акс 

эттирувчи барча ижобий, рухий, интеллектуал фазилатлар мажмуаси. 

Инсоннинг мушохада қилиши ақлни пешлайди. Ақл онгни 

сайқаллайди. Онг эса моддий ва маънавий манбага айланади. Шу тарзда 

инсон секин аста такомиллашиб, комилликка эришиб боради. 

Юқоридаги фикрлардан кўриниб турибдики, инсон маънавиятли 

бўлиши учун жуда кўп илм олиши ва инсонийлик фазилатларини, 

сифатларини ўзида кўникмага айлантириши лозим. Бунинг учун у ўз устида 

тинмай изланиши ва хаѐтни кузатиб, ундан сабоқ чиқариб бориши лозим. 

Хаѐтни кузатар эканмиз, ҳар бир инсоннинг жисмоний, интеллектуал 

ва маънавий жиҳатдан ягона бўлишини, унга ҳар томонлама айнан бўлган 

иккинчи бир инсоннинг йўқлигини ва тарихда ҳам бўлмаганлигини кўрамиз. 

Табиатнинг хассослигига, бетакрорлигига тасаннолар ўқиймиз. Инсонлар бир 

бирларига айнан ўхшаш бўлмасаларда, улар бир бирларини тушуниб, ўзаро 

ҳамкорликда ҳамжиҳатлик билан бунѐдкорлик, яратувчилик билан 

шуғулланмоқдалар, ва эзгулик уруғини сочмоқдалар, бу уруғларнинг 

ҳосилидан баҳраманд бўлиб яшамоқдалар. Бундай инсонлар ҳам ақлий, ҳам 

аҳлоқий билимларни пухта эгаллаган, ҳар нарсага қодир, юзидан нур 

балқийдиган, тилидан бол томадиган, хушхулқ, хушфеъл инсонлардир. Улар 

жамиятнинг, халқнинг севимли фарзандларидир. Шу боис уларга хавас 

қилса, тақлид қилса, улардан намуна олса арзийди. Абдулла Авлоний 

ўзининг "Туркий гулистон ѐхуд аҳлоқ" асарида ана шундай инсонлар ҳақида 

бундай дейди: "Яхши фазилатларни ўзига касб қилиб олган инсонлар яхши 

инсонлар дейилур". Авлоний яхши инсонлар деганда одамларга яхшилик 

қила оладиган, камтар, сахий, меҳнаткаш, меҳр шафқатли, билимдон, ўзгалар 

учун қайғурадиган, мард инсонларни кўзда тутса, ―Ёмон инсонлар деб, 

ѐмонлик фазилатлари яхши фазилатларидан устун турадиган инсонларга 

айтилади‖, дейди. Муаллиф ѐмон инсонлар деганда хасис, бахил, 

бировларнинг ютуғини кўра олмайдиган хасадгўй, фақат ўзим дейдиган 

худбин кишиларни назарда тутади. Авлоний кишиларни ўзида яхши 

фазилатларни тўплашга, эл назарига тушишга, яхшиликка интилувчан, ўзини 

тарбиялаб борувчи инсонлар бўлишга ундайди. 

Мозийга бир назар ташлайлик. Эркакларимиздан уларга хос мардлик, 

жасурлик, ғурур каби хислатлар мерос бўлиб келаѐтган бўлса, 

момоларимиздан ор-номус, иффатлилик, назокатлилик, шарм-хаѐ, 

ширинзабонлик каби хислатлар асрлардан асрларга мерос бўлиб ўтиб 

келмоқда. Демакки, бу хусусиятлар элимиз, юртимиз, миллатимизнинг 

қондош ва жондош ажралмас бир маънавий қиѐфасидир. Эндиликда 

замондош йигит - қизларимиз юриш туришлари, хатти харакатлари, 

кийинишлари билан ўзларини қанчалик ўта тараққийлашган шаҳар 

фуқаролари каби кўрсатмасинлар, барибир улар калбан шу маънавий 

мероснинг эгасидирлар. 

Адиб Абдулла Қодирийнинг асарларида комил инсонларгагина хос 

бўлган бундай нозик хис туйғулар, фазилатлар акс эттирилган ўринлар 

бисѐрдир. Улардан ѐш йигит қизларимизни тарбиялашда ўринли фойдаланиш 

мақсадга мувофиқдир. Меросий манбаларимизнинг яна бири Абу Райхон 

Берунийнинг "Хиндистон"   асаридир. Аллома бу асарида қизларга шундай 

мурожаат килади;‖қизим, сен ўрганган уйингдан кетиб, нотаниш бир 

хонадонга келин бўлиб тушмоқдасан. Эринг осмон бўлса, сен ер бўл., Осмон 

ўзининг шифоли ѐмғири билан ерни кўкартирганидек эринг ҳам ўз меҳри 

билан сени асраб авайлайди. Эрингнинг кўзига пала партиш кўринма, 

ўзингга оро бер, сув ва сурма ҳамиша ҳамрохинг бўлсин. Эринг кучи етмаган 

нарсаларни олиб бер деб хархаша қилаверишни ман қил‖. 

Абу Райхон Беруний бу фикрларини худди бутун қизларимиз ва 

аѐлларимизнинг қулоқларига шивирлаѐтгандек, назаримизда. Берунийнинг 

ижодига разм солсак, ул зоти шарифнинг ниҳоятда кўп мутоала қилганини, 

изланганини, ўзига нисбатан ниҳоятда талабчан бўлганлигининг гувохи 

бўламиз. 

Тарихга назар солсак, неча асрлар давомида шохлар, бойлар, 

дарвешлар, хуллас қанча - қанча инсонлар бу хаѐтдан ўтишган. Аммо халқи 

учун, унинг маънавий камолоти йўлида риѐзат чеккан Форобий, Ал-Бухорий, 

Беруний, Ибн Сино, Умар Хайѐм, Нажмиддин Кубро, Баховуддин Нақшбанд, 

Лутфий, Алишер Навоий, Биноий, Кошифий каби алломаларимиз инсоният 

камолотининг йўлчи юлдузлари бўлганликлари учун мана неча асрлар 

ўтибдики, биз билан ѐнма-ѐн яшаѐтгандек ишимизга, ўйларимизга, 

орзуларимизга ҳамкор, ҳамнафас, рухи поклари хотирамизда абадийдир. 

Яхши фазилатлар қалбида макон кўрган ва уларни хаѐти давомида 

янада сайқаллаб, такомиллаштириб борган инсон камолотга эришиб 

бораверади. Ақлий, аҳлоқий, ҳуқуқий ва касбий билимлари сарчашмасини 

тўлатиб, камолотга интила борган инсон жамиятда қуѐш каби нур сочиб 

туради. Қуѐш ўз нури билан ҳам иситиб, ҳам шифо берганидек, комил инсон 

ҳам юртига, Ватанига фақат яхшилик келтиради, унга маънавий озуқа ва 

эзгулик беради. Инсоннинг тарбияланганлигини қандай бахолаш мумкин? 

Унинг мезони нимадан иборат? 

Инсон комиллигининг мезони унинг ўқиб - уққанлиги, ақлий ва 

аҳлоқий билимлари савияси ва уларни хаѐтда қўллай билиш кўникмасини 

ҳосил қилганлиги билан белгиланади. 

Онги билимлар уммонига айланган, ўқиб-уққан толиби илм 

ахлларимизнинг тафаккури бой, тил забони ширин, камтар бўлиб, тўплаган 

билим захираларидан ўзгаларни ҳам баҳраманд эта билмоқлари зарур. 

Шундай инсонлар борки, ақлий билими чуқур, аммо аҳлоқий билими саѐз. 

Аксинча аҳлоқий билими етарли, лекин ақлий билими қониқарли эмас. Агар 

инсон ақлий ва аҳлоқий билимларини пухта эгаллаб, уни чуқур тафаккур 

қилса ва тил дастурхонига солиб, уни харидорларига чиройли қилиб, мехрли 

узата олса айни муддао.  Жамиятимизнинг равнақи ва ѐшларимиз камолоти 

шундадир. 

 

3. Фикр тарбияси ва ақлий тарбия. Касбий фикрлаш 

 

Фикрлаш тарбияси табиатнинг инсонга олий инъом қилинган улуғ 

неъмати бўлиши билан бир қаторда у инсон, табиат, жамият ривожини 

харакатлантирувчи кучи эканлиги тобора намоѐн бўлмоқда. Шунинг учун 

фикр инсон фаолияти ва маънавиятини негизини ташкил қилади. Чунки ҳар 

қандай эзгу иш ҳам ѐки эзгу мақсадни кўзламаган иш ҳам фикрдан 

бошланади. 

Фикрнинг маънавий сифати сўзда, фаолиятда намоѐн бўлади. Ўзида 

янги маъно ѐки ташаббус касб этган фикр ғояга айланади. Шунинг учун 

маънавий тарбия иши негизида фикр тарбияси, фикрни тўғри маънавий-

мафкуравий йўналтириш масаласи ѐтади. Фикр, ғоя, тафаккур, мафкура 

тушунчаларининг қанчалик узвий эканлиги "Миллий истиқлол ғояси: асосий 

тушунчалар ва тамойиллар" да тўла ечиб берилган. 

"Инсоният тарихи ғоялар тарихидир. Ғоя инсон тафаккури махсули, 

миллий ғоя эса миллат тафаккурининг махсулидир. Миллий ғоя инсон ва 

жамият хаѐтига маъно мазмун бахш этадиган, уни эзгу мақсад сари 

етаклайдиган фикрлар мажмуасидир 

"Ҳар қандай тушунча, фикр ва қараш ҳам миллий ғоя бўла олмайди. 

Чунки шахсий фикр-ўзига хос бир қарашдир. Ижтимоий фикр эса воқеиликка 

нисбатан ўзгариш ѐки харакатни тақозо этадиган фаол муносабатни 

ифодалайди. Ғоя ана шу муносабатни ҳаракатга, жараѐнга, зарурат 

туғилганда эса, бутун бир давр тарихига айлантиради". 

Фикр инсон фаолияти, унинг ўзлигини кучи, қудратини, ўзагини 

ташкил қилувчи маънавий инсоний сифатдир. 

Фикрнинг ўзи нима? 

Кўп холларда фикр хаѐтий, табиий жараѐнларни инсон миясида акс 

этиши деб қаралади. Бунда фикрни ривожлантириш сифати ҳисобга 

олинмайди, фикрга қисқа қилиб, инсон миясида маъноларнинг ўзаро 

боғлантирилиши ва ривожлантирилиши деб таъриф берсак анча 

замонавийлашади. 

Бунда маънолар фақат тушунчанинг маъноси эмас, балки анча кенг 

хаѐт маъноси сифатида қаралади. Тушунча жараѐн билан уйғунлашса жуда 

маъно касб этади. Фикр босқичлари: англаш, мушоҳада, шуур, тафаккурдан 

иборат. Шу уч нарсадан иборат: 

• фикр равшанлашуви. 

• мушохада, 

• англамоқ. 

Мушохада - хаѐтий, амалий, табиий жараѐнлар асосида тушунча, 

воқеа, ҳодисаларнинг тахлили. 

Тафаккур арабча "муфаккир", "муфаккиротун" сўзларидан олинган 

бўлиб, чуқур маъноли, теран мазмунли, чуқур фикрлаш қобилияти деган 

маънони англатади. 

Фикр ҳақида фикрнинг қуввати - унинг илмийлиги, чуқурлиги, 

фикрнинг зийнати - эзгу ният мақсадга багишлаганлиги, кенглиги-кенг 

қамровлилиги, софлиги-поклик, аниқ соҳага йўналганлиги сифатлар мавжуд. 

Фикрлашнинг хронологик, муаммоли, гипотетик, эвристик, индуктив, 

дидуктив, амалий - конструктив ва хоказо турлари мавжуд. Умуман фикрлаш 

турларини тизимга солинса ассоциатив сабаб ва оқибат, мантиқий 

фикрлашларга бўлинади.  

Хуш, ѐшларда мустақил фикрлай олиш ва ўзининг шахсий, тўғри 

хулосасини чиқара олиш фазилатини қандай тарбиялаш мумкин? Комиллик 

уч босқичдан иборат: 

1. жисмоний саломатлик  

2. аҳлоқий поклик  

3. ақлий етуклик. 

Бу босқичларни шакллантиришда мустақил фикрлаш етакчи устувор 

ўрин эгаллайди. Ўқувчи ѐшлар тарбияланишни қалбан хоҳлаб интилсалар, 

жисмоний ва аҳлоқий комиллик даражасига осонлик билан эришса бўлади. 

Аммо ақлий камолотга эришиш эса, асаб тизимининг таранглашуви, 

ақлий зўриқиш, хиссий жиддийлашув, барқарор иродавий хатти харакатлар 

узлуксиз фаоллик, фидоийлик, билимга чанқоқлик намуналари эвазига 

босқичма босқич, аста секинлик билан амалга ошади. Мустақил фикрлаш 

сарчашмаси фахмлаш яъни англашдан, фикр юритишдан бошланади. 

Ўқув фаолиятида фикр юритишнинг, тафаккур қилишнинг ўзаро 

мустаҳкам боғланган берк занжири вужудга келади. 

Мустақил фикр юритиш жараѐни қуйидаги босқичлардан таркиб 

топган:  

1. Мустақил фикр юритиш фаолиятида энг аввало ҳал қилиниши зарур 

бўлган муаммо инсон томонидан яхшилаб англаб (тушуниб) олиниши керак. 

Агарда инсон олдида хеч қандай масала ѐки муаммо вужудга келтирилмаган 

бўлса, у ҳолда у бирон бир нарса тўғрисида фикр ҳам юритмайди. Мушоҳада 

ҳам қилмайди. Инсон танбалликка мойилдир. Мабодо шахс ҳал қилиниши 

шарт бўлган масала юзасидан қанчалик аниқ ва тўлароқ маълумотга эга 

бўлса, уни оқилона ечиш йўл ва воситаларини шунчалик енгиллик билан 

топади. 

2. Муаммо ѐки масалани хал қилиш учун, энг зарур бўлган барча 

билимларни, муҳим муносабатлар, урф одатлар, боғланишларни яхши 

билиши ва уни тадбик кила олиши зарур. Бунинг учун шахсий тажрибада 

учраган ҳолатдан, усуллардан, ҳолатларни хотирада сақлаш ва уни ўхшаш 

муаммоларни ечишда қўллаш жараѐни амалга оширилади. 

3. Масала ѐки муаммога тааллуқли фараз илгари сурилади, босқичлар 

тахлил қилинади, ечиш тўғрисида мулохазалар билдирилади. Турли 

вариантлар ҳақида фикр юритилади, улар ўзаро қиѐсланади ва энг самарали 

вариантлар ажратилади. 

4. Муаммо олдига қўйилган гипотезани муайян мезонлар ѐрдами билан 

текшириш зарурияти туғилади, Уни текшириш учун ўзаро ўхшаш ҳолатлар 

маънавий, шаклий, тузилмавий жиҳатдан таққосланади. Бу ўринда ижодий 

хаѐл материалларидан атрофлича фойдаланилади, яъни ижодий режалар 

тузиш, умумлашма образлар яратиш, мақсад натижаларини кўз ўнгига 

келтириш, тахминий муносабатларни идрок қилиш амалга оширилади. Унинг 

хаққоний эканлигига ишонч хосил қилиш учун ақлий хатти-харакатлар 

тизимини тадбиқ қилиб кўрилади ва айрим ўзгартиришлар киритиш мўлжали 

ойдинлаштирилади, Гипотеза мантиқий усуллар ѐрдамида фикран анализ ва 

синтез килинади, муҳим аломатлари ажратилади, унинг тўғрилиги, 

хаққонийлиги бўйича тезкор хукм ва хулосалар чиқарилади. 

5. Муаммони назарий жиҳатдан хал қилиш учун илгари сурилган 

гипотеза туғрилиги ѐки нотўғри эканлиги аниқланса, у фикр юритиш 

объектидан сиқиб чикарилади ва янги фаразлар, уйлар, тахминлар қабул 

қилинади ѐки ўйлаб топилади, Янги амалий гипотеза фикран бир неча марта 

текширилади ва ундан сўнг амалиѐтга жорий қилиш учун синашга тавсия 

қилинади. Таъкидлаб ўтилган мулохазаларнинг аксарияти конструктив 

техник масалаларни хал қилишда, кашфиѐтларни яратишда, ихтирочилик 

таклифларида, рационализаторликда, технологик қурилмаларни жорий 

қилишда турли туман вариантлар, технологик карталар ва бошқа моделлар 

фикран тахлил қилинади. Сўнгра улардан энг маъқули, омилкори, энг 

мақсадга мувофиқи танланади ва унинг устида бош қотирилади. 

6. Муаммо ва масалани хал қилиш, ечиш, олинган натижаларни 

тўғрилигига ишонч, қаноат хосил қилиш учун ечувчи шахс уни текшириш 

билан мустақил фикр юритиш хатти-харакатларини якунлайди. Ана шу 

фикрий операциялар мулохазалаш шаклларидан сўнг масала (топшириқ) 

батамом хал қилинади ва бу муаммо тўғрисида ўйлаш нисбий жиҳатдан 

вақтинча тўхтатилади. Эришилган муваффақият хаѐтга жорий қилинади. 

Бошқача айтганда бу муаммо ва унинг ечимини топиш учун қилинган 

харакатлар ва ечимлар келгуси муаммоли вазиятни хал қилиш учун керак 

бўлади. Бу тажрибалар онгнинг моддий ва маънавий манбасига айланади ва у 

онг хотирасида сақлаб қуйилади ва навбатдаги хаѐтий муаммоларни ечишда 

чуқур ўйлаш, мушохада қилиш, тафаккур савиясига мос, хаѐтий тажрибага 

таяниб ечим излаш ва уни орттирган хаѐтий тажрибалар билан қиѐслаш, 

ундан кейингина ягона охирги хулосага келиш ва уни хаѐтда қўллаш каби 

берк айланма тизим (система, механизм) ҳосил бўлади. Бу тизим чексиз 

давом этаверади. 

Меҳнат ва касб тарбияси 

Хар томонлама етук, баркамол авлодни етиштиришда меҳнат 

тарбиясининг роли ва ўрни беқиѐс каттадир. Инсоннинг кундалик турмуш 

тарзи меҳнат ва фаолият билан боғлиқдир. Шу сабабли меҳнат бутун моддий 

ва маънавий бойликларнинг ижтимоий тараққиѐтнинг негизидир. Таълим 

тўғрисидаги қонуннинг 13-моддасида таъкидланганидек, "касб-ҳунар коллеж 

ўқувчиларининг касб-ҳунарга мойиллиги, махорати ва малакасини чуқур 

ривожлантиришни танланган касблар бўйича бир ѐки бир неча ихтисос 

олишини таъминлайдиган уч йиллик ўрта касб-ҳунар ўқув юртидир." 

Ёшлар меҳнатининг мазмуни мамлакат олдида турган ижтимоий, 

сиѐсий ва иқтисодий вазифалар, вилоят ва туманлардаги кадрларга бўлган 

эҳтиѐж, ўқув юртларининг ички имкониятлари ва талаблари асосида 

белгиланади. 

Меҳнат қилиш жараѐнида, синфдан ва мактабдан ташқари меҳнат, ўз-

ўзига хизмат қилиш меҳнати ижтимоий фойдали меҳнат турида фаол 

иштирок этадилар ва чиниқадилар. Педагогика фани меҳнат тарбиясини 

ташкил қилишда бир нечта талаблар қўяди: 

Жумладан, меҳнатнинг ижтимоий аҳлоқий аҳамиятига алоҳида эътибор 

бериш, меҳнат ўқувчининг ѐши, хаѐт тажрибаси ва имкониятларига мос 

бўлиши, уларнинг меҳнат фаолиятлари ижодий харакатда бўлиши, ўз вақтида 

турли касблар ҳақида маълумотлар бериб борилиши, меҳнат ахллари билан 

доимо сухбат ва учрашувлар ташкил қилиш кабилар. 

Юкоридаги фикрлар қуйидагича илмий амалий фикр ва мулохазаларни 

келтириб чикаради.  

Касб-ҳунар ҳақидаги билимлар умумий ўрта таълим мактабларида, 

дарс жараѐнида, дарсдан ташқари ўқув машғулотлари, тарбиявий тадбирлар 

орқали олиб борилади. Бу тадбирларнинг ҳам таълимий, ҳам тарбиявий 

аҳамияти беқиѐс каттадир. Чунки миллий истиқлол мафкурасини халқимиз 

қалби ва онгига сингдиришда, айниқса фарзандларимизни баркамол авлод 

қилиб етиштиришда меҳнат жамоаларининг роли ва тарбиявий имкониятлари 

беқиѐс каттадир. Айниқса, бу ўрта махсус, касб-ҳунар таълими ва олий 

таълим жараѐнида жуда зарур. 

Меҳнат жамоалари инсон умрининг асосий қисми ўтадиган, унинг 

тафаккури, хаѐтга муносабати шаклланадиган ижтимоий маънавий 

мухитидир. Улар кишида жамоа рухи, меҳнатсеварлик, омилкорлик, адолат 

тушунчаси, мехр–оқибат туйғуларини тарбиялайдиган ўзига хос маскан 

бўлиб ҳисоблади. 

Касб танлаш жиддий ва масъулиятли ишдир, ўз хаѐт йўлларини 

жиддий суръатда белгилаб бориш жиддий масала. Бунинг мактаблардаги 

касб-ҳунар таълими тизимида тўгараклар муҳим ўрин тутади. Фан 

тўгаракларида болалар касб ҳунар бўйича савия, билимларини кенгайтиради, 

касб танлашга тайѐрланишади. Мактабда юқори синф ўқувчилари учун 

"ишлаб чиқариш асослари ва касб танлаш" курси ўқитилади. Касбга 

йўналтириш умумий ўқув тарбия жараѐнида амалга оширилиши 

керак.Ўқувчиларни касбга йўналтиришда ота оналар ҳам манфаатдор. 

Шунинг учун ҳам ўқувчиларнинг ота-оналари билан алоқада бўлиши лозим. 

Фан ва техника тараққиѐти мутахассисликка нисбатан юксак талаблар 

қўймокда. Бу хол ўқувчиларни меҳнатга тайѐрлаш, унга ўргатиш йўл ва 

воситаларини такомиллаштиришни тақозо қилмоқда. Инсон фаолиятининг 

асосий тури меҳнат, атроф мухитни ўзлаштириш, бунѐд қилиш орқали ҳам 

ижтимоий, ҳам шахсий эхтиѐжларини қондиради. Шунинг учун меҳнатга 

мураккаб ижтимоий ҳодисалар сифатида қаралади. Меҳнат фаолияти ўқиш 

жараѐнини ҳам ўз ичига олади. Шу жараѐнда авлодлар тўплаган билимларни 

кўникма ва малакаларни эгаллаш ѐрдамида меҳнат фаолиятига 

тайѐрланадилар. 

Ўзбекистон Республикаси халқ таълими Миллий концепцияси 

материалларида, умумий таълим ва ҳунар мактабини ислох қилишнинг 

асосий йўналишларига ҳам катта эътибор берилди. Мустақиллик миллий 

кадрлар тайѐрлаш кўлами ва сифатини оширишни тақозо қилмоқда. Йирик 

корхоналарда миллий кадрларнинг камлиги етук мутахассисларнинг 

миграцияси ушбу муаммога давлат нуқтаи назаридан жиддий ѐндашишни 

талаб этмоқда. 

Меҳнат фаолияти мотивлари эхтиѐжлари турига қараб табиий ва 

маънавий турларга ажратилади. Шу мотивларга қизиқиш ҳам киради, ҳамда 

шахс диққатини меҳнат объектларига йўналтиришни эгаллашга қаратилган 

билиш фаолияти карор топади. 

Касбга нисбатан қизиқишни вужудга келтириш ўқитувчининг 

педагогик фаолияти билан бевосита боғлиқдир. Меҳнат таълимини турмуш 

билан боғлаш, уйғунлаштириш, ўқувчиларнинг индивидуал-типологик, ѐш 

даврлари хусусиятлари, техник қобилиятлари, интеллектуал даражалари ва 

имкониятларини ҳисобга олиш ижобий самара беради. Чунки ҳар бир касб-

ҳунар шахсдан ифодавий зўр беришни, ақлий жиддийликни, чидам ва сабр 

тоқатни талаб қилади. Барча қийинчилик ва синовларга бардош бера 

оладиган йигит қизларгина мазкур танланган касбга нисбатан яроқли деб 

топилади. Меҳнат таълими эса худди ана шунинг амалий томонини ўзида акс 

эттириш имкониятига эга. Таълимни оқилона, оптимал йўл билан ташкил 

қилиш ва олиб бориш турли ѐшдаги мактаб ўқувчиларида    меҳнатга    онгли 

муносабатни таркиб топтириб, касб-ҳунарга нисбатан қизиқиш хиссини 

уйғотади. 

13 - МАВЗУ: ШАХСДА МАДАНИЙ ХУЛҚНИ ТАРБИЯЛАШ 

ВОСИТАЛАРИ. 

 

Режа: 

1. Хуқуқий ва иқтисодий тарбия 

2. Экологик ва аҳлоқий тарбия 

3. Ақлий ва жисмоний тарбия 

4. Сиѐсий ва демократик  тарбия 

5. Тарбияда оилавий муносабатлар 

 

1. Хуқуқий ва иқтисодий тарбия 

 

 Марказий Осиѐ халқлари шу жумладан ўзбек халқи кўп асрлик бой 

маданий тарихга эга. Хуқуқий тарбияни амалга оширишда хуқуқий 

маданиятимиз тарихини ўрганишда, давлатимиз худудида тўла маънода амал 

қилиб келинган ижтимоий қоидалар, урф – одатлар, уларнинг моҳияти ва 

шакллари ижросини таъминлаш муҳим ахамият касб этади. 

Ўзбекистон мустақил, демократик, хуқуқий давлатдир. Бу 

инсонпарварлик қоидаларига асосланган давлатнинг миллати, 

дини,ижтимоий ахволи, сиѐсий этиқодларидан қатъий назар, фуқораларнинг 

хуқуқлари ва эркинликлари таъминлаб берилади. Давлатимиз рамзлари 

асосида ўқув – тарбия ишларини ташкил этиш алохида мухим масалаларидан 

бири ҳисобланади. Ҳаѐтга қадам қўювчи ҳар бир ўсмир ўз республикасини 

қомусини билиши, унга амал қилиши лозим. Ўқувчи ва ѐшларда Ўзбекистон 

Республикаси мадҳияси, герби, байроғига ва конституциясига нисбатан 

чуқур хурматни тарбиялаб бормоқ жоиздир. 

Ҳуқуқий тарбия –бу шахсга нисбатан ҳуқуқий онгни, ҳуқуқий 

муносабатларни, қонунга итоаткор хулқ-атвор кўникмалари ва одатларини 

шакллантирувчи уюшган, аниқ мақсадни кўзлаган ҳолдаги фаолиятдир. 

Ҳуқуқий тарбияни боланинг кичик ѐшидан бошлаб амалга ошира бошлаш, 

ҳуқуқий ахборотларнинг биринчи даражали тус олишига эришиш, шахснинг 

умумий дунѐқараши ва ижтимоий йўналтирилганлигининг таркибий қисми 

тарзида ҳуқуқий қарашларига асосланиши зарурдир. 

Ўсиб келаѐтган ѐш авлод ҳуқуқий тарбиясининг хусусиятлари янги 

жамиятнинг ўз характери, турмуш тарзига асосланади. Уларнинг хаммаси 

принципиал жихатдан янги, янада мураккаб муаммоларни ҳал этиш 

зарурлигини ифода этади. Аввало , ҳуқуқий тарбия ѐш авлодни камол 

топишини самарали воситалари саналади. 

Хуқуқий тарбияни муваффақиятли ҳал этиш учун хар бир мактаб, 

коллеж, лицей ўз ўқувчи ва талабаларига давлат рамзини туб мохиятини очиб 

кўрсатишлари ва улар ҳақидаги низомларни пухта ўргатишларини ташкил 

этишлари зарур. Давлатимиз рамзлари ўзининг моҳияти жихатидан хуқуқ 

билан боғлиқ бўлиб, маълум тарбиявий мохиятга эга. Ўзбекистон 

Республикаси мадҳияси, герби, байроғига мамлакатимиздаги барча миллат ва 

элатлар бирлиги, қардошлиги ва дўстлигининг рамзидир. 

Давлат рамзларини ўрганишни педагогик жихатдан тўғри ташкил этилса, 

у ўқувчиларнинг хуқуқий ва ахлоқий хис – туйғуларига, ватанпарварлик 

қарашларига ижобий таъсир кўрсатади. Бу борада ўқувчилар билан олиб 

бориладиган жамоавий - тарбиявий ишларининг имкониятлари беқиѐсдир. 

Давлат рамзлари герби, байроғи, мадхиясининг ахлоқий, сиѐсий, хуқуқий 

мазмуни хақида уюштириладиган хилма-хил мунозаралар ва сухбатлар 

шубхасиз самарали натижа беради.  

Ўзбекистон фуқароси ўз ватанини севиши, халқига чексиз садоқатли 

бўлиши Ўзбекистон Республикасини қонун ва қоидаларини, рамзларини 

яхши билиши ва уларга чуқур хурмат билан муносабатда бўлиши шарт. 

Ўқувчи ва талабаларга ана шу хис туйғуларни тарбиялаш муқаддас 

вазифадир.  

Ёшлар орасида хуқуқий тарбиявий ишларини ташкил этиш ва содир 

этиладиган хуқуқбузарликнинг олдини олиш борасидаги педагогик 

фаолиятни янада кучайтириш учун қуйидагиларни амалда ошириш керак. 

1. Умумий таълим мактабларида, хуқуқий мактабларида, хуқуқий 

билимларни тарғиб қиладиган хоналар ташкил қилишга алоҳида аҳамият 

бериш; 

2. Барча мактабларнинг суд, прокуратура,адвакатура,биринчи навбатда 

вояга етмаганлар ишлари билан шуғулланувчи комиссиялар билан алоқани 

мустахкамлаши; 

3. Доимий равишда илғор тажрибаларни ўрганиш, оммалаштириш ва 

уларни кенг тадбиқ этиш; 

Тўпланган билимлардан,педагогик тажрибалардан оқилона фойдаланиш, 

давлатимиз қонунлари ва қоидаларини мунтазам риоя қилиш кўникмаларини 

шакллантириш, хуқуқий тарбияни самарали амалга ошириш гаровидир.  

Иқтисодий тарбия мазмуни шарқ мутафаккирлари томонидан мунтазам 

равишда бойитиб келинган. Чунончи, Мухаммад ибн Мусо ал-Хоразмий 

математика фани инсон хаѐтида асосий ўрин тутишини алохида таъкидлайди. 

Унинг фикрича,‖ киши ҳисоб илмини билиши ва ўз ишига пишиқ бўлиши 

керак. Шунда ўз мехнатининг натижаларини ўлчовлар орқали аниқлай олиши 

мумкин‖. 

Абу Наср Фаробий инсон яшаш учун кўп нарсалар кераклиги ва уларни 

вужудга келтириш йўлида бошқа шахсларга мурожаат қилишни эътироф 

этади. Бу ўринда олим иқтисодий алоқа заруриятини кўрсатиб ўтган эди. 

Дархақиқат, иқтисодий алоқа ўрнатиш учун одамлар, давлатлар, 

жамиятлар интеграция йўлида харакат қиладилар. Хозирги пайтда бу фикр 

нечоғлик тўғри эканлигини Европа амалиѐти мисолида кўриб турибмиз. 

Иқтисодий интеграция давлатларга фақат бойлик келтиради. Абу Наср 

Фаробий ―Бахт – саодатга эришув йулида ‖ асарида шундай ѐзади;-―инсон ўз 

маблағини сарфлашни билиши керак. Пул сарфлашда қизғончиқлик қилиш 

хасисликка олиб келади. Пулларни режасиз ишлатиш эса инсонни 

бебошликка етаклайди‖. 

Кўриниб турибдики, ўтмиш мутафаккирлари мактаб ва оила шароитида 

болаларни иқтисодий тафаккурини кенгайтириш, уларни хамкорликка, 

ишбилармонликка, иқтисодий ҳисоб – китобга ўргатишни хаѐтий тажриба 

асосида амалга ошириш лозимлигига эътибор қаратганлар. Болага иқтисодий 

тарбия бериш оиладан бошланади. Ҳар бир киши буғдой ,гурч, меваларни 

сақлаш йўлларни билиши керак. Ота – она неъматларни увол қилиш 

гунохлигини фарзандига ѐшлигиданоқ насихат йўли билан ўргатиши лозим. 

Абу Али Ибн Сино болаларни ҳаѐтга таѐрлаш учун уларга хунар 

ўргатиш лозим деб кўрсатилади. Инсон хунарни пухта ўрганиши шарт. 

Чунки хунар келажакда рўзғор тебратиш учун керак. Бу шундай олиб 

борилиши керакки, у ўз мехнатининг натижаларини кўра билсин. Шундагина 

бола ўз имкониятидан тўғри ѐки нотўғри фойдаланаѐтганини ҳис қила олади. 

Инсонлардаги тежамкорлик фазилати оила ѐки давлатнинг моддий 

қудратини мустахкамлашдан ташқари, уларда турмуш кечириш меъѐрига 

амал қилиш малакасини ҳам оширади.  

Иқтисодий тарбиянинг қатор вазифалари мехнат дарсларида амалга 

оширилади. Бу дарслар нечоғли қизиқарли ва фойдали ташкил этилса, 

ўқувчилар шунчалик иқтисодий билим ва малакага эга бўладилар. Бундай 

билимлар, ўқувчилар келажакда қандай сохада ишлаш ѐки қаерда ишлашлари 

мумкинлигини мўлжаллашларига имкон беради. 

Иқтисодий тарбия усуллари хилма – хилдир. Жумладан, сухбат, маъруза 

амалий машғулот, саноат шахобчаларига саѐхат ўтказиш, солиштириш,хисоб 

– китоб қилиш ишларини мустақил бажариш ғоятда таъсирчан ҳисобланади. 

Ўқувчиларда иқтисод борасида ижобий фикр юритишни шакллантиришда, 

дарсларда ва дарсдан ташқари машғулотлардан унумли фойдаланиш мумкин. 

Ўқувчиларни нечоғли иқтисодий тарбия топганликлари ўқитувчи томонидан 

кузатиб борилиши керак. 

Тежамкорлик, ижодкорлик, маъсулият ҳисси, ташаббускорлик, 

ишбилармонлик, ҳисоб - китоб моҳирлиги, ўқувчилар иқтисодий тарбиядан 

қандай сабоқ олаѐтганликларини кўрсатувчи мухим мезондир. 

 

2. Экологик ва аҳлоқий тарбия 

 

― Ekologiya‖ – юнонча сўз бўлиб, тирик мавжудотларнинг яшаш шароити 

ва атроф муҳит билан ўзаро муносабатлари, хамда шу асосида юзага 

келадиган қонуниятларни ўрганадиган фандир. Экология сўзи "том" ѐки "уй" 

деган маънони англатиб, немис олими Эрнест Геккелъ томонидан биринчи 

бор фанга киритилган.  

Ўзбекистон Республикаси Конституциясининг 18- моддасида ер ва ер 

ости манбаларини, сув манбаларини, ўсимлик ва хайвонот дунѐсини 

қўриқлаш ва бу бойликлардан илмий асосда оқилона фойдаланиш,хаво ва 

сувни тоза сақлаш, табиий бойликларни узлуксиз кўпайтириб боришни 

таъминлаш, инсонга атроф – мухитни яхшилаш учун чора тадбирлар кўриши 

зарурлиги кўрсатилган. 

 Ўзбекистон Республикасининг 1992 йил 9 декабрда қабул қилинган 

―Табиатни мухофаза қилиш тўғрисида‖ги қонуни, ―Соғлом авлод учун‖ 

орденининг таъсис этилиши, ҳамда ―Экологик таълим – тарбия 

консепцияси‖нинг ишлаб чиқилиши, ―Экосан‖ жамғармасини ташкил 

этилиши, мамлакатда экологик муаммоларни бартараф этишда 

киришиладиган ҳаракатлардир. 

Экологик муаммоларнинг илмий, иқтисодий, техник, гигиеник, юридик, 

эстетик,педагогик каби йўналишлари мавжуд. Бу йўналишлар ичида 

педагогик йўналиш муҳим касб этади. Чунки экологик муаммолар инсон 

фаолияти натижасида келиб чиқади. 

Экологик таълим деганда ўқувчиларга берилиши лозим бўлган табиат 

билан инсон орасидаги муносабатларни ифодаловчи билимлар тизими 

тушинилади. Экологик тарбия эса инсонни атроф мухитга нисбатан 

муносабатини тарбиялайди.  

Экологик тарбия албатта, экологик билим асосида шаклланади. Лекин, у 

ўзига хос хусусиятларга ҳам эга. Экологик тарбия, инсонда табиатга 

нисбатан тўғри, оқилона муносабатни шакллантириш масаласи устида иш 

олиб боради ва ўз олдига талабаларда экологик маданиятни 

шакллантиришдек мақсадни қўяди. Экологик тарбиянинг мазмунига 

экологик онглилик, экологик ҳис-туйгулар(табиатга, инсонларга, ҳаѐтга 

нисбатан муносабатлар ) киради. Шундай қилиб, экологик тарбия инсон 

ҳаѐтида, жамиятда, ватанда муҳим аҳамият касб қилади. 

Экологик тарбия беришнинг мазмуни қуйидагиларни ўз ичига олади: 

- атроф – муҳит ва шахс маънавий дунѐсига таъсир; 

- табиат ва унинг аҳамиятини аниқлаш ; 

- табиатга мухаббатни ривожлантиришда мактаб ва оила хамкорлиги; 

- ўз тумани, шаҳри, қишлоғи ва мактаб ҳовлисини кўкаламлаштириш, 

боғ-роғларни ва ўсимликларни ривожлантиришга қизиқишларини ошириш; 

-  атроф – мухит мухофазаси ва шахснинг вазифаси;  

- табиатни мухофаза қилишда ота – онанинг намуналари; 

- оила ва маҳаллада табиатни, ўсимликларни ва хайвонот дунѐсини 

эъзозлашга ўргатиш,жонивор қушларни парвариш қилиш; 

- табиатга онгли муносабат жараѐнида шахснинг дунѐқарашини 

кенгайтириш; 

-ѐшларни тарбиялашда миллий анъана удумларини қайта тиклаш ва уларга 

эътиборини кучайтириш. 

Шахсларда экология хусусидаги тасаввурларни кенгайтиришда, тарих 

фанининг имконияти катта. Бундан минг йил, икки минг йил аввал ўлкамиз 

ўсимликлари ва табиат олами, унинг экологияси қандай бўлган?,- каби 

саволга тарих фанидан жавоб топиш мумкин. 

Ёшларга экологик таълим - тарбия беришда халқимизнинг ўзига хос 

миллий тарбиясидан ўринли фойдаланиши яхши самара беради. Миллий ва 

экологик тарбиямизда тўрт нарса – ер, сув, тупроқ, ҳаво муқаддас 

ҳисобланган. Халқимиз жуда қадим замонлардан сувни қадрлаб ―сув, табиат 

инъоми, ҳаѐт манбаи‖- деб бежиз айтишмаган. Ҳар томчи сувни гавхардек 

қадрлаб, боғ – роғлар яратишган. Сирдарѐ ва Амударѐнинг белгиланган ерга 

тўла етиб бормаслиги натижасида бугун Ўрта Осиѐ учун ахамиятли бўлган 

Орол денгизининг бутунлай йўқолиш хавфи турибди. 

 Демак шахсда экологик тарбиянинг шаклланишига экологик 

билимларни эгаллаш билан бир қаторда экологик муносабатларни ҳам 

шакллантириб бориш зарур бўлади. Экологик муносабатларга:  

1. ҳаѐтга муносабат; 

2. яхлитлик ҳиссини тарбиялаш; 

3. жавобгарлик ҳиссини тарбиялаш; 

4. табиат гўзалликларини ҳис этиш каби компонентларни киритиш 

мумкин.  

Бу муқаддас заминни обод этиш, унинг атроф – муҳитини тоза сақлаш, 

мамлакат ҳар бир фуқаросининг инсоний бурчидир. Орасталик, покизалик ва 

тежамкорлик, табиат инъомларидан оқилона фойдаланиш, экологик 

тарбиянинг мухим мезонидир. 

Ахлоқий тарбия нима ва ўз олдига қандай мақсадларни қўяди? 

Ахлоқ, ижтимоий онг шаклларидан бири ва ижтимоий тартиб қоида 

бўлиб, бу тартиб-қоидаларни, ҳатти – ҳаракатларни тартибга солиш 

вазифасини бажаради. Жумладан, ахлоқ, адолат, саховат, ҳалоллик, 

ростгўйлик каби тушунчаларни ўз ичига олади. У бизнинг кундалик 

ишларимизга ва онгимизга фаол таъсир кўрсатиб , жамият номидан яхшилик 

билан ѐмонлик,зулм, адолат билан адолатсизлик ўртасидаги ва инсоний 

муносабатлардаги мақбул ва номақбул , ман этиладиган ва ман этилмайдиган 

ишларни, хатти – харакатларни белгилаб беради. 

Демак .ахлоқий тарбияда яхши хулқни такомиллаштириш учун 

курашилади. 

Ахлоқий тарбия соҳасидаги асосий вазифалар қуйидагилардан 

иборатдир: 

- ѐш авлодни мунтазам равишда жамиятда қабул қилинган ахлоқий 

меъѐрларга риоя қилишни ўргатиб бориш; 

- болаларнинг хулқидаги ижобий ахлоқий одатларни шакллантириш,уни 

ахлоқий тажрибалар асосида тарбиялаш; 

- ўқувчиларни ахлоқий тамойилларни эгаллаб олиш ва уларга амал 

қилишга ўргатиш. 

Аҳлоқ мѐъерлари хулқ-атворнинг регулятори сифатида, одат меъѐрларига 

зид хатти-ҳаракат ахлоқсизлик ҳаракати деб қаралади. Шуниси ҳам борки, 

ҳуқуқ мажбурий бўлса ахлоқ ихтиѐрийдир. 

 Ахлоқ фалсафий тушунчадир. У ҳар бир шахсда ростгўйлик, камтарлик, 

олийжаноблик, мехнатсеварлик, хушѐрлилик, инсонпарварлилик, одоблилик, 

дўстга садоқатлилик каби фазилатларни шакллантиради. 

Ахлоқ миллат ижтимоий қатламининг маънавий, миллий, мафкуравий ва 

рухий хусусияти сифатида майдонга чиқади. 

Мамлакатимиз мустақил бўлгандан сўнг ахлоқ масалаларига янгича 

ѐндашилмоқда. Ахлоқий тарбияда ҳам миллийликка эътибор кучайди. Ўзбек 

халқининг маънавий мероси, миллий қадриятлари, ўтмиш анъаналаридан 

фойдаланиш, ўзбекона урф – одатларнинг устиворлигига амал қилиш кун 

тартибига кирди. 

Ахлоқий тарбияни шакллантиришда мутафаккирларимиз ѐзиб қолдирган 

миллий мерослардан фойдаланиш мақсадга муофиқдир. Абдулла 

Авлонийнинг ―Туркий гулистон ѐхуд ахлоқ‖ асари ахлоқий ва таълимий – 

тарбиявий асардир. Асарда ―илм инсонларни яхшиликка чақирувчи, 

ѐмонликдан қайтарувчидир,‖- деган фикр юритади. Юсуф Хос Хожибнинг ― 

Қутадғу билиғ‖, Носир Хисравнинг ―Саодатнома‖, Саъдийнинг ―Гулистон ва 

Бўстон‖, Жомийнинг ―Баҳористон‖, Навоийнинг ―Маҳбубул қулуб‖, Ахмад 

Донишнинг ―Фарзандларга васият‖ асарлари ҳам ўзига хос тарбиявий 

асардир.  

Дархақиқат, ахлоқий тарбияда миллий қадриятлар ва анъаналар,миллий 

педагогика мухим ўрин тутади. Шуни ҳам айтиб ўтиш керакки , шўро 

даврида бу нарсаларга эътибор берилмас эди. Хатто, ―дин халқ учун 

афюндир‖ шиори остида дин ва диндорларга қарши кураш олиб борилар эди. 

Мактаб диндан ажратиб қўйилган эди. Ўзбекистон Республикаси 

Конститутциясида эркин фикрлик , виждон эркинлиги қайд этилган. Дин 

халқимиз маънавиятига, рухиятига, тарбиясига ижобий таъсир кўрсатмоқда. 

Ислом динининг муқаддас китоби ―Қуръони Карим‖да башариятга яхшилик 

йўли кўрсатилган. Ахлоқий тарбияда диний адабиѐтлардан ҳам ўринли 

фойдаланиш лозим. 

Ахлоқий билимларни онгли равишда ўзлаштириб олишгина ўқувчиларга 

атрофдаги кишилар хатти-ҳаракатидаги қайси жиҳатлар яхши-ю, қайсилари 

ѐмон эканлигини англаб олишга ѐрдам беради. Ахлоқий тушунчаларнинг 

турли ѐш даврларида шаклланиши даражаси турличадир. Жумладан:  

1.ахлоқий онглилик; 

2. ахлоқий қадриятлар; 

3. ахлоқий ҳис-туйғулардир. 

 

3 Ақлий ва жисмоний тарбия 

 

Дунѐ, инсон, ақл-заковат, маънавият- булар бир-бири билан чамбарчас 

боғлиқдир. Дунѐ бунѐд бўлибдики, инсон дунѐ юзини кўрибдики, ўзини 

инсон сифатида англабдики, у ўзини борлиқнинг энг мукаммал мавжудоти 

сифатида ақл-заковати билан таниб келади. Инсон онги, тафаккури ва 

маънавияти туфайли шундай устунликка эгадир. Инсон дунѐга маълум бир 

мақсад билан келмайди. У ўзлигини идрок этгандан сўнг хаѐтда яшашдан 

маъно излайди ва бу нарса унинг ҳаѐти мазмунини ташкил этади. Инсонлар 

борки мана шундай ҳаѐтга келиши билан кетиши ўртасидаги ―умр‖ деб 

аталмиш вақтга чақмоқдай чақнаб, ўзларининг ѐрқин изини қолдирадилар. Бу 

из ўчмасдир. Мана шундай ақл-заковати билан ўзидан кейин яхши ном 

қолдирувчилар маънавий юксак инсонлардир. Маънавий комил инсонгина 

шундай юксакликка, авлод-аждодлар қалбида замонлар оша, асрлар оша 

яшашдай шарафга сазовордир.  

Демак, инсон ўз хаѐти ва фаолиятини мазмунли ўтказиш учун аввало ўзини 

ўраб турган борлиқни билиши, юксак ақл ва тажриба эгаси бўлиши лозим. 

Чунки инсон ақли унинг ҳаѐтида мухим ўрин тутиши, ақл-идрок туфайлигина 

инсон донолик, теран фикр, ростгўйлик, тўғрилик, узоқни кўра билиш, 

нафснинг кўйига тушмаслик каби хусусиятларни амалга ошириши мумкин. 

Халқимизнинг ―Ақл инсоннинг кўрки‖,‖Ақл сувдан тиниқ, ойнадай равшан‖ 

каби нақллар бежиз айтилмаган. Шунинг учун ҳам ақл, инсон учун ғоят олий 

неъматдир. Ақл билан илм-маърифат эгалланади, касб ҳосил қилинади, дунѐ 

сирлари ўрганилади. ―Ақл- юрак ичидаги нур, бу нур билан ҳақ ѐки ноҳақ 

билиб олинади‖, ―Ақл ўз сохибини дунѐ маломатларидан қутқаради‖, 

―Кишининг нафси ақлдан устун бўлса, ундай одамнинг хайвондан фарқи 

йўқ―. 

Ақл кишининг ўз иродаси, қалби ва фикри асосида дунѐвий, ҳаѐтий 

ҳақиқатларни англаш ва уларга ўз фаолиятида маънавий-инсоний нуқтаи-

назардан амал қилишдир. 

Ақл инсонларнинг пири комили, муршиди, ягонасидир. Рух ишловчи, ақл 

бошловчидир. Инсон ақли ила дин ва эътиқодни махкам қилади, шариат 

хукмларига бўйсунади. Инсонларнинг дўсти унинг ақлидир. Душмани эса 

унинг нодонлигидир. «Оллох энг ғазаб қилган киши ахмоқдир. Чунки у энг 

азиз нарсадан махрумдир». Инсон ақли туфайли яхшилик билан ѐмонликни 

ажратади. Олимларнинг фикрича, ақл икки турли бўлади.. Инсонни 

хайвондан ажратиб турадиган туғма ақли табиий ва касбийдир. Инсон 

табиатдаги ақлни ўткирлаш ва ўстириш фаолияти бу касбийдир. Бу эса ақлни 

ишлатиш, тажриба ва илм олиш билан хосил бўлади. У ақлни 

ривожлантириш учун ҳам, хар бир киши ҳаѐтдан тажриба орттириши ва илм-

маърифат ўрганиши зарур. Ҳар кимки, ақлга ошно бўлса, у жамики 

айблардан покланади, ҳақиқатни, англаб, камолотга етади. 

Абу Наср Форобий ѐзади: ―Ақлли деб шундай кишини айтамизки, унда 

ўткир зехн, идрок бўлиши билан бирга у фазилатли хам бўлсин. Бундай киши 

ўзининг бутун қобилияти ва идрокини яхши ишларни амалга оширишга, 

ѐмон ишлардан ўзини сақлашга ва тортишга қаратган бўлмоғи лозим. 

Шундай одамнигина ақлли ва бутун фикр юритувчи деб аташ мумкин‖. 

Жисмоний тарбиянинг мақсади – ўқувчилар танасидаги барча 

аъзоларни соғлом ўсишини таъминлаш баробарида уларни ақлий ва 

жисмоний мехнатга, шунингдек, Ватан мудофаасига тайѐрлаш ѐтади. 

Абдулла Авлонийнинг фикрича, ―соғлом фикр, яхши ахлоқ ва илм-

маърифатга эга бўлмоқ учун баданни тарбия қилиш зарурдир‖. 

Жисмоний тарбия кишиларга катта таъсир кўрсатиб, саломатлигини 

мустахкамлайди, ишлаш қобилиятини оширади, узоқ умр кўришга ѐрдам 

беради. Спорт – хар қандай ѐшда ҳам қадди-қоматни тарбия қилиш, куч-

қувватни сақлаб туришнинг воситаси хисобланади. 

Фан ва техника тараққиѐти мутахассисликка нисбатан юксак талаблар 

қўймоқда. Бу ҳол ўқувчиларни мехнатга тайѐрлаш, унга ўргатиш йўл ва 

воситаларини такомиллаштиришни тақазо қилмоқда. 

Инсон фаолиятининг асосий тури мехнат, атроф-мухитни ўзлаштириш, 

бунѐд қилиш орқали ҳам ижтимоий, хам шахсий эхтиѐжларини қондиради. 

Шунинг учун мехнатга мураккаб ижтимоий ходисалар сифатида қаралади. 

Мехнат фаолияти ўқиш жараѐнини хам ўз ичига олади. Шу жараѐнда 

авлодлар тўплаган билимларни кўникма ва малакаларни эгаллаш ѐрдамида 

мехнат фаолиятига тайѐрланадилар. 

Ўзбекистон Республикаси халқ таълими Миллий концепцияси 

материалларида, умумий таълим ва хунар мактабини ислох қилишнинг асосий 

йўналишларига хам катта эътибор берилди. Мустақиллик миллий кадрлар 

тайѐрлаш кўлами ва сифатини оширишни тақозо қилмоқда. Йирик корхоналарда 

миллий кадрларнинг камлиги етук мутахассисларнинг миграцияси ушбу 

муаммога давлат нуқтаи назаридан жиддий ѐндашишни талаб этмоқда. 

Мехнат фаолияти мотивлари эхтиѐжлари турига қараб табиий ва маънавий 

турларга ажратилади. Шу мотивларга қизиқиш ҳам киради, ҳамда шахс 

диққатини мехнат объектларига йўналтиришни эгаллашга қаратилган билиш 

фаолияти қарор топади. 

Касбга нисбатан қизиқишни вужудга келтириш ўқитувчининг педагогик 

фаолияти билан бевосита боғлиқдир. Мехнат таълимини турмуш билан 

боғлаш, уйғунлаштириш, ўқувчиларнинг индивидуал-психологик, ѐш 

даврлари хусусиятлари, техник қобилиятлари, интеллектуал даражалари ва 

имкониятларини ҳисобга олиш ижобий самара беради. Чунки, ҳар бир касб-

хунар шахсдан ифодавий зўр беришни, ақлий жиддийликни, чидам ва сабр-

тоқатни талаб қилади. Барча қийинчилик ва синовларга бардош бера 

оладиган йигит-қизларгина мазкур танланган касбга нисбатан яроғли деб 

топилади. Мехнат таълими эса худди ана шунинг амалий томонини ўзида акс 

эттириш имкониятига эга. Таълимни оқилона, оптимал йўл билан ташкил 

қилиш ва олиб бориш турли ѐшдаги мактаб ўқувчиларида мехнатга онгли 

муносабатни таркиб топтириб, касб-хунарга нисбатан қизиқиш ҳиссини 

уйғотади. 

Баркамол авлодни жисмоний баркамолсиз тасаввур қилиб бўлмайди. Бу 

тарбиянинг бош мақсади жисмонан чиниққан, мард ва саботли, қатъиятли ва 

ватанпарварларни камол топтиришдир.  

Президентимиз И.А. Каримов томонидан 2000 йилни ―Соғлом авлод‖ йили 

деб эълон қилиниши бу тарбияга эътиборни янада кучайтирди. 

Президентимиз: ―Фарзандлари соғлом юрт қудратли бўлади, қудратли 

юртнинг фарзандлари соғлом бўлади‖, деб таъкидлайди. Юртбошимиз 

фикрини давом эттирар экан, энг аввало ҳар бир одам ўз соғлиғи хақида 

қайғуриши, ҳар бир оила ўзидан соғлом насл, соғлом зурриѐт қолдиришни 

ўйлаши зарур. Агар фарзанд соғлом, оқил, иймон-эътиқодли бўлса, ота-

онасига фақат рахмат келтиради. Эл-юрт назаридан ҳеч қачон четда қолмайди 

деб уқтиради. Жисмоний баркамоллик тарбия тизимида мухим ўринни 

эгаллайди ва бошқа тарбиялар билан бирга амалга оширилади. Жисмоний 

тарбия ўз олдига қатор вазифаларини қўяди. Жумладан, организмни 

чиниқтириш, соғлиқни мустахкамлаш ва ривожлантириш, болаларда янги 

жисмоний харакат турларини ҳосил қилиш ва қуроллантириш, боланинг 

ѐшига, жинсига, чиниққанлик даражасига мос келадиган жисмоний ҳаракат 

сифатларини ривожлантириш ва ўз соғлиғига онгли муносабатда бўлишни 

тарбиялашдан иборат. Бу вазифаларни ҳал қилишда жисмоний тарбия, ақлий, 

эстетик ва мехнат тарбиялари билан хамкорлик қилади. Инсоннинг соғлом ва 

баркамол ўсиши турли омил ва воситаларга боғлиқ. Аввало насл тоза, соғлом 

бўлиши керак, шу сабабли Президентимиз соғлом ота-онадан албатта соғлом 

фарзанд туғилишини алохида таъкидлайди. Қолаверса, яшаш жараѐнида 

санитария- гигиена омилларига амал қилиши, табиатдаги соғломлаштирувчи 

омиллар, яъни қуѐш, хаво ва сув таъсиридан ўринли фойдаланиш ва 

жисмоний машқлардан фойдаланишни тақозо қилади.  

Ёш авлодни жисмонан чиниқтиришда ўқув юртлари режаси бўйича 

ўтиладиган жисмоний тарбия дарсларининг роли ва ахамияти беқиѐс 

каттадир. 

Бу дарслар мутахассис ўқитувчилар томонидан ўқув юрти дастурлари 

бўйича олиб борилади ва тиббиѐт ходимлари назоратида бўлади. Жисмоний 

тарбия олдидаги вазифаларни ҳал этишда эрталабки гимнастик машғулотлар, 

физкультура байрамлари, саломатлик кунлари муносабати билан 

уюштирилади. Буларга ота-оналар ҳам таклиф қилинади. 

 

4. Сиѐсий ва демократик тарбия 

 

 Тарихдан маълумки бизнинг аждодларимиз сиѐсий тарбияга катта 

этибор берганлар. Айниқса амир, хон, зодагон оила фарзандларига давлатни 

бошқариш йўл – йўриқларини ўргатганлар. Уларни ватанпарварликка, 

мардликка, зийракликка чопқирликка, доноликка ўргатганлар. Бунинг 

натижасида ўлкамизда Жалолиддин Мангуберди, Амир Темур, Захириддин 

Мухаммад Бобур каби давлат арбоблари етишиб чиққан ва дунѐни хайратга 

солганлар. Уларни олиб борган ишлари, қурдирган иморатлари, адолатли 

ишлари мақтовлидир. Тарихий манбааларда бу шахсларни ҳаѐтлари етарлича 

ѐритилиши билан бирга ѐш авлодни дарсликларига киритилган.  

А. Темурнинг таржимаиҳолида шундай ѐзади ―Пайғамбар авлодларига, 

олимлар ва кексаларга нисбатан буюк хурмат ҳамда эҳтиром билан 

муносабатда бўлдим,уларга нафақа тайинладим, бу мамлакатнинг бадавлат 

кишилари оға – инимдек,етим – есир ва камбағаллар эса болаларимдек бўлиб 

қолди. Менга мағлуб бўлган барча мамлакатларда халқ ҳурматини қозонишга 

ҳаракат қилдим. Яхшиларга, улар қайси миллатдан бўлишларидан қатъий 

назар,мен ҳам яхшилик қилдим, ғаразли кишилар ва сотқинлар эса менинг 

давлатимдан қувилди. Менга тобе ҳамма мамлакатларда адолат эшиги очиқ 

эди.‖ 

Юқоридаги тарихий манбадан А Темурнинг буюк сиѐсатчи эканлиги 

кўриниб турибди. Шу каби ўғлонларни тарбиялашда бой тарихий асарларни 

ўрни катта. Масалан: Юсуф Хос Хожибнинг ―Қутадғу билиғ‖ асари. Бунда 

келтирилган бойлик, адолат, ақл каби фазилатларни асар қахрамонлари 

Ойтўлди ва Кунтуғди сиймолар орқали ифодаланади. Асар қахрамонлари 

орқали давлатни бошқаришни йўл – йўриқларини кўрсатади. Абу Наср 

Фаробийнинг ―Фозил одамлар шаҳри‖ асарида мамлакатнинг ҳар бир 

амалдорларини вазифалари, уларда қандай фазилатлар бўлиш кераклиги 

ҳақида ѐзган. 

Бугунги кунга келиб сиѐсий тарбияни ахамияти ортди. Чунди 

давлатимиз мустақилликка эришгандан бошлаб сиѐсатни демократик 

йўлидан бормоқда. Бугунги кун жамият аъзолари замон билан ҳамнафас 

яшашлари учун демократияни мақсадлари, демократик жамият қуриш 

принципларини мукаммал билиши лозим. Ёшларда демократия тушунчасини 

шакллантириш мақсадида мактаб, лицей, коллежларда ўқув дарсликлар 

орқали ўргатилмоқда. Ўқувчиларда сиѐсий билим ва маданиятни орттириш 

мақсадида ўқув қўлланма ва дарсликлар ишлаб чиқилди. 

  

 

5. Тарбияда оилавий муносабатлар 

 

Оила жамиятнинг бир бўлаги. Шундай экан, инсон шахсини 

шакллантириш оиладан бошланади. Оила мураккаб ижтимоий гурух бўлиб, 

биологик, ижтимоий, ахлоқий, мафкуравий ва рухий муносабатларнинг 

бирлашуви натижасида вужудга келади. Оила тор маиший тушунча эмас, 

балки у ижтимоий жамоадир. Шу сабабли оилалар бирлашиб жамиятни 

ташкил этади. Жамиятдаги ўзгаришлар оилага таъсирини кўрсатганидек, 

оиладаги ўзгаришлар ҳам жамиятга ўз таъсирини кўрсатади. 

Буни биз 1998 йил мамлакатимизда ―Оила йили‖ деб эълон қилиниши 

мисолида кўришимиз мумкин. Шу муносабат билан хукуматимиз ишлаб 

чиққан тадбирлар оилани ижтимоий мухофаза қилиш, оилада ѐшлар 

тарбиясига эътиборни кучайтириш, оиланинг хуқуқий тамойилларини 

кенгайтириш ва уни мустахкамлаш билан боғлиқ масалаларга қаратилди. 

Президентимиз И.А.Каримов айтганларидек: ‖Халқимиз қадим-қадимдан 

оилани муқаддас деб билган. Оила аҳил ва тотув бўлса, жамиятда тинчлик ва 

ҳамжихатликка эришилади, давлатда осойишталик ва барқарорлик хукм 

суради. Оила фаровонлиги - миллий фаровонлик асосидир‖. 

Шуни унутмаслик лозимки, фарзандларимизнинг ҳар томонлама камол 

топиши учун қулай шароитлар яратилсагина оила тарбияси муваффақиятли 

бўлиши мумкин. Ёш авлод ҳаѐтининг кўп қисми оилада ўтади. Шу боисдан 

турмушнинг мураккаб муаммолари билан оилада танишадилар. Оиладаги 

мавжуд анъаналар, урф-одатлар, расм-русумлар ва маросимларнинг ижобий 

таъсирида йигит-қизлар аста-секин камол топиб борадилар. Анъана ва 

маросимлар тарбиянинг қудратли қуролига айланади. 

Келажагимизнинг қандай бўлиши хозирги кунда биз тарбиялаѐтган 

ѐшларга боғлиқ.Бу қонуният оиланинг тарбия борасидаги фаолиятига ҳам 

боғлиқ. Оилавий тарбиянинг мураккаблиги шундаки, хар бир оила ўзига хос 

бир олам. У тарбия ишида ҳам ўзига хос хусусиятларни намоѐн қилади. 

Оилавий тарбия ижтимоий тарбия билан узвий алоқада бўлсагина, ўсиб 

келаѐтган ѐш авлод фаровонлигини таъминлаш мумкин. Оила тарбиясидаги 

ютуқлар ота-оналарга педагогик билимлар бериш, оилавий тарбия бўйича 

тажрибалар алмашиши, ота-оналарни тарбиявий ишларга қизғин жалб 

қилишга ҳам боғлиқдир. 



157 

 

Ҳар бир ота-она ўз фарзандларини тарбиялаш борасидаги бурч ва 

масъулиятларини чуқур англашларига боғлиқдир. Бундан ташқари нормал 

оилавий мухит, ота-онанинг обрўси, тўғри кундалик режим, болани китобга 

ва ўқишга, мехнат қилишга ўз вақтида жалб қилишлари ҳам муваффақият 

гаровидир. 

Кўриниб турибдики, қадимдан ҳам, бугун ва эртага ҳам, бундан кейин ҳам 

ақлли, фаросатли, тафаккури чуқур - бир сўз билан айтганда камолотли 

фарзанд тарбиялаш муаммоси долзарбдир. Халқ бундай фазилатли 

инсонларни севадилар, эъзозлайдилар ва хурмат қиладилар. 

Бундай тафаккурга бой камолотли фарзанд тарбиясининг сарчашмаси 

оиладан бошланади. Оила ана шундай табаррук қалъадир. У қандай 

қурилиши лозим? Оила ўзи нима ва унинг мақсад, вазифалари нималардан 

иборат? 

Оила – вояга етган икки жинснинг севилиш, ардоқлаш, хурмат қилиш 

асосида, ихтиѐрий равишда, қалб хоҳиши билан тузилган қонуний 

иттифоқидир. 

Мўъжазгина бир қалъа қурилди. Энди бу қалъада бекинмачоқ ўйналмайди. 

Ёшликдаги ўйинқароқлик, бебошлик, эркалик, бепарволик ўрнини сезгирлик, 

масъулият, андиша, жавобгарлик каби фазилатлар эгаллай бошлайди. Бунга 

ҳар бир ѐш тайѐрланиб, масъулият кўникмасини хис қилиб, оила мақсад ва 

вазифаларини тушуниб, уқиб бормоғи лозим. 

Оила мақсади – икки жинснинг ўзаро келишуви асосида фарзандни 

дунѐга келтириш ҳамда табиат ва жамиятнинг давомийлигини таъминлаш. 

Оила вазифаси – эр-хотиннинг биргаликда хўжалик юритиш асосида 

оилани ҳам маънавий, ҳам иқтисодий жихатдан таъминлаш хамда, жамиятга 

соғлом, ақлли, ҳар тамонлама баркамол фарзанд тарбиялаш. 

Ота-онанинг фарзанд олдидаги ва фарзанднинг ота-она олдидаги 

бурчлари 

Комил фарзандли бўламан, бахтли оила қураман деган мақсад билан оила 

қурдингиз. Аммо бу мақсадга эришиш фарзанд тарбиялашдаги мухим 

омилларни, фарзанд олдидаги бурчларни билиб иш кўришни тақозо этади. 

Ота-онанинг фарзанд олдидаги бурчлари: 

- фарзандга чиройли исм қўйиш (фарзандингиз ўз исмини ўзгаларга 

айтганда орланмасин); саводини чиқариш, иқтидорига қараб билим бериш, 

имкониятига яраша ўқитиш ва касб-хунар ўргатиш; 

- уйлантириш. турмушга чиқариш; 

- уйли-жойли қилиш; 

- фарзандлар орасидаги мерос тақсимотида адолатли бўлиш. 

Фарзанднинг ота-она олдидаги бурчлари: 

- Ота-онанинг панд-насихатларига қулоқ солиш, уларга хар доим ѐрдам 

бериш, мехрибон, эътиборли бўлиш, оила ишларига ҳам маънавий, ҳам 

иқтисодий ѐрдам бериш; 

- ҳар бир фарзанд ўз сингил ва укаларига меҳрибон, йўлбошчи ва йўлдош, 

одобда, ахлоқда, ишда, илм-хунар ўрганишда ўрнак бўлиш; 

- ота-оналарининг нимага мухтож эканликларини қалбан ҳис қилиш, 

уларга бу борада амалий меҳрибонлик кўрсатиш; 

- оилага бераѐтган маънавий ва иқтисодий ѐрдамини миннат қилмаслик; 

- таваллуд, байрам ва ҳайит кунларида йўқлаб туришни канда қилмаслик; 

- кекса ота-оналарига алоҳида ғамхўрлик қилиши, ширин муомалада 

бўлиши, орзу-ниятларининг амалга ошишида ѐрдам бериш; 

- вақти-соати етиб, бандаликни бажо келтирсалар, иззат-икром билан 

охирги манзилга кузатиш, маъракаларини камтарона, дабдабасиз, қариндош-

уруғлар, уни билган, хурмат қилган энг яқин одамлар билан ўтказиш. 

Оила аъзоларининг хуқуқлари: 

Оилада ва жамиятда эр ва хотин тенг хуқуқларга эга. Бу ерда қонунда 

белгиланган хуқуқлар ҳақида гап кетмоқда. Бундай тенглик сайлаш, 

сайланиш, касб танлаш, ишлаш, билим олиш, ўзига ѐр танлаш ва хоказо 

хуқуқларда ўз ифодасини топади. Лекин, икки жинснинг биологик, рухий 

тузилиши нуқтаи-назаридан бундай тенглик йўқ. Шунинг учун аѐл ва 

эркакнинг оилада рўзғор тебратиш, фарзандларни тарбиялаш, 

фарзандларнинг оила юмушлари ва вазифаларидаги мехнат тақсимоти 

масалаларидаги хуқуқ ва бурчларида бирмунча тафовутлар мавжуд. 

Эркакнинг вазифаси – оилани маънавий, иқтисодий қўллаб-қувватлаш. 

Аѐли ва фарзандларининг ташвишларига шерик бўлиш. Оилага соя солаѐтган 

хавф-хатарларга қалқон бўла билиш. Оила аъзоларига ғамхўр бўла билиш. 

Аѐлнинг вазифаси – оилада фарзанд тарбияси билан шуғулланиш. Уларни 

оқ ювиб, оқ тараш. Эркакннинг ташиб келган озиқ-овқатларини пишириш, 

меҳмон кутиш. Эр ва болаларини ишга ва ўқишга кузатиш, кутиб олиш. 

Эр ва аѐлнинг вазифалари юқорида санаб ўтилганлардангина иборат эмас, 

албатта. Бу вазифаларнинг барчасини санаб ўтишнинг хеч қандай иложи йўқ. 

Оила шароитидан келиб чиққан холда, хар бир инсон ўз тафаккурини ишга 

солиб, вазифаларини белгилаб олмоғи ва уларни шундай бажармоқлари 

лозимки, уйга келган ҳар бир мехмон туз-насибасини тотиб, қайтаѐтганида 

оила аъзолари орасидаги ўзаро хурмат, уларнинг ҳар бирини ақлу фаросатига 

тасаннолар ўқиб кетсинлар. 

Оила деб аталмиш аравани тортиб бораѐтган эр ва хотиннинг бир-бирига 

елкадош бўлишини, ўзаро одобларини, бир-бирига бўлган 

мехрибонликларини кўрган фарзандлар улардан ўрнак оладилар ва уларга 

ўхшашга харакат қиладилар. Чунки фарзанд айтган насихатингизни эсидан 

чиқариши мумкин, аммо кўрганини хеч эсидан чиқармайди. Оилада фарзанд 

тарбиясининг бу жихатини ҳеч қачон эсдан чиқармаслик лозим. 

Айтайлик, бозордан ширинлик харид қилдингиз, келган захотиѐқ уни 

кичигингизга бердингиз-у, ҳеч кимга кўрсатма дедингиз. У эса болалигига 

бориб, ширинликни хамма акаларига кўз-кўз қилиб чиқди. Лекин уларга йўқ. 

Улар ўксинишади. Кичик бўлган яхши экан дейишади. Хамма нарса кичикка, 

совға хам, ширинлик хам, эркалатиш хам, деб болалар орасидаги яккалик, 

ўзини узоқ тутиш кайфиятлари пайдо бўла бошлайди. Бундай холатларга йўл 

қўймаслик учун, уйга бирор нарса харид қилиб, олиб келганингизда ҳар доим 

уни адолатли тақсим қилинг. Тақсимлаш жараѐнида ота-она ўзларини ҳам 

унутмасликлари керак. Бу жуда мухимдир. Болаларингиз бу жараѐнни кўрса, 

вақти келиб улар ҳам топиб келадиган бўлганларида сизга улуш ажратишни 

унутмайдилар. Болалар олдида қилган бу адолатли тақсимингиз улар учун энг 

катта сабоқ бўлади. Биринчидан, улар бир-бирларига меҳрлари орта боради. 

Иккинчидан, доимо ота-онани эслаб турадиган бўладилар. Акс холда, олиб 

келган нарсаларингизни фақат болаларингизга тақсим қиладиган бўлсангиз, 

кейинчалик улар сизни эсламайдиган, фақат ўзларини ўйлайдиган бўлиб 

қоладилар. Айниқса, қариб куч-қувватдан қолганингизда тарбияда йўл қўйган 

бу хатоингиз сиз учун жуда катта азобга, тузатиб бўлмас армонга айланади. 

Фарзандларингизга бир кўз билан қарангиз, каттасини катта, кичигини 

кичик деб, шунга яраша иш тутсангиз, кичикларнинг катталари билан 

маслахатлашиб иш тутишларига, катталарининг кичикларини иззат қилишга, 

уларни химоя қилишга одатлантирсангиз, уларни яхши ишларини маъқуллаб, 

рағбатлантириб борсангиз, ѐмон ишларини ўз вақтида қайтариб, бу ишнинг 

нима учун ѐмонлигини ѐтиғи билан тушунтириб борсангиз, 

фарзандларингизнинг камоли, ўзингизнинг келажакдаги роҳат-фароғатингиз 

учун жуда мухим ва катта тарбиявий ишни амалга оширган бўласиз. 

Улардаги меҳр-оқибатни, обрўларини кўриб, ўз хаѐтингиздан мамнун 

бўласиз. Фарзандларингиз тарбияси борасидаги чеккан захматларингиз, 

машаққатларингиз унутилади. 

Қуйидаги тарбиявий масалаларни тахлил қилинг: 

Масала-1. ўзига тўқ отахоннинг уч қиз, бир ўғли бор эди. У киши 

қариганларида мехрни шу ягона ўғилларидан кутган эди. Аммо келини 

нобопроқ чиқиб, улар отага қарашмади. Икки катта қизи хам ўз оилалари 

билан бўлиб, отадан хабар олмас эдилар. Отанинг кунига кенжа қизи яради. 

Оқ ювиб, оқ таради, кўнглини кўтаришга ҳаракат қилди. Отахон оламдан 

ўтганларидан кейин кенжа қиздан ташқари хамма мерос талашиб, еттиси 

ўтмасдан жанжаллашишди. 

Масала-2. Беш оға-инининг учинчиси бизнес қиламан деб, катта қарзга 

ботиб қолди. Ниҳоятда аҳволи танг бўлган ука акаларидан қарз сўради. Ўзига 

тўқ акалари қарзни қайтариб бера оладими, йўқми? деб унга қарз беришмади. 

Ука нима қилишини билмай, ўзини ҳар томонга урди. Охири ноилож бир 

қалтис ишга қўл уриб, қамалиб кетди. Махаллада: ―Укамнинг болаларини биз 

боқаяпмиз, хеч нарсага мухтожлик жойи йўқ―,- деб кўкрагига уриб юрган 

акаларни қандай бахолайсиз? 

14 - МАВЗУ: ТАЪЛИМ НАЗАРИЯСИ. 

 

Режа: 

1. Таълим назарияси ва Дидактик жараѐн ҳақида тушунча. 

2. Ўқув билим фаолиятининг принциплари: илмийлик, изчиллик, 

назарий ва амалиѐт бирлиги, таълимнинг тушунчалари ва 

мустақиллиги. 

3. Таълим жараѐнининг мохияти, вазифаси. 

4. Ўзбекистонда таълимни ислох қилиш тамойиллари. 

 

1.Таълим назарияси ва Дидактик жараѐн ҳақида тушунча. 

 

Таълим жараѐнининг илмий, назарий услубий ва амалий асосларини, 

яъни таълим, билим бериш, ўқитиш назарияси билан педагогиканинг 

мустақил бўлими билан дидактика шуғулланади. Дидактика — грекча сўз 

бўлиб, "Дидаско", яъни ўқитиш, ўргатиш маъноларини беради. Таълим 

қонуниятдарини ўрганиш, таҳлил қилиш жараѐнида таълим тушунчаси унинг 

моҳияти мазмун ва вазифалари, ўқитиш принциплари, шаклари ҳақидага 

билимларни баѐн этилади. 

Таълим - инсон билиш фаолиятининг энг мураккаб турларидан бири 

бўлиб индивидуал психик ривожланишни ва билимларни ўзлаштиришни 

анча тезлаштиради ўқитувчи таълим жараѐнида фақат билим бериш билан 

чегараланмайди, балки бу жараѐнда ўқувчи, талабага таъсир кўрсатади, бу 

эса уларнинг  билим  олганларини янада фаоллаштиради. Ўқувчи таълим 

жараѐнининг фаол иштирокчисига айланади. Таълимдаги ютуқлар, аввало 

ўқитувчига боғлиқ .  

Мутахассис сифатида ўз фанини чуқур билиши, педагогик мулоқот 

устаси бўлиши, психологик-педагогик ва услубий билим ва малакаларни 

эгаллаган бўлиши, ҳар хил педагогик вазиятларни зудлик билан ўрганиш ва 

баҳолаш, педагогик таъсир кўрсатишнинг мақбул усул ва воситаларини 

танлаб олиш қобилиятига эга бўлиши керак. 

Таълимнинг асосий вазифаси шахсни илмий билимлар, кўникма ва 

малакалар билан қуроллантиришдан иборат. Таълим инсон билиш 

фаолиятининг бир тури сифатида бир неча маънони билдиради. Яъни,таълим 

олувчиларда билим, кўникма ва малакалар ҳосил қилиш, уларда дунѐқараш, 

фикр ва эътиқодларни шакллантириш ҳамда уларнинг қобилиятларини 

ўстиришдир. 

Таълим орқали ѐш авлодга инсоният тажрибаси орқали тўпланган 

билимлар берилади, зарурий кўникма ва малакалар ҳамда эътиқодлар 

шаллантирилади. 

 Таълим ўқитувчи ва ўқувчиларнинг биргаликдаги фаолияти бўлиб, у 

икки томонлама характерга эга, яъни унда икки томон ўқитувчи ва ўқувчи 

фаол иштирок этади. Ўқитувчи аниқ мақсадни кўзлаб, режа ва дастур асосида 

билим, кўникма ва малакаларни сингдиради, ўқувчи эса уни фаол 

ўзлаштириб олади. Билиш мураккаб, қийин, зиддиятли жараѐндир. Бу 

жараѐнда инсон психикасига тегишли сезги, идрок, хотира, диққат, 

хаѐл,тафаккур ва нутқ каби жараѐнлар фаол иштирок этади ва муҳим роль 

ўйнайди.  

Таълим бериш, ѐшларга билим бериш, уларда кўникма ва малакаларни 

ҳосил қилиш, янги ҳақиқатларни оча олишга қодир бўлган ижодий мантиқий 

тафаккурни тарбиялашдир. Таълим ўқувчи-талабаларнинг ўзлаштириш, 

ўзида билиш қобилиятларини ҳамда фикрлаш операциялари ва 

ҳаракатларини ҳосил қилиш жараѐнидир. Бу пассив жараѐн эмас, балки 

ўқувчига номаълум фан, ижодий фаолият, меҳнат жараѐнидир. Таълим 

жараѐнида таълим олувчи билмасликдан билишгача, нотўғри ва ноаниқ 

билишдан тобора тўлиқроқ ва аниқроқ, чуқурроқ билишгача бўлган йўлни 

босиб ўтади. 

Ўқитувчи, ўқувчи ва талабалардаги фикрлаш жараѐнини тўғри йўлга 

солиш учун амалиѐт ҳар кандай билишнинг негизидир, деган қоидани 

ҳисобга олиши зарур. 

Ўқувчи ва талабаларнинг эркин фкирлаш қобилиятини ўқув ва амалий 

машғулотлар ўтказиш йўли билан ўстириш лозим. 

 

2. Ўқув билим фаолиятининг принциплари: илмийлик, изчиллик, 

назарий ва амалиѐт бирлиги, таълимнинг тушунчалари ва 

мустақиллиги. 

 

Таълим (ўқитиш) жараѐни мураккаб ҳамда кўп қирралидир Унда 

ўқитувчи ва ўқувчилар фаол иштирок этадилар. Бу жараѐннинг 

муваффақиятли ва самарали натижаси таълим жараѐнининг қонун-

қоидалари, яъни таълимга қўйилган дидактик талабларга қай даражада амал 

қилишларига боғлиқ. 

Ўқитиш, билиш фаолиятининг ажралмас қисми сифатада инсоннинг 

теварак-атрофдаги дунѐни билишнинг умумий қонунлари асосида содир 

бўлади. Шу сабабли шахсни ўқитиш, тарбиялаш, баркамол авлод қилиб 

етиштириш жараѐнида бир   бутунликда амалга ошириш зарур. 

Таълим тамойиллари ўқув юртлари олдида турган улкан вазифалар 

асосида белгиланади. Улар ўзаро бир-бири билан мустаҳкам боғлиқ ҳолда 

бир системани ташкил этади, ҳар бир дарсда дидактик тамойилларнинг бир 

нечаси иштирок этиши мумкин. Улар таълим олдида турган асосий 

мақсадларни ҳал қилишга ўз ҳиссасини қўшади. Таълим тизими ислоҳ 

қилинаѐтган хозирги жараѐнда ўқувчи-талабаларга мустаҳкам билим бериш, 

ѐшларни эркин, мустақил фикрлай оладиган инсонлар қилиб тарбиялашда, 

таълим тамойилларининг моҳиятини чуқур аниқлаш ҳаѐтга тадбиқ этиш 

муҳим муаммолардан биридир. Ўқув - юртларида бериладиган билим илмий 

характерга эга бўлиши фан-техниканинг сўнгги ютуқ ва кашфиѐтларини 

ўзида акс этиши лозим. Шундай экан, ўқитувчи илм-фандаги янгиликлардан 

хабардор бўлиши лозим, ўқув фанлари ҳам илмий асосида яратилади. 

Ўқитишнинг илмийлик тамойиллари ўқитиш  жараѐнида ўқувчи-

талабаларни ҳозирги замон фан тараққиѐти даражасидаги илмий билимлар 

билан таништириш, айниқса талаба ѐшларни илмий-тадқиқот иши билан 

таништириб боришга қаратилган. 

 Илмийлик таълимнинг мазмунига ҳам, усулларига ҳам алокадардир. 

Шундай экан, билим, илм-фан билан ўқув предмети ўртасида ҳамкорлик 

ўзаро боғлиқлик бўлишига эршиш таълимнинг ҳамма босқичларида илмий 

изоҳлардан фойдаланмоқ лозим. 

Назарий билимларнинг амалиѐт билан, турмуш тажрибалари билан 

боғлаб олиб бориш таълимнинг етакчи қоидаларидандир. Таълим-тарбия 

соҳасидаги ютуқлар, энг аввало назария  билан  амалиѐтнинг ўзаро  

боғлиқлигига асосланадиган  ўқувчи-талаба  ўқув машғулотларини тез 

тушуниб етади ундан унумли фойдаланадилар бунинг учун ўқитувчи таълим 

жараѐнида ўқувчиларнинг аниқрок этишларига эришмоқ лозим. Фаол 

иштирок эса  онгли, тушуниб ўзлаштиришига олиб келади.  

Талимдаги онглилик ва фаоллик, ўқувчидаги кўтаринки рух кўпроқ 

билишга интилиш, мустақил фикрлаш ва хулосалар чиқаришга ундайди. 

Билимларни онгли ва фаол ўзлапггириш ўқитиш жараѐнининг психологик 

томонларида ўз ифодасини топади. 

Ўқитишда назарий билимлар қанчалик қатьий баѐн этилса, ўқувчи 

талабанинг фикр юритиши ҳам шунгчалик аниқ ва равшан бўлади ва ўқув 

материалларини онгли ўзлаштириш даражаси ҳам ошади. Таълим тизими 

ислоҳ қилинаѐттан хозирги жараѐнда ѐшларнинг мустақил фикр юригиши, 

мустақил суратда билим олишга интилиши талаб қилинади. Бунинг 

натижасида билимларни ўзлаштириш жараѐни ижодий тус олади. Бундай 

шароитда ўқитувчи ўқувчининг машғулотларга муносабати ва бу жараѐнда 

ўзини қандай тутишга эътибор бермоғи лозим. Ёшлардаги ўқиш истаги 

таълим жараѐнинг зарурий ва мантиқий қисмидир. Шундай экан, таълимнинг 

самарадорли ўқигувчининг ўқувчиларни ўқишга изчил ва мунтазам 

кизиқгириб боришига боғлиқдир. Бунинг учун ўқитувчи, уларни ўқишга 

ижодий муносабатда бўлишга, мустақилликка, ишчанликка одатлантириши 

лозим. 

 Таълим жараѐни, унинг мазмуни, унда кўтарилган ҳаѐтий масалалар 

ѐшлар тарбиясига ижобий таъсир кўрсатади. Шу сабабли таълим, шахс 

шаклланишининг асосий манбаидир. 

Ўқувчи-талаба илмий билимларни ўзлаштирар экан, унинг дунѐқараши 

ҳам, иродаси ва ахлоқий сифатлари, иймон-эътиқоди ва қобилияти ҳам ўсиб 

ривожланиб боради. 

Таълимнинг тарбиявий имкониятларидан фойдаланишда ўқитувчи 

аввало таълимни услубий жиҳатдаж тўғри ташкил этишга, ўқув 

материалларининг мазмуни билан боғлиқ тарбиявий мақсадларни аниқ 

белгилашга ва билим олишга қизиқгира олишга боғликдир. Шу билан бирга, 

ўқитувчининг ўқувчилар олдидаги обрў-эътибори ҳам муҳим тарбиявий 

аҳамията эгадир. 

Ўқитиш жараѐнини кўргазмали ташкил этиш зарур. Ҳам эшитиш, 

ҳам кўрсатиш орқали ўқув материалларини идрок қилиш, уларни онгли ва 

пухта ўзлаштирнш, билимларни турмушдаги заруриятини англаб етишларига 

асос солади, диқкатни барқарорлаштиради. Шунинг учун кўргазмали 

материаллар ўрганилаѐтган мавзунинг мазсунига мос келиши, ўқувчи-

талабанинг ѐши ва билим даражасига мувофиқлашган бўлиш, ҳамда улардан 

фойдаланишнинг самарали йўл ва воситаларини қўллаш ва ишлаб чиқариш 

лозим.  

 

3.Таълим жараѐнининг мохияти, вазифаси. 

 

Таълимнинг асосий вазифаларидан бири инсоният хозиргача 

эришган илмий билимлар ва фан техниканинг ютуқлари билан ѐш авлодни 

қуроллантиришдир. Ёш авлодда шундай билимлар тизимини яратиш 

лозимки, бу билимлар уларнинг кейинги ривожи учун асос бўлиб хизмат 

қилсин. Хозирги кунда билимлар хажми, ахборотлар хажми тобора ошиб 

бораѐтган бир даврда таълим тизими талабаларга берилиши керак бўлган 

билимлар, малака ва кўникмалар хажмини белгилаш ҳамда бу жараѐнда 

кайси омилларни хисобга олиш керак деган масалаларни ечимини топиш 

устида бош қотирмоқда. Зарурий билимлар хажмини белгилаш ва шу билан 

бир қаторда ўқиш муддатини аниқлаш энг мухим масалалардан бири. Таълим 

жараѐнида бирор фан сохасидаги инсоният томонидаи эришилган ҳамма 

нарсаларни ўрганиш керак деб уйлаш мўтлақо нотўғри бўлар эди. Ўқув 

жараѐнида энг асосий, энг мухим билимлар фанларнинг асослари 

ўрганилади. Аммо шунга қарамай хозирда ўрганиш зарур бўлган янги-янги 

фанларнинг тармоқлари (эқология, ЭХМ, оила психологияси, иқтисод 

асослари, маънавият асослари) вужудга келмокдақи улар таълим хажмини 

бенихоя кенгайишига сабаб бўлмоқда. Бундай. муаммолар хозирда деярли 

барча давлатларда мавжуд ва ҳар бир давлат бу муаммоларни ўз 

имкониятларидан келиб чиққан холда хал этишга ҳарақат қилмокда. Биз бу 

муаммоларни таълим тамойилларини (принципларини) бўзмаган холда, ѐш 

авлоднинг соғлиғига зиѐн етказмаган холда ечимини топишга ҳарақат 

қилмоқдамиз. 

Таълимнинг асосий мақсади - замонавий илмий билимларни 

эгаллаган мустақил фикрлаш ва муаммоларни ечиш имкониятига эга бўлган 

маънавий жихатдан бой шахсларни шакллантиришдир. Жамият ривожланар 

экан, хаѐтий талабларнинг даражаси ҳам ортиб боради. Демак. илмий 

билимларнинг хажми кенгайиб, илмийлик даражаси чуқурлашиб борар ақан, 

мантиий фикрлаш ва муаммоларни тезда хал этишга бўлган талаб янада 

кушиб боради Бу фикрдан келиб чиққан холда таълим тизими бугунги кун 

талабинигина хисобга олган холда эмас, балки келажак талабларини 

аниқлаган ва хисобга олган холда иш олиб бориши керак деган хулосага 

келамиз. Чунки, бугунги кун талаблари келажакда жамиятнинг асосий 

ўзагига айланади. Демак, таълим тизими талабаларни бугунги кундаги хаѐтга 

эмас, балки келажакдаги хаѐтга тайѐрлаши лозим. Бу ҳам таълимнинг ўзига 

хос хусусиятларидан биридир. 

Таълимнинг яна бир ўзига хос хусусияти унинг тарбиявий характерга 

эга эканлигидир. Ҳар қандай тарбия асосида билим мавжуд бўлганидек ҳар 

қандай таълим ўзида маълум тарбиявий таъсирни мужассамлаштиради. 

Билимларнинг талабанинг фақат фикрлаш кобилиятига эмас, балки ички 

кечинмаларига, хис-туйғуларига,  фазилатларига ҳам ўз таъсириии ўтказади. 

Айникса, гуманитар фанларни ўрганиш талабанннг маънавиятини 

шаклланишида аҳамиятлидир. Шунинг учун таълим муассасалари тарихан 

фақат илм масканларигина бўлиб қолмасдан, балки тарбия учоқлари 

сифатида ҳам қабул қилинган. Таълим ва тарбия бир жараѐнининг икки 

томони бўлиб, бири-бирини тулдириб келади 

Албатта таълим тизимини самарали бўлиши педагог кадрларнинг 

тайѐргарлик даражасига ҳам боғлиқ. Педагог бнринчи галда ўз касбини 

севиши, хурмат қилиши, талабага катта қизиқиш ва меҳр билан қараши, 

жамият олдидаги ўзининг катта масъулиятини хис қила олиши шарт. Педагог 

ҳар бир талабанинг билими ва тарбияланганлик даражасини аниқлай олиши 

ва хисобга олиши. Ўқув материалларини тўғри танлай билиши, тахлил қила 

олиши ва умумлаштира билиши педагогик махорат учун зарур бўлган таълим 

усуллари. воситалари ва шакларини мукаммал билиши, талабага нисбатан 

талабчан бўлиши педагогик вазиятга караб улардан ўринли фойдалана 

олиши. Ўз фаолиятини тахлил қила олиши хулосалар чикара олиши керак. 

Таълимнинг мазмуни: ўқув режаларида, дастурларда ва дарсликларда 

акс эттирилгандир. 

Ўқув режаси-муайян ўқув юртида ўрганилаѐтган ўқув предметлари 

айтиб ўтиладиган, уларни ўқув йиллари бўйича ўтиш изчиллиги ҳамда бир 

ўқув йилига ѐки ҳар бир хафтага ажратилган соатлар сони кўрсатилган 

давлат хужжати ўқув режаси деб айтилади. 

Ўқув предмети ўзига тегишли фан асосларини мужассамлаштирган 

бўлади. Фаннинг асосий тушунчалар тизими, асосий қоидалар ва хулосалар 

унда ўз аксини топади.  

Ўқув дастури -ўқув дастури давлат хужжати бўлиб, унда ҳар бир ўқув 

предметининг мазмуни очиб берилади ва ўқув йилида ўзлаштирилиб олиш 

учун зарур бўлган билим. Кўникма ва малакалар хажми кўрсатилади. 

Дастурлар бир типдаги ҳамма ўқув муассасалари учун ягона, унинг тўла 

хажмда бажарилиши мажбурий. Бу энг мухим қоида бўлиб, узлуксизликни 

таъминлайди. Дастур тушунтириш хатидан, бўлим ва мавзулар бўйича 

тахминий соатлар хисобидан, дастур материаллари ва тавсия қилинадиган 

адабиѐтлар руйхатидан иборат бўлади, дарсликлар ва ўқув қўлланмалари-

махсус равишда талабалар учун ѐзилган китоб  дарслик  деб   аталади. Унда 

ўқув дастурининг барча материалларини батафсил ва изчиллик билан очиб 

берилади. Дарсликлар ўқув материалини тезроқ, тўлароқ ва чуқурроқ эгаллаб 

олишга ѐрдам берувчи ўқув қўлланмалари билан тўлдирилиши мумкин. 

 Ҳар бир фан ўзининг тушунчаларига эга. Мана шу асосий тушунчалар 

ҳар бир фаннинг ўзагини ташкил этади.Масалан: математикада қушиш, 

айириш, кўпайтириш, бўлиш, илдиз каби тушунчалар мавжуд. Химия фанида 

реакция, ишкор, кислота, туз каби тушунчалар ишлатилад. Педагогика фани 

ҳам ўзининг асосий тушунчаларига эга. Уларни баъзан категориялар деб ҳам  

аталади. 

А) Маьлумот таълим тарбия натижасида олинган ва 

системалаштирилган билим, хосил қилинган кўникма ва малакалар ҳамда 

таркиб топган дунѐқарашлар мажмуи. Маълумот таълим асосида амалга 

оширилади ва шахснинг қобилияти ҳамда истеъдоди ривожлантирилади. 

Б) Таълим - махсус тайѐрланган кишилар рахбарлигида ўтказиладиган, 

талабаларни билим, кўникма ва малакалар билан қуроллантирадиган ва 

шунинг билан бирга, уларнинг билим билиш қобилятини устирадиган, 

уларнинг дунѐқарашини таркиб топтирадиган жараѐндир. Таълим жараѐни 

педагог ва талабаларнинг биргаликдаги фаолияти натижасида вужудга 

келади. 

В) Педагогнинг маълум мақсади сари йуналтирилган фаолиятини ўтиш 

деб аталади. Ўқув жараѐни педагогнинг рахбарлигида олиб борилади. 

Талабанинг ўқув жараѐни давомидаги фаолиятини аталади. Ўрганиш ўқиш 

талабанинг фаол иштирокини талаб этадиган мураккаб жараѐндир.Ўқиш 

ўрганиш фаолияти талабанинг мустақил таълим олишида ҳам намоѐн бўлади. 

Г) Дидактиканинг тамойиллари- комил инсонни тарбиялашда ўқиш ва 

ўтиш жараѐнининг хусусиятлари, талабалар томонидан илмий билимларнинг 

ўзлаштирилиши, эгалланиши лозим деб топилган малака ва кўникмаларни 

хосил қилишнинг асосий копун ва қоидаларини ўз ичига олади. Шу билан 

бирга дидактика тамойиллари ҳар иккала фаолиятйи, яъни педагог ва талаба 

томонидан ўз олдига куйилган вазифаларни муваффақиятли амалга ошириш 

имкониятини берадиган бир қанча талабларни ҳам умумлаштириб беради. 

Демак, ўқитиш тамойиллари таълимнинг энг мухим масалаларини 

назарий ва амалий жихатдан тўғри хал қилишнинг асосий негизи 

хисобланади. 

Д) ―Метод‖- сўзи грекча-methods сўзидан келиб чиққан бўлиб, йул-

йўриқ деган маънони англатади. Ўқитиш методи деганда таълим ясараѐнида 

педагог ва талабаларнинг кўзланган мақсадга эришиш учун каратйлган 

биргаликдаги фаолият усуллари тушунилади. Демак ўтиш методлари 

педагогнинг дарс жараѐнида талабаларда билим, малака ва кўникмалфни 

хосил қилиш фаолиятида кулланиладиган йул-усулларини ўз ичига олади. 

 

4. Ўзбекистонда таълимни ислох қилиш тамойиллари 

 

Республикамизнинг истиқлолга эришуви жамият хаѐтининг барча 

жабҳаларида шу жумладан таълим-тарбия сохасида ҳам ўз аксини топди. 

Ўзбек педагогикаси тарихида бурилиш даври, янгиланиш даври бошланди. 

Ўзбекистон Республикасидаги мустақил хуқуқий, демократик давлат, эркин 

фуқаролик жамияти қуриш йулидаги улкан ишлар инсон мохиятини янгидан 

кашф қилишга, уни интеллектуал-амалий ривожланиши учун янги шарт-

шароитлар яратиб берди. Бу ўз навбатида инсоният яратган маънавий—

илмий бойликларга, инсоннинг ўзига янгича муносабат ѐндашувни юзага 

келтирди. 

Президентимиз И. А. Каримов айтганларидек: "Фуқаролар энди 

ижтимоий иктисодий жараѐнларии иштирокчиси, бажарувчиси эмас, балки 

бўнѐдкори ва ташкилотчисидир". Бундай янгича ѐндашиш албатта 

педагогика фанини кейинги ривожланишига катта таъсир кўрсатди. Энди 

педагогика фани фақат таълим - тарбия жараѐнининг назарий, методик-

амалий таъминловчи эмас, комил инсонни шаклланишини ривожланишини 

таъминловчи кенг сохаларни ўз ичига ола бошлади. Эндиликда педагогика 

фани ўз олдига янгича фикрлаш, янгича тафақкур, миллий мафкуранинг кенг 

қамровли сифатларини шакллантириш вазифаларинн қўйди. Шунинг учун 

ҳам янги таълим концепцияси қабул қилинди ва унда кейинги 

ривожланишларнинг барча йўналишлари қайта кўриб чиқилди. Кўп йиллар 

давомида педагогика сиѐсатга хизмат қилиб келган ва маълум 

чегараланишларга амал қилишга мажбур бўлган бўлса, эндиликда у 

сиѐсатдан холи бўлган холда эркин фан сифатида ўз ривожланишини давом 

эттириш имконмятига эга бўлди. Ўзбек педагогикаси ўз миллий 

хусусиятларини ривожлантириш имкониятига эга бўлди. 

Она тили, Ватан тарихи, географияси, миллий урф-одат ва анъалар 

эьтибордан четда қолиб, шахслар ота-боболар ўтмишидан бехабар ўқитилар 

эди. Республикамизнинг истиқлолга эришуви натижасида ўзбек педагогикаси 

ижодий ва миллий йуналишда эътиборли ўзгаришлар касб этди. Бой миллий 

маданий мерос ва анъаналар эътибордан четда қолган илғор педагогик 

фикрлар ўзбек педагогикасида ўз ўрнини топди ҳамда, ўз вазифасини бажара 

бошлади. Янги мазмунли дарсликлар, услубий қўлланмалар, яратишда 

миллий-маданий, тарихий адабиѐтлардан, материаллардан кенг фойдаланила 

бошланди. 

Ўзбекистон Республикаси Олий Кенгашининг 1991 йил 29 август 

қарорига асосан "Таълим тўғрисида"ги Ўзбекистон Республикасининг 

қонуни кучга кирди. "Таълим тўғрисида"ги қонун таълим тизимини жиддий 

янгиланиши, ислоҳ қилинишига асос бўлди. Олдинги қабул қилинган 

қонунлардан (1930, 1949, 1958, 1973, 1984 йиллар) фарқли ўлароқ, халқ 

таълими тизимини тузилишининг қуйидаги янги тамойиллари жорий этилди: 

-таълим-тарбиянинг инсонпарварлиги ҳамда халқчиллиги: 

-таълим тизимининг узлуксизлиги ва изчиллиги; 

-давлат таълим стандартлари доирасида ҳар бир кишига миллати, 

динидан қатъий назар таълим олиши учун имконият яратилганлиги; 

-давлат таълим тизимининг илмийлиги ва дунѐвийлиги; 

-таълимда умуминсоний ва миллий-маданий қадриятларнинг 

устиворлиги; 

-таянч (тўққиз-синф даражасида) таълимнинг мажбурийлиги; 

-таълим стандартларини танлашда ягона ва табақалаштирилган 

ѐндашув бўлимига асосланганлиги; 

-таълим муассасаларида чет тилларини жиддий ўрганиш дин тарихи, 

халқимиз тарихи, маданияти ва жаҳон маданиятини тарихи сохасида билим  

олиш учун шароитлар яратилганлиги; 

-таълим муассасаларининг турли сиѐсий партиялар ва ижтимоий-

сиѐсий ҳарақатларнинг таъсиридан ҳолилиги; 

-амалдаги қонунлар доирасида мулкчиликнинг барча шаклида таълим 

муассасаларининг тенг ҳуқуқлилиги; 

-билимдонлик ва истеъдодни рағбатлантириш; 

-тарбияланувчилар ва таълим олувчиларни ҳурматлаш; 

-педагог шахсини, унинг ижтимоий мавқеини ҳурматлаш ва бошқалар. 

Таълимни қуйидаги йўналишларда ислоҳ қилиш вазифалари белгилаб 

олинди: 

-умуминсоннй қадриятлар ва миллий маданият асосларинн эътиборда 

тутган ҳолда таълим-тарбия мазмунини миллий мафкура, мустақил Ватан 

туйғуси асосида ўзгартириш ва такомиллаштириш; 

-таълим самарадорлигини тинмай оширйш, жаҳон андозаларига 

даражасига олиб чиқиш. 

-вариатив ўқув режалари, дастурлар, дарсликлар яратиш; 

-билимдонлик ва истеъдодни қўллаб-қувватлаш: 

-илғор тажрибаларга, ижодкор устозлар тажрибасига суяниш; 

-таълим тарбияда бош ислоҳотчи бўлган педагог, тарбиячиларнинг 

янги авлодни тайѐрлашга киришиш; 

-таълим муассасаларининг моддий-техника асосини мустаҳкамлаш, 

таълимни компьютерлаштириш, ўқув жараѐнига янги педагогик 

теҳнологияни олиб кириш;  

-таълим тизимини, бошқарув фаолиятинн такомиллаштириш; 

-ислоҳ ғояларини иложи борича вилоят, туман, ўқув муассасаси 

педагогик жамоаларига тезроқ етказиш, сингдириш, амалга ошириш: 

Ривожланган мамлакатларнинг тажрибаси шуни кўрсатмоқдақи, қаерда 

таълим ва тарбияга эътибор катта бўлса, ўша ерда тараққиѐт, юксалиш бор. 

Шунинг учун республикамизнинг истиқболи узлуксиз таълимни қай 

даражада амалга оширилишига боғлиқ. 

Узлуксиз таълимиинг фаолият кўрсатиш тамойиллари қуйидагилардан 

иборат: 

-таълимнинг устуворлиги - унинг ривожланишининг биринчи даражали 

аҳамиятига эга эканлиги, билим, таълим ва юксак интеллектнинг нуфузи: 

-таълимнинг демократлашуви - таълим ва тарбия услубларининг 

танланишида ўқув юртларининг мустақиллигини кенгайиши, таълимни 

бошқаришнинг давлат-жамият тизимига ўтилиши; 

-таълимнинг инсонпарварлиги - инсон қобилиятларининг очилиши ва 

унииг таълимга нисбатан бўлган турли-туман эҳтиѐжларининг қондирилиши, 

-миллий ва умумбашарий қадриятлар устуворлигининг таъминлаши, 

инсон, жамият ва атроф-муҳит ўзаро муносабатларининг уйғунлашуви; 

-таълимнинг ижтимоийлашуви - таълим олувчиларда эстетик бой 

дунѐқарашни ҳосил қилиш, уларда юксак маънавият, маданият ва ижодий 

фикрларни шакллантириш ; 

-таълимнинг миллий йўналтирилганлиги таълимнинг миллий тарих, 

халқ анъаналари ва урф-одатлари билан узвий уйғунлиги, ўзбек халқининг 

маданиятини сақлаб қолиш ва бойитиш, таълимни миллий тараққиѐтининг 

ўта муҳим омили сифатида эътироф этиш, бошқа халқларнинг тарихи ва 

маданиятини ҳурматлаш; 

-таълим ва тарбиянинг узвий боғлиқлиги, бу жараѐннинг ҳар 

томонлама камол топган инсонни шакллантиришга йўналтирилганлиги; 

-иқтидорли ѐшларни аниқлаш, уларга таълимнинг энг юқори 

даражасида, изчил равишда фундаментал ва махсус билим олишлари учун 

шарт-шароитлар яратиш. 

Узлуксиз таълимни ислоҳ қилиш йўналишлари қуйидагилардан иборат: 

-таълим тизимининг кадрлар салоҳиятини тубдан яхшилаш, тарбиячи 

педагог муаллим ва ходимнинг касбий нуфузини ошириш. 

-давлат ва нодавлат таълим муасассаларини ҳар хил турларини 

ривожлантириш; 

-таълим тизимини таркибий жиҳатдан қайта қуриш, таълим, фан, 

техника ва технологияларнинг, иқтисодиѐт ва маданиятнинг жаҳон 

миқѐсидаги замонавий ютуқларини ҳисобга олган ҳолда таълим ва касб-

ҳунар таълими дастурларини тубдан ўзгартириш; 

-мажбурий, умумий ўрта таьлимдан урта махсус касб-хунар таълимига 

ўтилишини таъминлаш; 

-махсус, касб-ҳунар таълимининг марказлари сифатида фан ва ишлаб 

чиқариш интеграциялашган янги типдаги ўқув муассасаларини вужудга 

келтириш; 

-илғор технологияларни кенг ўзлаштириш, иқтисодиѐтдаги таркибий 

ўзгаришлар, чет эл инвестициялари кўламларининг кенгайнши, 

тадбиркорлик, кичик бизнесни ривожлантириш билан боғлиқ янги касб-

ҳунар ва мутахассисликлар бўйича кадрлар, шу жумладан бошқарув тизими 

кадрларини тайѐрлаш, қайта тайѐрлаш ва уларнинг малакасннн ошириш; 

-миллий мустақиллик тамойилларини ва халқнинг бой интеллектуал 

мероси ҳамда умумбашарий қадриятларнинг устиворлиги асосида 

таълимнинг барча даражалари ва бўғинларида таълим олувчиларнинг 

маънавий ва аҳлоқий фазилатларини ривожлантириш; 

-таълимни бошқариш тизимини такомиллаштириш. жамоат бошқаруви 

шаклларини ривожтантириш, таълим муассасаларини минтақалаштириш; 

-таълим олишда, шунингдек талабаларни маьнавий аҳлоқий, 

интеллектуал ва жисмоний жиҳатдан тарбиялашда оила. ота-оналар. жамоат 

ташкилотлари, маҳаллалар, хайрия ва халқаро фондларнинг ролини 

кучайтириш юзасидан чора-тадбирларни ишлаб чиқши ҳамда уларни амалга 

ошириш; 

-таълим жараѐни ва кадрлар тайѐрлаш сифатига холис баҳо бериш 

тизимини яратиш ва жорий этиш; 

-таълим тизимини молиявий, моддий-техник ва бошқа тарздаги 

ресурслар билан таъминлаш механизмларини шакллантириш; 

-узлуксиз таълимни фан ва ишлаб чиқариш билан интеграциясии пухта 

механизмларини ишлаб чиқиш ва жорий этиш;  

-таълим ва илм-фан билан боглиқ чет эл ҳамда халқаро ташкилотла 

билан ҳамкорликни кенгайтириш ва ривожлантириш; 



169 

 

-туб ерли миллатга мансуб бўлмаган шахслар зич яшайдиган жойларда 

улар ўз она тилларида таълим олишлари учун ташкилий ва педагогик шарт-

шароитлар яратиш; 

-таълимиинг барча даражаларида таълим олувчиларнинг ҳуқуқий, 

иқтисодий, эқологик ва санитария-гигиеник таълим ҳамда, тарбияни 

тақомиллаштириш. 

Узлуксиз таълим тизимининг фаолият олиб бориши давлат таълим 

стандартлари асосида. турли даражалардаги таълим дастурларини изчиллиги 

асосида таъминланади. 

Кадрлар тайѐрлаш миллий моделининг ўзига хослиги мустақил 

равишда тўққиз йиллик, умумий ўрта ҳамда уч йиллик ўрта махсус, касб-

ҳунар  таълимини жорий этишдан иборатдир. Бу эса, умумий таьлим 

дастурларидан ўрта махсус, касб-ҳунар таълими дастурларига изчил 

ўтилишини таъминлйди. 

Умумий таълим узлуксиз давлат таълими тизимида асосий бўғин 

бўлиб, таълим олувчиларнинг илмий билимлар олишини, меҳнат таълими, 

бошланғич касб кўникмалари, ишбилармонлик асосларини эгаллашларини 

шунингдек, ўз ижодий қобилиятлари ва маънавий фазилатларини 

ривожлантиришларини таъминлайди. 

Таълим ҳақидаги давлат сиѐсатининг асосий моҳияти таянч 

таълимининг (тўққиз йиллик) мажбурийлигидир. 

 

Адабиѐтлар рўйҳати: 

1. К.Ҳошимов ва бошқалар тахрири остида «Педагогик тарихи». 

2. «Фан» нашриѐти. Тошкент -2001 йил.  

3. Н.Хўжаев ва бошқалар "Педагогика асослари" 2003 йил. 

4. Н.Хўжаев ва бошқалар "Таълим назарияси" 2003 йил. 

15 - МАВЗУ: ТАЪЛИМ ТИЗИМИНИ ТАШКИЛ ҚИЛИШ.ВА УНИ 

БОШҚАРИШ. 

Режа: 

1.Педагогик бошқариш тушунчаси. 

2.Таълим тизимини бошқариш. 

3.Таълим-тарбияни бошқариш бўйича ваколатли давлат органлари. 

 

1.Педагогик бошқариш тушунчаси. 

 

Халқ маорифини бошқариш давлатимиз сиѐсатининг бевосита ифодасидир. 

Умумий ўрта ва касб -хунар таълимининг ривожланиши уларнинг мақсад 

хамда вазифаларини тобора яқинлаштириб, бирлаштирмоқда. 

Бошқарув органлари баркамол авлодни ўқитиш ва тарбиялаш сохасида 

ягона давлат сиѐсатини амалга оширишлари, етилган масалаларни ўз вақтида 

ва ижодий хал этишлари, барча ўқув юртларининг иш савияси хозирги замон 

талабларига мувофиқ оширилишини таъминлашлари керак.  

Кадрлар тайѐрлаш миллий дастурини амалга оширишдан бош мақсад ва 

пировард натижа хар жихатдан баркамол авлодни тарбиялаш, XXI асрнинг 

эркин фикрли, ўз ватани ва халқини манфаатларига садоқатли ѐрқин 

шахсларни вояга етказишда намоѐн бўлади. Бу мақсадга эришиш умумий 

демократик янгиланишлар жараѐни,жамиятни эркинлаштириш, мамлакатда 

янги ижтимоий-сиѐсий мухитни шакллантириш билан боғлиқдир. Кадрлар 

тайѐрлаш миллий дастурини амалга ошириш, хаѐтга тадбиқ қилиш, хеч бир 

муболағасиз, стратегик мақсадларимиз фаровон қудратли демократик давлат, 

эркин фуқаролик жамияти барпо этишимизнинг асоси бўлмоғи лозим. 

Бу барча давлат ва жамоат ташкилотлари, табиийки, энг аввало, узлуксиз 

таълим тизими муассасалари фаолияти мазмунини тубдан қайтадан кўриб 

чиқишни тақозо этадиган мураккаб жараѐндир. Ижтимоий амалиѐт, 

жамоатчилик тарбияси, таълим ва тарбиянинг аниқ мақсадга қаратилганлиги 

- эркин шахсни шакллантиришнинг асосини ташкил этади. 

Эркинлаштириш, жамиятни маънавий янгилаш, биринчи навбатда, ѐш 

авлод анъаналари инсонпарварлик ва демократик қадриятларни сингдириш 

орқали таъминланади. 

Жамиятни маънавий янгилаш жараѐнида, шунга асосланган холда Ватан 

маданияти ва миллий санъатини ривожлантириш, уларнинг ютуғини хорижий 

мамлакатларида тарғиб ва ташвиқ этиш, ѐйиш, миллий ва халқаро танловлар, 

кўриклар ўтказиш каби чора-тадбирларни фаоллик билан амалга ошириш 

айниқса, ѐшлар бадиий ижодиѐтини янада ривожлантириш алохида ахамиятга 

эгадир. ўзбек халқи ва унинг давлатчилик тарихи, ўзбекистон халқларининг 

бадиий, фалсафий ва педагогик тафаккури шаклланиши ва ривожланиши 

тарихи, этнография, этногенез, адабиѐтшунослик, ижтимоий-гуманитар 

фанларнинг барча йўналишларини янги савияга кўтариш талаб қилинади. 

Мазкур муаммолар доирасида илмий изланишлар олиб боришнинг 



171 

 

концептуал асослари ўзбекистон Президентининг ―Тарихий хотирасиз - 

келажак йўқ― рисоласида чуқур тахлил этилиб, бошлаб берилган. 

 

2.Таълим тизимини бошқариш. 

 

Маънавий янгиланиш жараѐни миллий байрамлар, урф-одатлар, ўйинлар 

шаклида мавжуд бўлган тараққийпарвар миллий қадрият ва анъаналарни 

қайта тиклаш, уларни ривожлантириш ва замонавий хаѐтга жорий этиш 

билан хам узвий боғлиқдир. 

Таълим тарбия тизимига рахбарлик қилиш принциплари. 

Таълим олдига қўйилган вазифаларни муваффақиятли бажариш таълим 

тизимини бошқариш ва унга рахбарлик қилиш фаолиятининг савиясига 

боғлиқ. Келажаги буюк жамиятнинг ривожланиш талабларидан келиб чиқиб, 

маорифнинг ўрни ва ролига янги авлодни тарбиялаш нуқтаи назаридан қараб, 

Олий Мажлис материалларида, Президентимиз маърузаларида, махсус 

қарорларида рахбарликнинг юқори илмий даражада амалга ошириш 

зарурлигига алохида эътибор бериб келмоқда. 

Таълим тизимига илмий рахбарлик асосларини ишлаб чиқиш педагогика 

учун асосий йўналишдир. Баркамол авлодни ўқитиш ва тарбиялаш 

тажрибаларини ўрганиш, умумлаштириш, бу жараѐннинг қонуниятларини 

очиб бериш, педагогика назариясининг асосий масалаларини таълим 

амалиѐтига ва фан ютуқларини назарда тутган холда И.А.Каримов асарлари 

асосида ижодий хал қилиш педагогиканинг бурчидир. 

И.А. Каримов ўз асарларида келажаги буюк ўзбекистон Республикасининг 

органларини ташкил этиш, бошқариш ва уларнингг рахбарлик фаолиятига 

доир мухим принципларини хар тарафлама муфассал ишлаб чиқди. 

Илмийлик ва педагогика фани амалиѐт билан боғланиш принципи. 

Бу принцип халқ таълими органлари ва мактабнинг хамма ишини 

ўзбекистон Республикаси давлатининг кўрсатмаси, фан ва техника ютуқлари 

хамда ижтимоий тараққиѐтнинг объектив қонуниятлари асосида амалга 

оширишни талаб этади. Чунки идора қилиш учун ишни билиш керак. Хамма 

нарсадан хабардор бўлмасдан туриб, тўла-тўкис билимга эга бўлмасдан 

туриб, идора қилиш илмини билмасдан туриб, бошқариш мумкин эмас. Халқ 

таълими ишларини, мактаб ишини, касб-хунар коллежлари ишини ва унга 

рахбарлик қилишда кўзланган мақсадларга эришиш учун миллий мафкура, 

миллий ғоя, педагогика, педагогика тарихи, психология, хусусий методика, 

мантиқ, этика ва эстетика каби фанлар эришган ютуқларни мунтазам ўрганиб 

бориш, тахлил қилиш хамда бу муваффақиятларини кенг қўлланиши зарур. 

Бошқарув муассасалари баркамол авлодни ўқитиш ва тарбиялаш сохасида 

ягона давлат сиѐсатини муттасил етилган масалаларини ўз вақтида ва ижодий 

хал этишлари, барча ўқув юртларининг иш савияси хозирги замон 

талабларига мувофиқ ошириш ишини таъминлаш керак. 

Демократик марказлашган принцип. 

Таълим тизимини бошқаришда марказлашган рахбарликни кенг демократия 

билан мустақиллик ва ташаббускорликни ривожлантириш билан бирга қўшиб 



172 

 

олиб бориш, ўзига хос хусусиятларни ва шарт-шароитларни хисобга олиш 

имконини беради. 

Юқоридан туриб, бир хил андоза бичиб бериш демократия ва 

марказлашган рахбарликка бутунлай ѐт нарсадир. Барча тадбирларда, 

махаллий хусусиятларда ишга қандай муносабатда бўлиш усулларида, 

назоратни амалга ошириш усулларида, хар хил йўлларини қўлланиш асосий, 

мухим бўлган бирликларни бузмайди, балки бу бирликни таъминлайди. 

Илмий режалаштириш таълимнинг инсонпарварлик (тамойиллари), таълимда 

ѐшларни шахсий ўқув қобилиятини рўѐбга чиқариш ва уларни ривожлантириш 

ва бошқа принциплари мавжуд. 

Ишлаб чиқариш ва таълим тизими. 

ўзбекистон Республикасининг Кадрлар тайѐрлаш миллий дастурида ўқув 

ишлаб чиқариш мажмуасининг (марказларини) ташкил этиш ва уларни 

ривожлантириш, замонавий ускуналар, аппаратлар ва асбоблар билан 

жихозлаш рағбатлантирилади, дейилади. Кадрлар тайѐрлаш ва биргаликда 

илмий-технологик ечимлар яратишда корхоналарнинг ишлаб чиқариш 

салохиятидан самарали фойдаланилади. Ишлаб чиқаришда кадрлар тайѐрлаш 

қўллаб қувватланади. 

Таълим тизимини хаѐт билан ва мустақил ўзбекистон давлатининг сиѐсати 

билан боғланганлик принципи. 

Таълим тизими хаѐт билан, давлатимиз сиѐсати билан боғлаш принципи 

ўзбекистон мактаблари, касб-хунар коллежлари олдида турган барча назарий 

ва амалий вазифаларни хал этишда асосий принцип бўлиб келди ва шундай 

бўлиб қолади. 

Таълим тизимини бошқаришга сиѐсий ѐндошиш таълим-тарбия 

ишларидаги ходиса, факт ва жараѐнларга мустақил ўзбекистон Республикаси 

манфаатлари нуқтаи назаридан туриб муносабатда бўлиш демакдир. 

Хозирги бозор иқтисодиѐтига ўтиш даврида ўзбекистон халқининг иродаси 

ва манфаатларини ифодалаб, келажаги буюк давлат қуришга ва дадил 

қадамлар билан бу вазифани амалга оширишга қодир бўлган баркамол 

авлодга таълим-тарбия беришни таълимнинг асосий вазифаси деб 

хисоблайди. Ёшларни миллий мафкура рухида тарбиялаш, миллий онгни 

шакллантириш, Президентимизнинг хаѐти ва фаолияти тимсолида, 

тажрибаси негизида тарбиялаш зарур. 

Мустақил ўзбекистон Республикасида Халқ таълимини кенг ѐйилиши, 

миқдор ва сифати жихатидан жадал ўсиши, турли хилдаги таълим тизими ва 

таълим муассасаларидан ташқари ўқув-тарбия масканларининг ишлаб 

туриши, таълим ва тарбия жараѐнини бошқаришнинг жуда зарурлигини 

тақозо этади. Социал бошқариш масалалари илмий билимнинг махсус сохаси 

қилиб ажратилади. Педагогик жараѐнларни, ходисаларни ва объектларни 

бошқаришда педагогика қонуниятларини хисобга олиш зарур. Бу холда 

педагогик бошқариш тушунчаси қўлланилади. 

Барча типдаги ўқув юртлари, мактабдан ташқари муассасалар, халқ 

таълими бўлимлари ва бошқалар асосий бошқариш объектларига киради. 

Таълим-тарбияни ташкил қилиш ва бошқаришга доир ишларнинг хаммаси 

пировард натижада ягона асосий мақсадга эришишга, маълум даражада 

умумий маълумот даражаси ва касбий тайѐргарлигига эга бўлган хар 

томонлама ривожланган ва имон-эътиқодли қилиб тарбияланган кишини 

таркиб топтиришга қаратилгандир. Халқ таълими тизими таркибига 

вазирликлар, туман халқ таълими бўлимлари, мактаблар, лицей, касб-хунар 

коллежлари киради. 

Таълим-тарбия жараѐнини ташкил қилиш, таълим тизимини бошқариш 

ўзбекистон Республикасининг ―Таълим тўғрисида‖ги Қонунида кўрсатиб 

берилган. Улар қуйидагилардир: 

ўзбекистон Республикаси Вазирлар Махкамасининг таълим сохасидаги 

ваколатларига қуйидагилар киради: 

- таълим сохасидаги давлат сиѐсатини амалга ошириш: 

- таълим сохасидаги давлат бошқаруви органларига рахбарлик қилиш: 

- таълимни ривожлантириш дастурларини ишлаб чиқиш ва амалга 

ошириш: 

- таълим муассасаларини ташкил этиш, қайта ташкил этиш ва тугатиш 

тартибини белгилаш: 

- таълим муассасаларини аккредитациядан, педагог, илмий кадрларни 

аттестациядан ўтказиш тартибини белгилаш: 

- бошқа давлатларнинг таълим муассасаларига ўзбекистон 

Республикасининг худудида таълим фаолияти билан шуғулланиш хуқуқини 

берувчи рухсатномалар бериш: 

- қонун хужжатларига мувофиқ хорижий давлатларнинг таълим 

тўғрисидаги хужжатларини тан олиш ва бу хужжатларнинг эквивалент 

эканлигини қайд этиш тартибини белгилаш: 

- давлат таълим стандартларини тасдиқлаш: 

- давлат томонидан тасдиқланган намунадаги маълумот тўғрисидаги 

хужжатларни тасдиқлаш ва уларни бериш тартибини белгилаш: 

- давлат грантлари миқдорини ва таълим муассасаларига қабул қилиш 

тартибини белгилаш: 

- давлат олий таълим ректорларини тайинлаш: 

- таълим олувчиларни аккредитация қилинган бир таълим муассасадан 

бошқасига ўтказиш тартибини белгилаш: 

 

3.Таълим-тарбияни бошқариш бўйича ваколатли давлат органлари. 

 

Таълимни бошқариш бўйича ваколатли давлат органларининг 

хуқуқий доираси. 

Таълимни бошқариш бўйича ваколатли давлат органларининг хуқуқ 

доирасига қуйидагилар киради: 

- таълим сохасида ягона давлат сиѐсатини рўѐбга чиқариш: 

- таълим муассасалари фаолиятини мувофиқлаштириш ва услубий 

масалаларда рахбарлик қилиш: 

- давлат таълим стандартлари, мутахассисларининг билим савияси ва касб 

тайѐргарлигига бўлган талаблар бажарилишини таъминлаш: 

- давлат таълим муассасаларини молиялаш Республика ва махаллий 

бюджетлар маблағлари, шунингдек, бюджетдан ташқари маблағлар 

хисобидан амалга оширилади: 

Таълимни ривожлантириш фондлари. 

Таълимни ривожлантириш фондлари қонун хужжатларида белгиланган 

тартибда юридик ва жисмоний шахсларнинг, шу жумладан чет эллик юридик 

шахслар ва жисмоний шахсларнинг ихтиѐрий бадаллари хисобидан ташкил 

этилиши мумкин. 

Халқ таълими вазирлиги ўзбекистон Республикасида маорифга бевосита 

рахбарлик қилади. У барча типдаги мактаблар, боғчаларга рахбарлик қилади. 

Олий ва ўрта махсус таълим вазирлиги барча университетларга, касб-хунар 

коллежларига, лицейларига, билим юртларига рахбарлик қилади. Олий ўқув 

юртлари учун ўқув режалари ва дастурлар ишлаб чиқади ва тасдиқлайди. 

Халқ таълими вазирлиги ―Таълим хақида‖ги қонуннинг бажарилиши, 

мактабларда ўқув-тарбия жараѐнининг йўлга қўйилиши, унинг моддий 

базаси, ўқитувчиларнинг малакаси ва катталар таълимининг ташкил этилиши 

учун жавоб берадилар. Халқ таълими вазирлигида турли хил ўқув-методика 

бўлимлар ташкил этилади. Улар педагогика жамоатчилигини халқ таълими 

бўлимлари ва мактабларга ѐрдам беришга жалб этадилар. 

Туман, халқ таълими бўлимлари ўзларига қарашли мактаблари 

фаолиятини, махаллий ва миллий хусусиятларини хисобга олган холда 

назорат қиладилар. 

Бошқариш ва рахбарлик принциплари 

ўзбекистон Республикаси мактаб ва бошқа ўқув-тарбия муассасалари барча 

ишлаб чиқаришнинг асосида бошқарилади. 

Демократик централизм, режалилик ва илмийлик бу принципларнинг 

асосийсидир. Демократик централизм принципи марказлаштирилган 

рахбарлик демократия, жойларда аниқ шароитларни (миллий хусусиятлар, у 

ѐки бу ишлаб чиқариш сохаларининг устунлиги шахар ѐки қишлоқ, туман ва 

бошқалар) хисобга олувчи ташаббускорликнинг ривожланиши билан бирга 

қўшиб олиб боришни назарда тутади. 

Режалилик принципи 

Таълим ва тарбияга оид ишларнинг хаммаси юқоридан пастгача 

режалаштиришни билдиради. Халқ таълимининг барча сохаларини 

ривожлантириш режалари тузилади, барча ўқув-тарбия муассасаларининг иш 

мазмуни белгиланади. Хар бир мактабда перспектив режа (режа камида уч 

йиллик), йиллик иш режаси тузилади. Йиллик режа мактабнинг ўтган йили 

ичидаги ишнинг тахлилини, умумий таълимни таъминлаш (махсус 

мактабларда эса болаларни танлаб олиш) тадбирларини ўқув-тарбия 

ишларининг вазифалари ва мазмунини, ташкилий педагогик тадбирлар ва 

хоказоларни ўз ичига олади. 

Директорнинг, унинг муовинларининг иш режалари алохида тузилади. 

Илмийлик принципи 

Ишнинг шундай ташкил этилишини назарда тутадики, бунда жамият 

тараққиѐти қонуниятлари хамда экономика, педагогика, психология, гигиена 

ва бошқа сохаларда хозирги замон фани ютуқлари хисобга олинади. 

1. ―Таълим тўғрисида‖ги Ўзбекистон Республикаси Қонуни. 1997 й, 29 

2. Тошмуродова Қ.А. ―Таълим-тарбияни режалаштириш хусусиятлари‖. 

1993. 

3. Турсунов Й.Нишоналиев У. Педагогика курси. Т. 1996. 

4. К.Ҳошимов ва бошқалар тахрири остида «Педагогик тарихи». 

«Фан» нашриѐти. Тошкент -2001 йил.  

5. Н.Хўжаев ва бошқалар "Педагогика асослари" 2003 йил. 

6. Н.Хўжаев ва бошқалар "Таълим назарияси" 2003 йил. 

ФАН БЎЙИЧА ИЗОҲЛИ ЛУҒАТ (глоссарий): 

Адекватлик – тенг, ўхшаш, мувофиқ келмоқ. 

Аналогия – психик ходисалар ва хулқ-атвор хусусиятларининг ўхшашлиги. 

Анкета – методлардан бири бўлиб, респондент тўғрисида аниқ кўзланган 

маълумотларни йиғиш мақсадида қўлланилади. 

Ассоциация – психик ходислар орасидаги ўзаро боғланиш, у маълум 

қонунлар бўйича таркиб топади. 

Аттракция – бир кишини бошқа киши кўриб қолганда, идрок этишда юз 

берадиган тафаккур тури. 

Апатия – кишининг теварак атрофдаги оламга нисбатан бефарқлик холати.  

Астеник – шахснинг фаоллигини сусайтирувчи кечинмалар. 

Аудивизуал идрок – шахснинг бир вақтнинг ўзида ҳам эшитиб, ҳам кўриб 

идрок қилиши. 

Аутоген машқ – шахснинг ўз-ўзини ишонтириш ва ўз-ўзини идора қилишга 

асосланган психотерапевтик усул. 

Аффект – кучли, жўшқин ва нисбатан қисқа муддатли эмоционал 

кечинмалар сифатида рўй берадиган психологик ҳолат. 

Биографик метод – одамни унинг таржимаи ҳоли билан боғлиқ бўлган 

хужжатлар орқали ўрганиш усули. 

Бихевиоризм – психологиянинг ўрганиш предмети сифатида одам хулқ-

атворини олиниши назарияси. 

Брейншорминг – ақлга хужум – бахсларни ташкил этишда қўлланиладиган 

интерфаол усулдир. 

Босқичлар – мулоқотда мавжуд бўлган шахснинг ўзи билан, бошқалар билан 

ва авлодлар орасида кечадиган жараѐни. 

Вербал – оғзаки ифодаланган нутқ. 

Вегетатив нерв тизими – нерв тизимининг организм ички аъзолари 

фаолиятини ва модда алмашинувини бошқариб турадиган бир қисми. 

Генотип – ота-онадан фарзандга ўтадиган ирсий белгилар мажмуи. 

Геронтопсихология – психология тармоғи, қарилик даври психологиясини 

ўрганади. 

Гностик – бутун борлиқни билишга йўналтирилган фаолият. 

Гуруҳ – одамларнинг биргаликдаги фаолият мазмуни ѐки мулоқотда бўлиш 

характери каби қатор белгиларга асосланган ижтимоий жамоа. 

Дунѐқараш – одамнинг теварак-атрофдаги оамга ва унда ўзининг тутган 

ўрнига қарашларидан келибчиққан тизим. Унинг фалсафий, сиѐсий, илмий, 

диний, ақлий ва эстетик қарашлари йиғиндиси. 

Депрессия – тушкунлик кайфияти. 

Диққатнинг барқарорлиги – диққатнинг маълум объектга узоқ вақтдавомида 

муттасил қаратилиши. 

Диққатнинг кўлами – бир вақтнинг ўзида диққатнинг бир қанча объектга 

қаратилиши имконияти. 

Диққатнинг тақсимланиши – диққатнинг бир вақтда бир неча объектга 

тақсимланиш хусуияти. 

Диққатнинг кўчиши – диққатни ихтиѐрий равишда бир объектдан 

иккинчисига кўчириш. 

Диалог – икки ва ундан ортиқ кишиларнинг ўзаро оғзаки гаплашиши. 

Диалогик нутқ – нутқ турларидан бўлиб, бунда сўзловчилар баробар тенг, 

биргаликда фаоллик кўрсатади. 

Доминант шахс – бошқалар билан муомала ва муносабат ўрнатишда ўз 

фикрини ўтказиш хислатининг ѐрқин намоѐн бўлиши. 

Ёш психологияси – турли ѐшдаги одамларнинг психологик хусусиятларини ва 

ривожланиш қонуниятларини ўрганади.  

Ёш  даври низолари – ўзига хос, унча узоққа чўзилмайдиган онтогенез 

даврлари бўлиб, бу вақтда кескин психик ўзгаришлар юз беради. 

Жамоа – мақсадлари жамият мақсадига мс келадиган умумий фаолият билан 

бирлашган одамлар гуруҳи. 

Жамоанинг негизи – умуий фикр, мақсад ва ишлаб чиқаришаг тааллуқли 

қарорларни шакллантирувчи жамоа аъзолари. 

Йўналиш – шахснинг хатти-ҳаракати ва фаолиятини аниқ шароитлардан 

қатъи назар маълум йўлга йўналтирувчи барқарор мотивлар йиғиндиси. 

Индивидуаллик – индивиднинг бошқалардан фарқланадиган ижтимоий 

хусусиятлари ва психикасининг ўзига хослиги, қайтарилмаслиги. 

Идрокнинг константлиги – идрок шароити ўзгарса-да, идрок қилишдан 

ҳосил бўлган нарса образларнинг нисбатан ўзгармаслиги. 

Идрокнинг предметлилиги – жамики оламдан олинган маълумотларни ички 

олам объектига киритиш хусусияти. 

Идрокнинг бутунлилиги – сезги аъзларига бевосита таъсир этиб турган 

объектларни, уларнинг белги ва хусусиятлари билан биргаликда қўшиб 

идрок этиш. 

Истеьдод – шахснинг маълум фаолиятда ифодаланадиган қобилиятининг 

юқори даражаси. 

Ижтимоий психология – психология фанининг ўзига хос махсус тармоғи 

бўлиб, унда психик ва жамият тараққиѐти қонунлари ўрганилади. 

Ижтимоийлашув - инсон томонидан ижтимоий тажрибани эгаллаш ва ҳаѐт - 

фаолият жараѐнида уни фаол тарзда ўзлаштириш жараѐни. 

Ижтимоий тасаввурлар – шахсга жамият орқали таъсир этган нарса ва 

ходисаларнинг яққол образи. 

Илмий тахмин – текшириш ва тадқиқот олиб бориш мақсадида илгаридан 

кутилиши мумкин бўлган холатнинг башорат қилиниши. 

Ижтимоий психологик эксперимент – асосий методлардан бири бўлиб, 

ўзгарувчан мустақил турли холат ва жараѐнларнинг бошқа номустақил холат 

ва жараѐнларга таъсир этишдаги аниқ маълумотларига таянади. 

Интерактив – шахслараро муносабатларда бир-бирига хулқ-атвор таъсир 

кўрсатиш жараѐни. 

Интроверт шахс - шахснинг хар қандай шароит ва холатларида ўз ичида 

кечаѐтган фикрларини баѐн этиш эҳтиѐжининг ниҳоятда пастлиги. 

Касб – фаолият шакллари бирлашмаси бўлиб, мазмун, воситалар, 

ташкилотлар, меҳнат натижалари ҳамда меҳнат субъектини тайѐрлашга 

қўйиладиган талаблар мажмуи. 

Контент-анализ – текширилаѐтган матнда сўз, ибора, абзацларни маъно-

моҳиятини такрорланиш даражасига қараб таҳлил этиш усули.  

Кузатиш – синалувчини аниқ мақсад, фаолият, вақт, гуруҳ билан боғлиқ 

равишда текшириш, ўрганиш, маълумотлар тўплаш методи. 

Коммуникатив – шахслараро муносабатларда маълумот, ахборот, ғоялар 

алмашинуви жараѐни. 

Кичик гуруҳ – аъзолари биргаликдаги фаолият билан шуғулланувчи ва 

бевосита шахслараро муносабатда бўлувчи кишилар гуруҳи. 

Кўникма – одаменинг маълум ишни бажаришга тайѐрлигида кўринадиган 

қобилияти. К. маҳоратнинг асосини ташкил этади. 

Лонгитюд тадқиқот – синалувчини узоқ муддат ва доимий равишда ўрганш. 

Метод – билишнинг назарий ва амалий ўзлаштириш усуллари йиғиндиси. 

Методология – тадқиқот, текшириш усули бўлиб, билишнинг назарий ва 

амалий ўзлаштириш усуллари йиғиндисидир. 

Мотив – маълум эҳтиѐжларни қондириш билан боғлиқ фаолиятга ундовчи 

сабаб. 

Мотивация – одамни фаол фаолиятга ундовчи сабаблар мажмуи. 

Малака – машқ қилиш жараѐнида иш ҳаракатлар бажарилишининг 

автоматлашган усуллари. 

Меҳнат психологияси - киши меҳнат фаолияти психологик хусусиятларини, 

меҳнатни илмий асосда ташкил этишнинг психологик жиҳатларини 

ўрганадиган фан. 

Меҳнат фаолияти психологияси – бу психологиянинг бир соҳаси бўлиб, 

инсон шахсини меҳнат субъекти сифатидаги шаклланиши  хусусиятларини, 

меҳнатнинг шарт-шароитлари, йўллари ва усулларини илмий жиҳатдан 

ўрганади. 

Меҳнат – инсон эҳтиѐжини қондириш асосида ташқи оламни ўзгартиришга  

қаратилган мақсадли фаолият. 

Мутахассислик – фаолиятнинг аниқ шакли бўлиб, меҳнат эгасининг касбий  

тайѐрлиги, меҳнат воситалари, меҳнат жараѐни ва мақсадининг махсус 

хусусиятлари билан белгиланади. 

Меҳнат субъекти (эгаси) – бу фаол ҳаракат қилувчи, англаш ва 

ўзгартиришга лаѐқатли, онг ва ирода билан иш олиб борувчи индивид ѐки 

ижтимоий гуруҳ. 

Мулоқот – икки ѐки ундан ортиқ одамларнинг ўзаро бир-бирига таъсир 

этиши. 

Меланхолик - темперамент турларидан бири бўлиб, психик фаолликнинг суст, 

тез таъсирланувчанлик, хатто арзимаган нарсалар учун ҳам жуда чуқур 

таъсиротга берилиши билан характерланади.  

Монологик нутқ – бир одамнинг ўз фикрларини оғзаки ѐки ѐзма равишда 

ифодалаш нутқи. 

Монолог – маърузачи томонидан нутқ сўзланиши, маърузачи актив, 

тингловчи пассив бўлган жараѐн. 

Мобил шахс -  шахснинг бир фаолият туридан бошқасига ўтиш ва мослашиш 

имкониятининг юқори даражада кузатилиши. 

Негативизм - индивиднинг ҳар қандай шароиитда ҳам гуруҳ фикрига қарши 

туриши ва ўзича мустақил фикр, мавқени намоѐн қилиши. 

Норасмий – одамларнинг биргаликдаги мулоқот ва фаолиятларида улар 

орасидаги муносабатларнинг ўзаро ишонч, бир хил қараш ва мақсадларнинг 

кўзда тутилиши. 

Новербал  - нутқсиз ифодаланган харакат, мимика, холатларнинг бошқа 

шахсга йўналтирилиши. 

Низолар – ўзаро таъсир кўрсатаѐтган кишиларнинг қарама-қарши туриши, 

бунда фикрлар, позициялар, қарашлар тескарилиги кузатилади. 

Низо турлари – низоларнинг кимлар орасида юзага келишига кўра фарқлари: 

шахслараро, гуруҳлараро, шахсий, этник, миллий; намоѐн бўлиш хусусиятига 

кўра: очиқ, ѐпиқ, узоқ муддатли, қисқа; мавқе ѐки даражага кўра: вертикал ва 

горизонтал; йўналишига кўра: деструктив ва конструктив. 

Низо босқичлари – уч босқичда, яъни низо олди, низо ва низодан кейинги 

босқичлар. 

Низо ҳал этиш йўллари – комромисс, яъни келишув; жойида ҳал этиш; 

низодан чекиниш; орқага суриш; қочиш. 

Оператив хотира – хотира турларидан бири бўлиб, фаолият бажариш 

жараѐнида узоқ хотирадан вақтинча фойдаланилади. 

Оила – турмуш қуриш, қариндош-уруғчилик асосидаги кичик гуруҳ. 

Психика – юксак даражада ташкил топган материя, миянинг функцияси 

бўлиб, унинг моҳияти туйғулар, идрок, тасаввур, фикрлар, ирода ва бошқалар 

кўринишида акс эттиришдан иборат. 

Психик жараѐнлар – у ѐки бу психик махсулт ва натижаларни (психик 

образлар, холатлар, тушунчалар, хиссиѐт ва х.к.) хосил қилувчи, 

шакллантирувчи ва ривожлантирувчи жараѐн. 

Психология – одамнинг объектив борлиқни сезги, идрок, тафаккур, туйғу-

ҳиссиѐт ва бошқа психик холатлар орқали акс эттириш жараѐнини 

ўрганадиган фан. 

Психик ҳолатлар – психик ҳаѐт шакллари, диққат, ҳиссиѐт, ирода 

жараѐнларига айтилади. П.Ҳ. (хушчақчақлик, руҳланиш, сиқилиш, 

зийраклик, қатъийлик, тиришоқлик в.б.) шахсларда маълум даражада 

барқарор бўлиб, уларнинг муайян хусусиятига ҳам айланиб қолади. 

Пилотаж тадқиқот – тадқиқотнинг муаммоли изловчи тури, асосий 

тадқиқотгача ўтказиладиган ва соддалаштирилган шакли. 

Психодиагностика – шахснинг индивидуал-психологик хусусиятларини 

аниқловчи ва ўлчашни ишлаб чиқувчи психология усули. 

Психология методлари – психик ходисаларни ва уларнинг қонуниятларини 

илмий томондан ўрганишнинг асосий йўл-йўриқ ва усуллари. 

Психокоррекция – шахснинг психик ривожланишидаги камчиликларни 

тузатиш усулларини қўллаш жараѐни. 

Психологик хизмат – психологияни амалиѐтда қўллаш тизими. У турли 

соҳаларда диагностика, консультация, экспертиза вазифаларини бажаради. 

Психологик маслаҳат  - шахснинг турли даражадаги ўз муаммоларини якка 

тартибда психолог билан таҳлил этишига қаратилган психологик хизмат 

тури.   

Полилог – гуруҳ ичидаги мунозара бўлиб, барча иштирокчилар фаоолашуви 

кузатилади. 

Перцептив томон – шахслараро муносабатларда тушуниш, ҳис этиш, идрок 

этишга қаратилган жараѐн. 

Профессиография - меҳнат субъектининг фаолият таркиблари (унинг 

мазмуни, воситалари, шароитлари, ташкилот) билан ўзаро муносабати ва 

боғлиқлигини ўрганиш ва аниқлашга қаратилган комплекс метод. 

Профессиограмма -  касбнинг турли объектив характеристикаларининг 

таснифи. 

Психограмма -  фаолиятнинг психологик характеристикаларининг таснифи. 

Ригид шахс – шахснинг бир фаолият туридан бошқасига ўтиш ва мослашиш 

имкониятининг паст даражада кузатилиши. 

Расмий – одамларнинг биргаликдаги фаолиятларида, ижтимоий роллар 

тақсимотида мавқе, мартабанинг инобатга олиниши 

Реал – биргаликдаги фаолият жараѐнида бевосита мулоқот амалга ошиши 

имконияти.  

Референт гуруҳ – шахснинг ҳар томонлама ишонган, ўзига яқин тутган 

гуруҳи. 

Сангвиник – темперамент турларидан бўлиб, чаққон, ҳаракатчан, 

таассуротлари тез ўзгарадиган, бошқаларга нисбатан дилкашлик, 

меҳрибонлик хислатлари билан характерланади. 

Саноат психологияси – саноат ва ишлаб чиқаришда турли юзага келадиган 

муаммо ва холатларни психологик ва ижтимоий омилларини таҳлил қилиб 

олишга қаратилган хизматлари тури. 

Симпатия – бир кишида бошқасига нисбатан кузатиладиган мойиллик ва 

ѐқимлилик ҳисларининг ички намоѐн бўлиши.  

Социология – жамиятда юз берадиган турли-воқеа-ходисаларни ва ўзаро 

муносабатларни ўрганишга қаратилган фан. 

Сўров – асосий методлардан бири бўлиб, нутқ мулоқоти ѐрдамида бевосита 

ѐки бавосита маълумот олинади. 

Таълим масканлари психодиагностикаси – шахсни таълим тизимда 

қобилияти, иқтидори, истеъдодини аниқлаб олиш мақсадида олиб 

бориладиган психологик хизмат тури. 

Тест – синалувчини текшириш жараѐнида махус қўлланиладиган 

методлардан бири бўлиб, бу метод орқали аниқ бир психологик хусусият 

аниқланади. 

Тушунча – нарса ва ходисаларнинг муҳим белги ва хусусиятларини битта сўз 

ѐки сўзлар гуруҳи билан ифодалашдан иборат тафаккурнинг мантиқий 

шакли. 



181 

 

Тушуниш – бирор нарсанинг маъноси ва аҳамиятини англаш қобилияти, 

асосий эришилган натижаси. 

Тахлил – тафаккур қилиш усули, бунда мураккаб объектлар қисмларга 

бўлиниб ўрганилади. 

Таққослаш – нарса ва ходисалар ўртасидаги ўхшашлик ва тафовутларни 

аниқлашга асосланган фикрлаш операцияси. 

Тренинг – машқ қилмоқ, гурухларда мулоқотнинг самарали ташкил этиш 

усули бўлиб, шахснинг мулоқотга ўргатиш ва обрўли бўлишини 

ривожлантириш мақсадида ўтказилади. 

Темперамент – шахснинг индивидуал-психологик хусусиятлари мажмуи 

бўлиб, у кишида фаолият ва хулқ-атворнинг динамик ва эмоционал 

томонлари билан характерланади. 

Тобе шахс – мулоқот ва бошқа жараѐнларда шахсда кўникувчанлик, бошқа 

кишиларга боғлиқлик, фикрига бўйсуниш хусусиятларининг таркиб топиши.  

Умумлаштириш – воқеликдаги нарса ва ходисларни умумий ва муҳим 

белгиларига қараб фикран бирлаштиришдан иборат тафаккур жараѐни. 

Уюшганлик - гуруҳ аъзоларининг бир-бирларини яхши билишлари, бир-

бирларининг дунѐқарашлари, ҳаѐтий принциплари, қадриятларини 

англашлари. 

Установка – йўналиш, кишининг теварак-атрофдаги одамларга ва 

объектларга нисбатан қандай муносабатда бўлиш, уларни идрок қилиш, 

уларга баҳо бериш ва уларга нисбатан харакатининг тайѐрлик холати. 

Фаолият – инсонгагина хос, онг билан бошқариладиган эҳтиѐжлар туфайли 

пайдо бўладиган ва ташқи олам билан кишининг ўз-ўзини билишга, уни 

қайта қуришга йўналтирлган фаоллиги. 

Фаоллик – тирик материянинг умумий хусусияти, теварак муҳит билан ўзаро 

таъсирда бўлишида намоѐн бўлади. 

Флегматик – темперамент турларидан бири бўлиб, ҳаракатлар секинлиги, 

барқарорлиги, эмоционал холатларнинг ташқи кўринишлари кучли 

эмаслигида намоѐн бўлади. 

Характер – кишидаги барқарор психик хусусиятларининг индивидуал 

бирлиги бўлиб, шахснинг меҳнатга, нарса ва ходисаларга, ўзига ва бошқа 

кишиларга муносабатларида намоѐн бўлади. 

Ҳаракат – мақсадга мувофиқ йўналтирилиб, онгли равишда амалга 

ошириладиган ҳаракатлар йиғиндиси. Ҳ. Онгли фаолиятнинг таркибий 

қисмлари ва мотивларидан биридир. 

Хулоса чиқариш – тафаккурнинг мантиқий шаклларидан бўлиб, бир қанча 

хукмлар асосида маълум хулоса чиқарилади. Х.ч. индуктив, дедуктив ва 

аналогик турларга ажратилади. 

Холерик – темперамент тури бўлиб, хиссиѐт жўшқинлиги, кайфиятнинг тезда 

ўзгариши, ҳиссиѐтнинг мувозанатсизлиги ва умуман харакатчанлиги билан 

ажралиб туриши хосдир. 

Шахс – ижтимоий муносабатларга кирувчи ва онгли фаолият билан 

шуғулланувчи бетакрор одам. 

Шахс ижтимоийлашуви - инсон томонидан ижтимоий тажрибани эгаллаш ва 

ҳаѐт - фаолият жараѐнида уни фаол тарзда ўзлаштириш жараѐнидир.   

Шахслараро муносабат – мулоқот жараѐнидаги ўзаро таъсир этиш 

натижасида рўй берадиган ижтимоий-психологик ҳодисалар. 

Шакллар – бевосита ва бавосита тур бўлиб, юзма-юз ѐки восита орқали 

амалга ошиши кўзда тутилади. 

Шаклланганлик - одамларнинг нима учун жамоаларда ишлаши, одамлар 

ичида бўлиши билан боғлиқ психологик жараѐн. 

Шартли – одамларнинг турли белги, фаолият шаклларига кўра бирор гуруҳга 

тааллуқли деб қараш. 

Эмоция – одам ва ҳайвонларнинг субъектив ифодаланган ички ва ташқи 

қўзғолувчилар таъсирига жавоб реакцияси. 

Эгоцентризм – мен, марказ маъносида индивидуализм ва эгоизмнинг энг 

тубан тури. 

Экстроверт шахс – шахснинг хар қандай шароит ва холатларида ўз ичида 

кечаѐтган фикрларини баѐн этиш эҳтиѐжининг юқорилиги.  

Эмпатия – бошқа одамларнинг психик ҳолатини тушуниш қобилияти. 

Ўқиш – шахснинг билим ва фаолият усулларини эгаллашга ҳамда уни 

мустаҳкам эсда сақлаб қолиш жараѐни. 

Ўйин – фаолият турларидан бири бўлиб, болаларнинг катталар фаолиятини, 

иш харакатларини акс эттиришда ифодаланадиган ва атрофни билишга 

қаратилган фаолиятдир. 

Ўз-ўзига баҳо бериш – шахснинг ўз-ўзига баҳо бериши. 

Қобилият – шахснинг маълум фаолиятидаги муваффақиятларини ва осонлик 

билан бирор фаолиятни эгаллай олишини таъминлайдиган индивидуал 

психологик хусусияти. 

Қизиқиш – шахснинг ўзи учун қимматли ва ѐқимли нарса ѐки ходисаларга 

муносабати. 

Қобилиятлар – шахснинг маълум фаолиятдаги муваффақиятларини ва 

осонлик билан бирон фаолиятни эгаллай олишини таъминлайдиган 

индивидуал психологик хусусияти. 

«Ахлоқ», «хулқ» ва «атвор» сўзлари арабча сўз бўлиб, улар ўзбек тилида хам 

ўз маъносида қўлланилади. Ахлоқ кишиларнинг хар бир жамиятга хос хулқ 

меъѐрлари мажмуидир. Ахлоқ ижтимоий онг шаклларидан бири бўлиб, 

хамма сохаларда кишиларнинг хатти-харакатларини  тартибга солиш 

функцияларини бажаради. 

Бакалавриат- ўрта махсус, касб-хунар таълими негизида олий таълим 

йўналишларидан бири бўйича фундаментал билимлар берадиган, ўқиш 

муддати тўрт йилдан кам бўлмаган таянч олий таълимидир. 

Билиш, англаш-дунѐ хақидаги янги билимлар хисобланадиган субъект ва 

объектнинг ўзаро таъсирини, воқеликнинг рухиятда қайта таъсир этилиши ва 

акс эттириш жараѐнидир. 

 Дарс- маълум мақсад асосида , белгиланган вақтда алохида, бир хил ѐшдаги 

ўқувчилар, ѐшлар билан ўқитувчи рахбарлигида олиб бориладиган таълим 

жараѐни. 

Дарслик- махсус равишда ўқувчилар учун ѐзилган китоб дарслик деб аталади. 

Жамоа-инсонпарврлик ва жавобгарлик маъсулиятларига боғликлиги билан 

характерланадиган муносабатлар  хамда хамкорликдаги ижтимоий ижобий 

фаолиятига асосланган, кишиларнинг ташкил этилган умумийлиги, 

жамоасидир. 

Идрок- мазкур муддатда сезги органларида уларнинг бевосита таъсир этиши 

давомидаги бир бутун ходисалар ѐки нарсаларнинг инсон онгида акс 

этишидир. 

Мақсад-бўлғуси натижалар хақида хар доим ақлан ўйлаб қурилган, 

ривожлантирилган хаѐлий тасаввурлар, келгусидаги режалар. 

Шахс динамикаси - кишиипнг онтогенетик ривожланишини ўз ичига олган 

холда субъектнинг хусусиятлари ва сифатининг вақтга нисбатан ўзга-риш 

жараѐни. 

 Шахсий фазилат - шахс томонидан ўзининг ахлоқий, рухий ва ишчан-лик 

қобилиятининг ижтимоий ахамиятини, жамиятдаги ўрнини англай олиш 

хусусияти. 

Эътикод - шахс амал қиладиган билим, тамойил ва ходисалларнинг  қалбан 

ва асосли ишонч билан боғланган, унинг атроф-мухитга хамда ўзининг 

хатти-харакатларига бўлган субъектив муносабати. 

Эвристика илмий тадқиқотнинг мантиқий усуллари ва методик 

кўрсатмалари. 

 Эмпирик - тажрибага асосланган. 

Эмпирик босқич тадқиқот объекти тўғрисида хар томонлама тасаввур хосил 

қилиш, таълим амалиѐти, илмий билимлар савияси ва ходисалар мохиятига 

эришишга бўлган талаб ўртасидаги зиддият, илмий муаммони номлаш. 

Эстетик тарбия - гўзалликни хис қилиш, атроф-мухитдан гўзалликни 

пайқай олиш ва тушунишга бўлган қобилиятни тарбиялаш. 

Эхтиѐж - индивиднинг бирор нарса-ходисага мухтожлиги ва кишининг 

рухий қуввати хамда фаоллиги манбаи хисобланадиган асосий хусусияти. 

Эхтимоллик - тасодифийлик, педагогик хаѐтдаги ўзгаришларни аниқ айтиб 

бериш мумкин бўлмаган, эхтимол кутилган жараѐн. 

Уйин фаолиятнини бир тури бўлиб, ижтимоий тажрибаларни ўзлаштириш ва 

бунѐд этишга, ўз хатти-харакатларини такомиллаштиришга қаратилган 

бўлади. 

Ўз-ўзини бахолаш -шахснинг ўз психологик сифатлари, хулқи, ютуқлари ва 

муваффақиятсизликлари, қадр-қиммати, камчиликларини бахолай олиши. 

Ўз-ўзини тарбиялаш I) шахсга хос бўлган маданиятнинг шаклланиши ва 

ривожланишига қаратилган изчил ва онгли фаолияти; 2) шахснинг ўз 

жисмоний, рухий ва ахлоқий сифатларини тинмай амалга ошириш. 

Ўқитиш - таълим олувчининг билиш фаолиятини бошқаришга қаратилган 

ўқитувчининг фаолияти. 

Ўқитиш - 1) таълимнинг ўзига хос усули бўлиб, шахсга назарий ва амалий 

билимлар бериш жараѐнида унинг ривожланиши таъминланади; 2) талаба ва 

ўқитувчи, талабанинг бошқа талабалар билан алоқаси натижаси ўлароқ 

атроф-мухит, унинг қонуниятлари, тараққиѐт тарихи ва уларнинг ўрганилиш 

усулларини билишнинг мунтазам бошқарилиш жараѐни. 

Ўқитувчининг инновацион фаолияти - ижтимоий педагогик феномен бўлиб, 

ижобий имкониятни акс эттириш, кундалик фаолиятдан четга чиқишдир. 

Ўқитиш вазифаси - таълимий, тарбиявий ва ривожланиш вазифалари. 

Ўқитиш турлари - сократча сухбат методи, қолоқ таълим, изохлаш-намойиш 

этиш асосида ўқитиш, билимларни мустақил эгаллаш, дастурлашти-рилган 

таълим, ўқув жараѐнини алгоритмлаш, дифференциацияли хамда инднвидуал 

таълим ва бошқалар. 

ЎҚИШ – ўқувчинннг ўз қобилияти, билими, малака ва кўникмаларини 

ривожлантиришга қаратилган харакат. 

Талабаларни касбга йўналтириш - талаба-ѐшларга келажакда ўз касбларини    

аниқлаб    олиш    учун    ѐрдам    кўрсатишга    қаратилган    ижтимоий-

иқтисодий,   психологик,   педагогик,   тиббий-биологик   ва  ишлаб   

чиқариш техник тадбирларнннг асосланган тизими. 

Ўқув-билиш фаолияти - инсоният томонидан тўпланган маданий бойликни 

эгаллаш билан боғлик фаолият. 

Ўқув  фаолияти шахснинг янги  билим, малака ва кўникмаларни эгаллаш 

жараѐни. 

Қизиқиш - шахс харакатига сабаб бўладиган фаолият йўналишининг онгли 

шакли. 

Халоллик - шахсий ва ижтимоий мажбуриятларни, ахлоқий меъѐрларни 

ростгуйлик билан сақлаш. 

Хасад - ўзгаларпииг муваффақиятларини кўра олмасликдан келиб чиқадиган 

тyйғу. 

Педагогиканинг назарий вазифаси-  илғор ва янги педагогик тажрибаларни 

ўрганиш. 

Педагогиканинг технологик вазифаси - диагностик сатх - педагогик 

ходисалар холатини аниқлаш; башорат қилиш сатхи - педагогик фаолиятни 

экснериментал тадқиқ қилиш ва шу асосда педагогик воқеликни яратиш 

моделларини ўрнатиш; лойиха сатхи- педагогик фаолиятнинг назарий 

концепцияси, унинг мазмуни ва характери асосида уларга мувофиқ методик 

материаллар (ўқув режа, дастур, дарслик ва ўқув кўпланмаси, педагогик 

тавсияномалар) ишлаб чиқиш; яратувчилик сатхи - педагогик фан 

ютуқларини такомиллаштириш ва қайта режалаштириш мақсадида таълим 

амалиѐтига татбиқ этиш; рефлсктик тузатма (корректировка) сатхи - илмий 

тадқиқотлар натижаларининг таълим ва тарбия амалиѐтига сингиб кетишини 

бахолаш. 

Педагогика фани - махсус институтларда (оила, таълим ва тарбия, маданият 

муассасалари) мақсадга мувофиқ ташкил этиладиган реал, яхлит педагогик 

жараѐн. 

Педагогик жараѐн - таълим масалалари, унинг тараққиѐтини хал қилишга 

қаратилган, махсус ташкил этилган педагог ва тарбияланувчиларнинг 

мақсадли ўзаро муносабатлари. 

Педагогик жараѐн тамойиллари - педагогик фаолиятни ташкил этишнинг 

асосий талаблари бўлиб, у педагогик жараѐннинг йўналишини кўрсатади ва 

унинг қонуниятларини очиб беради. 

Педагогик ихтисослик - таълим натижаси ўлароқ билим, малака ва 

кўникмалар мажмуидан иборат бир касбий гурух доирасидаги фаолият тури. 

Педагогик ихтисослашиш - педагогик ихтисослик доирасидаги фаолиятнинг 

бир тури. 

Педагогик малака - муайян тоифадаги вазифаларни хал қилиш имкониятига 

эга бўлган мутахассиснинг касбий педагогик тайѐргарлиги даражаси ва тури.  

Педагогик масала - педагогик жараѐннинг асосий бирлиги, ўзига хос 

тизимидир. У воқеликни билиш ва қайта яратиш зарурияти билан боғлик 

тафаккур қилинадиган педагогик вазиятдир. Таълим қатнашчиларининг 

маълум бир мақсадини кўзлаган таълим ва тарбиядаги моддийлаштирилган 

вазиятдир. 

Педагогик махорат - педагогик жараѐнни билиш, уни ташкил эта олиш, 

харакатга келтира олиш (А.С. Макаренко), педагогик жараѐннинг юқори 

самарадорлигини белгиловчи шахснинг иш сифати ва хусусиятлари синтези. 

Педагогик мулокот - таълим олувчиларнинг мақсадлари хамда уларнинг 

биргаликдаги фаолиятлари мазмунидан келиб чиқадиган ўзаро алоқаларни 

ўрнатиш ва ривожлантиришни, бир-бирини англаш ва қўллаб-қувватлашни 

ташкил этишнинг кўп қиррали жараѐни. 

Педагогик такт - шахслар фаолиятиниш турли доираларида улар билан 

мулоқотда бўлишнинг педагогик тамойили, ўлчови, талабалар билан 

уларнинг шахсий хусусиятларини хисобга олган холда тўғри мулоқотда бўла 

олиш малакаси. 

Педагогик техника –  

1) хар бир таълим олувчига ва жамоага педагогик таъсир ўтказишнинг 

самарали қўллаш учун зарур бўлган малака ва куникмалар мажмуаси; 

 2) хар бир таълим олувчи ва жамоанинг фаоллигини педагогик жихатдан 

таъминлаш учун зарур бўлган малака ва куникмалар. 

Педагогик тизим - шахсни ривожлантириш ва яхлит педагогик жараѐнни 

бирлаштирган таълимнинг ўзаро боғланган ташкилий тузилмаси. 

Педагогик фаолият - таълим мақсадларини амалга оширишга қаратилган 

ижтимоий фаолиятнинг алохида тури. 

Педагогик уйин - билим олишга қаратилган ва маълум бир педагогик 

натижани кўзлаган хамда таълим жараѐнида муайян мақсадни амалга 

оширувчи фаолият тури.  

Педагог нуқтаи назари (позицияси) - педагогнинг дунѐга, педагогик 

воқеликка ва педагогик жараѐнг'а бўлган интеллектуал ва хиссий 

муносабати. 

Педагогик хаққонийлик – ўқитувчининг обьективлик мезони, унинг маънавий 

тайѐргарлик даражаси. 

Проектив малака - малаканинг махсус тури бўлиб, кутилган педагогик 

натижаларни аниқ таълим ва тарбия режаларида акс эттиради. 

Прескрептив - меъѐрий. 

Психология - I) шахснинг объектив борликни фаол акс эттириш жараѐнини 

ўрганувчи фан; 2) маълум бир фаолият турининг ўзаро шартланган психик 

жараѐнлар туплами; 3) психика, характер хусусияти, кўнгил хазинаси. 

Рационализация - методларни ѐки бирор иш - харакатни такомиллаштириш. 

Релексация - кучли хаяжон ва жисмоний зуриқишдан сўнг енгил юриш, 

тинчланишнинг умумий холати. 

Ретроспектив - ўтмишга мурожаат этиш. 

Рухий педагогик тайѐргарлик - педагогиканинг методологик acocлари ва 

категорияларини, шахснииг ижтимоийлашуви ва тараққиѐти қонуниятлари, 

таълим ва тарбиянинг мохияти, мақсади ва технологик ғояларини билиш. 

Сухбат - кузатув жуда етарли даражада аниқ, бўлмаган зарур ахборотни 

олиш учун қўлланадигаи тадқиқот методи. 

Тадқиқот объекти - зиддият ва муаммоли вазият туғдирувчи, билишга 

қаратилган илмий тахлилга мухтож объект. 

Тадқиқот предмети - бевосита ўрганилиши лозим бўлган ва амалий ѐки 

назарий жихатдан мухим ахамият касб этадиган объектнинг мохияти, маълум 

бир томони, хусусияти. 

Тайзик ўтказиш - уятга қўйиш, айбдорлик хисси ѐки кўнгли чукканларнинг 

фикри, хиссиѐти, интилиши ва мойилигги уларнинг онгидан халос қилиш. 

Такаббур - ўз манфаатларини юқори қуювчи, манман шахс. 

Такт - мисли кўрилмаган тарзда ўзини тута билиш. 

Таълим - I) шахснинг жисмоний ва маънавий шаклланишининг ягона жараѐи, 

ижтимоий эталонларнипг ижтимоий онг сифатида у ѐки бу даражада қайд 

қилинган, тарихан шартланган идеал тимсолларга онгли йўналтирилган 

ижтимоийлашиш жараѐни; 2) муайян билимларни эгаллаш ғоявий-ахлоқий 

кадр, малака, кўникма, ахлоқ меъерларига қаратилган жамият аъзоларининг 

таълим ва тарбияси вазифасини бажарадиган нисбий мустакил тизим Тарбия 

- 1) шахснинг маънавий ва жисмоний холатига мунтазам ва мақсадга 

мувофиқ, таьсир этиш;  

2) педагогик жараѐнда таълим мақсадларини амалга ошириш учун педагог ва 

тарбияланувчиларнинг махсус ташкил этилган фаолияти. 

Педагогик фаолият - таълим мақсадларини амалга оширишга қаратилган 

ижтимоий фаолиятнинг алохида тури. 

Педагогик уйин - билим олишга қаратилган ва маълум бир педагогик 

натижани кўзлаган хамда таълим жараѐнида муайян мақсадни амалга 

оширувчи фаолият тури. 

Педагог нуктаи назари (позициям) - педагогнинг дунѐга, педагогик 

воқеликка ва педагогик жараѐн бўлган интеллектуал ва хиссий муносабати. 

Педагогик хаққонийлик – ўқитувчиниг обьективлик мезони, унинг маънавий 

тайѐргарлик даражаси. 

Тафаккур инсон ақлий фаолнятннинг олий шакли, инсонларни ўраб олган 

дуѐдаги ўзаро боғланган нарса ва ходисаларни билиш жараѐни, мухим хаѐтий 

жараѐнларни хис қилиш ва муаммоларни хал қилиш, маълум бўлмаган воқеа 

ходисаларни қидириш, келажакни кўра олиш. Тафаккур, тушунча, хукм, 

хулоса шаклларида намоѐн бўлади. 

Темперамент - 1) шахснинг психик фаолияти динамикасининг турли 

жихатларинн билдирадиган турғун индивидуал хусусиятларининг қонуний 

муносабатлари;  2)шахснинг динамик хусуснятлари: интенсивликтезлик, 

темп, психик жараѐнлар ва холатлар ритми. 

 

 

 

 

 

 

 

 

 

 

 


